
ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓗᐃ ᐅᑦᑕᒃ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᓄᕕᐱᕆ 1, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, ᐊᖓᔪᖅᑳᖅ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᕐᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᓯᒪᐃᓚᒃ, ᑐᒃᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓪᓗᒃᑯᑦ, ᓯᕗᓕᖅᑎ, ᒥᓂᔅᑕᐃᑦ ᐊᒻᒪᓗ ᒪᓕᒐᓕᐅᖅᑏᑦ. ᕼᐋᓗᕖᖅᑐᑯᓘᓚᐅᖅᑐᑦ 
ᖃᒡᒍᔾᔭᐅᒻᒥᒻᒪᑕ. ᐃᕐᖑᑕᕋᑦᑕᐅᖅ ᓵᓚᖃᖃᑕᐅᓐᓂᓚᐅᕐᖓᓐ ᐃᑉᐸᔅᓴᖅ.  
 
ᑲᑎᒪᒡᔪᑎᔅᓴᕗᑦ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 104 – 2(4): ᐃᓕᑕᕆᔭᐅᕗᖅ ᔫᑎᑦ ᕚᓂ ᐴᕐᔅ ᐃᑲᔪᕐᔪᐊᖃᑦᑕᖅᓯᒪᓂᖓᓄᑦ 

ᖃᒪᓂᑦᑐᐊᒥᐅᓂᑦ ᓄᓇᕗᒻᒥᐅᓂᒡᓗ (ᓯᒪᐃᓚᒃ) 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᐅᖃᖅᑎᑦᑎᔩ, ᒫᓐᓇ 
ᐱᕕᒃᓴᖃᓐᓂᓐᓂ ᐃᓕᓴᖅᓯᔪᒪᓪᓗᖓ ᔫᑎᑦ ᕚᓂ ᐴᔅ, ᐊᕐᕌᒍᓄᑦ 25-ᓄᑦ ᑖᓐᓇ ᐃᖅᑲᓇᐃᔭᖃᑦᑕᖅᓯᒪᓕᖅᑐᖅ 
ᐊᒻᒪᓗ ᐱᓕᕆᖃᑦᑕᖅᓯᒪᓪᓗᓂ ᑲᔪᖏᖅᓴᐃᖁᓪᓗᒋᑦ ᐃᓄᐃᑦ ᓴᓇᐅᒐᖏᓐᓂᒃ ᐊᒻᒪ ᐃᓕᖅᑯᓯᖏᓐᓂᒃ ᓄᓇᕐᔪᐊᕐᒥ. 
 
ᐃᓱᒪᒋᔭᖏᑦ ᓴᖅᑭᔮᖅᑎᑦᑎᓂᖓᓐ ᓴᓐᖏᔪᒃᑯᑦ ᑖᒃᑯᐊ ᓄᓇᕐᔪᐊᕐᒥ ᓴᓇᓐᖑᐊᖅᓯᒪᔭᖓ ᑕᑯᒃᓴᐅᑎᓯᒪᒻᒪᒍ ᔨᐊᓯ 
ᐅᓈᖅ ᐊᒻᒪᓗ ᓄᓇᕗᒻᒥ ᓴᓇᐅᒐᐃᑦ ᐊᒻᒪ ᑎᑎᖅᑐᒐᐃᑦ.  
 
ᒫᓐᓇᕋᑖᖑᔪᖅ ᒥᔅᑕ ᕚᓂ ᐴᔅ ᐱᖃᑎᖃᑦᑐᑎ ᑕᐃᒃᑯᓂᖓ ᖃᒪᓂᖅᑐᐊᒦᓐᖔᖅᑐᑦ ᒥᖅᓱᒐᒥᓂᕐᓂᒃ ᓄᓇᕐᔪᐊᕐᒥ 
ᑕᑯᒃᓴᐅᑎᑦᑎᓚᐅᕐᒪᓐ ᐊᒻᒪ ᐅᓂᒃᑳᕆᐊᖅᑐᖃᑦᑕᓚᐅᕐᕆᓪᓗᓂ. 
 
ᑖᒃᑯᐊ ᑕᑯᒃᓴᐅᑎᑕᖏᑦ ᐃᓄᒃᑎᑐᑦ ᑕᓪᓕᒪᓄᑦ ᐅᖃᐅᓯᕐᓄᑦ ᑐᑭᓕᐅᖅᑕᐅᓚᐅᖅᑐᑦ ᐊᒻᒪ ᓄᓇᕐᔪᐊᕐᒥ, ᐊᒥᐊᓕᒃᑲᑦ 
ᓄᓇᖓᓄᐊᖅᑐᑦ, Mexico City, Tokyo, Moscow ᐊᒻᒪᓗ ᐸᐃᔨ̀ᖕ, ᓴᐃᓃᓯᒃᑯᑦ ᓄᓇᖓᓐᓄᑦ.  
 
ᔫᑎᑦ ᐹᓂ ᐴᔅ, ᑖᓐᓇ ᐱᓕᕆᖃᑎᖃᕐᓂᖓ ᓄᓇᕘᒻᒥ ᐊᒻᒪ ᓄᓇᑦᑎᓐᓂᒃ ᖃᒪᓂᖅᑐᐊᕐᒥ ᐅᖓᑖᓅᖅᓯᒪᔪᖅ 
ᓴᓇᓐᖑᐊᒐᐃᑦ. ᑕᐃᒪ ᓴᓇᐅᒐᐃᑦ ᓯᕗᒧᐊᑦᑎᐊᖁᓪᓗᒋᑦ ᐃᖅᑲᓇᐃᔭᕐᓂᕆᔭᖏᓪᓗ ᐅᖃᐃᓐᓇᖃᑦᑕᖅᓯᒪᔪᖅ 
ᖃᐃᖅᑯᔨᓪᓗᓂ ᓴᓇᓐᖑᐊᖅᑎᓂᒃ ᑕᑯᒃᓴᐅᑎᑦᑎᓗᒋᑦ ᒥᐊᓕᒐᓂ. ᐅᑭᐅᒃᑯᑦ ᑕᐅᕙᓂᕐᒥᐅᑕᐅᖃᑦᑕᕐᒪ ᐊᒻᒪᓗᒃᑕᐅᖅ 
ᓴᓇᐅᒐᖅᑏᑦ ᑕᐃᒃᑯᐊᓗ ᒥᖅᓱᒐᔅᓯᒪᔭᖏᑦ ᖃᐃᖅᑯᖃᑦᑕᖅᓯᒪᔭᖏᑦ ᐅᓂᒃᑳᖁᓪᓗᓂᒋᑦ. 

ᐊᐅᓚᖃᑕᒍᓐᓃᕌᖓᒥ ᒥᐊᓕᒐᐃᓗ ᓄᓇᖓᓃᑦᑑᓐᓃᕌᖓᒥ ᑕᐃᑲᓂ ᑕᑯᒃᓴᐅᑎᑦᑎᕕᒻᒥ ᒪᑐᐃᖓᑎᑦᑎᖃᑦᑕᖅᑐᖅ, 
Lunenberg, Nova Scotia-ᒥ.  
 
ᑖᒃᓱᒪ ᐃᖅᑲᓇᐃᔭᖅᓯᒪᓂᕆᔭᖓ ᓄᓇᕐᔪᐊᕐᒥ ᑕᑯᒃᓴᐅᑎᑦᑎᖃᑦᑕᖅᓯᒪᔭᖏᑦ ᓄᓇᕗᑦ ᐱᐅᓂᖓᓂᒃ, 
ᐃᓕᖅᑯᓯᖓᓂᓪᓗ, ᐃᓄᐃᑦ ᓴᓇᐅᒐᖏᑕ ᐃᓕᓐᓂᐊᕐᕈᑕᐅᓪᓗᑎᒃ ᓄᓇᕗᒻᒥ ᓴᓇᐅᒐᖅᑎᓂᒃ. ᐊᒻᒪᓗᒃᑕᐅᖅ 
ᓄᓇᕐᔪᐊᕐᒥ ᐱᐅᒋᔭᐅᑦᑎᐊᕐᓕᖅᑐᖅ ᐃᓄᐃᑦ ᓴᓇᐅᒐᖏᓐᓂᒃ ᑕᑯᒃᓴᐅᑎᑦᑎᖃᑦᑕᕋᒥ ᐊᒻᒪ ᓄᓇᕐᔪᐊᕐᒥ 
ᑐᑭᓯᕚᓪᓕᑎᑦᑎᔪᖅ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪ ᓴᓇᐅᒐᖏᓐᓂᒃ. 
 
ᑕᕝᕙᓂ ᒪᓕᒐᓕᐅᖅᕕᒻᒥ ᐃᓕᓴᖅᓯᖃᑎᒋᔪᒪᕙᑦᓯ ᑲᔪᖏᖅᓴᐃᔾᔪᑎᖃᓐᓂᖓᓄᑦ ᐃᓕᓴᕆᔭᐅᓂᖏᓐᓄᑦ ᐃᓄᐃᑦ 
ᓴᓇᐅᒐᖏᑦ ᐃᓕᖅᑯᓯᖏᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᕐᓕᒃ, 
ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 105 - 2(4): ᑐᑦᑐᓂᑦ ᒥᐊᓂᖅᓯᓂᕐᒧᑦ ᐃᓕᖅᑯᓯᒃᓴᓕᐅᕐᓂᖅ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐱᓕᕆᕕᒐ 
ᒫᓐᓇᕋᑖᖑᓚᐅᕐᑐᖅ ᓴᓇᕙᓪᓕᐊᓕᓚᐅᕐᖓᑕ ᐃᓗᐃᒃᑲᐅᓪᓗᑎᒃ ᑐᒃᑐᓕᕆᓂᕐᒧᑦ ᐅᐸᓗᖓᐃᔭᐅᑎᐅᓂᐊᕐᑐᑦ 
ᓄᓇᕘᒥ. ᑐᒃᑐᐃᑦ ᐱᒻᒪᕆᐊᓘᖕᒪᑕ ᓄᓇᕗᒻᒥᐅᓄᑦ. ᓂᕿᒋᔭᐅᓪᓗᑎᒃ ᑮᓇᐅᔾᔭᒃᓴᐅᑕᐅᓪᓗᑎᒃ ᐊᒻᒪ 
ᐱᒻᒪᕆᐅᓪᓗᑎᒃ ᐃᓕᖅᑯᓯᑦᑎᓐᓄᓐ. ᐊᒻᒪᓗᒃᑕᐅᖅ ᐊᑑᑎᖃᕐᒥᔪᑦ ᐊᕙᑎᑦᑎᓐᓄᓐ.  
 
ᑖᓐᓇ ᐅᐸᓗᖓᐃᔭᐅᑎᐅᔪᖅ ᑭᐅᓂᐊᖅᑐᖅ ᐱᖓᓱᓂᒃ ᑐᕌᒐᐅᓂᐊᕐᑐᓂᒃ ᐱᒻᒪᕆᐅᔪᓂᒃ ᑖᒃᑯᐊ 
ᐱᐅᖅᓱᐊᕋᓱᐊᕐᓂᕐᒧᑦ ᑐᒃᑐᓂᖕ. ᓯᕗᓂᒃᓴᑎᓐᓂ ᑐᒃᑐᖃᖁᓪᓗᒋᑦ ᐊᒻᒪ ᐊᕝᕕᐊᖁᓇᒋᑦ ᓄᓇᕗᒥᐅᓐ 
ᑐᒃᑐᓯᐅᕈᓯᕆᖃᑦᑕᕐᑕᖏᓐᓂᒃ ᐊᕝᕕᐊᕐᑕᐃᓕᒪᓪᓗᑎᒡᓗ ᐱᕙᓪᓕᐊᑎᑕᐅᓂᖓᓐᓂ ᓄᓇᕗᑦ ᑮᓇᐅᔾᔭᒃᓵᔾᔪᑎᒋᔭᖏᑦ. 
ᐅᖃᖅᑎᑦᓯᔩ ᐅᔭᕋᓐᓂᐊᕐᑐᑦ ᐅᓄᕐᓯᕙᓪᓕᐊᑎᓪᓗᒋᑦ ᐱᓕᕆᖃᑦᑕᕐᑐᓪᓗ ᑕᐅᑐᖃᑦᑕᕋᑦᑎᒍ ᐊᒃᑐᒃᑕᐅᓂᕐᓴᖏᑦ 
ᑐᒃᑐᐃᑦ ᐅᓄᕐᓯᕚᓪᓕᕐᒪᑦ.  
 
ᑖᓐᓇ ᐅᐸᓗᖓᐃᔭᐅᑎᐅᔪᖅ ᑐᓴᒐᒃᓴᖃᕐᑎᑦᓯᓂᐊᕐᑐᖅ ᐃᓘᓐᓇᖏᓐᓄᓐ ᐊᒃᑐᐊᔭᐅᔪᓄᑦ ᐱᓕᕆᖃᑕᐅᓯᒪᔪᓄᓐ. 
ᑐᓴᒐᒃᓴᖃᑦᓯᐊᖃᑦᑕᕐᓂᐊᕐᒪᑕ ᑐᓴᒐᒃᓯᐊᕐᓗᑎᒃ ᐃᓱᒪᓕᐅᕐᓗᑎᒃ ᐊᒻᒪᓗ ᑐᒃᑐᕗᑦ ᓴᐳᒻᒥᔭᐅᓗᑎᒃ. ᑖᓐᓇ ᓄᓇᕘᒥ 
ᓴᓇᐅᒐᐅᔪᖅ ᐅᐸᓗᖓᐃᔭᐅᑎᐅᔪᖅ ᓇᐅᑦᓯᕐᑐᐃᓂᐊᕐᑐᖅ ᑐᒃᑐᑦ ᐊᒻᒪ ᑐᒃᑐᓂᒃ ᒥᐊᓂᖅᓯᓂᕐᒧᑦ 
ᐅᐸᓗᖓᐃᔭᐅᑎᖃᕐᓗᑎᒃ ᐱᖃᑎᒋᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ.  
 
ᑭᓯᐊᓂ ᐅᐱᒍᓱᓐᓂᐊᕐᒥᔪᖅ ᒥᐊᓂᕐᓯᔾᔪᓯᐅᔪᑦ ᐊᐅᓚᓂᕆᖃᑦᑕᕐᑕᖏᓐᓂᒃ ᐊᑑᑎᖃᕐᓗᑎᓪᓗ ᐱᐅᖅᓱᐊᓂᕐᒧᓐ 
ᐊᑭᖏᓐᓄᓪᓗ. ᐅᖃᖅᑎᑦᑎᔩ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᖃᑎᒋᓪᓗᒋᑦ, ᑐᓐᖓᕕᒃᑯᓪᓗ 
ᓴᓇᓕᕐᑐᒍᑦ ᑐᒃᑐᓄᑦ ᒥᐊᓂᕐᓯᓂᕐᒧᑦ ᐅᐸᓗᖓᐃᔭᐅᑎᐅᓂᐊᕐᑐᓂᒃ, ᑕᐃᒃᑯᐊ ᐅᖃᐅᔾᔨᒋᐊᕈᑎᖏᑦ 
ᐱᒻᒪᕆᐅᖃᑦᑕᕐᓂᐊᕐᒪᑕ.  
 
ᓯᕗᓪᓕᖅᐹᖅᓯᐅᑏᑦ ᐅᐸᓗᖓᐃᔭᐅᑏᑦ ᒫᓐᓇ ᓴᓇᔭᐅᕙᓪᓕᐊᓕᕐᑐᑦ ᕿᒥᕐᕈᓇᒃᑕᐅᓂᐊᕆᓪᓗᑎᒡᓗ ᑐᒃᑐᓕᕆᓂᕐᒧᑦ 
ᐃᓕᓐᓂᐊᕐᓯᓐᓈᑦ ᑲᑎᒪᑎᓪᓗᒋᑦ ᐃᖃᓗᓐᓂ ᓄᕕᐱᕆᐅᑉ ᕿᑎᐊᓂ ᑐᓴᕋᓱᐊᕐᓂᐊᕐᒥᔪᑦ ᐊᓯᖏᓐᓂᒃ ᑕᒪᒃᑯᓇᓐᖓᑦ  

ᐊᒃᑐᖅᑕᐅᓯᒪᔪᓂᒃ ᓴᓇᕙᓪᓕᐊᑎᓪᓗᒋᑦ, ᑖᒃᑯᓂᖓ ᐅᐸᓗᖓᐃᔭᐅᑎᓂᒃ. ᐅᖃᖅᑎᑦᑎᔩ ᑖᓐᓇ ᐅᐸᓗᖓᐃᔭᐅᑎ 
ᓄᓇᓕᖕᓄᑦ ᐳᓚᕋᔾᔪᑕᐅᓂᐊᕐᑐᖅ ᐊᒡᒍᕐᑐᖅᓯᒪᓂᒃᑯᑦ ᑲᑎᒪᑎᑦᓯᖃᑦᑕᕐᑐᓗᑎᒃ ᑕᐃᒃᑯᓂᖓ ᐊᒃᑐᖅᑕᐅᓯᒪᔪᓂᒃ. 
ᐱᓕᕆᕕᒐ ᐃᖅᑲᐃᓇᐃᔭᖃᑎᖃᕐᓂᐊᕐᑐᖅ ᑕᒪᒃᑯᓂᖓ ᓄᓇᕘ ᒐᕙᒪᒃᑯᖏᑦᑕ ᐱᓕᕆᕕᖁᑎᒋᔭᖓᓐᓂᖕ.  
 
ᑖᒃᑯᐊ ᐊᒃᑐᖅᑕᐅᓂᕆᔭᖏᑦ ᐅᔭᕋᓐᓂᐊᕐᓂᕐᒧᑦ ᑐᒃᑐᓄᑦ ᑲᒪᒋᔭᐅᖁᓪᓗᒋᑦ ᐅᐸᓗᖓᐃᔭᐅᑏᑦ ᐃᓗᐊᓂ. 
ᓂᕆᐅᒃᑐᖓ ᑐᒃᑐᓄᑦ ᒥᐊᓂᕐᓯᓂᕐᒧᑦ ᐅᐸᓗᖓᐃᔭᐅᑏᓐ ᓄᓇᕘᒥ ᐃᖅᑲᓇᐃᕐᑕᐅᓂᐊᕆᐊᒃᓴᖓᓂᒃ ᐊᕐᕌᒎᓂᐊᕐᑐᖕ. 
ᖁᔭᓐᓇᒦᒃ ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 2, ᒥᓂᔅᑐᕐ ᐅᖃᐅᓯᒃᓴᖏᑦ. ᓄᓇᕘᒥ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐱᓕᕆᐊᓕᒃ, ᒥᓂᔅᑐᕐ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 106 - 2(4): ᐊᖏᕐᕋᕆᔭᓂ ᐃᑯᒻᒪᖅᑯᑎᑐᓗᐊᖅᑕᐃᓕᓂᕐᒧᑦ ᐅᑎᕐᕕᐅᔾᔪᑎᒃ 

(ᐊᑭᓱᒃ) 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᑐᓐᖓᓱᒋᓐ. ᐅᖃᖅᑎᑦᑎᔩ ᓂᑯᕕᒃᐳᖓ 
ᐅᓪᓗᒥ ᐅᖃᐅᓯᖃᕈᒪᓪᓗᖓ ᓄᑖᒥᒃ ᐋᖅᑭᒋᐊᕈᑕᐅᓂᐊᕐᑐᒥᒃ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᑎᓕᐅᖁᓪᓗᒋᑦ 
ᐆᒻᒪᖁᑎᓂᒃ ᐊᑐᓗᐊᕐᑕᐃᓕᒪᖁᓪᓗᒋᑦ ᓇᖕᒥᓂᖃᕐᑐᑦ ᐃᒡᓗᓂᒃ ᓄᓇᕗᒻᒥ.  
 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓚᐅᕐᑐᑦ ᐆᒻᒪᖅᑯᑎᓂᒃ ᐊᑐᓗᐊᕐᑕᐃᓕᒪᓂᕐᒧᑦ ᐅᑎᖅᑐᒃᓴᐅᖃᑦᑕᕐᓂᐊᕐᑐᓂᒃ 
ᐅᑭᐊᒃᓵᖅ ᓴᖅᑭᑕᐅᓚᐅᕐᑐᑦ. ᐊᖏᕐᕋᖃᕐᑐᓐ ᓇᖕᒥᓂᖕ ᐃᑲᔪᕐᑕᐅᖃᑦᑕᕐᓂᐊᕐᑐᑦ ᑕᕝᕙᓐᖓᑦ 
ᐅᑎᖅᑎᑕᐅᖃᑦᑕᕐᓗᑎᒃ ᑮᓇᐅᔭᓂᒃ ᐊᑐᓐᖏᓐᓂᕐᓴᐅᖁᓪᓗᒋᑦ ᐆᒻᒪᖁᑎᓂᒃ ᐊᑐᓐᖏᓗᐊᕐᓂᕐᒧᑦ ᐊᒻᒪ 
ᐅᖅᑰᓴᐅᑎᒋᔭᖏᓐᓄᑦ ᐊᖏᕐᕋᖓᑕ ᐃᓗᐊᓂ. ᐅᖃᖅᑎᑦᑎᔩ ᑖᒃᑯᐊ ᐅᑎᖅᑐᑦᓴᐅᓂᐊᕐᑐᑦ 
ᐅᑎᖅᑎᑦᓯᕕᐅᔪᓐᓇᕐᓂᐊᕐᑐᑦ 1000ᑕᐅᓴᓂᒃ ᐅᑎᖅᑎᒋᐊᖃᓐᖏᑦᑐᓂᒃ ᐃᑲᔫᑎᐅᔪᓂᒃ ᐊᖏᖅᑕᐅᓯᒪᔪᓄᑦ.  
 
ᓇᖕᒥᓂᖅ ᐊᖏᕐᕋᖃᕐᑐᓄᑦ ᐊᑐᖅᑕᐅᖃᑦᑕᕐᓂᐊᕐᒪᑕ ᐃᒡᓗᖏᑦ ᑕᒪᒃᑯᐊ ᐅᓯᒃᓴᕐᑕᐅᑦᓯᐊᖁᓪᓗᒋᑦ ᓱᓇᒃᑯᑎᖏᑦ 
ᐊᒻᒪ ᐅᓯᔭᐅᔾᔪᑎᖏᑦ ᓄᓇᕘᒧᓐ ᐃᑲᔪᕈᑕᐅᓂᐊᕐᒪᑕ ᐊᖏᕐᕋᖓ ᐅᓯᒃᓴᕐᑕᐅᑎᓪᓗᒍ ᐆᒻᒪᖁᑎᓂᒃ 
ᐊᑐᓗᐊᓐᖏᓐᓂᕐᓴᐅᓂᐊᕐᒪᑕ ᑕᐃᒃᑯᐊ ᓲᕐᓗ ᐅᓯᒃᓴᐅᑏᑦ ᐊᑐᖅᑕᐅᖃᑦᑕᕐᓂᐊᕐᑐᑦ. ᑕᐃᒃᑯᐊᓗ ᓱᐴᖅᑐᓐ ᐊᒻᒪ 
ᐅᓯᒃᓴᕐᑕᐅᑎᓪᓗᒋᑦ ᐹ ᑭcᓕᖏᑦ ᐃᒐᓛᓪᓗ ᐊᒻᒪ ᐆᒻᒪᖁᑏᑦ, ᐃᑯᒻᒪᖁᑎᖏᑦ ᐊᓯᔾᔨᕐᑕᐅᓇᓱᒃᑎᓪᓗᒋᑦ.  
 
ᐅᖃᖅᑎᑦᑎᔩ ᑖᒃᑯᐊ ᐊᖏᕐᕋᕆᔭᐅᔪᓄᑦ ᓇᖕᒥᓂᖃᕐᑐᓄᑦ ᐆᒻᒪᖁᑎᓂᒃ ᐊᑐᓗᐊᕐᑕᐃᓕᒪᓂᕐᒧᓐ 
ᐅᑎᖅᑐᑦᓴᕐᑖᕈᑎᐅᓂᐊᕐᑐᑦ ᐱᐅᓯᒋᐊᕐᑎᑦᓯᓂᐊᕐᑐᖅ ᓄᓇᕗᒥ ᐃᓗᕐᕆᓂᕐᓴᐅᓂᐊᕐᒪᑕ. ᐆᒻᒪᖁᑎᓂᒡᓗ 
ᐊᑐᓗᐊᕐᑕᐃᓕᑦᑎᓗᑎᒃ ᐊᒻᒪ ᐃᓯᐊᕿᑎᒃᓯᖏᓐᓂᕐᓴᐅᓗᑎᒃ ᐱᐅᖏᑦᑐᒥᒃ ᓄᓇᕗᒥ. ᑖᓐᓇ ᐊᑕᐅᓯᐊᑐᐃᓐᓇᕐᓗᑎᒃ 
ᐅᑎᖅᑐᒃᓴᖁᑎᒋᔭᐅᓂᐊᕐᒪᑕ ᓯᑎᐱᕆ 1, 2007 ᐊᒻᒪ ᒫᔾᔨ 31, 2010 ᐊᑯᓐᓂᐊᓂ ᐊᑐᖅᑕᕕᓂᕐᓄᓐ.  
 
ᐱᓕᕆᐊᒃᓴᐃᑦ ᑭᓐᖑᕋᕈᑦ ᓯᑎᐱᕆ 1, 2007 ᐱᔪᓐᓇᕐᑎᑕᐅᑐᐃᓐᓇᕆᐊᓖᑦ ᐅᑎᖅᑐᒃᓴᓄᑦ ᐅᖃᖅᑎᑦᑎᔩ. 
ᐱᒻᒪᕆᐅᓂᖓ ᐆᒻᒪᖁᑎᓂᖕ ᐊᑐᓗᐊᕐᑕᐃᓕᒪᓂᖅ ᐊᕙᑎᒧᑦ ᐃᓱᒫᓘᑕᐅᖃᑦᑕᕐᓯᒪᒻᒪᓐ ᐅᓄᕐᑐᓄᑦ ᓄᓇᕗᒻᒥᐅᓄᑦ  
ᐊᒻᒪ ᐊᖏᕐᕋᒥ ᐆᒻᒪᖁᑎᓄᑦ ᐊᑐᓗᐊᕐᑕᐃᓕᒪᓂᕐᒧᑦ ᐅᒃᓯᒃᓴᕐᑕᐅᓂᕐᒧᑦ ᓇᓗᓇᐃᕐᓯᒪᔪᖅ ᐱᒻᒪᕆᐅᓂᖓᓂᒃ  
ᓄᓇᕗᑦ ᒐᕙᒪᒃᑯᖓᑕ ᐊᒻᒪ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕋᐃᓴᖓᑕ ᐊᕙᑎᒧᑦ ᐱᑦᓯᐊᕈᒪᓪᓗᑎᒃ ᐅᑭᐅᖅᑕᖅᑐᒥ 
ᐋᖅᑭᒃᓯᓯᒪᒻᒪᑕ.  

ᑐᒃᓯᕋᐅᑏᑦ ᑖᒃᑯᓄᖓ ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒡᒍᖅᑐᖅᓯᒪᓂᕐᒥᑦ ᐊᒡᓚᒡᕕᖏᓐᓂᑦ 
ᐅᕝᕙᓘᓐᓃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᕋᓴᐅᔭᒃᑯᑦ ᑐᕌᕈᑎᖓᓂ www.nunavuthousing.ca. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ 
ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 107 – 2(4): ᐅᖃᐅᓯᕐᒧᑦ ᒪᓕᒐᓕᐊᖑᔪᒪᔪᖅ (ᑕᐹᕐᔪᒃ) 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᓐᓄᓴᒃᑯᑦ, ᐅᖃᖅᑎᑦᑎᔩ, ᐊᒻᒪᓗ ᓂᕈᐊᖅᑕᐅᓯᒪᔭᒃᑲ. ᓯᕗᓪᓕᕐᒥᑦ ᑖᒃᑯᐊ 
ᖁᔭᓐᓇᒦᕈᒪᒻᒪᕆᒃᑲᒃᑭᓂᓛᒃ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᑦ ᑖᒃᑯᓇᓂ ᑐᓵᓚᐅᖅᓯᒪᒻᒪᑕ ᒪᓕᒐᒃᓴᖅ 6 ᓄᓇᕗᒻᒥ 
ᐅᖃᐅᓯᓕᕆᓂᕐᒧᑦ ᒪᓕᒐᐃᑦ ᐊᒻᒪᓗ Bill 7, ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᔅᓴᖏᓐᓄᑦ. ᑖᒃᑯᓂᖓ ᓲᕐᓗ 
ᐊᑦᑐᖅᑕᐅᓂᖃᓪᓚᕆᓐᓂᐊᖅᑐᓂᒃ ᐊᑦᑑᕙ 18-ᖑᑎᓪᓗᒍᓗ 19-ᖑᑎᓪᓗᒍᓗ ᑕᒪᑐᒪᓂ ᐊᕐᕌᒍᑦᑎᓐᓂ 2007.  
 
ᓄᓇᕗᑦ ᒐᕙᒪᒃᑯᓐᓂᑦ ᑕᒪᓐᓇ ᑕᐅᑐᒃᑲᑦᑎᒍ ᑕᒪᓐᓇ ᒪᓕᒐᒃᓴᓕᕆᓂᖅ ᐱᒋᐊᒻᒪᕆᓚᐅᖅᓯᒪᒻᒪᑦ ᐊᕐᕌᒍ 2000 
ᐊᑐᖅᑎᓪᓗᒍ. ᑖᒃᑯᐊ ᑲᑎᒪᔨᕋᓛᖃᓚᐅᖅᓯᒪᒻᒪᑕ ᓂᕈᐊᖅᑕᐅᓯᒪᔪᒥᑦ ᒪᓕᒐᓕᐅᕐᕕᒻᒧᑦ ᑕᒪᑐᒥᖓ 
ᕿᒥᕐᕈᓚᐅᖅᑐᒍᑦ. ᐊᒻᒪᓗ ᑕᒪᒃᑯᐊ ᒪᓕᒐᒃᓴᐅᓂᐊᖅᑐᑦ ᐊᑐᒐᒃᓴᐅᓂᐊᖅᑐᓪᓗ ᕿᒥᕐᕈᔭᐅᓚᐅᕐᒪᑕ ᐊᒻᒪᓗ 
ᖃᑦᑎᑐᕋᔭᐸᓗᒃᑲᔭᕐᒪᖔᑦ ᒪᓕᒐᖃᓕᕐᓂᕈᑦᑕ ᑕᒪᓐᓇ ᑐᑭᓯᔭᐅᒋᐊᖅᓯᒪᓚᐅᕐᒪᑦ. ᐊᒻᒪ ᑕᒪᓐᓇ ᑲᔪᓯᑎᑕᐅᓚᐅᖅᖢᓂ 
ᐃᑲᔪᕋᓱᐊᖅᑎᒃᑯᓐᓂᑦ 2004-ᒥᑦ ᒫᓐᓇᒧᑦ ᑎᑭᑦᖢᒍ. 
 
ᐅᖃᖅᑎᑦᑎᔩ, ᓂᕆᐅᑦᑎᐊᒻᒪᕆᑉᐳᖓ ᑖᒃᑯᐊ ᐊᔭᐅᖅᑎᒃᑯᑦ ᐱᓕᕆᖃᑎᒋᑦᑎᐊᒻᒪᕆᒍᒪᓪᓗᒋᓂᓛᒃ ᓄᓇᕗᒻᒥᐅᑦ 
ᐱᐅᓂᖅᐹᒥᑦ ᓴᓐᖏᔪᒥᓪᓗ ᒪᓕᒐᒃᓴᓕᐅᕐᓂᐊᖅᑎᓪᓗᒋᑦ ᑖᒃᑯᐊ ᒐᕙᒪᒃᑯᑦ ᐊᒻᒪᓗ ᑕᒪᒃᑯᐊ ᐊᑦᑐᖅᑕᐅᓂᐊᖅᑐᑦ 
ᓲᕐᓗ ᐱᔪᓐᓇᐅᑎᖃᑦᑎᐊᕈᓐᓇᖁᓪᓗᒋᑦ ᐊᒻᒪᓗ ᑕᒪᒃᑯᐊ ᓲᕐᓗ ᐱᕕᖃᕈᓐᓇᑦᑎᐊᕈᓐᓇᖁᓪᓗᒋᑦ ᐅᖃᐅᓰᑦ ᑕᒫᓂ 
ᓄᓇᕗᒻᒥ ᐊᑐᖅᑕᐅᓂᐊᖅᑐᓪᓗᒋᑦ. ᐊᒻᒪ ᐱᓗᐊᖅᑐᒥᑦ ᑕᒪᒃᑯᐊ ᓴᐳᒻᒥᔭᐅᓇᓱᓐᓂᐊᖅᑎᓪᓗᒋᑦ ᐃᓄᐃᑦ ᐅᖃᐅᓯᖏᑦ 
ᑕᒫᓂ ᓄᓇᕗᒻᒥ. 
 
ᑕᒪᓐᓇ ᐃᑉᐱᓐᓇᖅᑐᒻᒪᕆᐅᒻᒪᑦ ᑕᐃᒪᓐᖓᓂᑦ ᐱᒋᐊᕐᒪᑦ ᓄᓇᕗᑦ ᐃᑉᐱᓐᓇᖃᑕᐅᔫᓂᐊᕐᒪᑦ ᑕᒪᒃᑯᐊ 
ᐊᖏᓲᖏᒻᒪᑕᐃᓛᒃ ᐃᒃᐱᓐᓇᓪᓚᕆᓐᓂᐊᖅᑐᑦ ᑕᐃᒪ ᑖᒃᑯᓇᓂ ᐃᓚᐅᓂᐊᕐᒪᑦ ᐃᒃᐱᓐᓇᖃᑕᐅᓂᐊᕐᒪᑦ 
ᒪᓕᒐᒃᓴᐅᓂᐊᖅᑐᖅ ᑖᓐᓇ.  
 
ᓇᓗᓇᐃᖅᓯᓂᐊᖅᐳᖅ ᑲᓇᑕᒥᐅᓕᒫᓂᒃ ᐊᓪᓛᑦ ᓄᓇᕗᒻᒥᐅᓄᑦ ᑕᒪᒃᑯᓂᖓ ᓲᕐᓗ ᐃᓅᓯᕆᔭᐅᔪᓄᑦ ᑖᒃᑯᓄᖓ 
ᑭᒃᑯᑐᐃᓐᓇᕐᓄᑦ ᒪᑐᐃᖓᒐᓗᐊᖅᑎᓪᓗᒍ ᐃᓄᒃ ᑭᓇᑐᐃᓐᓇᖅ ᑕᒫᓂ ᓄᓇᖃᕈᓐᓇᖅᑐᖅ, ᓄᓇᖃᖃᑕᐅᔪᓐᓇᖅᑐᖅ. 
ᑕᐃᒪᐃᓕᖓᑎᓪᓗᒍ ᑭᓯᐊᓂᓕ ᐃᓄᐃᑦ ᐅᖃᐅᓯᖓᑦ ᑕᒪᓐᓇ ᐊᑐᖅᑕᐅᓕᖅᑎᓪᓗᒍ ᓱᓕ ᑖᓐᓇ 
ᓂᕈᐊᕆᔭᐅᓂᖅᐹᖑᒻᒪᑦ ᐅᓄᕐᓂᖅᓴᓄᑦ ᑖᒃᑯᓄᖓ ᓄᓇᕗᒻᒥᐅᓄᑦ ᒫᓐᓇᐅᔪᖅ. 
 
ᐅᖃᖅᑎᑦᑎᔩ, ᑕᒪᒃᑯᐊ ᐃᓐᓇᕆᔭᕗᑦ ᐊᑯᓂᕈᔪᐊᓗᒻᒪᕆᖏᓛᒃ ᑕᒪᑦᓱᒥᖓ ᐅᑕᖅᑭᑦᑎᒻᒪᑕ ᐃᓕᓴᕆᔭᐅᖁᔨᓪᓗᑎᒃ 
ᐊᒻᒪᓗ ᐃᑉᐱᒍᓱᒻᒪᕆᑉᐳᖓ ᑖᒃᑯᐊ ᓲᕐᓗ ᑲᑐᔾᔨᖃᑎᒌᓪᓗᑕ ᑖᒃᑯᐊ ᐊᔭᐅᖅᑎᒃᑯᑦ ᐊᒻᒪᓗ ᐊᓯᖏᑦ ᑕᒪᒃᑯᐊ 
ᐊᑦᑐᖅᑕᐅᓂᖃᕐᓂᐊᖅᑐᑦ. ᑕᐃᒪ ᓴᓐᖏᔪᒥᑦ ᑕᒫᓂ ᓄᓇᕗᒻᒥ ᓴᓇᐅᒃᑲᓂᒃ, ᐅᖃᐅᓯᓕᕆᓂᕐᒧᑦ ᒪᓕᒐᒃᓴᓂᑦ 
ᓴᖅᑭᑦᑐᖃᕐᓂᐊᕐᒪᑦ, ᑕᒪᓐᓇᓗ ᐅᐱᒋᔭᐅᓂᐊᖅᑐᕐᓗ ᐊᒻᒪᓗ ᖁᕕᐊᓲᑕᐅᓂᐊᖅᑐᖅ ᓇᓗᓇᓐᖏᒻᒪᑦ ᑕᒪᑦᑕᓕᒫᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 
ᑲᑎᒪᔾᔪᑎᔅᓴᑦᑕ ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᓂᔅᑕ ᐊᒡᓘᒃᑲᖅ.  

(ᐊᒡᓘᒃᑲᖅ)  
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐅᓐᓄᓴᒃᑯᑦ, ᐅᖃᖅᑎᑦᑎᔩ. ᑐᓴᕈᓐᓇᓐᖏᑕᐃᑦ, ᑕᑯᔪᓐᓇᓐᖏᑕᐃᑦ 
ᖁᓛᓂ ᐅᕙᑦᑎᓐᓂᑦ ᖁᑦᑎᓐᓂᖅᓴᐅᔪᖅ ᐊᑐᐃᓐᓇᐅᓗᓂᓗ ᑎᒥᐅᔪᖅ ᑕᕝᕙᓂ ᒪᓕᒐᓕᐅᕐᕕᒻᒥ. 
ᐃᑲᔪᖅᑕᐅᔾᔪᑎᑦᑎᓐᓂᑦ ᐃᓄᑦᑎᑑᓕᕈᑎᓄᑦ ᑕᓚᕖᓴᒃᑰᕈᑎᓄᑦ, ᑐᓴᖅᓴᐅᔾᔪᑎᓄᑦ ᒫᓐᓇ ᔪᐊᔾ ᒥᑦᑐᒃ ᑕᑉᐹᓃᑦᑐᖅ 
ᖁᓛᓃᑦᑐᖅ 40-ᓂᒃ ᐅᑭᐅᖃᓕᕐᒪᑦ ᐅᓪᓗᒥ ᓇᓪᓕᐅᑎᑦᑎᐊᖁᔭᕋ, ᔪᐊᔾ ᓇᓪᓕᐅᑎᑦᑎᐊᕐᓂᐊᖅᐳᑎᑦ. ᐊᒻᒪᓗ 
ᑕᒫᓃᔅᓲᔭᖁᕙᒋᑦ ᐊᖏᕐᕋᕐᓂᐊᕋᕕᑦ 40-ᓂᒃ ᐅᑭᐅᖃᓕᕋᕕᑦ ᖁᕕᐊᓲᑎᒋᓂᐊᕋᕕᐅᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. (ᑐᓵᔨᑎᒍᑦ) ᓇᓪᓕᐅᑎᑦᑎᐊᕆᑦ ᔪᐊᔾ ᒥᑦᑐᒃ. (ᑐᓵᔨᑎᒎᕈᓐᓃᖅᑐᖅ) 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 228 - 2(4): ᐅᓗᕆᐊᓇᖅᑐᖅ ᐊᑐᖅᑕᐅᔪᖅ ᑲᖏᖅᑐᒑᐱᒻᒥ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᑦᔩ. ᐅᖃᖅᑎᑦᑎᔩ. ᒫᓐᓇ ᓇᖏᖅᓯᔪᖓ ᓴᖅᑭᑎᔪᒪᓪᓗᖓ ᑖᔅᓱᒥᖓ 
ᐅᓗᕆᐊᓇᖃᑦᑕᖅᑐᒥᒃ ᐅᐊᑦᑎᐊᕈᐊᐃ (ᑐᓵᔨᒃᑯᑦ) ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑦᑐᖓ ᓴᖅᑭᑦᑎᔪᒪᓪᓗᖓ 
ᑕᒪᒃᑯᓂᖓ ᐅᓗᕆᐊᓇᖅᑐᒥᒃ ᕿᑐᕐᖓᑦᑎᓐᓄᑦ ᐅᓗᕆᐊᓇᖃᑦᑕᖅᑐᒥᒃ ᐅᖃᖅᑎᑦᑎᒥᒃ.  
 
ᐅᓪᓗᒥ ᓴᖅᑭᑦᑎᓂᐊᖅᑐᖓ ᐊᔾᔨᓐᖑᐊᓂᒃ, ᑎᓱᕋᓐᖑᐊᖅᑐᓂᒃ ᐹᒥᑦ, ᐊᖅᑯᑎᒥᓐᖔᖅᖢᑎᒃ. ᐅᖃᖅᑎᑦᑎᔩ, 
ᐃᓕᓴᖅᓯᔪᖓ ᓄᓇᓕᕗᑦ ᐃᖅᑲᓇᐃᔭᖅᑎᕗᑦ ᐱᓕᕆᐊᒃᓴᖃᖃᑦᑕᕐᒪᑕ ᐊᓂᑲᑕᒃᖢᑎᒃ ᐃᓯᑲᑕᒃᖢᑎᒃᓗ ᐸᖅᑭᓪᓗᑎᒃ 
ᓯᓚᑎᑦᑎᐊᒥᖕᓃᑦᑐᓂᒃ. ᑭᓯᐊᓂ ᐱᓕᕆᔭᕆᐊᖃᕋᑦᑕ ᑖᓐᓇ ᐱᓕᕆᐊᕆᔭᕗᑦ.   
 
ᐅᖃᖅᑎᑦᑎᔩ, ᓇᖕᒥᓂᖃᖅᑎᐅᓪᓗᑕ ᐃᒡᓗᒥᑦ, ᐃᖅᑲᖅᑐᐃᕕᒃᑰᖅᑎᑕᐅᔪᓐᓇᕋᑦᑕ ᖃᓄᐃᓕᔪᖃᑲᓪᓚᖕᓂᖅᐸᑦ 
ᐅᕙᒍᑦ ᓇᖕᒥᓂᖁᑎᒋᔭᑦᑎᓐᓂᑦ. ᐅᓗᕆᐊᓱᒃᑐᖓ ᖃᓄᐃᓕᑲᓪᓚᒃᑐᖃᕈᓐᓇᕐᒪᑦ ᐊᒻᒪ ᑕᐃᒪᓐᓇᐃᓕᖁᓇᒍ ᐊᒻᒪ 
ᐅᖃᖅᑏ ᐅᖃᕈᒪᔪᖓ ᑐᓗᖅᑕᐅᑲᓴᑦᑎᐊᖅᑐᖃᖃᑦᑕᓚᐅᖅᓯᒪᖕᒪᑦ ᑕᐃᑲᓂ. 
 
ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ ᐃᖅᑲᓇᐃᔭᖃᑎᒋᓪᓗᒍ ᒥᓂᔅᑕᖓᓐᓂᑦ 
ᓄᓇᓕᓕᕆᔨᒃᑯᑦ, ᕿᒥᕐᕈᓇᖕᓂᐊᕐᒪᑦ ᑖᔅᓱᒪ ᓯᕕᖓᔪᒥᒃ ᑎᓱᕋᕐᕕᐅᖑᖃᑦᑕᖅᑐᒥᑦ ᐋᓐᓂᐊᕕᐅᑉ 
ᓴᓂᑦᑎᐊᑯᓗᐊᓃᑦᑐᓂ ᐸᒦᓐᖓᖅᑐᒥᑦ ᐊᒻᒪ ᐊᖅᑯᓯᕆᐊᒧᓐᖓᐅᔪᖅ. 
 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎᑦ: ᖁᔭᓐᓇᒦᒃ ᒥᔅᑕ ᐋᕆᐊᒃ. ᑲᑎᒪᔾᑎᒃᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 
ᐃᖃᓗᒃᑑᑦᑎᐊᒧᑦ, ᒥᔅᑕ ᐲᑕᓴᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 229 - 2(4): ᐃᓕᓴᖅᓯᓂᖅ ᐃᓄᓐᓂᑦ ᐸᓖᓯᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ 
ᐅᖃᐅᓯᕆᓚᐅᖅᓯᒪᖕᒥᔭᕋᓗᐊᕋ. 
 
ᐅᖃᖅᑏ, ᒫᔾ-ᖑᓚᐅᖅᑐᒥ ᑐᓴᖅᑎᑦᑎᓚᐅᖅᓯᒪᒐᒪ ᐃᓕᓴᕆᔭᐅᔭᕆᐊᖃᕐᓂᖓ ᐃᓄᐃᑦ ᐸᓖᓯᒃᑯᓐᓄᑦ 
ᐃᑲᔪᖅᑎᐅᓯᒪᔪᑦ ᐃᖃᓗᒃᑑᑦᑎᐊᒥ. ᑕᐃᔅᓱᒪᓂᐅᑎᓪᓗᒍ ᑎᓴᒪᐅᔪᓂᒃ ᓇᓗᓇᐃᖅᓯᓯᒪᔪᖃᓕᕐᖓᑦ ᐃᖃᓗᒃᑑᑦᑎᐊᒥ 
ᐃᑲᔪᖅᑎᐅᕙᒃᑐᒥᓃᑦ ᐸᓖᓯᒃᑯᓐᓄᑦ. 
 
ᐅᖃᖅᑏ, ᖁᕕᐊᓱᒃᐳᖓᓗ ᑖᒃᑯᐊ ᐸᓖᓯᒃᑯᑦ V-Division ᑕᕝᕙᓂ ᐃᖃᓗᖕᓂᑦ ᐱᓕᕆᖃᑎᖃᕐᖓᑕ ᐊᑐᕚᒥ. 
ᓇᓗᓇᐃᖅᓯᓯᒪᓕᕐᖓᑕ ᒪᕐᕉᔫᒡᒎᖅ ᑕᐃᒃᑯᐊ ᐸᓖᓯᒃᑯᓐᓄᑦ ᐃᑲᔪᖅᑎᒋᔭᐅᓚᐅᖅᓯᒪᔫᒃ. 
 
ᐅᖃᖅᑏ, ᐸᓖᓯᒃᑯᑦ, ᑕᐃᒪᓕ ᑐᓂᓯᔪᒫᕐᓂᐊᓕᖅᑯᑦ ᐃᓗᕕᖓᑕ ᖄᖓᓃᑦᑐᒃᓴᐅᔪᓂᑦ ᐊᐅᔭᐅᓛᖅᑐᖅ ᑖᒃᑯᐊ 
ᐋᖅᑭᒃᑕᐅᔪᒫᕐᓗᑎᒃ. ᐃᓚᒋᔭᖓᑦ ᖁᕕᐊᓱᒃᑐᒻᒪᕆᐅᔪᑦ ᑖᒃᑯᐊ ᒪᕐᕈᔫᒃ ᐃᓕᓴᕆᔭᐅᓕᕐᖓᑎᒃ. 
 
ᐅᖃᖅᑏ, ᓱᓕ ᓴᐱᓕᓐᖏᒻᒥᔭᕗᑦ ᑕᐃᒃᑯᐊᒃ ᒪᕐᕉᒃᑕᐅᖅ ᑕᐃᒃᑯᐊ ᐅᒃᐱᕈᓱᖕᒪᑎᒃ ᐸᓖᓯᒃᑯᓐᓄᑦ 
ᐃᑲᔪᖅᑎᐅᓚᐅᖅᓯᒪᖕᒪᑎᒃ. ᖃᓄᖅᑑᕈᓘᔭᖅᑐᒍᑦ ᐃᑲᔪᕐᓂᐊᖅᑐᓂᒃ ᖃᐅᔨᓇᓱᒃᑎᓪᓗᑕ ᐃᑲᔪᖅᑎᐅᓐᓂᕐᒪᖔᑎᒃ.  
 
ᐅᖃᖅᑏ, ᐃᒪᐃᑐᐃᓐᓇᕆᐊᖃᕐᒥᔪᖅ ᐸᓖᓯᒃᑯᓐᓄᑦ ᐃᖅᑲᓇᐃᔭᓚᐅᖅᑐᒃᓴᐅᔫᒃ ᖃᐅᔨᒪᔨᒋᔭᐅᓪᓗᑎᒃ ᐸᓖᓯᒃᑯᓐᓄᑦ. 
ᐊᑭᓕᖅᑕᐅᖃᑦᑕᖅᑐᒥᓂᐅᔪᒃᓴᐅᔫᒃ ᑕᐅᓇ8ᖓᑦ ᐸᓖᓯᒃᑯᓐᓂᑦ ᓇᓪᓕᐅᒃᑯᒫᖏᓐᓂᑦ. ᑖᓐᓇ ᖃᐅᔨᓴᕐᒥᔭᕗᑦ. 
 
ᐅᖃᖅᑏ, ᑕᐃᒪᐃᒃᑲᓗᐊᖅᑎᓪᓗᒍ ᐸᓖᓯᒃᑯᓐᓄᑦ ᐃᖅᑲᓇᐃᔭᕐᓂᖅᑲᑎᒃ ᐱᔨᑦᑎᓚᐅᖅᑑᒃ ᑲᓇᑕᒥ ᓄᓇᒋᔭᒥᓂᒃᓗ 
ᐊᒃᓱᕈᕐᓇᖅᑐᐊᓗᒃᑯᑦ. ᑕᐃᒪᓕ ᐃᓕᓴᕆᔭᐅᔭᕆᐊᖃᖅᑰᑦ ᑕᕝᕗᖓ ᐱᖃᑕᐅᖏᒃᑲᓗᐊᖅᐸᑎᒃ.  
 
ᐅᖃᖅᑏ ᑖᒃᑯᖁᐊᓕ ᖃᐅᔨᒪᔨᑕᐅᓐᓂᖅᐸᑎᒃ ᐸᓖᓯᒃᑯᓐᓄᑦ, ᐸᓖᓯᒃᑯᓐᓄᑦ ᐅᖃᓛᕐᒥᒐᒪ ᐃᓕᓴᕆᔭᐅᖁᓗᒋᑦ 
ᑖᒃᑯᓇᓐᖓᑦ ᐸᓖᓯᒃᑯᓐᓄᑦ ᐱᖃᓐᓇᕆᔭᐅᓗᑎᒃ ᐃᓕᓴᕆᔭᐅᓂᖃᑦᑎᐊᕐᓗᑎᒃᓗ. 
ᑐᓴᖅᑎᒍᒫᖅᑲᔅᓯ ᖃᐅᔨᒍᒪ ᐅᖃᖅᑏ. ᑕᐃᒪᐃᓕ ᑖᒃᑯᐊ ᐅᐱᒋᔪᒪᕙᒃᑲ ᐱᔨᑦᑎᓚᐅᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒪᓕᒐᓕᐅᖅᑎ ᐃᖃᓗᐃᑦ ᑲᓇᖕᓇᖓᓄᑦ, ᒥᔅᑕ ᐲᑯ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 230 - 2(4): ᐃᓅᓯᕐᒥᒃ ᐃᕿᓯᒥᐊᖅᑎᒃᑯᑦ ᑲᑎᒪᔨᖏᑦ ᑮᓇᐅᔭᓂᑦ 

ᓄᐊᓴᐃᓂᖏᓐᓄᑦ ᓂᕆᑎᑦᑎᓂᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᓐᓄᓴᒃᑯᑦ ᓯᕙᑖᕐᕕᐅᑎᓪᓗᒍ ᓄᕚᒻ 3ᒥ, ᑕᐃᒃᑯᐊ “ᐃᓵᒃᓯᒪᒋᑦ 
ᐃᓅᓯᕐᒧᑦ” ᐊᐃᑉᐸᖓᓂᑦ ᑲᑎᒪᕕᒃᔪᐊᕐᓂᖅᑎᑦᑎᓛᕐᖓᑕ ᑖᒃᑯᐊᑦᑕᐅᖅ ᐃᓐᓄᖕᒥᒃᐸᑦ ᓂᕆᑎᑦᑎᓛᕐᒥᔪᑦ 
ᑮᓇᐅᔭᓕᐅᕋᓱᐊᕐᓗᑎᒃ Frobisher Inn-ᒥ $60-ᕌᑐᐃᓐᓇᖅᑐᖅ ᐊᒻᒪᓗ ᑖᒃᑯᓄᖓ “ᐃᓵᒃᓯᒪᒋᑦ ᐃᓅᓯᕐᒧᑦ” 
ᑐᕌᖓᓛᖅᑐᑦ. 
 
ᐅᖃᖅᑏ, ᑕᒪᓐᓇ ᐃᒻᒥᓃᖃᑦᑕᕐᓂᐊᔪᖅ ᐊᒥᓱᐊᖅᑎ ᐅᖃᐅᓯᐅᖃᑦᑕᕐᖓᑦ ᒪᓕᒐᓕᐅᕐᕕᖕᒥ. ᑖᒃᑯᐊ 
ᐱᓕᕆᐊᕆᔭᖏᑦ ᐃᓕᓴᕆᔭᐅᒋᐊᖃᖅᑐᑦ, ᐊᒻᒪᓗ ᐃᑲᔪᕐᓂᖃᕐᒪᑕ ᑐᓐᖓᒋᔭᐅᓪᓗᑎᒃᓗ ᓄᓇᕗᒻᒥ. 
ᑎᓕᐅᕋᓗᐊᖅᑲᒃᑲ ᑖᒃᑯᐊ ᐅᐸᖁᓪᓗᒋᑦ 6-ᒨᖅᑲᑦ Frobisher Inn-ᒥ ᓯᕙᑖᖅᕕᐅᓕᖅᑲᑦ. ᐊᑐᐃᓐᓇᐅᔪᑦ 
ᑖᒃᑯᓇᓐᖓᑦ ᐃᖅᑲᓇᐃᔭᖅᑎᖏᓐᓂᒃ ᐊᒻᒪ ᐅᕙᓂᑦᑕᐅᕉᖅ, ᐅᕙᓂ, ᑕᐃᕙᓃᓛᒃ ᐱᑕᖃᓛᒥᔪᖅ. ᑕᑯᓛᖅᑯᒍᑦ 
ᑕᑉᐱᑲᓂ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, 
ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 231 - 2(4): “ᓄᓇᑖᕆᐊᕐᓂᖅ” ᑕᕐᕆᔭᓕᐊᖅ - ᐃᓕᑕᖅᓯᓂᖅ ᓵᒻ 

ᐅᕌᑎᐅᓚᐅᖅᑐᒥᒃ (ᑰᓕ) 
 
ᑰᓕ: Thank you. ᐅᖃᖅᑏ, ᐅᓇ ᓂᑯᕕᔾᔪᑎᒋᔭᕋ, ᑕᐃᒃᑯᐊ ᐅᐱᒋᔪᒪᑦᑎᐊᓪᓚᕆᑦᖢᒋᑦ ᐊᕐᕌᓂᐅᖅᑰᑦᑐᖅ 
ᑕᐃᒃᑯᐊ ᑕᕐᕆᔭᐅᑎᓕᐅᓚᐅᖅᑐᓐ, film-ᓕᐅᓚᐅᖅᑐᑦ, “Staking the Flame”. ᑕᒫᓂ, ᑕᐅᓇᓂ ᐋᑐᕚᒦᑦᑐᓂᒃ 
ᐱᓕᕆᖃᑎᖃᑦᖢᑎᒃ. ᑖᒃᑯᐊ ᓯᕗᓂᒃᓴᕗᒃᑯᓐᓄᑦ ᐃᖅᑲᓇᐃᔭᖅᑐᒥᓂᐅᓚᐅᖅᑐᑦ ᑖᒃᑯᐊ, ᓯᑕᐃᓯ ᐋᕐᓗᒃ ᒪᒃᑖᓄᑦ, 
ᐊᒻᒪᓗ ᑕᐃᕕᑦ ᔪᐊᓇᓯ ᐊᒻᒪ ᑖᒥ ᐋᑯᓗᒃᔪᒃ.  
 
ᑖᒃᑯᐊ ᐱᓕᕆᓪᓚᕆᓚᐅᕐᒪᑕ ᐊᒥᓱᓂᒃ ᐊᐱᖅᓱᖃᑦᑕᖅᖢᑎᒃ. ᑖᓐᓇ ᐃᓕᑕᕆᔭᐅᕙᓪᓕᐊᑎᓪᓗᒍ, Mr. Speaker, 
ᐅᖃᓕᒫᓚᐅᕐᕋᒪ, ᓄᓇᑦᓯᐊᖅ ᓂᐅᔅ, ᐊᒃᑑᕙ 26, ᐱᒋᐊᓕᓵᖅᑎᓪᓗᒍ ᑕᕝᕙᓂ first paragraph, ᐅᖃᖅᓯᒪᒻᒪᓐ, 
“ᑖᒃᑯᐊᒎᖅ ᐃᓄᐃᑦ ᒪᒃᑯᑦᑐᑦ ᓲᕐᓗ ᐅᒥᖅᑯᑦᑐᔪᒐᓚᐅᓪᓗᑎᒃ sideburn-ᖃᑦᑐᓪᓗ ᐊᒻᒪᓗᒎᖅ 
ᐄᒡᒑᖅᓯᒪᔪᖅᑕᖃᑦᑐᓂ. ᓲᕐᓗ ᑕᓕᓐᖓᓇᓱᒃᖢᑎᒃ”.  
 
ᑖᓐᓇ ᐱᑦᔪᑎᒋᓗᐊᖅᑐᒍ, Mr. Speaker, ᐃᓄᓐᓂᒃ ᓄᓇᕗᑦᒥᐅᓂᒃ ᐊᒻᒪᓗ ᐊᓯᐊᓂᒃ ᐃᑲᔪᖃᑦᑕᖅᓯᒪᔪᓂᒃ 
ᐅᐱᒍᓱᒃᑲᑦᑕ. ᑭᓯᐊᓂ ᑖᓐᓇ ᐃᒡᒑᖅᓯᒪᓂᕋᖅᑕᐅᓪᓗᓂ ᐅᖃᖅᓯᒪᔪᖅ. ᑕᒫᓃᒍᓐᓇᖏᒻᒪᓐ ᓂᑯᕕᔾᔪᑎᒋᓗᐊᖅᑕᕋ 
ᒥᔅᑕ ᓵᒻ ᕌᑎ. ᒥᔅᑕ ᕌᑎ ᑰᑉᑯᓐᓄᑦ President-ᖑᓚᐅᖅᑐᖅ. ᐄᒡᒑᖅᓯᒪᑐᐃᓐᓇᕋᓱᖃᑦᑕᓚᐅᖏᑦᑐᖅ 
ᒪᒃᑐᑦᑑᔮᕐᓂᕐᒥᓄᑦ.  
 
Mr. Speaker, ᓵᒻ ᑕᐃᓐᓇ ᒥᔅᑕ ᕌᑎ, ᐃᓅᔪᓐᓃᖅᓯᒪᓕᖅᑐᖅ ᑭᓯᐊᓂ ᑰᑉᑯᓐᓄᑦ ᐊᖏᔪᖅᑳᖑᓚᐅᖅᑐᖅ. 
ᐊᖏᔪᖅᑳᖑᓪᓗᓂ ᐃᒡᒑᓐᓂᒃ ᐊᑐᖅᐸᓚᐅᖅᑐᖅ 95-ᐳᓴᓐ blind-ᖑᒻᒪᓐ. ᑖᓐᓇ ᐱᑦᔪᑎᒋᓪᓗᒍ ᓂᑯᕕᔾᔪᑎᒋᔭᕋ. ᓵᒻ 
ᕌᑎ ᐅᖃᐅᓯᕆᕙᓚᐅᕐᒪᒋᑦ ᐊᒻᒪ ᐅᕙᓂ, ᐃᓄᒃᑎᑐᑦ Today-ᒥ ᐅᓂᒃᑳᖅᓯᒪᒻᒪᓐ ᓵᒻ ᐃᓕᖅᑯᓯᕕᓂᖓ. He was a 
family man. ᐊᖑᓇᓱᒃᑎᓪᓚᕆᐊᓗᒃ, ᐊᔪᓐᖏᑐᖅᔪᐊᕕᓂᐅᓚᐅᖅᑐᖅ. ᑭᓯᐊᓂ ᐃᑲᔪᓚᐅᖅᑐ ᐱᓇᓱᐊᓕᖅᑎᓪᓗᑕ 
ᑕᒪᑐᒧᖓ ᓄᓇᕗᑦᒥᑦ ᒥᒃᓵᓄᓪᓗ. ITC-ᑯᓐᓂᑦ ᑲᑎᒪᔨᐅᖃᑦᑕᓚᐅᕐᒪᓐ ᐊᒻᒪᓗ he was a good friend of 
mine, ᒥᔅᑕ ᕌᑎ. ᑖᓐᓇᓕ ᓴᓂᐊᓃᖅᑐᖅ ᐊᑦᔨ ᐅᖃᐅᑕᐅᔪᖅ, Government Leader-ᒧᑦ ᑭᓯᐊᓂ 
ᐊᐱᖅᓱᓚᐅᕐᓗᖓ ᑭᓇᐅᒻᒪᖔᖅ ᐅᖃᐅᑎᒋᒃᑲᓐᓂᓛᖅᐸᕋ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᓪᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 232 - 2(4): ᐃᓕᓴᖅᓯᓂᖅ ᐸᓂᑉᐸᑯᑦᑐᒻᒥᒃ ᐊᒻᒪ ᖃᔮᕐᒥᒃ (ᐊᕐᕚᕐᓗᒃ) 
 
ᐊᕐᕚᓪᓗᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᔾᔪᑎᒋᒻᒥᔭᕋ ᐅᐱᒍᓱᒍᒪᓪᓗᖓ ᑖᒃᑯᐊ ᐸᓂᒃᐸᑯᑦᓱᒃᑯᑦ ᖃᔮᒃᑯᑦ, 
ᐊᒻᒪᓗ ᐃᓚᖏᓐ, ᕿᒥᖃᑦᑐᑎᓪᓗ. ᐃᑲᔪᖅᔪᐊᕐᒪᕆᓚᐅᖅᓯᒪᒻᒪᑕ ᑖᓐᓇ ᐅᒥᐊᖅᔪᐊᖅ St. Roch ᐊᒻᓗ ᑳᑉᑕᓐᖓ. 
ᑕᒪᐅᓇ ᑕᓪᓗᕈᑎᐅᑉ ᑕᕆᐅᖓᒍᑦ, ᑕᐅᕗᖓ ᐊᓛᓯᑲᓕᐊᓚᐅᖅᓯᒪᒻᒪᑕ ᑕᒫᓐᖓᑦ ᒥᑦᑎᒪᑕᓕᒃᒥᑦ. ᐃᓛ ᐅᓇᓐᖓᑦ 
ᖃᓪᓗᓈᑦ ᓄᓇᖓᓐᓂᒃ ᐱᒋᐊᕋᓗᐊᖅᖢᑎᒃ.  
 
ᑭᓯᐊᓂᓕ ᕿᒥᕐᕈᐊᖃᑦᑕᓕᕋᑦᑕ ᓇᐅᒃᑯᑐᐃᓐᓇᓕᒫᑎᐊᖅ. ᑖᒃᑯᐊ ᐅᓂᒃᑳᑦᑕᐅᓯᒪᔪᑦ ᑖᒃᓱᒥᖓᑐᐊᑦᑎᐊᖅ Captain-
ᖓᓂᒃ, Henry Larson-ᒥᑦ ᐊᔪᓐᖏᑐᖅᔪᐊᖑᑎᑦᑎᓪᓗᑎᒃ ᐅᖃᓪᓚᓯᒪᖃᑦᑕᕐᒪᑕ. ᑖᒃᑯᐊ ᐃᓚᒋᓚᐅᖅᑕᖏᓐ 
ᐸᓂᒃᐸᑯᑦᑐᒃᑯᑦ ᖃᔮᑯᑦ ᐃᓚᖏᓪᓗ ᑕᐃᔭᐅᓯᒪᒐᓛᑐᐃᓐᓇᖃᑦᑕᖅᖢᑎᒃ.  
 
ᐅᓂᒃᑳᖅᓯᐅᖃᑦᑕᕋᒪ ᐅᖃᓕᒫᖃᑦᑕᓕᖅᖢᑕᓗ. ᑖᒃᑯᐊ ᐊᔪᓐᖏᑎᑦᑎᓪᓗᐊᑕᖅᑐᑑᓚᐅᕐᒪᑕ ᐃᓄᐃᑦ ᑕᕝᕙᓂ 
ᐃᑭᒪᔪᑦ. ᖃᐅᔨᒪᖁᔨᔪᖓ ᑭᓯᐊᓂᓛᒃ ᑖᒃᑯᐊ ᐃᓄᐃᑦ ᐅᖃᓪᓚᒃᑕᒥᓂᖏᓐᓂ ᐅᖃᓪᓚᖃᑦᑕᓚᐅᖅᑕᖏᓐᓂᒃ 
ᐅᕙᓐᓄᑦ ᐅᓂᒃᑳᔾᔮᖏᑦᑐᖓ ᐃᓚᖏᑦ ᑲᓐᖑᓇᕐᒪᑕ ᖃᓄᖅ ᐆᒪᑎᑦᑎᓇᓱᐊᕆᐊᖃᑉᐸᓚᐅᕐᒪᖔᑕ Henry Larson 
ᖃᓪᓗᓈᖁᑎᖏᓐᓂᒃ.  
 
ᕿᒥᕆᔭᕆᐊᖃᑉᐸᑦᑐᒋᓪᓗ, ᐅᖅᑰᑎᑦᑎᔭᕆᐊᖃᑉᐸᑦᑐᑎᓪᓗ, ᐃᓅᑎᓐᓇᓱᕕᔾᔪᐊᖅᑐᓂᒋᑦ ᐊᔪᓐᓇᖅᐸᓚᐅᕐᒪᓐ. ᐃᓛ 
ᐅᓂᒃᑳᖅᓯᒪᔫᒐᓗᐊᖅ ᑕᕝᕙᓂ Henry Larson ᐅᓂᑳᖏᓐᓂᒃ. ᖃᓄᖅ ᐊᔅᓱᕈᓐᓇᖅᑎᒋᕙᓚᐅᕐᒪᖔᓐ. 
ᑐᖁᓕᒑᓐᓇᖅᑑᔮᖅᐸᓚᐅᕐᒪᖔᓪᓘᓐᓃᑦ, ᐃᒃᑮᖑᓗᐊᒧᑦ. ᑭᓯᐊᓂᓕ ᑖᒃᑯᐊ ᐃᓄᐃᑦ ᐃᓕᖅᑯᓯᑐᖃᕆᒐᒥᔾᔪᒃ ᑕᒪᓐᓇ 
ᐊᒃᓱᕈᕐᓂᖅ ᐊᔪᓐᖏᑉᐸᓚᐅᕐᒪᑕ ᐆᒪᑎᑦᑐᓐᓇᓚᐅᑐᐊᕈᑎᒋᑦ ᖃᓪᓗᓈᖁᑎᖏᑦ. ᑕᐃᒃᑯᐊ ᐅᓇᕐᑐᖅᓴᐃᑦ 
ᑕᐃᓯᒪᖅᑰᕐᒪᑕ. ᓈᒻᒪᑐᐃᓇᕌᖓᑦ SNAFU-ᒥ. ᑖᓐᓇ ᐃᓄᐃᓐ ᐊᑐᓚᐅᕐᑕᖓᑦ.  
 
ᐃᓛᖕ ᕿᓂᖃᑦᑕᕋᓗᐊᕐᐳᒍᑦ ᐃᓄᖕᓂᒃ ᐃᓕᓴᕐᓯᓯᒪᑦᓯᐊᕐᑐᓂᒃ ᐅᖃᓕᒫᒐᕐᓂᒃ. ᑭᓯᐊᓂ ᓱᓕ 
ᐃᓚᑯᓪᓚᒻᒪᕆᐊᓘᒻᒪᑕ. ᐱᐊᓂᒍᒪᒐᓗᐊᕋᒪ, ᑖᓐᓇ ᐱᐊᓂᑲᓴᒃᑲᓗᐊᕐᖢᒍ. ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᑕᒪᒃᓯᓐᓄ ᐊᖏᖅᑕᐅᔪᒪᒻᒪᑦ ᐱᔭᕇᕈᓐᓇᕐᒪᖔᑦ ᐅᖃᐅᓯᒃᓴᒥᓂᒃ 
ᐋᒡᒑᕐᑐᖃᕐᒪᖔᑦ? ᐋᒡᒑᕐᑐᖃᓐᖏᒻᒪᑦ ᑲᔪᓯᒋᐊᕈᓐᓇᖅᑯᑎᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐱᑕᖃᓐᖏᒻᒪᓂᓛᒃ ᐅᖃᓕᒫᒐᐅᔪᓂᒃ ᑎᑎᕋᕐᑕᐅᓯᒪᔪᓂᒃ. ᑖᒃᑯᐊ ᐃᓄᐃᓐ 
ᐃᓚᒋᔭᐅᓚᐅᕐᑐᓂᒃ ᑕᐅᕙᓂ ᓱᓪᓗᐊᓗᐊᓂ ᐅᑭᐅᖅᑕᖅᑑᒻ. ᑕᐃᒪᓕ ᒐᕙᒪᓕᕆᔨᒃᑯᑦ ᒐᕙᒪᑐᖃᒃᑯᑦ 
ᖃᐅᔨᓇᓱᒃᑲᓐᓂᑦᓯᐊᕐᓗᑎᒃ ᖃᓄᑎᒋ ᐃᑲᔪᓚᐅᕐᓂᖏᓐᓂᒃ ᑕᐃᒃᑯᐊ ᖃᔮᒃᑯᖕ ᐸᓂᐸᑯᑦᓱᒃᑯᖕ.  
 
ᑕᒪᓐᓇ ᑲᔪᓯᒍᓐᓇᖁᓪᓗᒍ, ᐅᐸᓗᓐᖏᓐᓇᑦᑕ. ᑕᒪᒃᑯᐊᓗ ᐋᖅᑭᒋᐊᕐᑕᐅᓯᒪᓕᕐᑐᐃᑦ ᑕᒪᒃᑯᐊ ᓄᓇᑖᕐᓯᒪᓂᐅᔪᖅ 
ᒐᕙᒪᑐᖃᒃᑯᓪᓗ ᐊᖏᖅᓯᒪᓂᕆᓕᕐᑕᖏᑦ ᒪᒥᐊᒃᓯᒪᓂᖏᓪᓗ ᐃᓕᓐᓂᐊᕆᐊᕐᑎᑕᐅᖃᑦᑕᓚᐅᕐᓯᒪᔪᓄᑦ. 
ᐋᖅᑭᒋᐊᕆᓂᐅᒻᒪᑦᑕᐅᖅ. ᑕᒪᒃᑯᐊ ᐋᖅᑭᒋᐊᕆᓂᐅᔪᑦ ᒐᕙᒪᑐᖃᒃᑯᑦ ᐱᓕᕆᐊᕆᓚᐅᕐᑕᖏᓐᓂᒃ ᑕᐃᑦᓱᒪᓂ 
ᐃᑲᔪᕐᑕᐅᖃᑦᑕᕐᑐᑎᒃ ᐃᓄᓐᓄᑦ, ᐸᓂᑉᐸᑯᑦᓱᒃᑯᑦ ᐊᒻᒪ ᖃᔮᒃᑯᑦ ᐋᖅᑭᒋᐊᕆᔾᔪᑕᐅᒐᔭᕐᒪᓐ.  
 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᖃᐅᔨᒋᐊᖁᕙᒃᑲ ᒐᕙᒪᑐᖃᒃᑯᓪᓗ ᑕᐃᒃᑯᐊ ᖃᐅᔨᓴᕐᑕᐅᑦᓯᐊᕆᐊᖃᕐᒪᑕ.  

ᑖᒃᑯᓂᖓ ᐅᖃᐅᔾᔨᓗᖓ ᐸᓂᑉᐸᑯᑦᓱᒃ ᐊᒻᒪ ᖃᔮᒥᒃ ᑲᓇᑕᒥᓗ ᖁᔭᓐᓇᒦᕈᒪᔭᒃᑲ. ᐅᐱᒋᓗᒍᓗ ᖃᔮᒃᑯᒃ 
ᐸᓂᑉᐸᑯᑦᓱᑯᓪᓗ ᐃᓚᒋᔭᖏᑦ ᐃᑲᔪᕐᓂᖃᑦᓯᐊᓚᐅᕐᖓᑕ ᑕᒪᐅᖓ ᖃᓪᓗᓈᒥᒃ ᑕᑉᐸᐅᓈᕐᑎᑦᓯᔪᖃᕐᑎᓪᓗᒍ, 
ᖁᔭᓐᓇᒦᕌᓗᖕ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ, ᒪᓕᒐᓕᐅᕐᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᕐᑎ ᖁᑦᓯᕐᑐᒧᑦ ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 233 - 2(4): ᐃᓕᓴᖅᓯᓂᖅ ᔨᐳᐊᕋ ᑲᓪᓗᒃ ᐃᐅᕆᓐᓴᓐᒥᑦ ᖃᐅᓱᐃᑦᑐᒥᐅᖅ 

(ᐹᓇᐸᔅ) 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ. ᐅᓪᓗᒥ ᓇᖏᕐᓯᔾᔪᑎᖃᕐᑐᖓ ᐅᖃᖅᑎᑦᑎᔩ 
ᐅᐱᒍᓱᒍᒪᒋᓪᓗᖓᑦᑕᐅᖅ ᐅᕙᖓ ᑭᒡᒐᕐᑐᕐᕕᒋᔭᖏᓐᓂᒃ ᑕᑉᐱᑲᓂ ᖃᐅᓱᐃᑦᑐᒥ. ᑖᓐᓇ ᔨᐳᐊᕋ ᑲᓪᓗᒃ ᐃᐅᕆᓐᓴᓐ, 
ᑖᓐᓇ awardᑖᓚᐅᕐᒪᓐ ᑖᑦᓱᒥᖓ ᕼans Erinson Bursary for excellence for Entrepenaurorship.  
 
ᑖᓐᓇ ᐱᖁᑎᖃᕐᒪᑕᐃᓛᒃ ᐃᓛᖕ ᑖᒃᑯᐊ ᐱᖁᑎᖃᓚᐅᕐᒪᑎᒃ ᐆᒃᑐᖅ ᐊᒻᒪ ᒥᑦᑐᖅ Outfittingᒥᒃ. ᑭᓯᐊᓂ 
ᐊᐃᑉᐸᐃᕐᓯᒪᓕᕐᑎᓪᓗᒍ ᑖᓐᓇ ᑲᔪᓯᑎᑦᑏᓐᓇᕐᒪᓐ ᐅᐱᒋᓪᓚᕆᒃᑕᕋ ᑖᓐᓇ ᔨᐳᐊᕋ. ᖃᐅᔨᒪᓪᓗᒍᓗ ᑲᑎᒪᐅᖃᑦᑕᕐᒪᑦ 
ᑕᕝᕙᓂ ᕼᐋᒪᓚᒃᑯᓐᓂ ᐅᓂᒃᑳᑦᓯᐊᕐᐸᑦᑐᓂᓗ ᑕᒪᒃᑯᓂᖓ ᐃᓱᒫᓘᑎᒋᔭᐅᔪᓂᒃ ᑕᕝᕙᓂ ᓄᓇᓕᓐᓂ. ᐅᕙᓐᓄᑦ 
ᒪᑐᐃᖓᑦᓯᐊᖃᑦᑕᕐᓯᒪᒻᒪᑦ ᑖᓐᓇ ᐊᒻᒪ ᐃᓕᕝᕕᒋᕚᓪᓕᕐᐸᒃᖢᒍ. ᑖᓐᓇ ᐅᐱᒋᓪᒪᕆᒃᑲᒃᑯ ᐃᓄᑑᓕᕋᓗᐊᕐᖢᓂ 
ᐅᐃᖃᕈᓐᓃᕋᓗᐊᕐᖢᓂ ᑕᒪᑐᒥᖓ ᑲᔪᓯᑎᑦᓯᓂᖓᓄᑦ ᓴᓐᖏᔫᓪᓗᓂᓗ, ᑕᐃᒪᓐᓇᐃᓐᓂᖓᓄᑦ ᐅᓪᓗᒥ 
ᓇᖏᕐᓯᔾᔪᑎᒋᕙᕋ. ᖁᔭᓐᓇᒦᒃ ᐅᖃᖅᑎᑦᓯᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐹᓇᐸᔅ. ᑲᑎᒪᔾᔪᑎᒃᓴᑦᑕ ᐱᖓᔪᐊᑦ. ᒪᓕᒐᓕᐅᕐᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᕐᑏᑦ 
ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 4, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᕐᑐᓄᑦ, ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᕐᑐᓄᑦ. ᑲᑎᒪᔾᔪᑎᒃᓴᕗᑦ 5, ᐃᓕᓴᕐᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᕐᓯᒪᔪᓂᒃ, ᐃᓕᓴᕐᓯᓂᖅ 
ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐅᖅᑯᕐᒥᐅᓄᑦ ᒪᓕᒐᓕᐅᕐᑎ, ᒥᔅᑐᕐ ᐋᕆᐊᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖅᑎᑦᑎᔩ ᐊᒥᓱᐊᕐᑎᓐᖏᑦᑐᒻᒪᕆᐊᓘᓪᓗᖓ ᓇᖏᖅᓯᓯᒪᒐᒪ ᑕᕝᕙᓂ 
ᐃᓕᓴᕐᓯᓂᕐᒥᑦ. ᒫᓐᓇ ᐃᓕᓴᕐᓯᔪᒪᒐᒪ ᑲᖏᖅᖢᒑᐱᒻᒥᓐᖔᕐᑐᓂᖕ. ᑖᓐᓇ ᒫᓃᓛᕐᖕ ᓕᕙᐃ ᐸᓖᑦᑐᖅ, ᑖᓐᓇ 
ᐱᓕᕆᔨᒻᒪᕆᐅᖃᑦᑕᕐᒥᒻᒪᑦ ᑲᖏᖅᖢᒑᐱᒻᒥ ᑕᑉᐱᑲᓂ. ᐊᐅᓪᓚᐅᔾᔨᔨᐅᓪᓗᓂᓗ ᐊᒻᒪᓗᒃᑕᐅᖅ Ranger-ᑯᓐᓂ 
ᐊᐅᓚᑦᓯᔨᐅᓪᓗᓂ. ᑕᐃᒃᑯᐊ Ranger-ᑯᑦ ᐸᖅᓴᐃᓂᕐᒥᑦ ᒫᓐᓇ ᐱᓕᕆᔪᒻᒪᕆᐊᓘᖃᑦᑕᕐᒪᑕ ᓄᓇᑦᑎᓐᓂ.  
 
ᑕᒪᒃᑯᓂᖓ ᐱᔭᕐᓂᖏᑦᑐᓂᒃ ᐱᓕᕆᖃᑦᑕᖅᑐᑦ, ᑖᒃᑯᐊ ᑕᕝᕙ ᐱᓕᕆᖃᑕᐅᓪᓚᕆᖃᑦᑕᖅᑐᑦ ᑳᒪᓐ ᓖᕙᐃ ᐊᒻᒪ 
ᓴᓂᐊᓃᑦᑐᖅ ᔭᐃᑯ ᐃᓄᐊᕋᖅ ᑖᒃᑯᓂᖓ ᐃᓚᒋᔭᐅᒻᒥᔪᖅ ᐊᒻᒪᑦᑕᐅᖅ ᓴᓂᒃᑲᓐᓂᖓᓃᑦᑐᖅ ᑕᐃᓐᓇ ᔨᒥ ᑕᓱᒐᑦ, 
ᑖᒃᑯᐊ ᓄᓇᓕᑦᑎᓐᓃᓐᖔᖅᑐᑦ ᑐᓐᖓᓱᑦᑎᑕᐅᖁᕙᒃᑲ ᑕᕝᕗᖓ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑎᐊᖅᐳᖓᑦᑕᐅᖅ ᖃᐅᔨᒃᑲᐃᔪᒪᓪᓗᖓ 
ᖃᐅᔨᒪᔭᒡᒍᑎᒐᓗᐊᕗᑦ ᓄᓇᓕᓐᓂᑦ ᐱᓕᕆᖃᑦᑕᖅᑐᖅ ᐊᒃᓱᕈᑦᑎᐊᖅᑐᓂ ᐃᖅᑲᓇᐃᔭᖅᐸᑦᑐᖅ ᑕᕝᕙᓂ ᐃᖃᓗᓐᓂ 
ᐊᒻᒪᓗ ᐃᖅᑲᓇᐃᖅᑐᓂ ᐃᓵᔅᓯᒪᔪᑦ ᐃᓅᓯᕐᒧᑦ ᑎᓯᔅᓯᖃᖅᐸᓪᓚᐃᔪᖅ ᓂᕆᔾᔪᑎᔅᓴᓂᑦ ᒥᔅᑕ ᑰᓕ ᐅᖓᑖᓃᑦᑐᖅ, ᒥᔅ 
ᐋᓂ ᑯᐊᒃ. ᑎᑎᕋᖅᑎᑦᑎᐊᕚᓗᑦᑕ ᓄᓕᐊᖓ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ, ᒥᔅ ᑯᐊᒃ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. ᑐᓐᖓᓱᑦᑎᐊᕆᔅᓯ 
ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 295 - 2(4): ᓄᓇᕘᒥ ᐃᒥᐊᓗᒻᒥᒃ ᐱᔪᓐᓇᐅᑎᑖᖅᑎᑦᑎᔨᒃᑯᑦ ᑲᑎᒪᔨᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᒥᓂᔅᑕᒧᑦ ᐃᒥᐊᓗᓕᕆᔨᒃᑯᓐᓄᑦ. ᐅᖃᖅᑎᑦᑎᔩ, ᑖᒃᑯᐊ 
8-ᖑᔪᑦ ᑕᕝᕙᓂ ᐊᑦᑑᕙ 2005-ᒥ ᑎᒃᑯᐊᖅᑕᐅᓚᐅᕐᒪᑕ ᑲᑎᒪᔨᓄᑦ ᑕᐃᒃᑯᐊ ᑎᒃᑯᐊᖅᑕᐅᓂᖅ ᐃᓱᓕᓚᐅᕐᒪᑕ 
ᐱᓇᓱᐊᖅᑲᐅᔪᓂᑦ ᒪᕐᕉᓐᓂᒃ ᐊᒻᒪᓗ ᒪᕐᕈᑐᐃᓐᓈᒃ ᑎᒃᑯᐊᖅᑕᐅᓪᓗᑎᒃ ᐅᓪᓗᒥᒧᑦ. 
 
ᒥᓂᔅᑕ ᓇᓗᓇᐃᖅᓯᔪᒪᕚ ᒪᓕᒐᓕᐅᕐᕕᐅᑉ ᐃᓗᐊᓂ ᑭᓇᒃᑯᑦ ᐃᓕᔭᐅᒻᒪᖔᑕ ᑖᒃᑯᓄᖓ ᐃᒥᐊᓗᓕᕆᔨᒃᑯᓐᓄᑦ 
ᓚᐃᓴᑖᖅᑎᑦᑎᔨᖏᓐᓄᑦ ᑲᑎᒪᔨᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ:  ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᕆᔨᒃᑯᓐᓄᑦ ᒥᓂᔅᑕᐅᒐᓗᐊᖅᑐᖓ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑲᒪᑲᐃᓐᓇᐸᒃᑲᓗᐊᖅᑐᖓ ᑭᓯᐊᓂ ᒪᓕᒐᓕᕆᓂᕐᒧᑦ ᒥᓂᔅᑕᐅᒐᒪ. ᑖᒃᑯᐊᖏᓛᒃ 
ᑎᒃᑯᐊᖅᓯᒪᔭᕗᑦ ᓄᖑᑉᐸᓪᓕᐊᓯᒪᔪᑦ ᒪᕐᕉᒃ ᑖᒃᑯᐊ ᑲᔪᓰᓐᓇᖅᓯᒪᔫᒃ. ᐃᓇᑦᑎᓯᒪᒐᒪᐃᓛᒃ 
ᓂᕈᐊᖅᑕᐅᖃᑎᒋᓯᒪᔭᕐᓂᑦ ᓄᓇᕗᒻᒥᐅᑕᐅᖃᑎᓐᓄᑦ ᑕᕝᕗᖓ ᐃᓕᔭᐅᔪᒪᔪᓄᑦ. ᑖᒃᑯᐊ ᑕᕝᕙ ᒫᓐᓇᒫᖑᓛᖅᑐᖅ 
ᑳᓪᕕᓐᒧᑦ ᑐᓂᓛᓕᖅᑕᕋᓗᐊᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐅᖃᕐᒪᑦ ᒪᕐᕉᒃ ᐅᖓᑖᓅᖅᓯᒪᒻᒪᑎᒃ ᑎᒃᑯᐊᖅᑕᐅᔫᒃ 
ᑲᑎᒪᔨᐅᖃᑕᐅᓚᖓᔫᒃ ᐃᒥᐊᓗᓕᕆᔨᒃᑯᓐᓄᑦ ᐱᔪᓐᓇᐅᑎᖏᓐᓄᑦ ᓇᓗᓇᐃᕈᓐᓇᖅᐸᖐᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ:  ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᒪᕐᕉᒃ ᑕᕝᕙᓃᑦᑑᒃ ᒪᓕᒐᒃᑯᑦ ᐊᑕᔪᑦ. ᐅᓪᓗᒥᒧᑦ 
ᑲᑎᒪᓪᓚᕆᒋᐊᖃᓚᐅᖅᓯᒪᓐᖏᑦᑐᑦ ᒫᓐᓇᒃᑯᑦ, ᑲᑎᒪᒋᐊᖃᓕᕐᓂᖅᑲᑕ ᓇᓗᓇᓐᖏᑦᑐᖅ ᐃᓕᓯᓵᕆᐊᖃᓛᖅᑐᑦ.  

ᐸᕐᓇᐸᓪᓕᐊᓯᒪᒐᑦᑕ ᒫᓐᓇᒫᕐᖏᓛᒃ ᑎᒃᑯᐊᖅᓯᓛᓕᕋᓗᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕈᐃᓐᓈᖑᓂᕋᐃᕋᑖᕐᒪᑦ ᒪᕐᕉᒻᒪᑎᒃ, ᑲᑎᒪᔩᑦ 8-ᖑᖅᑰᕐᒪᑕ ᑖᒃᑯᐊ 
ᑲᑎᒪᔪᑦ ᖃᓄᖅ ᐊᐅᓚᖃᑦᑕᖅᐸᑦ ᑲᑎᒪᔩᒃ, ᒪᕐᕈᐃᓐᓇᑯᓘᒃ ᑎᒃᑯᐊᖅᑕᐅᑎᓪᓗᒋᒃ. ᖃᓄᖅ ᐃᓕᖓᔪᖅ ᑕᒪᓐᓇ 
ᐊᑦᑑᕙᒥ ᒪᕐᕈᐃᓐᓇᑯᓘᒃ ᐃᓕᖓᒻᒪᑎᒃ, ᒪᕐᕈᐃᓐᓇᑯᓘᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ:  ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᕆᔨᒃᑯᓐᓄᑦ ᐱᔭᕆᐊᓕᒃ, ᐄ. ᑖᒃᑯᐊ ᑲᔪᓯᔭᕆᐊᓖᑦ 
ᐊᐅᓚᓂᐊᖅᑲᑕ ᒫᓂ. ᐅᖃᖅᑲᐅᒐᒪᐃᓛᒃ ᐊᑦᑐᕙ ᓄᖑᕋᑖᑦᑎᐊᕐᖓᑦ ᓱᓕ ᑲᑎᒪᔾᔪᑎᔅᓴᖃᓗᐊᓚᐅᓐᖏᑦᑐᑦ 
ᒫᓐᓇᒃᑯᑦ, ᐅᖃᖅᑲᐅᒐᒪ ᒫᓐᓇᒫᖅ ᑎᒃᑯᐊᖅᓯᓇᓱᓛᕋᓗᐊᖅᑐᒍᑦ (cabinet)-ᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐱᖓᔪᐊ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 8-ᖑᒻᒪᑕ ᑲᑎᒪᔩᑦ, ᒪᕐᕈᐃᓐᓇᑯᓘᒃ ᑲᑎᒪᔨᐅᓂᕐᒧᓐ. ᖃᓄᖅ 
ᐊᐅᓚᕙᓐ, ᒥᓂᔅᑕ ᐊᐱᕆᔭᕋ. ᑲᑎᒪᓚᐅᖏᒻᒪᑕ ᑲᑎᒪᓂᒃᓴᖏᑦ ᓈᒻᒪᔅᓯᓯᒪᖏᒻᒪᑕ ᐊᒥᓲᓂᑦ ᑲᑎᒪᔨᐅᔪᑦ.  
 
>>ᐃᓪᓚᖅᑐᑦ 
 
ᒥᓂᔅᑕ ᐅᖃᕈᓐᓇᖅᐹ ᖃᖓ ᑖᒃᑯᐊ ᑕᑕᑕᐅᓂᐊᕐᒪᖔᑕ, ᐃᓐᓄᒃᑕᐅᓂᐊᕐᒪᖔᑕ ᑲᑎᒪᔨᒃᓴᐃᑦ ᐃᓂᒃᓴᖏᓐᓄᑦ. 
ᐃᒪᓐᓇ ᐊᐅᓚᑦᑎᐊᕈᓐᓇᓂᐊᕐᒪᑦ ᑕᒪᓐᓇ. ᑕᐃᒪ ᓈᒻᒪᑎᐊᖅᑐᔅᓴᐅᔪᖅ ᒫᓐᓇ ᑲᑎᒫᓂᒃᓯᒪᖏᒻᒪᑕ ᓈᒻᒪᔅᓯᓯᒪᖏᒻᒪᑕ 
ᐊᒥᓲᓂᖏᑦ ᑲᑎᒪᔩᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯ) ᐅᖃᖅᑲᐅᒐᒪ ᐊᔭᐅᖅᑐᐃᓯᒪᔪᖓ ᐊᑎᕐᓂᒃ 
ᐱᓇᓱᐊᖅᓯᒪᐃᓐᓇᖅᑐᒍᑦ ᑕᐃᒃᑯᐊ ᐃᓕᓯᓯᒪᔪᑦ ᐊᑎᕐᒥᓐᓂᒃ ᑲᑎᒪᔨᐅᔪᒪᓂᕐᒧᑦ. ᐱᕕᖃᖏᓇᑦᑕ ᓱᓕ 
ᐃᓕᔭᐅᔪᓐᓇᓂᐊᖅᑐᔅᓴᐅᔪᑦ ᒫᓐᓇᓵᖅ. ᑕᐃᒃᑯᐊ ᖃᐅᔨᓴᕋᑦᑎᒍᑦ ᐃᓕᔭᐅᔪᒪᔪᑦ, ᐊᒥᓲᒻᒪᑕ ᐆᑦᑐᖅᑐᑦ. 
ᒫᓐᓇᓵᖅᑎᐊᖅ ᐋᖅᑭᓂᐊᖅᑐᓐ, ᓴᖅᑭᑎᑦᑎᓛᖢᑕᓗ ᖃᐅᔨᒃᑲᐅᑎᓂᒃ ᑕᒪᐅᖓ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᓐ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 296 - 2(4): ᐳᔫᖃᑦᑕᓗᐊᕐᓂᖓ ᐊᖅᑯᑎᓂᑦ ᓄᓇᓕᓐᓂᑦ (ᐲᑕᓴᓐ) 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑖᒃᑯᐊ ᐃᖏᕐᕋᔪᓕᕆᔨᒃᑯᓐᓄᑦ. ᑖᒃᑯᐊ ᑕᖅᑭᓂᒃ 
ᑎᓴᒪᓄᑦ ᐊᐅᔭᓕᒫᖅ ᐊᖅᑯᑎᑦ ᐊᑦᑕᓇᖃᑦᑕᕐᒪᓐ ᐊᒻᒪᓗ ᐊᖁᓐᓇᓱᒃᖢᓂ ᓈᒻᒪᖏᑦᖢᓂ ᐱᓱᒃᕕᐅᓇᓱᒃᑎᓪᓗᒍᓗ.  
 
ᐅᖃᖅᑎᑦᑎᔩ, ᐊᖅᑯᑎᓂᑦ ᐳᔫᖃᑦᑕᓗᐊᕐᓂᐊᓗᒃ ᐱᒻᒪᕆᐊᓘᒻᒪᑦ, ᒥᓂᔅᑕ ᐅᖃᕈᓐᓇᖅᐹ ᒪᓕᒐᓕᐅᖅᕕᒻᒧᑦ 
ᓇᓪᓕᐊᓐᓂᒃ ᑮᓇᐅᔭᖃᑦᑎᑦᑎᓂᐊᕐᒪᖔᑕ ᕼᐋᒻᓚᒃᑯᓐᓄᑦ ᑖᒃᑯᐊ ᐋᖅᑭᓱᖅᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐹᕋᐅᓐ: ᖁᔭᓐᓇᒦᖔ, ᐅᖃᖅᑎᑦᓯᔩ. ᐄ, ᑕᒪᓐᓇ ᐊᐱᖅᑯᑎᑦᑎᐊᕚᓗᒃ, ᐃᓛᒃ 
ᑕᐃᒪᓐᓇᐃᓗᐊᓕᖅᑐᑦ ᐊᒥᓲᖃᑦᑕᓕᕐᒪᑕ ᒫᓐᓂ ᐅᓪᓗᒥᐅᔪᖅ. ᓄᓇᒃᑰᕈᑎᓪᓗ ᐊᒥᓱᓐᖑᐸᓪᓕᐊᓪᓗᑎᒃ. ᑕᒪᓐᓇ 
ᐳᔪᕈᑖᓄᑦ ᑕᐃᒪᐅᖃᑦᑕᓕᕐᒪᓐ. ᑖᒃᑯᓇᓐᖓᑦ CGS-ᑯᓐᓂᒃ ᑮᓇᐅᔭᖅᑖᖃᑦᑕᖅᑑᒐᓗᐃᓐ ᓇᓕᐊᑭᐊᖅ ᓄᓇᓖᑦ. 
ᑮᓇᐅᔭᓂᒃ ᓴᕝᕙᐃᓯᒪᖃᑦᑕᕋᓗᐊᕐᒪᑕ ᓇᓕᐊᓄᓪᓚᕆᒃ ᖃᐅᔨᒪᖏᓐᓇᒪ ᒫᓐᓇ ᑕᕝᕙᓃᓐᖏᑦᑐᑎᒃ. ᑭᓯᐊᓂ ᑕᐃᓐᓇ 
ᐅᖃᖃᑎᒋᒃᑲᓐᓂᕈᓐᓇᖅᑐᒍ ᑕᒪᑐᒪ ᒥᒃᓵᓄᑦ, ᑮᓇᐅᔭᓂᒃ ᐱᑕᖃᕈᓐᓇᕋᓗᐊᕐᒪᓐ ᐊᑐᕐᓂᐊᖅᖢᓂ ᑕᒪᒃᑯᓄᖓ ᐊᒻᒪ 
ᕼᐋᒻᓚᒃᑯᓐᓄᑦ ᑲᒪᒋᔭᐅᖃᑦᑕᖅᑐᑦ ᑕᐃᒃᑯᐊ ᐊᖅᑯᑏᓐ, ᐳᔫᖁᑖᖃᓗᐊᖅᑐᓐ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᒻᒪᓐ ᑕᐃᒪ ᑲᖏᖅᖠᓂᕐᒥ ᑖᒃᑯᐊ ᐅᓂᒃᑳᓕᐊᖑᓯᒪᔪᑦ 
ᖃᐅᔨᒪᕚ, ᐅᑭᐅᒃᑯᑦ ᐊᐅᔭᒃᑯᓪᓗ, ᐃᓛ ᐊᐅᔭᖅᓵᓕᖃᑦᑕᕋᑦᑕ ᑕᒪᓐᓇ ᐊᑦᑕᓇᕐᒪᓐ ᐋᓐᓂᐊᓇᕐᓂᕐᒧᑦ ᑎᑭᖃᑦᑕᕐᒪᑕ. 
ᐳᕙᓐᓄᑦ, ᐳᕙᓪᓗᖃᑦᑕᖅᑐᑦ ᐳᕙᓐᓂᓪᓗ ᐊᓂᖅᓵᑑᑎᓄᑦ ᐃᓱᐊᖏᑦᖢᓂ, ᐆᒪᑎᓕᓐᓄᓪᓗ ᐃᓗᐊᖏᑦᖢᑎᒃ. ᒥᓂᔅᑕ 
ᒪᓕᒐᓕᐅᖅᕕᒻᒧᑦ ᐅᖃᕈᓐᓇᖅᐸᑦ ᖃᐅᔨᓴᖅᑕᐅᖃᑦᑕᕐᒪᖔᑕ ᑕᒪᒃᑯᐊ ᐳᔫᓗᐊᖃᑦᑕᖅᑎᓪᓗᒋᑦ ᐊᖅᑯᑏᑦ ᑕᐃᒪᓐᓇ 
ᖃᐅᔨᓴᖅᑕᐅᖃᑦᑕᕐᒪᖔᓐ. ᖃᐅᔨᓴᖅᑕᐅᖃᑦᑕᖏᑉᐸᑕ ᐅᖃᖁᔭᕋ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑲᑎᒪᔨᐅᖃᑎᒪ ᐅᖃᑦᑕᖓ ᐃᑉᐱᒋᑦᓯᐊᖅᑕᕋ. 
ᖃᓄᑐᐃᓐᓇᖅ ᐋᓐᓂᐊᓂᖅ ᓴᖅᑭᖃᑦᑕᓕᖅᑐᓪᓗᒍ, ᐃᓛᓐᓂᓪᓗ ᑕᑉᐹᓐᖓᓐ ᓄᕗᔭᓂᒃ ᑲᑕᒐᓐᓂᕋᖅᑕᐅᖃᑦᑕᕐᒥᒻᒪᓐ 
ᓇᐅᒃᑯᒥᐊᖅ ᐋᓐᓂᐊᓂᖅ ᓴᖅᑭᖃᑦᑕᖂᒻᒪᓐ, ᐅᖃᓕᒫᖃᑦᑕᑎᓪᓗᑕ ᖃᐅᔨᖃᑦᑕᕋᑦᑕ. 

ᑭᓯᐊᓂ ᑕᐃᓐᓇ ᐊᐱᖅᑯᑎᒋᔭᖓ, ᐅᕙᖓᖔᖅ ᑲᒪᒋᖅᑰᖏᑕᕋᓗᐊᕐᕋ ᐃᒻᒪᖄ ᐊᓯᓐᓄᑦ ᐊᕙᑎᓕᕆᔨᒻᒧᖅᑲᐃ 
ᖃᒪᒋᔭᐅᓂᖅᓴᐅᓇᔭᓐᖏᓚᖅ. ᐅᕙᒍᑦ ᑲᒪᓐᓂᕈᑦᑎᒍ ᖃᐅᔨᒋᐊᕈᓐᓇᓂᐊᖅᖢᒍ ᓴᓇᔨᒃᑲ 
ᐅᖃᓪᓚᖃᑎᒋᓚᐅᖅᑳᕐᒥᓗᒋᑦ. ᑕᒪᓐᓇ ᐱᓪᓚᕆᐅᓂᖓ ᐱᑦᔪᑎᒋᓪᓗᒍ, ᖃᐅᔨᒋᐊᒃᑲᓂᕐᓂᐊᖅᐳᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᓇᑦᑎᐊᖁᔭᕋᓗᐊᕐᕋ ᑕᐃᒃᑯᐊ ᓄᓇᒋᔭᑦᑎᓐᓂ ᒐᕙᒪᓕᕆᔩᑦ 
ᓄᓇᓕᓕᕆᔨᒃᑯᓪᓗ ᐋᖅᑭᒃᓱᐃᖃᑦᑕᕐᒪᑕ ᐊᖅᑯᑎᓂᒃ. ᖃᐅᔨᓴᐃᓇᓱᒋᖃᑦᑕᕋᓗᐊᕐᕋᒃᑭᓐ ᐊᖅᑯᑎᓂᒃ 
ᐳᔫᓗᐊᖃᑦᑕᖅᑐᓂᒃ. 
 
ᐅᖃᖅᑎᑦᑎᔩ, ᑕᐃᒪ ᐊᑐᕈᓐᓇᕐᒪᑕ ᐊᑐᐃᓐᓇᐅᔪᓂᒃ ᐳᔪᖃᓐᖏᓗᐊᖅᑎᑦᑎᓇᓱᐊᕈᑏᑦ ᐊᐅᓚᐅᑏᑦ ᐊᖅᑯᑎᒃᑯᓪᓗ 
ᐃᒪᓐᓇ ᓴᓇᔭᐅᑦᑎᐊᖁᓪᓗᒋᑦ ᓴᓗᒻᒪᖅᓴᐅᑦᑎᐊᖃᑦᑕᖁᓪᓗᒋᑦ ᐊᒻᒪᓗ ᑐᒃᓯᕋᐅᑎᑕᖃᕐᒪᑦ ᑕᒪᑦᓱᒧᖓ ᐃᒪᓐᓇ 
ᐃᒪᕐᒧᑦ ᑕᒪᓐᓇ ᐃᒪᓕᖅᑐᐃᓂᖅ ᐊᑭᑐᓗᐊᖃᑦᑕᕐᒪᑦ.  ᑕᐃᒪ ᑕᐃᒃᑯᐊ ᕼᐊᒻᓚᒃᑯᑦ 
ᓇᓗᓇᐃᖅᓯᖁᖃᑦᑕᖅᑕᕋᓗᐊᕗᑦ ᑕᒪᓐᓇ ᐱᔾᔪᑎᒋᓪᓗᒍ, ᑕᒪᓐᓇ ᐳᔫᓗᐊᖃᑦᑕᕐᓂᖅ ᐊᖅᑯᑎᓂᒃ ᓄᓇᓕᖕᓂᑦ 
ᑕᖅᑭᓄᑦ ᓯᑕᒪᓄᑦ ᐱᖓᓱᓄᒃᓘᓐᓃᑦ ᐳᔪᖅᑐᒻᒪᕆᐊᓘᖃᑦᑕᕐᒪᑕ ᐊᖅᑯᑎᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. (ᑐᓵᔨᒃᑯᑦ ᓄᖅᑲᖅᑐᖅ) ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, 
ᒥᓂᔅᑕ ᐹᕌᐅᓐ. 
 
ᐊᖓᔪᖅᖄᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔᖅ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᐸᕋ ᑲᑎᒪᔨᐅᖃᑎᒐ 
ᐊᐱᖅᑯᑎᖓᓂᑦ. ᖃᐅᔨᖃᑦᑕᖅᓯᒪᒐᓗᐊᖅᑐᖓ ᐊᒻᒪ ᕼᐊᒻᓚᒃᑯᓐᓂᑦ ᑲᑎᒪᔨᐅᖃᑦᑕᕋᒪ-ᓚᐅᖅᓯᒪᒐᒪᐃᓛᒃ ᑕᐃᒪᓐᓇ 
ᑕᐃᒃᑯᐊ ᐊᑐᖅᑕᐅᖃᑦᑕᓚᐅᖅᑐᑦ ᑕᐃᒃᑯᐊ ᐃᒥᖅᑕᐅᑏᑦ ᐃᒪᓖᑦ ᓄᓇᓕᖕᓂᑦ ᐃᓛᓐᓂᓱᓕ ᐅᑉᓗᒥᒧᖃᐃ 
ᐊᑐᖅᑕᐅᖃᑦᑕᖅᑑᒐᓗᐃᑦ. 
 
ᐊᒻᒪ ᑐᓴᑕᐅᒪᑉᓗᖓ ᑕᐃᒃᑯᐊ ᐊᓯᖏᑦbᑕᐅᖅ ᐊᑐᖅᑕᐅᖃᑦᑕᕐᒥᔪᑦ ᐅᖅᓱᐊᓗᓕᖃᕐᓂᕋᖅᑕᐅᔪᑦ ᐊᑯᓪᓕᖃᖅᑐᑦ 
ᐅᖅᓱᐊᓗᖕᒥᒃ oil based-ᖑᓂᕋᖅᑕᐅᔪᖅ ᑕᐃᓐᓇ ᑐᓴᐅᒪᑉᓗᒍ. ᑕᐃᓐᓇᒎᖅ ᐊᑐᖅᑕᐅᒑᖓᑦ ᐊᑯᓂᐅᓂᖅᓴᖅ 
ᐳᔫᖃᑦᑕᖏᔾᔪᑕᐅᓂᖅᓴᐅᖃᑦᑕᕐᒪᑦ. ᑕᒪᒃᑯᐊᓕ ᐃᒪᓖᑦ ᕿᓚᒻᒥᐅᓂᖅᓴᖅ ᐊᓂᒍᖃᑦᑕᕐᓂᕋᖅᑕᐅᖕᒪᑕ. ᑖᓐᓇ 
ᑐᓴᐅᒪᔭᕋᓗᐊᕋ ᑕᐃᒪᓐᓇᐃᑦᑐᖅ. ᖁᔭᓐᓇᒦᖓᖅ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ ᒥᓂᔅᑕ ᑭᐅᕋᑖᕐᒪᑦ ᑕᐃᒪ ᕼᐊᒻᓚᒃᑯᑦ ᐃᒪᕐᓂᒃ ᐊᑐᖃᑦᑕᖅᑲᐅᖕᒪᑕ 
ᐊᖅᑯᑎᓂᒃ ᐅᓪᓗ ᓯᑕᒪᐃᑦᑕᖅᖢᒍ ᐱᖓᓱᐃᖅᖢᒍᓘᓐᓃᑦ ᐃᑲᔪᖃᑦᑕᖅᑑᒐᓗᐊᖅ ᑭᓯᐊᓂ ᐃᑲᕐᕋᐃᑦ ᓇᒑᖓᑕ 
ᐸᓂᑲᐅᑎᒋᖃᑦᑕᕐᒪᑦ ᐃᒪᖅ ᐃᒪᓕᕆᔾᔪᑏᑦ ᑕᐃᒃᑯᐊ ᓄᓇᓯᐅᑏᑦ ᐃᒡᓗᖅᔪᐊᓄᓪᓗ ᑖᓐᓇ ᑭᐅᔾᔪᑕᐅᖅᑰᖏᑦᑐᖅ 
ᐊᑲᐅᓐᖏᓕᐅᕈᑕᐅᔪᒧᑦ. 

ᐅᖃᖅᑎᑦᑎᔩ, ᒥᓂᔅᑕ ᐱᒋᐊᕈᓐᓇᕐᓂᐊᕐᓂᕋᕈᓐᓇᖅᐹᑦ ᑕᐃᒃᑯᐊᓗ ᒐᕙᒪᓛᖑᔪᑦ ᓄᓇᑦᑎᓐᓂᑦ 
ᐊᑐᓕᖅᑎᑦᑎᖁᒐᓗᐊᖅᖢᒋᑦ ᔫᓐ 2008ᒥ ᑕᒪᓐᓇ ᑕᒪᒃᑯᐊ ᐳᔪᓗᐊᖃᑦᑕᖅᑐᑦ ᒥᒃᓵᓄᑦ ᐃᑲᔫᓯᒃᓴᓂᒃ 
ᓴᖅᑭᑦᑎᖁᓪᓗᒍ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ, ᓄᓇᓕᖕᓂᑦ ᐱᓕᕆᐊᓕᒃ ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓇᕖᓐᓂᐊ ᐸᕋᐅᓐ: ᐄ, ᖁᔭᓐᓇᒦᒃ ᐅᖃᖅᑎᑦᑎᔩ, ᐄ, ᐅᖃᖃᑎᒋᔪᓐᓇᖅᑐᒍᑦ ᐊᒻᒪᓗ ᑕᐃᒃᑯᐊ 
NAM-ᑯᑦ ᓲᖃᐃᒻᒪ ᕼᐊᒻᓚᒃᑯᓐᓂᑦ ᖃᓂᒌᖕᒪᑕ ᑕᐃᒃᑯᐊ ᑲᑎᒪᖃᑎᒌᒃᐸᖕᒥᖓᒪ ᓲᖃᐃᒻᒪ ᑕᒪᓐᓇ 
ᐅᖃᐅᓯᐅᕙᓪᓕᐊᔪᓐᓇᖅᑐᖅ ᐊᒻᒪ ᐃᒻᒪᖄᓘᓐᓃᑦ ᐋᖅᑭᒃᓯᓯᒪᓕᐊᓂᒃᑐᒃᓴᐅᔪᑦ ᐃᓚᖏᑦ ᑕᒪᑐᒪ ᒥᒃᓵᓄᑦ. 
 
ᑕᐃᔅᓱᒪ ᑲᑎᒪᔨᐅᖃᑎᖕᒪᑦ ᐅᖃᐅᓯᕆᔭᖓᑦ ᓄᓇᓕᖕᓄᑦ ᐱᔾᔪᑎᒋᑉᓗᓂᐅᒃ ᐱᖕᒪᒍ ᑕᐃᒃᑯᐊ NAM-ᑯᑦ ᐄ 
ᑲᑎᒪᓕᕐᒥᒃᐸᑕ ᑕᒪᓐᓇ ᐅᖃᐅᓯᐅᔪᓐᓇᕈᒫᖅᑐᒃᓴᐅᕗᖅ ᑭᓯᐊᓂ ᐊᐅᓚᖏᓐᓇᑉᑎᒍᑦ ᑕᐃᒃᑯᐊ 
ᑲᑎᒪᔾᔪᑎᒃᓴᖏᑦ ᐃᒻᒪᖄ ᑕᐃᓐᓇ ᒪᐃᔭᒐ ᑲᖏᖅᖠᓂᕐᒦᑦᑐᖅ ᑎᓕᒍᒃᑯ ᑖᓐᓇᖃᐃ ᑲᑎᒪᔾᔪᑎᑦᑎ 
ᐃᓗᐊᓄᐊᕈᓐᓇᕐᓂᐊᖅᐴᓚᒍᒃᑯ ᑕᐃᓐᓇ ᓇᒃᓴᕋᔭᖅᑰᕐᒪᐅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᑕᓯᐅᔭᖅᔪᐊᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 297 - 2(4): ᑕᓯᐅᔭᕐᔪᐊᒥᑦ ᑲᑎᒪᕕᒃᔪᐊᕐᓂᖅ (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒐ ᐅᓪᓗᒥ ᐊᕙᑎᓕᕆᔨᒃᑯᓐᓄᑦ. ᐅᖃᖅᑎᑦᑎᔩ, 
ᐅᓪᓗᒥᒃᑲᓐᓂᖅ, ᑕᐃᒪ ᓴᖅᑭᑦᑎᑦᑎᓂᐊᕋᒪ ᑲᓇᑕᐅᑉ ᖃᐅᔨᓴᖅᓯᒪᔭᖏᓐᓂᑦ ᑲᑎᒪᔨᖏᓐᓄᑦ ᐅᓂᒃᑳᓕᐊᖑᔪᑦ 
ᐊᕙᑎᓕᕆᓂᕐᒧᑦ. 
 
ᑕᐃᓐᓇ East main ᑖᒃᑯᐊᓗ ᐊᒻᒪ ᑖᒃᑯᐊ Rupert Division ᐅᖃᐅᓯᒃᓴᖏᑦ ᐅᖃᖅᑎᑦᑎᔩ ᖁᕕᐊᓱᒃᑐᖓ 
ᓄᓇᕗᒻᒥ ᒐᕙᒪᒃᑯᑦ ᐊᑐᐃᓐᓇᐅᑎᑦᑎᓂᐊᕐᒪᑕ $100,000-ᓂᒃ ᑐᕌᕐᒃᓂᐊᖅᑐᓂᒃ ᑕᐃᑲᓂ 
ᑲᑎᒪᕕᒃᔪᐊᖅᑎᑦᑎᓂᕐᒥᒃ 2009-ᒥ ᓄᓇᖁᑎᒋᔭᕋᓂ ᑖᓐᓇ ᑲᑎᒪᕕᒃᔪᐊᕐᓂᐅᓂᐊᖅᑐᖅ ᓴᓂᑭᓗᐊᒥ. 
 
ᒥᓂᔅᑕ ᐅᑉᓗᒥᒧᑦ ᐃᓕᖓᓕᖅᑐᓂᒃ ᐸᕐᓇᐃᔪᓐᓇᖅᐹᖅ ᑕᒪᓐᓇ ᖃᓄᐃᓕᖓᓂᐊᕐᒪᖔᑦ ᑲᑎᒪᓂᐅᓂᐊᖅᑐᖅ? 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑏ, ᑕᐃᒃᑯᐊ ᑮᓇᐅᔭᑦ ᐊᑐᕐᓂᐊᖅᑐᑦ 
ᒪᓕᒃᖢᑎᒃᑯᑦ ᑕᐃᒃᑯᐊ 2009ᒥ ᑲᑎᒪᓛᖅᑐᑦ.  
 
ᐅᖃᖅᑎᑦ: ᓯᕗᓪᓕᕐᐹᒥᒃ ᐅᐃᒍᕆᐊᕈᑦ, ᑕᓯᐅᔭᕐᔪᐊᕐᒧᑦ ᒪᓕᒐᓕᐅᕐᑎ, ᒥᔅᑐᕐ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᓱᒃᐳᖓ ᑖᑦᓱᒧᖓ ᐸᕐᓇᖕᒪᑦ. ᑖᓐᓇ ᐃᓚᒋᐊᕈᑎᒐ ᐃᒪᐃᓕᖓᔪᖅ. 
ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᔪᖅ ᑕᐃᒃᑯᐊ ᓂᕈᐊᕐᑎᒃᑲ ᐊᒻᒪᓗ ᐅᕙᖓ ᐃᓱᒫᓘᑎᖃᕋᑦᑕ ᑕᒪᑐᒥᖓ 
ᑲᒪᒋᔭᐅᓂᐊᕐᑐᒥᖕ ᐊᒻᒪ ᐊᒃᑐᐃᓂᖃᓪᓚᕆᓐᓂᐊᕐᖢᓂ ᑕᓯᐅᔭᕐᔪᐊᑉ ᓂᕿᖏᓐᓂᒃ ᐆᒪᔪᖁᑎᖏᓐᓂᒡᓗ ᐊᒻᒪᓗ  

ᓂᕆᔭᕗᑦ ᐊᓯᔾᔨᕆᐊᖃᕐᓂᐊᕐᑐᑦᓴᐅᓪᓗᓂ. ᑖᓐᓇᖃᐃ ᒥᓂᔅᑕ ᐅᕙᓐᓄ ᐅᖃᕈᓐᓇᕐᐳᖅ ᖃᓄᖅ ᑕᒪᓐᓇ 
ᐅᔾᔨᕐᓱᖅᑕᐅᑦᓯᐊᕋᓗᐊᕐᒪᖔᑦ? ᖁᔭᓐᓇᒦᒃ. 
 
ᐅᖃᖅᑎᑦ: ᖁᔭᓐᓇᒦᒃ ᒥᔅᑕ ᑲᑦᑐᒃ, ᐊᕙᑎᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑐᕐ ᓂᐊᑦᓱᕐ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒍᑦ) ᐄ, ᑕᐃᒃᑯᐊ ᐃᖅᑲᓇᐃᔭᖃᑎᒋᔭᕗᓐ ᑲᓇᑕᐅᑉ 
ᒐᕙᒪᒃᑯᖏᑦ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᓴᓂᑭᓗᐊᕐᒥᐅᓄᑦ ᓯᒥᒃᑐᐃᓂᐊᕐᑎᓪᓗᒋᑦ ᑲᒪᒋᔭᐅᒍᓐᓇᕐᓂᐊᕐᒪᑕ, 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐᕐ, ᐅᖃᐅᓯᒃᑯᑦ ᐊᐱᖅᑯᑏᑦ ᐅᐃᒍᕆᐊᕈᑦ. ᒥᔅᑐᕐ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇᖃᐃ ᒥᓂᔅᑐᕐ ᐅᕙᓐᓄᑦ ᐅᖃᕈᓐᓇᕐᐳᖕ, ᑕᒪᓐᓇ ᐅᖃᐅᓯᕆᓚᐅᕐᒪᖔᑦ 
ᑲᑎᒪᔾᔪᑎᒋᓚᐅᕐᒪᖓᖔᓪᓘᓐᓃᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᑯᐱᒃᒥᐅᑦ ᒪᓕᒐᓕᐅᕐᑎᖏᓐᓄ, 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ, ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐᕐ ᓂᐊᑦᓱᕐ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐋᒃᑲ, ᑭᓯᐊᓂ ᒫᓐᓇ ᕿᒥᕐᕈᓇᒃᓯᒪᐃᓐᓇᕐᑕᕗᑦ, 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒥᒃ ᒥᓂᔅᑕ, ᐅᖃᐅᓯᒃᑯᑦ ᐊᐱᖅᑯᑏᑦ, ᐱᖓᔪᐊᑦ ᐊᒻᒪ ᑭᖑᓕᖅᐹᖅ ᐃᓚᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᒥᓂᔅᑕᕆᔭᐅᔪᖅ ᑲᑎᒪᖃᑎᖃᕈᓐᓇᕐᓂᐊᕐᐸ ᑲᓇᑕᐅᑉ 
ᒐᕙᒪᒃᑯᖏᓐᓂᒃ, ᑯᐱᒃᓘᓐᓃᑦ ᒐᕙᒪᒃᑯᖏᓐᓂᒃ, ᖁᔭᓐᓇᒦᒃ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓂᐊᑦᓱᕐ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑭᒃᑯᑐᐃᓐᓇᐃᑦ ᒥᓂᔅᑕᐅᖃᑎᒃᑲ 
ᑲᑎᒪᖃᑎᒋᔪᒪᑦᑎᐊᕐᑕᒃᑲ, ᓴᓂᑭᓗᐊᕐᒥᐅᑕᐅᑉ ᐃᓱᒫᓘᑎᖏᑦ ᐅᖃᐅᓯᕆᔭᐅᔪᓐᓇᕐᓂᐊᕐᒪᑕ, ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ, ᑲᑎᒪᔾᔪᑎᒃᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᕐᑎ, ᒥᔅᑕ ᒪᑉᓴᓛᖅ. 
 
ᐊᐱᖅᑯᑦ 298 - 2(4): ᑎᑎᖅᑲᖅ ᐃᓱᒪᓕᕆᔨᑕᖃᕆᐊᖃᕐᓂᖓᓄ ᑰᒑᕐᔪᒻᒥᑦ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᓂᐊᕐᑕᕋ ᑐᐹᕐᑎᓐᓂᐊᕐᑕᕋ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  
 
ᐅᖃᖅᑏ, ᐱᓇᓱᐊᕈᓯᐅᓚᐅᕐᑐᒥ ᐃᓱᒪᓕᕆᔨᑕᖃᓐᖏᓗᐊᕐᓂᖅ ᐊᒻᒪᓗ ᐃᓄᓕᕆᔨᑕᖃᓐᖏᓗᐊᕐᓂᖅ ᓂᕈᐊᕐᕕᓐᓂ 
ᐊᐱᖅᑯᑎᖃᓚᐅᕐᓯᒪᒐᒪ ᐊᒻᒪ ᑎᑎᖅᑲᑦ ᕼᐋᒪᓚᒃᑯᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᔾᔨᖏᓐᓂᒃ 
ᐱᑎᑕᐅᓚᐅᖢᖓ.  

ᑖᓐᓇᖃᐃ ᒥᓂᔅᑕ ᓇᓗᓇᐃᕐᓯᔪᓐᓇᕐᐳᖕ ᑖᒃᑯᓂᖓ ᑎᑎᖅᑲᕐᑖᓚᐅᕐᒪᖔᑦ ᐅᓪᓗᓕᕐᓯᒪᔪᓂᖕ ᐋᒋᔅ 20, 2007ᒥ 
ᒪᐃᔭᒥᓐᖔᕐᑐᓂᒃ ᐊᒻᒪᓗ ᑰᒑᕐᔪᖕᒥᐅᑦ ᕼᐋᒻᓚᒃᑯᖏᓐᓂᓐᖔᕐᑐᓂᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᒪᑉᓴᓛᖅ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑕᐃᒃᑯᐊ ᑰᒑᕐᔪᖕ ᐊᒻᒪ ᒪᐃᔭᖓᑦ 
ᑲᑎᒪᔨᓐᖏᓐᓂᓐᖔᕐᑐᓪᓗ ᐱᓚᐅᕐᑐᑦ. ᓇᓗᓇᐃᕆᐊᖃᕐᑕᖏᒡᒎᖅ, ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑦ, ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᕐᓯᔪᓐᓇᖅᐳᖅ 
ᖃᓄᐃᓕᐅᖅᐸᓪᓕᐊᒻᒪᖔᑦ ᑕᐃᒃᑯᐊ ᐃᓱᒫᓘᑎᒋᔭᐅᓂᕋᕐᑕᐅᓚᐅᕐᑐᑦ ᑎᑎᖅᑲᑎᒍᑦ ᑰᒑᕐᔪᖕᒥ 
ᑲᒪᒋᔭᐅᒍᓐᓇᕐᓂᐊᕐᒪᑕ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᒪᑉᓴᓛᖅ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑕᐃᒃᑯᐊ ᑎᑎᖅᑲᑦ ᐱᓚᐅᕐᑕᒃᑲ ᑰᒑᕐᔪᑉ 
ᒪᐃᔭᓐᖓᓐᓂᒃ ᐱᔾᔪᑎᓖᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᓐᓂᖏᑦᑕ ᒥᒃᓵᓄᓐ. ᐃᖅᑲᓇᐃᔮᑦ ᑕᐃᒃᑯᐊ 
ᓴᖅᑭᔮᕐᑎᑕᐅᓯᒪᓕᕐᑐᑦ ᒫᓂᖃᐃ ᒪᕐᕉᓐᓄᑦ ᑕᖅᑮᓐᓄ ᐃᓐᓄᒃᑕᐅᓇᓱᓲᖑᔪᓐ ᐃᖅᑲᓇᐃᔮᓐ. ᖃᐅᔨᒪᓐᖏᑦᑐᖓ 
ᑖᒃᑯᐊ ᐃᓐᓄᒃᑕᐅᓚᐅᕐᒪᖔᖕ ᖃᓄᐃᓕᖓᓕᕐᒪᖔᓪᓗ. ᑭᓯᐊᓂ ᓄᓇᓕᓐᓂ ᐃᓐᓄᒃᑕᐅᓯᒪᓐᖏᑦᑐᓐ ᐱᓪᓗᒋᑦ 
ᐃᖅᑲᓇᐃᔭᕐᑎᒃᑲ ᐊᐱᕆᓚᐅᖅᑳᕐᓗᒋᑦ ᑭᓯᐊᓂ ᑐᑭᓯᓇᔭᕐᑐᖓ ᐊᒻᒪᓘᓐᓃᑦ ᑕᐃᒃᑯᐊ ᑕᖅᑲᐅᖓᕐᑕᐅᓚᐅᕐᑐᓐ 
ᐃᓐᓄᒃᑕᐅᓇᓱᓕᕐᒪᖔᖕ, ᖁᔭᓐᓇᒦᖕ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᐅᖃᐅᓯᒃᑯᑦ ᐊᐱᖅᑯᑏᑦ, ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒥᖅᖢᒍ ᑖᓐᓇ ᑭᐅᒻᒪᓐ. ᑖᓐᓇᖃᐃ ᒥᓂᔅᑕ 
ᐅᓂᒃᑳᕈᓐᓇᖅᐸ. ᐃᑦᑯᐊ ᑎᑎᖅᑲᓐ ᐃᓗᓕᖃᓚᐅᕐᒪᑕ ᐃᓱᒪᓕᕆᔨᒥᒃ ᐃᖅᑲᓇᐃᔭᖃᑎᒋᔪᓐᓇᖅᑕᒥᓂᒃ 
ᐃᓐᓄᒃᑕᐅᖁᓪᓗᒍ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᒪᑐᒥᖓ ᐃᓱᒪᔅᓴᖅᓯᐅᕈᑎᖃᖃᓯᐅᔾᔨᓯᒪᕙ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔮᓕᒫᑦ ᐃᓐᓄᒃᑕᐅᖃᑦᑕᖅᑐᑦ 
ᑕᖅᑲᐅᖓ ᑭᒃᑯᑐᐃᓐᓇᕐᓄᑦ ᐆᑦᑐᕈᒪᔪᓄᑦ ᒪᑐᐃᖓᔭᐅᓪᓗᑎᒃ ᐊᒻᒪᓗ ᒪᓕᒐᕐᓂᒃ ᒪᓕᓲᖑᓪᓗᑕ 
ᐃᓐᓄᐃᓐᓇᓱᓕᕌᖓᑕ. ᑲᔪᖏᖅᓴᐅᑎᑎᒎᖅᑎᑕᐅᓚᐅᖅᖢᑎᒃ, ᑕᐃᒪᓐᓇ ᐱᐅᓯᖃᓲᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᒪᑉᓴᓛᒃ. 
 



ᕿᑎᖅᑰ, ᓄᕕᐱᕆ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2203 

ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯᖑᓚᐅᖅᑐᒥ ᑖᓐᓇ ᒥᓂᔅᑕ ᐅᖃᓚᐅᖅᓯᒪᔪᖅ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᒡᒎᖅ ᕿᓂᕐᒪᑕ ᐃᓱᒪᓕᕆᓂᕐᒧᑦ ᑐᑭᒧᐊᑦᑎᒥᑦ. ᑖᓐᓇᖃᐃ ᒥᓂᔅᑕ ᑕᕝᕗᖓ 
ᐅᓂᒃᑳᕈᓐᓇᖅᐳᖅ ᖃᓄᖅ ᑕᒪᓐᓇ ᐱᕙᓪᓕᐊᓂᖃᓕᕐᒪᒑᖅ ᐃᓐᓄᒃᑕᐅᓇᓱᓐᓂᖓ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓈ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐃᖅᑲᓇᐃᔮᔅᓴᖅ ᒪᖅᕈᐊᖠᖅᑐᒍ, 
ᐱᖓᓱᐃᖅᖤᑐᒍᓘᓐᓃᑦ ᑕᖅᑲᐅᖓᖅᓯᒪᓕᖅᑕᕗᑦ ᐃᖅᑲᓇᐃᔭᖅᑐᔅᓴᒥᒃ ᓈᒻᒪᑦᑐᒥᒃ ᓇᓂᓯᒍᓐᓇᐃᓕᐅᖅᑲᓯᒪᓕᒐᑦᑕ 
ᖃᐅᔨᒪᔭᒃᑯᑦ ᓱᓕ ᑖᓐᓇ ᐱᐊᓂᒃᑕᐅᓯᖏᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 
ᐊᕐᕚᓪᓗᒃ. 
 
ᐊᐱᖅᑯᑦ 299 - 2(4): ᐋᓐᓂᐊᕕᒻᒧᑦ ᐊᐅᓪᓚᕈᔾᔨᓂᕐᑦᒧ ᐊᑐᐊᒐᖅ (ᐊᕐᕚᕐᓗᒃ) 
 
ᐊᕐᕚᓪᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  
 
ᐅᖃᖅᑏ, ᐅᐱᓐᖔᖑᓚᐅᖅᑐᒥ ᐱᖁᔨᕗᖔᓕᐅᓚᐅᖅᓯᒪᔪᖓ ᑕᐃᓐᓇ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᓯᕆᔨ 
ᐃᖃᓗᓐᓄᑦ ᐅᑎᖅᑎᑕᐅᖁᓪᓗᒍ ᐸᖕᓂᖅᑑᒥᑦ. ᒫᑦᓯ 29-ᖑᑎᓪᓗᒍ, ᑖᓐᓇ ᒥᓂᔅᑕ ᐅᖃᓚᐅᖅᓯᒪᔪᖅ ᑖᒃᑯᐊᒎᖅ 
ᐱᓕᕆᕝᕕᖓ ᐱᔨᑦᑎᕈᑎᓂᒃ ᐱᐅᓯᕚᓪᓕᑎᑦᑎᓇᓱᒃᑐᓐ ᖃᖓᑦᑕᐅᑎᓕᕆᔩᑦ ᐸᖕᓂᖅᑑᒦᑦᑐᑦ ᐱᑦᔪᑎᒋᓪᓗᒋᑦ. 
 
ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐳᖅ ᖃᓄᐃᓕᐅᖅᓯᒪᓕᕐᒪᖔᖏᑦ ᑕᒪᒃᑯᐊ ᓘᑖᓕᐊᕐᕆᐊᓖᓐᓂ 
ᖃᖓᑦᑕᐅᓯᖅᑕᐅᖃᑦᑕᕐᓂᖏᑦ ᕿᑭᖅᑖᓗᒻᒥ, ᖃᓄᖅ ᐱᐅᓯᕚᓪᓕᕐᒪᖔᖅ ᑕᐃᒪᓐᖓᓂᒃ ᒫᑦᓯᖑᓚᐅᖅᑐᒥᒃ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᓯᒪᔭᕋᐅᓇ ᐊᑕᐅᓯᐊᕐᓇᒍ ᑕᕝᕙᓂ 
ᒪᓕᒐᓕᐅᖅᕕᐅᑉ ᐃᓗᐊᓂ ᐊᒻᒪᓗ ᓇᐅᒃᑯᑦ ᐱᐅᓯᕚᓪᓕᑲᓐᓂᕈᓐᓇᕐᒪᖔᓐ. ᖃᖓᑦᑕᐅᓯᖅᓯᖃᑦᑕᑎᓪᓗᑕ 
ᐋᓐᓂᐊᕕᓕᐊᕆᐊᖃᑦᑐᓂᒃ. ᑕᐃᒫᒃ ᓱᓕ ᐅᓂᒃᑲᐅᓯᕆᒃᑲᓂᕐᓂᐊᖅᐸᕋ ᑕᐃᒫᑐᐃᓐᓇᖅ ᐃᖅᑲᓇᐃᔭᖅᑎᓂᒃ 
ᐅᓄᒃᑲᓂᖅᑐᓂᒃ ᐱᑕᖃᓕᖅᑐᖅ ᐸᖕᓂᖅᑑᒥ, 5-ᒦᖔᕋᓗᐊᕐᓗᓂ ᐃᖅᑲᓇᐃᔭᖅᑎᑕᖃᓕᖅᖢᓂ. ᐊᑭᖃᖏᑦᑐᒥᓪᓗ 
1-800-ᒥ ᐅᖄᓚᐅᑎᒥᒃ ᐋᖅᑭᒃᓯᓯᒪᓕᖅᖢᑕ ᐊᒻᒪᓗ ᖃᖓᑕᓲᖅᑎᒋᖃᑦᑕᖅᑕᕗᑦ ᐅᖃᓪᓚᖃᑎᒋᓯᒪᓕᖅᖢᑎᒃᑯᑦ 
ᖃᖓᑦᑕᐅᓯᖅᓯᖃᑦᑕᓂᐊᕐᓗᑎᒃ ᑕᐃᑲᓂ ᒥᒃᕕᒻᒥ.  
 
ᐊᑐᐊᒐᓂᒃ ᓄᑖᓂᒃ ᐋᖅᑭᒃᓱᐃᓯᒪᓕᕐᒥᔪᒍᑦ ᑕᕝᕗᒐ ᒪᓕᒐᓕᐅᖅᕕᒻᒧᓐ ᓄᐃᓛᖅᑕᑎᓐᓂᒃ ᐊᒻᒪᓗ ᓴᖅᑭᓛᕆᓪᓗᑎᒃᑯ.  



ᕿᑎᖅᑰ, ᓄᕕᐱᕆ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2204 

ᐱᐅᔅᓴᖏᒃᑯᑦᓯ ᑕᐃᒃᑯᓂᖓ ᓇᐅᒃᑯᓘᓐᓃᑦ ᐱᐊᓯᒃᑲᓐᓂᕈᓐᓇᖅᕕᒃᓴᖃᑉᐸᓐ ᖃᐅᔨᒪᒍᑦᓯ 
ᐅᖃᐅᔾᔭᐅᖃᑦᑕᕈᓐᓇᖅᑐᖓ. ᐱᐅᓂᖅᓴᓂᒃ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᖃᑦᑕᕈᓐᓇᕐᓂᐊᕐᕋᑦᑕ ᕿᑭᖅᑖᓗᒻᒥ. 
 
ᑕᐃᒃᑯᐊ ᐃᖅᑲᓇᐃᔭᖅᑏᓐ ᑎᑎᕋᖅᐸᓪᓕᐊᖃᑦᑕᕐᒥᔪᑦ ᐅᖃᐱᓘᑎᑕᖃᑐᐊᕌᖓᓐ ᑕᐃᑲᓂ ᐸᖕᓂᖅᑑᒥ. 
ᑖᒃᑯᐊᖑᑎᓪᓗᒋᑦ ᐊᓂᔪᖃᕌᖓᓐ ᐋᓐᓂᐊᕕᒻᒥ ᐸᐃᑉᐹᖏᑦ ᑕᐃᑯᖓ ᖃᖓᑦᑕᐅᓯᑦᓯᔨᔪᑦ ᐸᖕᓂᖅᑑᒧᑦ 
ᑐᓐᓂᖅᑯᑕᐅᖃᑦᑕᖅᑐᖅ ᓇᒻᒥᓂᖅ ᐋᖅᑭᒃᓱᐃᔭᕆᐊᖃᔾᔮᕈᓐᓃᕐᒪᑕ ᑕᐃᒃᑯᐊ ᐃᓄᐃᑦ ᖃᖓᑦᑕᕈᒪᔪᓐ. 
ᖃᖓᑦᑕᐅᑎᑖᕌᖓᑕ ᐊᐅᓚᖅᑎᑕᐅᑦᑕᐅᑎᒋᔪᑦ ᓲᖅ, ᖁᔭᓐᓇᒦᒃ ᐅᖃᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᖅ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᑲᑕᑦᑎᓪᓗᒍ 
ᓇᓗᓇᕈᓐᓃᕐᑐᖅ ᑕᐃᒃᑯᐊ ᖃᖓᑦᑕᐅᓯᖅᑕᐅᖃᑦᑕᓃᑦ ᐊᑲᐅᖏᓕᐅᕈᑎᖃᖅᑐᓪᓚᕆᐊᓘᒻᒪᑕ ᑕᐃᒪᓐᖓᓕᒫᑦᑎᐊᖅ 
ᐅᖃᓗᐱᒃᕕᐅᖃᑦᑕᖅᑐᖓ ᐃᓐᓇᕐᓄᑦ ᐊᓯᖏᓐᓄᓪᓗ ᐋᓐᓂᐊᕕᓕᐊᕐᐸᑦᑐᓄᑦ ᖃᖓᑦᑕᐅᓯᖅᑕᐅᖃᑦᑕᖅᑐᓄᑦ. 
 
ᐅᑯᐊ ᐃᓄᒻᒧᑦ ᐊᑕᐅᓯᕐᒧᑐᐃᓐᓴᐅᖏᑦᑐᖅ, ᑕᐃᒪᖓᓕᒫᖅ ᐊᑲᐅᖏᓕᐅᕈᑎᖃᖃᑦᑕᖅᑐᑦ. ᑖᓐᓇᖃᐃ ᒥᓂᔅᑕ 
ᐃᓱᒪᒃᓴᖅᓯᐅᕈᑎᖃᕈᓐᓇᕐᐸ ᑕᐃᓐᓇ ᖃᖓᑦᑕᐅᓯᖅᓯᖃᑦᑕᖅᑐᖅ ᐸᓐᓂᕐᑑᒦᑦᑐᖅ ᐃᖃᓗᓐᓄᑦ ᐃᑎᖅᑎᑕᐅᑯᓪᓗᒍ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᐱᖅᑯᑎᒋᔭᐅᓚᐅᖅᑐᑦ ᓯᓚᒥᑦ 
ᐱᔾᔪᑎᖃᓚᐅᕐᒪᑕ ᐊᒻᒪᓗ ᖃᖓᑦᑕᐅᓯᖅᑕᑲᓐᓂᕆᐊᖃᕐᓂᖏᑦ ᑕᐃᒃᑯᐊ ᐋᓐᓂᐊᕕᓕᐊᕐᐸᑦᑐᑦ. ᑕᐃᒪᐃᓘᓚᐅᕐᒪᑕ 
ᐃᑉᐸᒃᓴᖅ ᐊᐱᖅᑯᑏᑦ, ᓯᓚ ᐱᐅᖏᑦᑖᕌᖓᑦ ᐊᓯᐊᓄ ᐃᓂᒃᓴᓕᐅᖃᑦᑕᖅᑐᑦ. 
 
ᑎᑎᕋᕐᕕᑉᐳᑦ ᖃᐅᔨᓴᖁᓚᐅᖅᑕᕗᑦ ᐱᖓᓱᓂᑦ ᐱᓇᓱᐊᕈᓯᕐᓂᑦ ᐊᔪᖅᓯᓯᒪᔪᖅᑕᖃᓚᐅᕐᒪᑦ ᑕᒫᓂ. ᑕᐃᓐᓇᓗ 
ᓇᓂᔭᐅᔪᓐᓇᓚᐅᖏᒃᖢᓂ ᑎᑎᖅᑲᖁᑎᑦᑎᓐᓂ. 
 
ᐄ, ᐊᔾᔨᒌᖏᑦᑑᓲᑦ ᐃᓄᒻᒧᑦ ᐊᑕᐅᓯᕐᒧᑦ ᐋᖅᑭᒃᓯᒪᒡᒍᒻᒪᑦ. ᐸᕐᓇᐅᑏᑦ ᐋᖅᑭᓱᖅᓯᒪᔭᕗᑦ ᑲᔪᓰᓐᓇᐸᓗᑦᑎᐊᓲᑦ. 
ᑕᐃᒃᑯᐊᓗ ᐊᑲᐅᖏᓕᐅᕈᑏᑦ ᑲᒪᒋᒃᑲᓐᓂᕆᐊᖃᓲᕆᓪᓗᑎᒃᑯᑦ ᐋᖅᑭᓐᓂᐊᕋᑦᑎᒃᑯᑦ 
ᖃᐅᔨᒃᑲᒃᑕᐅᔪᒪᑐᐃᓐᓇᖃᑦᑕᖅᑐᖓ ᑐᑭᓯᓂᐊᕋᒪ ᑭᓱᒥᑦ ᐱᔾᔪᑎᖃᖅᑐᓂ ᑕᐃᒪᐃᑦᑑᓂᕐᒪᑦ, ᖃᐅᔨᒪᒃᑭᒃᖢᑎ ᑭᓱᒥᑦ 
ᐊᑲᐅᖏᓕᐅᕈᑎᖃᕐᒪᖔᑦ ᓇᓗᓇᓲᖅ ᐋᖅᑭᒐᒃᓴᐅᖃᑦᑕᖏᒃᖢᓂᓗ. 
 
ᐱᓗᐊᕐᖢᒋᑦ ᖃᖓᑦᑕᐅᓯᕋᓱᒃᖢᒋᑦ ᖃᖓᑕᓲᖑᔪᓐᓇᖅᑐᖅ, ᓯᓚᐅᒍᓐᓇᖅᑐᖅ. ᐊᑕᐅᓯᐅᖏᑦᑐᒥᑦ 
ᐱᔾᔪᑎᒃᓴᖃᕈᓐᓇᖅᑐᖅ. ᑭᓱᒧᑦ, ᑭᓱᓕᒫᓄᑦ ᑐᕌᖓᔪᓂᑦ ᑭᐅᔭᕆᐊᒃᓴᖅ ᓇᓗᓇᖅᑐᖅ. ᐊᑕᐅᓯᐅᖏᑦᑐᒧᑦ  

ᑲᒪᒋᔭᐅᒻᒪᑦ ᐊᒻᒪᓗ ᐱᔾᔪᑎᒃᓴᖏᑦ ᐅᓄᖅᑑᓪᓗᑎ, ᑕᐃᒪᐃᑦᑑᒻᒪᑦ ᐊᑏ ᑕᐃᒃᓱᒪ ᐊᑎᖓᓂ ᐅᖃᐅᔾᔭᐅᓚᐅᕐᓚᖓ 
ᑲᒪᒋᓂᐊᕋᒃᑯ, ᑭᐅᑦᑎᐊᕐᓗᒍᓗ. ᐊᔾᔨᒌᖏᑦᑑᖃᑦᑕᕐᒪᑕ ᑕᐃᒃᑯᐊ ᐱᕙᓪᓕᐊᔾᔪᓯᒋᔭᐅᖃᑦᑕᖅᑐᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ. ᑕᐃᓐᓇ ᐱᖁᔨᕗᖔᓚᐅᖅᑐᖅ ᓵᓚᐅᓚᐅᖅᓯᒪᒻᒪᑦ ᑕᕝᕙᓂ 
ᒪᓕᒐᓕᐅᕐᕕᒻᒥ ᐃᓱᒪᖅᓴᖅᓯᐅᕈᑎᒋᔭᐅᑲᓂᔾᔮᖏᑦᑐᓂᖢ ᒫᓐᓇ. ᓄᑖᓄᑦ ᑭᓯᐊᓂ ᒪᓕᒐᓕᐅᖅᑏᑦ ᓂᕈᐊᖅᑕᐅᔪᑦ 
ᓄᑖᑦ ᑕᐃᒃᑯᓄᖓ ᑭᓯᐊᓂ ᑲᒪᒋᔭᐅᒍᓐᓇᖅᑐᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᒥᐊᑉᐳᖓ. ᓵᓚᐅᓚᐅᕐᒪᖔᑦ ᑲᔪᓯᑎᑕᐅᓚᐅᕐᒪᖔᑦ 
ᓇᓗᓇᐃᖅᓯᖃᐅᖏᑦᑐᖓ.  
 
ᑭᓯᐊᓂ ᑖᓐᓇ ᒥᓂᔅᑕᕆᔭᐅᔪᖅ ᐊᒃᓱᕉᑎᖃᓚᐅᕐᓕ ᑕᐃᒃᑯᓂᖓ ᐃᓄᖕᓂᑦ ᐃᓄᑑᑦᑕᖅᑐᑦ, ᐄᖑᒐᓗᐊᖅ ᑭᓯᐊᓂ 
ᑕᐃᒪᓐᖓᓕᒫᕌᓗᒃ ᑖᒃᓱᒥᖓᒃᓴᐃᓐᓇᖅ ᐊᑲᐅᖏᓕᐅᕈᑎᖃᖃᑦᑕᕐᒪᑕ ᐊᒻᒪᓗ ᐅᖃᖅᑲᐅᒋᓪᓗᓂ. 
ᐅᖃᐱᓗᑦᑐᖃᕐᓂᕐᐸᑦ ᑲᒪᒋᔭᐅᓂᐊᖅᑐᕉᖅ, ᒪᒥᐊᓇᖅ.  
 
ᑕᐃᓐᓇ ᖃᖓᑦᑕᐅᓯᕐᓂᐊᖅᑐᖅ ᑭᖑᕙᐃᓐᓇᐅᔭᖅᑐᖅ, ᑲᒪᒋᔭᐅᒍᓐᓇᐃᓕᓪᓗᓂᓗ ᐱᔭᕇᕐᒪᑦ, ᐊᓂᒍᕐᒪᑦ. 
ᒪᓕᒐᓕᐅᖅᑏᑦ ᐊᑕᐅᓯᐊᕐᓇᑎ ᑐᑭᓯᔾᔪᑎᒃᓴᒥᑦ ᐱᓇᓱᒃᓯᒪᖃᑦᑕᖅᑐᑦ ᐊᑐᐊᒐᓂᓪᓗ ᑐᓴᐅᒪᔾᔪᑎᓂᓪᓗ 
ᑕᖅᑲᐅᖓᖁᔨᖃᑦᑕᕋᓗᐊᖅᑐᓂ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᐅᖃᕈᓐᓇᕐᐸ ᓄᓇᕗᒻᒥᐅᑕᐃᑦ ᖃᐅᔨᒪᑦᑎᐊᓂᐊᕐᒪᑕ ᖃᓄᐃᑦᑐᓂᑦ 
ᐊᑐᐊᒐᖅᑕᖃᕐᒪᖔ ᖃᖓᑦᑕᐅᓯᖅᓯᖃᑦᑕᕐᓂᖅ ᐋᓐᓂᐊᕕᓕᐊᖅᑐᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒫᓂ ᕿᑭᖅᑖᓗᖕᒥ 14,000 ᖃᖓᑦᑕᐅᑎᓂᑦ 
ᓴᓇᖃᑦᑕᖅᑐᒍᑦ. 14,000-ᕌᓗᓐᓂ ᐊᑲᐅᖏᓕᐅᕈᑎᖃᖃᑦᑕᖏᑦᑐᒍᑦ. ᐃᓚᖏᓐᓂ ᐄ, ᐊᖅᑯᓵᖅᑕᐅᖃᑦᑕᖅᑐᒍᑦ 
ᑕᐃᒪᐃᑦᑑᒻᒪᑦ. 
 
ᐃᓄᒻᒧᑦ ᐊᑕᐅᓯᕐᒧᑦ ᑐᕌᖓᔪᖅ ᐅᓪᓗᖓ, ᐊᑎᖓ ᑕᒪᒃᑯᓇᖓᑦ ᐅᖃᐅᔾᔭᐅᖃᑦᑕᒪᐅᕐᓚᖓ ᓇᓗᓇᖃᑦᑕᔾᔮᖏᒻᒪᑦ 
ᒪᑐᐃᖓᓗᐊᖅᑐᐊᓘᒻᒪᑦ ᑖᓐᓇ ᐊᐱᖅᑯᑎᒋᔭᐅᖃᑦᑕᖅᑐᖅ ᑲᒪᒋᐊᒃᑲᓐᓂᕈᓐᓇᖏᓐᓇᑎᒃᑯᑦ. 14,000-ᓂ 
ᖃᖓᑦᑕᐅᑎᓂᑦ ᓴᓇᖃᑦᑕᖅᑐᒍᑦ ᐊᒻᒪᓗ ᐱᐅᔪᓂᑦ ᐱᔨᑦᑎᕈᑎᓂᑦ ᓴᖅᑭᔮᖅᑎᑦᑎᓇᓱᖃᑦᑕᖅᑐᒍᑦ ᑕᐃᒪᐃᑦᑐᓂ 
ᑭᐅᔭᕆᐊᒃᓴᖅ ᓇᓗᓇᖃᑦᑕᕐᒪᑦ. ᐊᑎᐊ ᐊᒻᒪᓗ ᐅᓪᓗᐊ ᐱᑕᖃᓐᖏᑎᓪᓗᒍ. ᑲᒪᒋᓇᓱᖃᑦᑕᖅᑕᕗᑦ 
ᑕᐃᒪᐃᓕᐅᕐᓂᐊᖅᖢᑕᓗ, ᐊᒻᒪᓗ ᐊᐃᑉᐸᖓ ᐱᐅᓯᑎᒋᐊᒃᑲᓐᓂᕋᓱᒃᑎᓴᔭᕗᑦ ᐊᑐᐊᒐᖅ ᒪᓕᒐᓕᐅᕐᕕᒻᒪᓪᓗ 
ᓴᖅᑭᓛᖅᖢᑎᒃᑯᑦ.  
 
ᓇᓗᓇᐃᔭᐃᓯᒪᓂᐊᖅᑐᑦ ᐃᓱᒫᓘᑎᒋᔭᐅᔪᓂᑦ ᐊᓪᓗᕆᐊᕈᑎᒃᓴᐅᓂᐊᖅᑐᑦ ᑕᐃᒃᑯᐊ. ᐊᒻᒪᓗ ᑐᓴᐅᒪᔾᔪᑎᒃᓴᓂᒃ 
ᐱᑕᖃᐅᕐᓂᐊᕆᓪᓗᓂ ᐅᖃᓕᒫᒐᕋᓛᑦ ᓈᓴᐅᑎᖃᕐᓗᑎᒃ ᑎᑎᕋᕐᕕᒡᓗ ᓇᒦᒻᒪᖔᖅ, ᐃᓗᐃᓐᓈᓗᖏᑦ ᓇᓖᕌᕈᑏᑦ 
ᐊᑐᖅᑕᐅᔪᓐᓇᖅᑐᑦ ᐃᓗᐊᓃᖃᑕᐅᓂᐊᕐᒥᔪᑦ.  

ᑕᐃᒃᑯᐊ ᒪᓕᒐᓕᐅᕐᕕᐅ ᐃᓗᐊᓄᑦ ᓴᖅᑭᓂᐊᖅᑕᒃᑲ ᑐᓴᐅᒪᓂᐊᕋᔅᓯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐃᓂᖅᑎᐅᒻᒥᑦ ᓴᖅᑭᑦᑎᓪᓗᐊᖅᑲᐅᒐᓗᐊᕋᒪ, ᐃᓄᑦᑎᐊᕙᓗᐊᕐᓂᕐᒧᑦ 
ᑕᐃᒪᐃᓕᖅᑲᐅᓐᖏᑦᑐᖓ.  
 
ᑕᒪᒃᑯᐊ ᐊᑲᐅᓐᖏᓕᐅᕈᑖᓗᐃᑦ ᐃᒪᐃᑦᑐᖃᕈᓐᓇᖅᑑᓚᓐᖏᑦᑐᑦ, ᐃᓄᒃ ᐊᑕᐅᓯᖅ ᓇᖕᒥᓂᖅ ᑮᓇᐅᔭᐃᖅᑐᓂ 
ᐊᖏᕐᕋᓚᐅᖅᓯᒪᔪᖅ. ᐊᑎᖓ ᑕᐃᔪᓐᓇᖏᑦᑕᕋ ᐅᕙᓂ ᒪᓕᒐᓕᐅᕐᕕᐅᑉ ᐃᓗᐊᓃᒃᑲᑦᑕ. ᐊᑯᓂᐊᓗᒃ 
ᐅᖃᐅᔾᔨᓇᓱᓕᖅᑐᒎᒐᓗᐊᖅ ᐃᓕᓐᓂᑦ.  
 
ᑭᓯᐊᓂ ᐅᖃᖅᑏ, ᑖᒃᑯᐊ ᒥᓂᔅᑕᐃᑦ ᓴᓂᕐᕙᖅᓯᒪᓚᐅᖅᑎᓪᓗᒋᑦ ᖁᕐᓗᖅᑐᕐᒥ ᓯᑎᐱᕆᒥ, ᒥᓂᔅᑕᐃᑦ 
ᑎᓕᓯᓚᐅᖅᓯᒪᔪᑦ ᐃᖅᑲᓇᐃᔭᖅᑎᓂᒃ ᕿᒥᕐᕈᓇᖁᓪᓗᑎᒃ ᓘᑦᑖᓕᐊᖅᑐᑦ ᖃᖓᑦᑕᐅᓯᖅᑕᐅᖃᑦᑕᕐᓂᖏᓐᓂᑦ 
ᐊᑐᐊᒐᕐᓂᒃ. ᑐᑭᓯᑎᑕᐅᔪᓐᓇᖅᐱᑕᖃᐃ ᒥᓂᔅᑕᒧᑦ ᑕᐃᒃᑯᐊ ᐊᑐᐊᒐᐃᑦ ᐊᑐᐃᓐᓇᕈᖅᑎᑕᐅᓂᐊᕐᒪᖔᑦ 
ᒪᓕᒐᓕᐅᕐᕕᒻᒧᑦ, ᕿᒥᕐᕈᔭᐅᒍᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐃᓅᓴᖅᑕᐅᔭᖅᑐᖅᑐᑦ, ᓇᖕᒥᓂᖅ 
ᐊᑭᓕᕐᓂᖅᐸᑦ ᐅᑎᖅᑎᑦᑎᕕᐅᔭᕆᐊᖃᖅᑐᖅ. ᒪᓕᒐᓕᐅᖅᑎ ᑎᓕᐅᖅᐸᕋ ᐅᖃᐅᔾᔨᖁᓪᓗᒍ ᓂᕈᐊᖅᑕᐅᓯᒪᔪᓂᑦ 
ᐅᕙᑦᑎᓐᓄᑦ ᓇᓕᖅᑲᒥᑦ ᑐᓂᓯᖁᓪᓗᒍ ᐊᑭᓕᖅᑕᐅᔪᓐᓇᕐᓂᐊᕐᒪᑦ ᓇᖕᒥᓂᖅ ᑕᐃᓐᓇ ᐊᑭᓕᖅᑐᕕᓂᖅ ᐊᒻᒪ 
ᖃᐅᔨᒋᐊᕐᓗᒍ ᖃᓄᐃᒻᒪᑦ ᑕᐃᒪᐃᓐᓂᕐᒪᖔᑦ. 
 
ᐊᒻᒪᓗᑦᑕᐅᖅ ᑕᐃᒃᑯᐊ ᐊᑎᕐᒥᓐᓂᒃ ᑐᓂᓯᔪᓐᓇᖅᑐᖅ ᒪᓕᒐᓕᐅᕐᕕᒻᒥ ᑕᐃᓐᖏᒃᑲᓗᐊᕐᓗᓂᐅᒃ. ᑲᑎᒪᕐᔪᐊᕇᕈᑦᑕ 
ᒫᓐᓇ ᖃᐅᔨᒋᐊᕐᓂᐊᖅᐸᕋ, ᖃᐅᔨᒋᐊᓲᖑᒐᒪ ᐃᓱᒫᓘᑎᒋᔭᐅᔪᓂᒃ ᓴᖅᑭᑦᑐᖃᕌᖓᑦ ᑕᕝᕙᓐᖓᑦ ᒪᓕᒐᓕᐅᕐᕕᒻᒥ. 
ᑖᓐᓇ ᐱᔭᕇᖅᑕᐅᓯᒪᓕᖅᑑᒐᓗᐊᖅ ᐊᑐᐊᒐᖅ ᐃᓄᑦᑎᑑᓕᖅᑎᑕᐅᒻᒪᑦ ᐅᓄᖅᓯᓕᖅᑎᑕᐅᓪᓗᓂᓗ ᐱᔭᕇᖅᑕᐅᑉᐸᑦ 
ᓴᖅᑭᓛᖅᑕᕋ ᑕᕝᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 300 - 2(4): ᐃᓄᐃᑦ ᐃᓚᐅᑎᑕᐅᓂᖏᑦ ᐆᒪᔪᓕᕆᓂᕐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᑖᔅᓱᒧᖓ ᒥᓂᔅᑕᐅᔪᒧᑦ ᐊᕙᑎᓕᕆᓂᕐᒧᑦ. 
ᐅᖃᖅᑎᑦᑎᔩ, ᑕᕝᕙᓂ ᐅᖃᖅᑲᐅᒻᒪᑦ ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ ᑖᒃᑯᐊ ᐸᕐᓇᓐᓂᐊᕐᓂᕋᖅᑐᓂᒋᑦ ᑕᒪᑐᒧᖓ 
ᐊᐅᓚᑦᑎᓂᕐᒧᑦ ᑐᑦᑐᓂᒃ, ᑕᒪᓐᓇ ᐸᕐᓇᒍᑕᐅᓂᐊᕐᓂᕋᖅᑐᓂᐅᒃ. ᐅᖃᖅᑎᑦᑎᔩ, ᑖᒃᑯᐊ ᐃᓚᒋᔭᐅᓂᐊᖅᑐᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑖᒃᑯᐊ ᐃᓚᒋᔭᐅᓂᐊᕐᓂᕋᖅᑲᐅᒻᒪᒋᑦ.  

ᐅᖃᖅᑎᑦᑎᔩ, ᐊᐱᕆᔾᔪᑎᒋᔭᕋᓕ, ᐃᓛᒃ ᐅᖃᒃᑲᓐᓂᐊᕐᔪᓪᓗᖓ ᓄᓇᓕᓕᒫᑦᑎᐊᓂᑦ ᐃᓄᒻᒪᕆᓐᓂᑦ 
ᑲᑎᒪᔨᑕᖃᐅᕐᒪᑦ ᐅᕙᒍᑦ ᑭᒡᒐᖅᑐᕐᕕᒋᔭᖏᓐᓂᑦ ᐊᒻᒪᓗ ᑖᒃᑯᐊ ᖃᐅᔨᒪᓂᖅᐹᖑᓪᓗᑎᒃ ᓂᕐᔪᑎᓂᒃ ᐃᓄᒻᒪᕇᑦ. 
ᑖᒃᑯᐊᖃᐃ ᐃᓄᒻᒪᕇᑦ ᐃᓚᒋᔭᐅᓂᐊᕋᓗᐊᖅᐸᑦ ᑕᒪᑐᒥᖓ ᐸᕐᓇᑉᐸᓪᓕᐊᓂᑦᑎᓐᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᒪᓕᒐᕐᔪᐊᖅ ᓴᖅᑭᑕᐅᓚᐅᖅᓯᒪᑎᓪᓗᒍ (wildlife act)-
ᖑᓂᕋᖅᑕᐅᔪᖅ ᑖᒃᑯᐊ ᐊᕙᑎᓕᕆᔨᒃᑯᑦ ᑎᓕᔭᐅᓚᐅᖅᓯᒪᒻᒪᑕ ᐃᓄᒻᒪᕆᓐᓄᑦ ᑲᑎᒪᔨᑖᖁᔭᐅᓪᓗᑕ. ᑕᕝᕙᓂ 
ᐃᒃᓯᕚᖃᑕᐅᓚᐅᖅᓯᒪᔪᒍᑦ ᖄᖏᖅᑕᐅᓚᐅᖅᓯᒪᒻᒪᑦ ᑖᓐᓇ ᐱᓕᕆᐊᕆᔭᕗᑦ.  
 
ᒫᓐᓇᓵᖑᔪᒫᖅᑐᖅ ᑲᑎᒪᔨᑖᕈᒫᓕᖅᑐᒍᑦ ᐊᒻᒪᓗ ᐃᓐᓇᐃᑦ ᐊᐱᖅᓱᖅᑕᐅᓲᖑᒻᒪᑕ ᐊᐱᖅᓱᖅᑕᐅᔪᒫᕐᒥᔪᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒪᓕᒐᒃᓴᖅ ᓴᖅᑭᕐᓂᐊᖅᑎᓪᓗᒍ ᐳᓚᕋᕈᑕᐅᓚᐅᖅᓯᒪᒻᒪᑦ (regional 
centres)-ᖏᓐᓇᕐᓂᑦ, ᐃᖃᓗᓐᓂ, ᐃᖃᓗᑦᑑᑦᑎᐊᒥ ᐊᒻᒪᓗ ᐊᓯᐊᓄᑦ. 
 
ᑭᓯᐊᓂ ᑕᒪᒃᑯᐊ ᓄᓇᓕᕋᓛᑦ ᒥᑭᓐᓂᖅᓴᐃᑦ ᐳᓚᕋᖅᑕᐅᓚᐅᖅᓯᒪᓐᖏᒻᒪᑕ ᑕᒪᓐᓇ ᒪᓕᒐᒃᓴᖅ 
ᓴᖅᑭᓐᓂᐊᖅᑎᓪᓗᒍ. ᑕᒪᓐᓇᑭᐊᖅ ᖃᓄᐃᓕᖓᓂᐊᖅᐸ ᑖᓐᓇ ᐸᕐᓇᒍᑕᐅᑎᓪᓗᒍ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᒪᒃᑯᐊ ᐆᒪᔪᕐᓂᐊᕐᓂᐅᑉ ᒥᒃᓵᓄᑦ 
ᐱᓕᕆᓕᕌᖓᑦᑕ ᑕᒪᒃᑯᐊ ᐆᒪᔪᕐᓂᐊᖅᑎᕋᓛᒃᑯᑦ ᐃᒃᓯᕙᐅᑕᖏᑦ ᐃᓚᐅᔪᐃᓐᓇᓕᒫᓲᖑᖕᒪᑕ 
ᐃᓚᐅᖃᑦᑕᕐᓂᐊᕐᒥᔪᐃᑦ ᑕᐃᒃᑯᐊ ᐱᓕᕆᖃᑎᒋᖃᑦᑕᕋᑦᑎᒍᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ, ᒥᔅᑕ ᐹᓇᐸᔅ, 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓇᓗᓇᐃᕈᒪᔪᖓ ᐊᑭᕋᖅᑐᖏᑦᑐᖓ ᖃᓪᓗᓈᓂᑦ 
ᓄᓇᕘᒻᒥᐅᑕᓂᒃᓗ. ᑖᓐᓇ ᓇᓗᓇᐃᖅᑳᕈᒪᔭᕋ ᑭᓯᐊᓂᓕ, ᖃᓄᐃᓕᖓᑎᑕᐅᓂᐊᖅᐸ ᖃᓪᓗᓈᑦ 
ᑐᒃᑐᑦᑐᓐᓇᖅᓯᑎᑕᐅᓯᒪᖕᒪᑕ ᑕᓪᓕᒪᓂᒃ ᑭᓇᑐᐃᓐᓇᕐᒧᓪᓗ ᑐᓂᔪᓐᓇᖅᖢᓂᔾᔪᒃ ᑖᓐᓇ ᑐᒃᑐᑦᑐᓐᓇᐅᑎᒋᔭᖓᑦ. 
ᐊᕙᓂ 4000-ᖏᓐᓃᒻᒪᑕ ᐅᖓᑖᓂᐅᔪᒃᓴᐅᔪᖅ ᐊᒻᒪ ᐃᖃᓗᒃᑑᑦᑎᐊᒥ ᐅᓄᕆᓪᓗᑎᒃ. 
 
ᖃᓄᐃᓕᖓᑎᑕᐅᓇᔭᖅᐸᓕ ᑖᓐᓇ ᑕᐃᒪᐃᓕᖓᑎᓪᓗᒍ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ:ᖁᔭᓐᓇᒦᒃ ᒥᔅᑕ ᐹᓇᐸᔅ ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᑐᒃᑐᒍᓐᓇᕐᓂᖅ ᑕᒪᒃᑯᓄᖓ general hunting 
license-ᖃᖅᑐᓄᑦ ᓱᖁᓯᔾᔮᖏᑦᑐᖅ ᑭᓯᐊᓂ 99ᐃᒨᔪᓂᒃ99? ᓴᓇᔪᕗᒫᕐᒥᒐᑦᑕ Table of Management ᑕᐃᓐᓇ  

ᐱᓕᕆᐊᕆᓕᕈᑦᑎᒍᑦ ᑕᒪᓐᓇ ᐋᖅᑭᒃᓱᕈᓐᓇᕈᒫᕐᒥᔪᖅ ᑕᐃᑲᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᑲᖏᖅᖠᓂᖅ ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 301 - 2(4): ᐊᑐᐊᒐᐃᑦ ᐊᑐᖅᑕᐅᒋᐊᓖᖅ ᐊᕕᑦᑐᖅᓯᒪᔪᓂ ᓵᓚᒃᓴᕋᓱᒃᑐᓂᑦ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᓯᕗᓪᓕᖅᐹᒥᒃ ᐊᐱᕆᖏᓐᓂᕋᓂ ᑖᒃᑯᓄᖓ SportNorth 
ᕿᑎᒃᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑕᐃᒃᑯᐊ ᒫᓐᓇᓵᖅ ᐸᕐᓇᒃᐸᓪᓕᐊᖕᒪᑕ soccer team-ᖃᖃᑦᑕᖅᖢᑎᒃ regional 
try-outs ᐊᒻᒪᓗ ᑖᒃᑯᐊ ᐊᒥᓱᑦ ᒪᒃᑯᒃᑐᑯᓗᐃᑦ ᑕᒪᒃᑯᐊ 14 and under ᐱᒡᒍᓱᐊᔪᐊᖏᓐᓇᖅᑐᐊᓘᖕᒪᑕ 
ᑭᕙᓪᓕᕐᒥᑦ ᐊᒻᒪᓗ last week ᐱᐊᓂᓵᕆᓪᓗᑎᒃ ᐊᒻᒪᓗ ᐱᓗᐊᖅᑐᒥᒃ ᑕᐃᒃᑯᐊ ᓄᓇᓕᖕᓃᓐᖔᖅᑐᑦ 
ᐊᒥᓱᒐᓚᖕᓂᑦ valuable players-ᖑᖅᑲᐅᔪᑦ ᑕᐃᔭᐅᓯᒪᔪᑦ ᓖᓴ ᑖᑎ, ᔫᓕ ᐸᓐᓂᐅᖅ ᐊᒻᒪ ᓵᓚᑦ ᖃᕆᑕᖅ.  
 
ᑖᒃᑯᐊ ᒥᓂᔅᑕ ᐊᐱᕆᔪᒪᔭᕋ regional tryouts-ᖃᖅᑎᓪᓗᒋᑦ ᐸᕐᓇᒃᐸᓪᓕᐊᔪᑦ territorial-ᖏᓐᓂᕐᒥᖕᓂᒃ for 
November ᑖᒃᑯᐊ ᒪᓕᒐᓂᒃ SportNorth Guidelines-ᖏᓐᓂᒃ ᐊᑐᖃᑦᑕᖅᐹᑦ? Thank you. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᐃᓕᖅᑯᓯᓕᕆᓂᕐᒧᑦ ᐊᒻᒪ ᐱᓐᖑᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐃᓛᒃ ᑕᓐᓇ ᐃᒻᒪᖄ ᑐᑭᓯᑎᒃᑲᓐᓂᕈᓐᓇᖅᐹᖓ ᑭᓱᒥᒃ 
ᒪᓕᒐᕐᓂᒃ ᐊᑐᐊᒐᕐᓂᒃ ᑕᒃᑯᐊ SportNorth ᑭᓱᒥᒃ ᐊᑐᖃᑦᑕᕐᒪᖔᑕ ᐃᒻᒪᖄ ᓇᓗᓇᐃᒃᑲᓐᓂᖅᐹ ᑕᓐᓇ 
ᑐᑭᓯᑦᑎᐊᖏᓵᕋᒃᑯ ᑐᑭᓯᑎᒃᑲᓐᓂᕈᓐᓇᖅᐹᐅᑉ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑯᓕ ᐊᐱᖅᑯᑎᒋᕋᖅᑕᖅᑕᐃᑦ ᓇᓗᓇᐃᕆᐊᒃᑲᓐᓂᕐᓗᒍ ᐊᐱᖅᑯᑎᒋᒃᑲᓐᓂᕈᒃ 
ᒥᔅᑕ ᑰᓕ. 
 
ᑰᓕ: ᐄ  ᑕᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᔭᕋ ᑕᐃᒃᑯᐊ ᐅᖅᑲᖅᑲᐅᒐᒪ ᑕᐃᒃᑯᐊ SportNorth ᒪᓕᒐᖏᓐᓂᑦ 
ᒪᓕᒃᖢᑎᒃ regional trials-ᖃᖃᑦᑕᖅᐹᑦ ᐸᕐᓇᒃᐸᓪᓕᐊᔪᑦ Arctic Winter Games-ᓄᓐᖓᐅᕙᓪᓕᐊᓂᐊᕋᒥᒃ 
regional tryouts ᑐᑭᖃᕐᒪᑦ ᑕᐃᒃᑯᐊ ᐊᔪᓐᖏᓛᖓᔪᑦ territorial tryouts-ᓅᕐᓂᐊᕐᒪᑕ ᓄᕙᒻᐸᒥ. 
 
ᑕᒃᑯᐊ SportNorth ᒪᓕᒐᖏᓐᓂᑦ ᐊᑐᖃᑦᑕᖅᐹᑦ for 14 and under ᐅᑭᐅᖃᖅᑐᓄᑦ. Thank you. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑯᓕ. ᐃᓕᖅᑯᓯᓕᕆᓂᕐᒧᑦ ᐊᒻᒪ ᐱᓐᖑᐊᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ ᑕᒃᑯᐊ ᓲᒃᓗ ᐊᕐᕌᒍᖏᑦ ᒪᓕᒃᖢᒋᑦ ᑕᒪᒃᑯᐊ 
ᐅᒃᑑᒪᔭᒃᑎᑕᐅᓂᐊᖅᑐᑦ ᓲᕐᓗ ᑕᐃᒪ ᔭᓗᓇᐃᕝᒥ ᐅᑭᐅᖑᓂᐊᖅᑐᖅ ᐅᑭᐅᖅᑕᖅᑐᒥᐅᑦ ᐃᓛᒃ ᑎᒃᑎᒃᑐᒥᐅᑦ ᑕᒃᑯᐊ 
ᐱᓐᖑᐊᕕᒃᔪᐊᕈᒫᕐᒪᑕ ᔭᓗᓇᐃᕝᒥ ᐊᒻᒪᓗ ᒫᓐᓇ ᓲᖃᐃᒻᒪ ᓵᓚᒋᖃᑦᑕᐅᑎᓇᓱᒃᐸᓪᓕᐊᓕᖅᖢᑎᒃ ᑭᒃᑯᑦ 
ᐃᓚᐅᔪᒫᕐᒪᖔᑕ. 
 
ᐊᑐᐊᒐᖃᕋᑦᑕ ᒪᓕᒐᖃᕋᑦᑕ ᑕᒪᑯᐊ ᓲᕐᓗ ᐊᕐᕌᒍᖏᑦ ᓈᒻᒪᒃᓯᓕᖅᓯᒫᓂᖏᑉᐸᑕ ᑕᒪᒃᑯᐊ ᑲᒪᔨᒋᔭᖏᓪᓘᓐᓃᑦ 
ᐊᖓᔪᖅᑳᕆᔭᖏᓪᓘᓐᓃᑦ ᑕᒃᑯᓂᖓ ᐊᖏᖅᓯᒪᔭᕆᐊᓖᑦ ᑕᒃᑯᐊ ᐃᓚᐅᓂᐊᑐᐊᖅᐸᑕ ᑕᒃᑯᓄᖓ 
ᐅᒃᑑᒪᔭᖕᓂᐊᖅᑐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒪᕆᒃ ᒥᓂᔅᑕ ᑕᔅᓱᒥᖓ ᑐᑭᓯᕚᓪᓕᑦᑎᐊᒻᒪᕆᒃᑲᑦᑕ. ᓯᕗᓪᓕᖅᐹᒥ ᐅᓇ ᐊᐱᖅᑯᑎᒪ ᐱᖃᑕ ᐃᓛᒃ 
ᐅᖃᐅᓯᕆᔪᒪᔭᕋ ᐃᓛᒃ first one. ᐅᒥᖓ ᐃᒪᓐᓇ. ᐃᓛᒃ Politician-ᑎᒍᑦ ᐃᓚᐅᔭᕆᐊᖃᖏᑎᐊᕐᓂᒥᓪᓕ 
ᐅᑉᐱᕈᓱᓲᖑᒐᒪ ᕿᑎᑦᑐᓕᕆᒐᓚᒃᑐᑦ ᒥᒃᓵᓄᑦ. ᑕᐃᒃᑯᐊ ᒪᒃᑯᑐᓪᓗ ᐊᒻᒪᓗ ᐊᖓᔪᖅᑳᖏᑦ 
ᐃᓕᑕᕆᔭᐅᖃᑦᑕᑎᓪᓗᒋᑦ ᓴᕆᒪᒋᓪᓚᕆᒃᑲᒃᑭᓐ. ᐃᓚᐅᖏᒃᑲᓗᐊᕐᕈᒪᓕ ᓱᖁᑎᒋᖏᑎᐊᖅᑕᒃᑲ. 
 
Mr. Speaker, ᐅᓇ ᐊᐱᖅᑯᑎᒋᔭᕋ. ᒥᓂᔅᑕ ᖁᔭᓐᓇᒦᖅᖢᒍ ᑖᒃᑯᐊ ᒪᓕᒐᕐᓂᒃ ᒪᓕᒃᑎᐊᖅᑐᑎᒃ ᐊᖓᔪᖅᑳᖏᓪᓗ 
ᐊᖏᖅᐸᑕ ᐃᓚᐅᒍᓐᓇᖅᑐᑦ 14 and under. ᑭᓯᐊᓂ ᒫᓐᓇ ᐅᖃᐅᑎᔭᐅᖅᑲᐅᒻᒪᑕ ᑖᒃᑯᐊ most valuable 
player-ᖑᖅᑲᐅᔪᓐ ᐊᖓᔪᖅᑳᖏᓪᓘᓐᓃ ᑐᓴᓚᐅᖅᑎᓐᓇᒋᑦ ᐲᖅᑕᐅᔪᒡᒎᖅ from Regional Trials 
ᐱᓕᓵᖅᑎᓪᓗᒋᑦ ᑕᐃᒃᑯᖓ Territorial -ᓂᐊᓵᖅᑐᓐ November-ᒥ ᐱᒋᐊᓚᐅᖅᑎᓐᓇᒋᑦ.  
 
ᒥᓂᔅᑕᖃᐃ ᑖᓐᓇ ᖃᐅᔨᒋᐊᕈᓐᓇᖅᐸᐅᒃ ᓲᖅ ᐲᖅᑕᐅᒻᒪᖔᑕ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑲᒪᒋᔭᓕᒃ Sports Nunavut-ᑯᓐᓂᑦ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐸᕐᔪᒃ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ. ᐃᓛ ᑐᓴᐅᒪᖏᑦᖢᖓ ᑖᒃᑯᓂᖓ 
ᑭᓯᐊᓂ ᖃᐅᔨᒋᐊᕈᓐᓇᖅᐳᖓ ᐊᒻᒪᓗ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᖃᐅᔨᑎᑦᑐᓇᕐᓂᐊᖅᐸᕋ ᑕᒪᑐᒥᖓ 
ᑐᑭᓯᑐᐊᕈᒪ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ: ᐊᒻᒪᓗ ᑖᓐᓇ ᖁᔭᓐᓇᒦᕈᒪᖅᑲᐅᔭᕋ ᐃᓕᖅᑲᐅᖏᑕᕋ ᑖᓐᓇ Coach-ᒋᔭᐅᔪᖅ ᑕᐃᒃᑯᓄᖓ Regional 
Tryout, ᐊᒃᓱᐊᓗᒃ team-ᖏᑦ ᑖᒃᑯᐊ ᐊᒃᓱᕈᖅᖢᑎᒃ. ᖃᒪᓂᖅᑐᐊᕐᒦᕋᑖᓚᐅᖅᓯᒪᓪᓗᑎᒃ ᐃᑉᐸᒃᓵᓂ ᐊᒻᒪ ᒫᓐᓇ 
ᑲᖏᖅᖠᓂᕐᒥ last week ᐊᒻᒪ November-ᒧᑦ ᐸᕐᓇᒃᖢᑎ.  
 
ᑲᐃᓕ ᑯᓱᒐᖅ, ᐅᓪᓗᓂᒎᖅ ᐱᖓᓱᓂᒃ ᓯᓂᒍᓐᓃᖅᑐᖅ. ᑕᐃᒃᑯᐊ team-ᖏᑦ ᐊᔪᓐᖏᓛᖑᔪᑦ ᐱᖓᓱᑦ Sports 
North official-ᒧᑦ ᐲᖅᑕᐅᒻᒪᑕ.  
 
ᑖᓐᓇ, Mr. Speaker, ᖃᐅᔨᒋᐊᕆᐊᖃᖅᑰᒻᒪᒍ guidelines ᓯᖁᒥᑕᐅᖏᒃᑲᓗᐊᕐᒪᖔᑕ. Thank you. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. Minister Responsible for Sports Nunavut, ᒥᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᖃᖅᑎᑦᑎᔩ, ᐄ, ᐃᓛᒃ ᑖᓐᓇ ᖃᐅᔨᒋᐊᕈᓐᓇᑎᐊᖅᐸᕋ. ᐱᑦᔪᑎᖃᑦᖢᑎᒃ 
ᑭᓯᐊᓂᐅᒻᒥᒻᒪᑕᑕᐃᒻᒪ ᑭᓱᓂᒃ ᐱᑦᔪᑎᖃᑦᖢᑎᒃ ᑕᐃᒪᐃᑦᑑᒻᒪᖔᑕ. ᑕᐃᒪᓐᓇᐃᓂᖅᐸᑦ. ᑖᓐᓇ ᖃᐅᔨᒋᐊᕐᓂᐊᖅᐸᕋ 
ᐊᒻᒪᓗ ᑐᓴᖅᑎᓂᐊᖅᐸᕋ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓂ ᑭᖑᓪᓕᖅᐹᒥᓗ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ: Thank you, Mr. Speaker. ᑕᐃᒃᑯᐊ ᒪᒃᑯᑦᑐᑦ ᐊᖅᓴᖅᑎᐅᖃᑦᑕᖅᑐᓐ ᐱᓕᕆᔪᓪᓚᕆᐅᖃᑦᑕᖅᑐᓐ 
community-ᒥᓐᓂᒃ ᐊᒻᒪ regional-ᒥᓐᓂᒃ ᐊᒃᓱᔾᔪᐊᕐᕌᓗᒃ representing-ᖢᑎᒃ. ᐊᔪᓐᖏᓐᓂᓗᒃᑖᒥᓐᓄᑦ,  

ᐱᓕᕆᖃᑦᑕᕐᓂᖏᓐᓄᑦ ᓴᕆᒪᕆᔭᐅᒻᒪᑕ. ᑭᓯᐊᓂ ᐆᒥᖓ ᑐᑭᓯᑦᑎᐊᕐᕈᒪᔪᒍᑦ 14 and under-ᓚᒥᒃ ᐅᖃᑉᐸᑦ. 
ᑖᓐᓇ ᓯᖁᒥᑕᐅᔭᕆᐊᖃᖏᒻᒪᓐ. 12 years old-ᖑᒐᓗᐊᕐᕈᕕᓐ ᐊᔪᖅᐸᓪᓚᐃᖏᓐᓇᕕᓐ. ᑕᐃᒃᑯᐊ 
ᑐᓴᖅᑎᑕᐅᖅᑲᐅᒻᒪᑕ, ᑖᒃᑯᐊᒎᖅ ᐅᑭᐅᑭᓗᐊᕐᒪᑕ. ᑭᓯᐊᓂᓕ ᑕᐃᒃᑯᐊ ᒪᓕᒃᖢᒋᑦ ᐱᓕᕆᒻᒪᑕ.  
 
ᑖᓐᓇ ᐱᑦᔪᑎᒋᓪᓗᒍ, Mr. Speaker, ᒥᓂᔅᑕ ᐅᖃᐅᑎᔪᒪᔭᕋ ᑖᒃᑯᐊ ᒪᓕᒃᑕᐅᑎᐊᕐᓂᖏᑦ ᑐᓴᕈᒪᔭᕗᑦ ᑕᐃᒃᑯᐊᓗ 
ᐊᖏᔪᖅᑳᓖᑦ ᑐᓴᕈᒪᓪᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᓕᕆᐊᕐᓕᒃ ᐱᓐᖑᐊᖅᑐᓕᕆᓂᕐᒥᒃ ᓄᓇᕘᒻᒥ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑖᒃᑯᐊ ᐊᑐᐊᒐᕆᔭᐅᕙᑦᑐᑦ ᑕᒪᒃᑯᓄᖓ ᐆᑦᑑᒪᔭᓐᓂᐊᖅᑐᓄᑦ. ᐃᓛ 
ᐱᓐᖑᐊᓂᐊᖅᑐᓄᑦ ᐊᑐᐊᒐᕆᔭᐅᕙᑦᑐᑦ ᒫᓐᓇ ᐱᓯᒪᖏᑦᖢᒋᑦ. ᑭᓯᐊᓂ ᑖᒃᑯᐊ ᐊᐱᖅᑯᑎᒋᔭᖏᑦ 
ᖃᐅᔨᒋᐊᑦᑎᐊᕐᓂᐊᖅᐸᒃᑲ ᐊᒻᒪᓗ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕙᓂ ᐃᓪᓘᑉ ᐃᓗᐊᓂ ᑐᓴᖅᑎᓂᐊᖅᐸᒃᑲ 
ᑖᒃᓱᒪ ᒥᒃᓵᓄᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 302 - 2(4): ᐋᓐᓂᐊᕕᓕᐊᖅᑎᑦᑎᔨᒃᑯᑦ ᐅᑎᖅᑎᑕᐅᓂᖓᑦ ᐃᖃᓗᓐᓄᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᕆᔪᒪᔪᖓ ᑖᒃᓱᒧᖓ ᒥᓂᔅᑕᐅᔪᒧᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ. 
ᑕᐃᒪ ᑖᒃᓱᒥᖓᑦᓴᐃᓗᐊᑕᐸᓘᒐᓗᐊᖅ ᐃᑉᐸᔅᓴᖅ ᐅᓪᓗᒥᓗ ᐊᐱᖅᑯᑕᐅᖃᑦᑕᖅᑐᒥᒃ ᑕᒫᓂ ᕿᑭᖅᑖᓗᒻᒥᐅᑕᐅᒥᒐᒪ. 
ᑕᒪᓐᓇ ᓴᖅᑭᔮᖃᑦᑕᕋᔭᓐᖏᑦᑐᖅ ᓈᒻᒪᑉᐸᑦ ᐊᒻᒪᓗᒃᑕᐅᖅ ᑭᒡᒐᑐᖅᑕᑎᓐᓂᒃ ᓈᒻᒪᒋᔭᐅᑉᐸᑦ. 
ᐃᖏᕐᕋᖃᑦᑕᕐᓂᓕᕆᓂᖅ.  
 
ᓄᓇᑦᑎᓐᓂ, ᑲᖏᖅᑐᒑᐱᒻᒥ ᑲᑎᒪᑎᑦᑎᑎᓪᓗᖓᓘᓐᓃᑦ ᓈᓚᐅᑎᒃᑰᖅᑐᖓᓘᓐᓃᑦ ᓈᒻᒪᒋᔭᐅᖐᓇᖅᐸᒥᒻᒪᓐ. ᑖᓐᓇ 
ᐋᖅᑭᐸᓪᓕᐊᓂᕋᖅᑕᐅᔭᕆᐊᖓ ᒥᓂᔅᑕᐅᔪᑦ ᑖᒃᑯᐊ ᐋᖅᑭᒃᓲᑎᒋᓇᓱᒃᑕᖏᑦ ᓈᒻᒪᖏᒻᒪᑕ ᓱᓕ ᑖᒃᑯᓂᖓ 
ᑭᒡᒐᑐᖅᑕᖏᓐᓄᑦ. ᖃᑦᓯᐅᒐᓗᐊᓄᒃᑭᐊᖅ ᖃᖓᑦᑕᐅᑎᑖᖅᐸᑦᑐᓄᑦ. ᐃᑉᐸᔅᓇᖅ $15,000.00-ᓚᐅᖅᑑᒐᓗᐊᑦ 
ᐅᓪᓗᒥ $14,000.00-ᓴᖑᓕᕐᒥᒻᒪᑕ.  
 
ᑖᒃᑯᐊ ᑕᒪᑐᒥᖓ ᓈᒻᒪᖏᓐᓂᖓᓂᒃ ᑕᕝᕙ ᓂᐱᖃᖃᑦᑕᐃᓐᓇᕐᓂᐊᕐᕋᑦᑕ. ᑖᓐᓇ ᖃᖓ ᑕᒪᐅᖓ ᐃᖃᓗᓐᓄᑦ 
ᐅᑎᖅᑎᑕᐅᓛᖅᐸ ᖃᖓᑦᑕᐅᓯᕆᓂᖅ ᐊᒻᒪ ᑕᐃᒃᑯᐊ ᐸᖕᓂᖅᑑᒦᑦᑐᑦ ᐃᖅᑲᓇᐃᔮᖓ 
ᓂᖏᖅᑕᐅᖔᕐᓗᓂᒍᓐᓇᓛᖅᐸ ᑕᒪᐅᖓ ᐃᖃᓗᓐᓄᑦ ᐅᑎᖅᑎᑕᐅᑉᐸᑦ ᖃᖓᑦᑕᐅᓯᕆᓂᖅ ᐊᒻᒪ ᑕᐃᒃᑯᐊ 
ᐸᓐᓂᖅᑑᒦᑦᑐᑦ ᐃᖅᑲᓇᐃᔮᖓ ᓂᖏᖅᑕᐅᖔᕈᓐᓇᓛᖅᐸᑦ ᑕᒪᐅᖓ ᐃᖃᓗᓐᓄᑦ ᐅᑎᖅᑎᑕᐅᑉᐸᑦ 
ᖃᖓᑦᑕᐅᓯᓕᕆᔨ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ, ᐱᒻᒪᕆᐅᒻᒪᑦ 
ᖃᐅᔨᑎᑕᐅᔭᕆᐊᖃᕋᒪ ᑭᒃᑰᒻᒪᑕ ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᑐᑦ.  

ᒪᕐᕌᓐᓂᒃ ᐊᒡᓚᕝᕕᖃᕋᑦᑕ ᐊᐅᓪᓚᐅᔾᔨᔩᑦ ᐃᖃᓗᓐᓂ ᐊᒻᒪᓗᑦᑕᐅᖅ ᑕᒫᓂ, ᐊᒻᒪᓗᑦᑕᐅᖅ ᐋᑐᕚᒨᓐᖓᐅᔪᑦ 
ᑲᒪᒋᖃᑦᑕᕋᑦᑎᒍ. 
 
ᑕᐃᒃᑯᐊ ᓇᒧᓐᖓᐅᒻᒪᖔᖅ ᐃᓅᓕᓴᖅᑕᐅᔭᖅᑐᖅᑐᖅ ᐸᓐᓂᖅᑑᕐᒦᒃᑯᓂᒃ, ᐃᖃᓗᓐᓃᒃᑲᓗᐊᕈᓂ, 
ᐋᑐᕚᒦᒃᑲᓗᐊᕈᓂᓘᓐᓃᑦ ᓇᓕᐊᓐᓂᖔ ᑐᓴᐅᒪᑎᑕᐅᑦᑎᐊᕆᐊᖃᖅᑐᒍᑦ ᐊᔾᔨᒌᖃᑦᑕᖏᒻᒪᑕ ᐃᓛᒃᑰᖅᑎᓪᓗᒋᑦ 
ᑕᐃᒃᑯᐊ, ᐊᑲᐅᓐᖏᓕᐅᕈᑎᖃᕐᓂᕋᕐᓗᒍ ᐸᓐᓂᖅᑑᒥ ᐅᖃᕈᓐᓇᖏᑦᑐᖓ. ᑕᐃᒃᑯᐊ ᑕᒫᓂ 
ᖃᖓᑦᑕᐅᓯᓕᐅᖃᑦᑕᕐᒪᑕ ᖃᖓᑦᑕᐅᑎᓕᐅᖃᑦᑕᕆᓪᓗᑎᒃ ᐋᑐᕚᒧᑦ ᐊᒻᒪᓗᑦᑕᐅᖅ ᐸᓐᓂᖅᑑᕐᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᒫᓐᓇᐃᓛᒃ ᑕᓂᓯᔾᔮᖏᒻᒥᒐᒃᑯ ᐊᑎᕐᒥᒃ ᑖᔅᓱᒥᖓ 
ᑭᒃᑰᒻᒪᖔᑕ ᑕᐃᒃᑯᐊ.  
 
ᐊᒻᒪ ᑖᓐᓇ ᐊᐱᕆᖔᕈᒪᒋᓪᓗᒍ ᑕᒪᓐᓇ ᖃᐃᑦᑎᓐᖏᑉᐹᖓ ᐊᑎᕐᒥᑦ ᑭᐊ ᑕᒪᓐᓇ ᓄᖅᑲᖓᑎᒻᒪᖔᒍ 
ᑕᐃᒪᐃᓕᖓᔪᖅ, ᖃᐃᑦᑎᑉᐸᖓ ᐱᖁᔨᕗᖔᓛᕋᒪ ᑖᓐᓇ ᓄᖅᑲᖁᓗᒍ ᑕᕝᕙᓐᖓᑦ ᐃᖅᑲᓇᐃᔮᖓᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐃᖅᑲᐅᒪᖃᑎᒋᔪᒪᓪᓗᓯ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐊᑎᕐᓂᒃ 
ᐃᓛᓐᓂᒃᑯᑦ ᐊᑲᐅᓈᓐᖏᑦᑐᖁᑎᖃᖃᑦᑕᕋᑦᑕ ᑐᔅᓯᕋᖅᑐᖃᖅᑎᓪᓗᒍ. ᑭᓯᐊᓂ ᑖᓐᓇ ᐊᐱᖅᑯᑕᐅᕋᑖᖅᑐᒧᑦ 
ᑭᐅᔾᔪᑎᒋᔪᒪᔭᖓᓄᑦ, ᒥᓂᔅᑕ ᐃᓱᒪᖅᓱᑎᓐᓂᐊᕋᒃᑯ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔪᕐᓇᕐᖓᓂᓛᒃ ᑭᐅᓇᓱᒋᐊᔅᓴ 
ᐊᐱᖅᑯᑕᐅᔪᒧᑦ ᐃᖏᕐᕋᔾᔪᑎᒥᓂᐅᔪᒧᑦ ᑭᓇᐅᒻᒪᖔᖅ ᖃᐅᔨᒪᓇᒍ ᐃᖏᕐᕋᔪᒥᓂᖅ. ᓲᕐᓗ ᐃᒫᒃ, ᑕᑉᐹᓂ 
ᐊᑲᐅᓐᖏᓕᐅᕈᑎᖃᕐᖓᑦ ᒪᓕᒐᓕᐅᖅᑎᓄᑦ ᐊᑲᐅᓐᖏᓕᐅᕈᑎᑕᖃᕐᓂᕋᐃᑉᐸᑦ ᓱᒐᔭᕋᑦᑕ? 
 
ᐊᒥᓱᐊᓗᓐᓂᑦ ᑲᒪᖃᑦᑕᕋᑦᑕ ᐊᐅᓚᓂᐊᖅᑐᓂᒃ ᐊᔾᔨᒌᓐᖏᑦᑐᐃᓐᓇᐅᕙᒻᒪᑕ. ᐄ, ᐱᐅᓯᕚᓪᓕᕈᑎᔅᓴᓂᑦ ᐱᑕᖃᖅᐸᑦ 
ᐊᒻᒪᓗ ᐊᔅᓱᕈᖅᓯᒪᔪᒍᑦ ᓴᖅᑭᓛᖅᑐᒍᑦ ᐅᓂᒃᑳᖑᔪᖅ ᐊᑐᐊᒐᐅᔪᓂᑦ, ᐋᓐᑐᕉ ᑕᒑᖅ (ᐊᖏᔪᑦᑎᖅ) 
ᐅᖄᓚᕕᐅᖃᑦᑕᕐᒥᔪᖅᑕᐅᖅ ᑕᒪᒃᑯᓄᖓ ᐱᔾᔪᑎᖃᖅᑐᑎᒃ ᑐᔪᕐᒥᕕᐅᔪᓄᑦ, ᖃᖓᑦᑕᐅᓯᕆᐊᖃᖅᑐᓄᑦ.  
 
1-800-ᒥ ᐊᑭᖃᓐᖏᑦᑐᒥᑦ ᐱᑕᖃᓕᖅᑐᖅ ᐸᓐᓂᖅᑑᒥ, ᒪᕐᕉᓐᓂᒃ ᐊᓪᓚᕝᕕᖃᖅᑐᑦ. ᑭᒃᑰᒻᒪᖔᑕ ᒪᓕᓪᓗᒋᑦ 
ᑭᓯᐊᓂᐅᒍᓐᓇᖅᑐᑦ ᑭᓲᓂᐊᕐᒪᖔᑕ ᐱᔾᔪᑎᒋᔭᐅᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 6, ᒪᓕᒐᓕᐅᖅᑎ 
ᐃᖃᓗᑦᑑᑦᑎᐊᕐᒧᑦ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 303 - 2(4): ᖁᒻᒧᐊᑦᑎᑕᐅᓯᒪᔪᒃᑯᑦ ᐱᖅᑯᓯᓄᑦ ᐃᓕᓐᓂᐊᕐᕖᑦ ᓂᕈᐊᖅᑕᐅᖃᑦᑕᕐᓂᖏᑦ (ᐲᑕᓴᓐ)  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᓕᖅᑯᓯᓕᕆᔨᒃᑯᓐᓄᑦ. ᐅᖃᖅᑏ, 
ᐃᓕᖅᑯᓯᓕᕆᓂᕐᒧᑦ ᑲᖏᖅᑐᒑᐱᒻᒥ ᐃᓕᓐᓂᐊᕐᕕᐅᔪᖅ ᐊᖏᖅᑕᐅᓚᐅᕐᒪᑦ ᐊᒻᒪᓗ ᐃᓪᓗᓕᒃ ᖃᒪᓂᖅᑐᐊᕐᓗ 
ᐃᓕᓐᓂᐊᕐᕕᖃᕐᓂᐊᕆᓪᓗᑎᒃ, ᑭᓯᓂᐊ ᕿᑎᕐᒥᐅᓂᑦ ᐱᔪᖃᓚᐅᓐᖏᒻᒪᑦ. ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᑎᒪᕕᔾᔪᐊᑎᓪᓗᒋᑦ ᐃᓱᒫᓗᒍᑕᐅᔪᒥᑦ ᐅᖃᐅᓯᖃᓚᐅᕐᒪᑕ.  

ᐅᖃᖅᑏ, ᒥᓂᔅᑕᐅᔪᖅ ᓇᓗᓇᐃᖅᓯᑦᑎᐊᕈᓐᓇᖅᑳ ᒪᓕᒐᓕᐅᕐᕕᒻᒧᑦ ᑭᓱᓂᒃ ᐊᑐᐊᒐᕐᓂᑦ ᐊᑐᖅᐸᒻᒪᖔᑕ 
ᐊᓪᓚᕝᕕᖃᕐᕕᒻᒥ ᐃᓕᓐᓂᐊᖃᓯᐅᔾᔭᐅᓂᐊᕐᒥᔪᓂᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᖅᑯᓯᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔭᖓ ᐃᒪᓐᓇ ᑐᑭᓯᓪᓗᒍ, ᑖᒃᑯᐊ 
ᐃᓄᒃᑐᓐ ᐃᓕᓐᓂᐊᕐᕕᒃᓴᒥᒃ ᑕᐃᒪ, ᖃᖓᐃᓐᓈ, ᐊᕐᕌᓂ ᐅᖓᓪᓕᕐᒥᐅᖅᑰᕐᒃ, ᐃᓛᒃ ᑕᐃᑲᓂ ᓂᕈᐊᕐᑕᐅᓵᕐᓂᑰᓪᓗᑕ 
ᐊᕐᕕᐊᓂ ᑲᑎᒪᓕᕋᑦᑕ ᒪᓕᒐᓕᐅᕐᑎᓕᒫᑦ ᑕᐃᑲᓂ ᑐᑭᑖᕈᑎᒋᓚᐅᕐᓯᒪᒐᑦᑎᒍ ᐃᓄᒃᑐᑦ 
ᐃᓕᓐᓂᐊᕐᕕᒃᑖᕆᐊᖃᕐᓂᑎᓐᓂᒃ ᑕᒫᓂ ᓄᓇᕘᒥ.  
 
ᑕᐃᒪᐃᑦᑑᒻᒪᑦ, ᐊᓱᐃᓪᓛᒃ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐊᐅᓪᓚᕐᑎᑦᑎᓚᐅᕐᒪᑕ ᑎᑎᖅᑲᒥᒃ ᑐᓐᖓᓴᐃᔪᓂᒃ 
ᓄᓇᓕᓐᓂᒃ. ᑖᒃᑯᓄᖓ ᕼᐋᒻᓚᒃᑯᓐᓄᓪᓗ ᐃᓐᓇᐃᓪᓗ ᑲᑐᔾᔨᖃᑎᒌᖏᓐᓄᑦ ᒪᒃᑯᑦᑐᓄᓪᓗ ᐊᒻᒪᓗ ᐊᓯᓕᒫᖏᓐᓄᑦ 
ᐃᓱᒪᒋᔭᐅᔪᒪᓇᔭᓐᖑᐊᕐᑐᓂᒃ. ᐃᓂᒋᔭᐅᔪᒪᓇᔭᕈᑎᒃ ᐃᓄᒃᑐᓐ ᐃᓕᓐᓂᐊᕐᕕᒃᓴᒥᒃ ᑐᒃᓯᕋᕐᖢᑕ. ᐃᓂᒋᔭᐅᔪᒪᓇᔭᕈᑦᓯ 
ᐃᓄᒃᑐᓐ ᐃᓕᓐᓂᐊᕐᕕᒻᒥ ᑭᓱᖃᕐᐱᓯ.  
 
ᐃᒫᒃ ᐃᓕᒃᑯᒥᓇᕋᔭᕐᐱᓰ, ᐃᓄᐃᑦ ᐅᖃᐅᓯᖓ ᓴᓐᖏᕚ ᐅᕝᕙᓘᓐᓃᑦ ᐃᓕᓐᓂᐊᕐᑎᑦᓯᓇᔭᕈᑦᑕ ᑭᓱᒥᒃ ᓄᓇᑦᓯᓐᓂ 
ᐃᓕᓐᓂᐊᕈᑎᑦᓯᐊᕚᓗᖕᒥᑦ ᐱᑕᖃᖅᐸ? ᑖᒃᑯᐊ ᑐᒃᓯᕋᓚᐅᕐᓯᒪᒐᑦᑎᒍ ᓄᓇᓕᓕᒫᑦ ᐊᒻᒪᓗ ᖃᑦᓯᑲᓪᓛᕐᔪᖕᓂᒃ ᐋᒻ 
ᑎᑎᕋᕐᕕᐅᓚᐅᕐᓯᒪᓪᓗᑕ, ᐅᑯᐊ ᑕᕝᕙ ᐆᒃᑐᖅᑕᐅᔪᒪᔪᓐ. ᑖᒃᑯᐊ ᐆᒃᑐᖅᑕᐅᔪᒪᔪᑦ ᐅᓄᕈᓐᓃᕐᖢᒋᑦ, ᐃᓛᖕ, ᐅᑯᐊ 
ᓯᕗᓪᓕᕐᒥ ᓇᓗᓇᐃᕌᓪᓚᓚᐅᕐᓗᖓ ᑐᓐᖓᕕᒃᑯᓪᓗ ᐃᓕᓐᓂᐊᕐᑐᓕᕆᔨᒃᑯᓪᓗ ᐃᓕᖅᑯᓯᓕᕆᔨᒃᑯᓪᓗ ᑕᒪᑐᒥᖓ 
ᑲᒪᓚᐅᕐᑐᓐ.  
 
ᑲᑐᔾᔨᖃᑎᒌᒃᖢᑎᒃ ᑕᒪᑐᒥᖓ ᐱᔭᕆᐊᒃᖠᓕᕆᔨᐅᓚᐅᕐᒪᑕ. ᑕᐃᑲᓂ ᑎᑎᖅᑲᕐᑖᕋᑦᑕ ᐅᑯᐊ ᐱᔪᒥᒋᔭᐅᓂᕐᐹᖑᔪᑦ, 
ᓲᕐᓗ ᐊᐱᖅᑯᑎᑕᖃᕐᖢᑎᒃ ᖃᑦᓯᓂᑭᐊᕐᖏᒃᑲᐊ. ᓈᓴᐃᓱᕐᓯᕐᑕᐅᓪᓗᑎᒃ ᑖᒃᑯᐊ ᑐᒃᓯᕋᐅᑎᖏᑦ ᒪᓕᒃᖢᒋᑦ. ᑕᐅᕙᓂ 
ᕿᑎᕐᒥᐅᓂ ᐱᑕᖃᓚᐅᓐᖏᑦᑐᖅ, ᓲᕐᓗ ᕿᑎᕐᒥᐅᓂᒃ ᐱᔪᒪᔪᖃᓚᐅᓐᖏᑦᑐᖅ, ᐊᑕᐅᓯᕐᑕᐃᒪ ᑕᓗᕐᔪᐊᓂ 
ᐆᒃᑐᓚᐅᕐᑑᒐᓗᐊᖅ, ᑭᓯᐊᓂ ᑐᒃᓯᕋᐅᑎᒋᔪᒪᔭᖏᑦ ᐃᓱᒪᒋᔪᒪᔭᖏᑦ ᓇᐃᑦᑐᒻᒪᕆᐅᓚᐅᕐᒪᑕ, ᐊᔪᕐᓇᓚᐅᕐᒪᑦ ᖃᓄᖅ 
ᐃᓱᒪᒋᔭᐅᔪᓐᓇᕐᒪᖔᑦ.  
 
ᑕᐃᒪᐃᑦᑑᓂᖓᓄᑦ ᐊᓱᐃᓛᒃ ᐋᖅᑭᒃᓯᓕᓚᐅᕐᑐᑦ ᐅᑯᐊ ᐃᓱᒪᒋᔭᐅᔭᕆᐊᖃᖅᑰᕐᐳᑦ, ᐊᕐᕕᐊᑦ, ᖃᒪᓂᑦᑐᐊᖅ, 
ᐃᒡᓗᓕᒃ, ᑲᖏᖅᖢᒑᐱᖕ ᐊᒻᒪ ᐊᑕᐅᓯᒃᑲᓂᐅᒐᓗᐊᖅ ᑕᐃᓐᓇ ᐳᐃᒍᔭᒃᓴᕆᕙᕋ. ᑖᒃᑯᐊ ᓲᕐᓗ 
ᐱᔭᕆᐊᖠᓕᕆᔨᒃᑯᓐᓂᒃ, ᐃᓕᖅᑯᓯᓕᕆᔨᒃᑯᑦ, ᑐᓐᖓᕕᒃᑯᑦ, ᐃᓕᓐᓂᐊᕐᑐᓕᕆᔨᒃᑯᑦ ᓄᓇᓕᓐᓄᑦ ᑖᒃᑯᓄᖓ 
ᐳᓚᕋᒃᖢᑎᒃ.  
 
ᐊᓱᐃᓛᒃ ᑖᒃᑯᐊ ᐅᓄᕈᓐᓃᕐᑕᐅᔪᑦ ᐳᓚᕋᒃᑕᐅᒐᒥᒃ ᑲᑎᒪᖃᑎᒋᔭᐅᓪᓗᑎᒃ ᕼᐋᒻᓚᒃᑯᖏᑦ ᕿᒥᕐᕈᑎᑕᐅᓪᓗᑎᓪᓗ 
ᕼᐋᒻᓚᒃᑯᖏᓐᓂᒃ, ᐃᒪᓐᓇ ᑕᕝᕙ ᓄᓇᖃᕐᑐᑦ ᒪᓂᓴᒻᒪᕆᒃᖢᑎᖕ. ᑕᐃᒪᓐᓇᐃᕌᓪᓚᓚᐅᕐᖢᑎᒃ ᑖᒃᑯᐊ ᐅᑎᕋᒥᖕ, 
ᑖᒃᑯᐊ ᐅᖃᓕᓚᐅᕐᑐᑦ ᐅᑯᐊ ᑖᒃᑯᓂᖓ Cabinetᑯᓐᓄᑦ, ᐅᑯᐊᑕᕝᕙ ᐱᔪᒥᓇᕐᓂᖅᐹᖑᕗᑦ. ᑕᐃᒪᓐᓇ 
ᐋᖅᑭᒃᓯᒪᓪᓗᑕ, ᑕᐃᒪᓐᓇ ᑐᑭᑖᕈᑎᖃᓕᓚᐅᕐᐳᒍᑦ ᑲᖏᖅᖢᒑᐱᒃ ᑕᐃᓐᓇ ᐱᒍᒥᒋᔭᐅᓂᕐᐹᖑᓚᐅᕐᑐᓂ, ᑭᓯᐊᓂ 
Cabinet ᑐᑭᑖᓕᓚᐅᕐᐳᑦ ᐃᓕᓐᓂᐊᕐᕕᐊᕈᓯᕐᑖᒃᑲᓐᓂᕆᐊᓕᒃ ᖃᒪᓂᑦᑐᐊᒥᓗ ᐃᒡᓗᓕᖕᒥᓗ, ᑖᒃᑯᐊ ᑐᒃᓯᕋᐅᑕᐅᔪᑦ 
ᒪᓕᕐᖢᒋᑦ. ᑖᒃᑯᐊ ᓄᓇᓖᑦ ᒪᓕᒃᖢᑎᒍᑦ ᑖᒃᑯᐊ ᐃᓱᒪᒋᓚᐅᕐᑕᕗᑦ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐᕐ ᑕᐹᕐᔪᒃ. ᐃᖅᑲᐃᑎᒃᑲᓐᓂᕈᒪᓪᓗᓂ ᑭᐅᔾᔪᑎᓯ ᑕᕝᕗᖓ ᐊᐱᖅᑯᑕᐅᔪᒧᑦ 
ᓇᐃᓈᕐᓗᒋᑦ ᑭᐅᔾᔪᑎᒋᒋᐊᖃᑦᑕᕐᓯᐅᒃ, ᓯᕿᓐᖑᔭᓯ ᓄᖑᒌᕐᓂᐊᕐᒥᒻᒪᑦ, ᐊᐱᖅᑯᑎᒃᓴᑕᖃᒃᑲᓐᓂᕐᑐᓂᓗ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᓇᓗᓇᐃᕐᓯᕕᐅᑦᓯᐊᕈᒪᔪᐊᓘᓕᖅᑲᐅᒻᒥᒐᒪ ᐅᕙᖓᖃᐃ 
ᑕᑭᔫᑎᑕᕋᐃ ᑭᒡᒍᓯᖓ.  
 
>>ᐃᓪᓚᖅᑐᑦ 

ᓱᖅᑯᐃᓱᒃᑲᒪᐃᓛᖕ ᑕᐃᑦᓱᒪᓂ ᐃᖃᓗᒃᑑᑦᑎᐊᕐᒥ ᐱᕕᑭᑦᑐᒻᒪᕆᑯᓘᓚᐅᕐᓯᒪᒻᒪᑕ ᐱᔭᐅᕋᑖᕐᑐᑎᒃ. ᐃᓱᓕᒃᑕᕐᕕᖏᓪᓗ 
ᑕᕝᕙᑦᓯᐊᖑᓪᓗᑎᒃ, ᕿᑎᕐᒥᐅᓂᓕ ᐃᒫᒃ ᐃᓕᖅᑯᓯᓕᕆᕕᒻᒨᖏᑦᑐᖅ ᑭᓯᐊᓂ ᑕᐃᒃᑯᓄᖓ 
ᐊᓪᓚᕝᕕᖃᕐᕕᑲᓐᓂᐅᓂᐊᕐᑐᓂᒃ. ᐅᖃᓚᐅᕐᓯᒪᒻᒪᑕ ᕿᑎᕐᒥᐅᑦ ᐊᔾᔨᐅᖏᒻᒪᕆᒻᒪᑕ.  
 
ᑕᒫᓂ ᓄᓇᕘᒥ ᓇᓗᓇᐃᕐᓯᓚᐅᕐᑐᑎᒃ ᕿᑎᕐᒥᐅᑦ ᐃᓕᖅᑯᓯᓕᕆᓂᕐᒧᑦ ᖃᐅᔨᒪᕚᓪᓕᑎᑦᓯᒪᑕ. ᐊᐱᖅᑯᑎᒋᔪᒪᔭᕋ 
ᒥᓂᔅᑕᒧᑦ ᓇᓗᓇᐃᖅᓯᒍᓐᓇᖅᑲ ᖃᓄᖅ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᓚᐅᑎᑦᑎᓛᕐᒪᖔᑕ ᐃᓚᒋᔭᐅᓪᓗᑎᒃ 
ᑕᐅᕙᓂ ᐃᓕᓐᓂᐊᕐᕈᑎᐅᖃᑦᑕᕋᔭᖅᑐᑦ ᐊᑐᐃᓐᓇᐅᓗᑎᒃ ᑭᕙᓪᓕᕐᒥ ᕿᑭᖅᑖᓗᒻᒥᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᑕᐸᕐᔪᒃ. 
 
ᐊᖓᔪᖅᑳᖅ ᓗᐃ ᑕᐸᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐸᕐᓇᑎᑦᑎᔨᖃᕋᑦᑕ, ᐱᔭᕆᐊᖅᖠᓕᕆᔨᖃᕋᑦᑕ 
ᑖᒃᑯᓄᖓ ᐃᓕᓐᓂᐊᕐᕕᒃᓴᐅᓂᐊᖅᑑᑉ ᒥᒃᓵᓄᑦ. ᑕᓪᓕᒪᐅᔪᓂᒃ ᐃᓪᓗᒋᔭᐅᓂᐊᖅᑐᓪᓗ ᑖᓐᓇᓗ ᑭᒃᑯᓐᓄᑦ 
ᐊᐅᓚᑕᐅᓂᐊᕐᒪᖔᖅ. ᖃᓄᖅ ᒪᓕᒐᖃᕐᓂᐊᕐᒪᖔᑦ, ᖃᓄᕐᓗ ᐃᖅᑲᓇᐃᔭᖅᑎᖃᕐᓂᐊᕐᒪᖔᓐ, ᖃᓄᕐᓗ 
ᐅᓄᖅᑎᒋᔪᓂᒃ ᐃᓕᓐᓂᐊᖅᑐᖃᓂᐊᕐᒪᖔᓐ, ᑕᒪᒃᑯᓂᖓ.  
 
ᐊᒻᒪ ᑖᒃᑯᓇᓂ ᐃᓚᐅᑎᑦᑎᒐᑦᑕ ᑰᒑᕐᔪᒥᐅᑕᕐᒥᓪᓗ ᐊᒻᒪᓗ ᐃᖃᓗᒃᑑᑦᑎᐊᕐᒥᐅᑕᕐᒥᒃ ᐃᓐᓈᓐᓂᒃ ᒪᕐᕉᓐᓂᒃ ᑕᕝᕗᖓ 
ᐸᕐᓇᖃᑕᐅᔫᓐᓂᒃ. ᑖᒃᑯᐊ ᖃᓄᖅᑑᖃᑕᐅᖃᑦᑕᕐᒪᑎᒃ ᑕᐅᕙᓂ ᕿᑎᕐᒥᐅᑖᒃ. ᐃᓄᒃᑐᓐ ᐃᓕᓐᓂᐊᖅᕕᖃᓕᕈᑦᑕ 
ᕿᑎᕐᒥᐅᑦ ᑖᒃᑯᐊ ᖃᓄᕐᓕ ᐃᓚᐅᑎᑦᑐᓇᖅᐱᑎᒍ. ᑖᒃᑯᐊ ᒪᕐᕉᔫᒃ ᑕᕝᕙᓂ ᐃᓚᐅᖃᑦᑕᕐᒪᑎᒃ ᐸᕐᓇᐸᓪᓕᐊᑎᓪᓗᑕ 
ᑖᒃᑯᓂᖓ ᐃᑲᔪᖅᑕᐅᓯᒪᕕᔾᔪᐊᖅᐳᒍᑦ ᕿᑎᕐᒥᐅᑦ ᖃᓄᖅ ᑲᒪᒋᒃᑲᓐᓂᕈᓐᓇᕐᒪᖔᑦᑎᓐᓂᒃ ᑖᒃᓱᒥᖓ ᐱᓇᓱᐊᖅᖢᑕ. 
ᑕᐃᒪᓐᓇᐃᓕᖓᕗᖅ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᒥᓂᔅᑕ. ᑖᒃᑯᐊ ᖃᐅᔨᒪᖅᑲᐅᔪᖓ, ᐄ, 
ᖃᐅᔨᒪᖅᑲᐅᖏᓐᓇᒪ ᐋᖅᑭᒃᓱᐃᔨᖃᖓᑕ ᑕᒪᑦᓱᒧᖓ. ᖃᐅᔨᒪᒐᓗᐊᖅᑐᖓ ᐃᓚᖏᓂᓛᒃ ᒥᓂᔅᑕᐅᔪᖅ 
ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᑲᑎᒪᔨᕋᓛᖑᔪᑦ ᐱᓕᕆᖃᑎᖃᑉᐸᒻᒪᖔᑕ ᓄᓇᓕᓐᓂᑦ ᕿᑎᕐᒥᐅᓂᒃ 
ᐃᓕᖅᑯᓯᓕᕆᔨᒃᑯᓐᓂᑦ. ᑖᒃᑯᐊ ᕿᑎᕐᒥᐅᑕᐅᔪᑦ ᐱᖃᑎᐊᑦᑕᐅᑎᑖᓛᕐᖓᑕ ᐸᕐᓇᕐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓛ ᐸᕐᓇᐸᓪᓕᐊᑎᓪᓗᑕ ᑕᒪᒃᑯᐊ, ᐃᓛᒃ ᖃᓄᖔ, 
ᒫᓐᓇ ᓲᕐᓗ ᐋᖅᑭᒃᓱᐃᕙᓪᓕᐊᓂᑦᑎᓐᓂᑦ ᐅᓂᒃᑳᒥᒃ ᖃᐃᑦᑎᔭᐅᕙᓪᓕᐊᖏᓐᓇᕋᑦᑕᐃᓛ ᖃᓄᐃᓕᖓᓕᕋᓗᐊᕐᒪᖔᑕ 
ᐊᒻᒪᓗ ᐃᓱᒪᓕᐅᕆᐊᖃᑉᐸᑦᖢᑕ ᑕᒪᒃᑯᓄᖓ ᖃᓄᖅ ᐋᖅᑭᒃᓯᒪᓂᕆᓂᐊᖅᑕᖏᓐᓂᒃ.  

ᑕᒪᒃᑯᐊ ᓲᕐᓗ ᒫᓐᓇ ᐃᒪᓐᓇᐃᓕᖓᓪᓚᕆᓕᕐᓂᐊᓕᖅᐳᒍᑦ ᐃᒪᓐᓇ ᐊᐅᓚᓂᖃᕐᓂᐊᕐᓕᖅᐳᒎᓚᖑᓐᓇᖏᔾᔪᑎᒋᕙᕗᑦ 
ᓱᓕ ᑖᒃᑯᐊ ᐃᖅᑲᓇᐃᔭᖅᑕᐅᕌᓂᓐᖏᒻᒪᑕ ᐸᕐᓇᐅᑕᐅᔪᑦ. ᑭᓯᐊᓂ ᐅᑭᐅᖑᓂᐊᖅᑐᒥᒃ ᑕᒪᑐᒪᓂ 
ᓇᓗᓇᐃᖅᓯᔪᓐᓇᑎᐊᕐᓂᐊᕐᓕᕋᑦᑕ. ᐸᕐᓇᐅᑕᐅᔪᑦ ᑖᒃᑯᐊ ᖃᓄᓪᓚᕆᒃ ᑕᐅᖅᑰᓕᕈᑎᔅᓴᑎᓐᓂᒃ ᐅᓂᒃᑳᒥᒃ ᐅᑭᐅᖅ 
ᓴᖅᑭᑦᑐᖃᑉᐸᑦ ᑖᒃᑯᐊ ᑐᓴᐅᒪᑎᓪᓚᕆᓐᓂᐊᕐᒥᔮᓗᒃᑲᓕ ᓂᕈᐊᖅᑕᐅᖃᑎᒋᓯᒪᔭᒃᑲ. ᐅᐱᓐᓇᕋᓂ ᐊᕐᕕᐊᓂ 
ᑕᐃᒪᓐᓇᐃᑦᑐᒥᒃ ᓴᖅᑭᖁᔨᓚᐅᖅᓯᒪᒻᒪᑕ ᑕᐃᒪᓐᓇᐃᑦᑐᒥᒃ ᑐᓴᐅᒪᑎᑦᑎᓇᓱᓐᓂᐊᖅᐳᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᑐᒍᓗ ᑐᓴᖅᑎᑎᑦᑎᐊᕐᖓᓐ ᒥᓂᔅᑕᐅᔪᖅ. ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᑲᑎᒪᑎᓪᓗᒋᑦ ᐱᖃᑕᐅᓚᐅᕐᖓᓐ ᑖᒃᑯᓇᓐᖓᑦ ᐃᓕᖅᑯᓯᓕᕆᔨᒃᑯᓐᓂᑦ ᐅᓂᒃᑳᕆᐊᖅᑐᑐᓂ. 
ᐊᒻᒪᓗ ᖁᕕᐊᑦᑎᐊᓚᐅᖅᑐᓐ ᑕᐅᕗᓐᖓᕈᓐᓇᓯᓐᖑᐊᑕᔅᓯᓐᓇᓚᐅᕐᖓᓐ, ᑭᐅᔪᓐᓇᖅᑐᓂᓗ ᐊᐱᖅᑯᑎᐅᔪᓂᒃ. 
 
ᐅᖃᖅᑏ, ᑲᑎᒪᕕᔾᔪᐊᑎᓪᓗᒋᑦ ᑐᓴᓚᐅᕐᖓᓐ ᒥᓂᔅᑕᐅᔪᖅ ᑕᐃᒃᑯᐊ ᐃᓕᓐᓂᐊᖅᕕᐅᒐᔭᖅᑐᖅ 
ᕿᑎᕐᒥᐅᓃᒋᐊᖃᕋᔭᓐᖓᑦ. ᑕᐃᒪᖃᐃ ᐱᖃᑕᐅᒍᒪᓐᓂᖏᒻᒪᑕᖃᐃ ᑎᑎᕋᓐᓂᖏᓚᑦ. ᐄ, 
ᐱᔪᒪᓂᖃᑦᑎᐊᖅᑑᒐᓗᐊᖓᓐ ᐊᓪᓚᒡᕕᖃᕝᕕᐅᒻᒥᓗᑎᑦᑕᐅᖅ ᑕᐅᕙᓂ ᐃᓕᓐᓂᐊᖅᕕᐅᒐᔭᖅᑐᒥᖏᓛᖅ. 
 
ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᑲ ᐅᖃᐅᔾᔨᒍᓐᓇᓂᐊᕐᒪᖔᖅ ᐃᖅᑲᓇᐃᔭᖅᑎᖏᓐᓂᒃ ᖃᐅᔨᒋᐊᒃᑲᓂᕐᓗᓂ ᖃᓄᖅ 
ᐊᑭᖃᕋᔭᕐᒪᖔᑕ. ᑕᐃᒪᐃᑦᑐᒥᒃ ᐃᓕᖅᑯᓯᓕᕆᕕᒻᒥᒃ ᐃᓕᓐᓂᐊᖅᕕᑦᑕᖃᕈᓐᓇᓂᐊᕐᒪᖔᖅ ᕿᑎᕐᒥᐅᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᖅᑯᓯᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐃᓛ ᖁᔭᓐᓇᒦᑦᑕᐅᖅ ᑕᐃᓐᓇ ᐊᐱᕆᒻᒪᓐ. ᑖᒃᑯᐊ 
ᐸᕐᓇᒃᑕᕗᑦ ᓇᓗᓇᐃᖅᑕᐅᓯᒪᔪᑦ ᑖᒃᑯᓇᓐᖓᑦ  Cabinet-ᒥ ᐊᖏᖅᑕᐅᕌᓂᒃᓯᒪᓚᐅᖅᑐᑦ. 
ᐃᕕᖅᑎᑦᑎᐊᕐᕌᓚᓚᐅᕐᓗᑎᒍ ᐋᖅᑭᒃᓯᒪᑦᑎᐊᕐᕌᓚᓚᐅᖅᑎᓪᓗ ᐅᖃᐃᓐᓇᖃᑦᑕᕋᒪᐃᓛ ᑕᒪᓐᓇ 
ᐱᒋᐊᕈᑎᑐᐃᓐᓇᐅᒻᒪᓐ.  
 
ᑖᓐᓇ ᓴᖅᑭᓚᐅᓱᖓᖅᑎᓪᓗᒍ ᐃᖏᕐᕋᓯᓚᐅᓱᖓᖅᑎᓪᓗᒍ ᑕᐃᒪ ᑲᔪᓰᓐᓇᕈᒪᒐᑦᑕ ᐊᒻᒪᓗ ᑕᒪᒃᑯᐊ ᓲᕐᓗ ᒥᑦᑕᒃᑯᑦ 
ᓄᓇᓖᑦ, ᕿᑎᕐᒥᐅᑦ ᓲᕐᓗᖃᐃ. ᖃᓄᕐᓕ ᐃᑲᔪᒃᑲᓐᓂᕈᓐᓇᕐᐱᑎᒍ ᖃᓄᕐᓕ ᐃᓄᐃᑦ ᐃᓕᖅᑯᓯᖏᑦ ᐱᐅᓯᖏᑦ 
ᓄᓇᓕᓐᓂ ᓴᖅᑭᒃᑲᓐᓂᕈᓐᓇᕐᐸᑦ. ᑕᐃᒪ ᐊᕐᕌᓂ ᐅᖃᐅᓯᕆᓚᐅᕐᒥᔭᕋ ᐃᓐᓇᐃᓐ ᐃᓕᓐᐊᓂᕐᕕᖏᑦ 
ᕿᒥᕐᕈᔪᓐᓇᕐᑕᕗᑦ ᐊᒻᒪ ᐊᓯᖏᑎᒍᑦ ᕿᒥᕐᕈᔪᓐᓇᕋᑦᑕ.  
 
ᑕᒪᓐᓇ ᐃᓱᒪᒋᔭᕗᑦ ᐃᓱᒫᓘᑎᒋᔭᕗᑦ ᐊᒻᒪᓗ ᐃᑲᔪᕈᒪᒻᒪᕆᒃᐳᒍᑦ ᒐᕙᒪᒃᑰᔪᑎᒍᑦ ᑭᓯᐊᓂ ᑖᒃᑯᐊ ᐸᕐᓇᐅᑎᒋᔭᕗᑦ 
ᐃᓂᖅᑎᓚᐅᕐᑎᓪᓗᒋᑦ, ᐋᖅᑭᓚᐅᕐᑎᓪᓗᖏᑦ, ᑖᒃᑯᐊ ᓯᕗᓪᓕᕐᐹᒥ ᐊᒃᓱᕉᑎᒋᒐᑦᑎᒍ. ᑕᐃᒪ ᑕᒪᑐᒧᖓ 
ᑲᔪᓰᓐᓇᕋᓱᓐᓂᐊᕐᐳᒍᑦ ᐊᒻᒪᓗ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᕿᑎᕐᒥᐅᓄᑦ ᓇᓗᓇᓐᖏᑦᑐᖅ ᐱᕕᖃᕈᓐᓇᓛᕐᒥᔪᑦ 
ᓯᕗᓂᒃᑎᓐᓂ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᑲᑎᒪᔾᔪᑎᒃᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᕐᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᐊᐱᖅᑯᑦ 304 - 2(4): ᐊᑐᐊᒐᐃᑦ ᐊᖏᕐᕋᒥᑦ ᓇᒻᒥᓂᖃᖅᑐᑦ ᐅᑎᖅᑎᕕᐅᖃᑦᑕᕐᓂᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᑐᕌᕐᑎᑦᑐᒪᔭᕋ ᐊᐱᖅᑯᑎᒐ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ.  

ᐅᖃᖅᑎᑦᑎᔩ, ᒥᓂᔅᑐᕐ ᐅᓪᓗᒥ ᐅᖃᐅᓯᖏᓐᓂ, ᐊᖏᕐᕋᐃᑦ ᒪᑯᐊ ᐆᒻᒪᖁᑎᓂᒃ ᐃᒪᓐᓇ 
ᐊᓂᐊᑎᑦᑎᓗᐊᕐᑕᓕᒪᖁᓪᓗᖏᑦ ᐃᒡᓗᐃᑦ.  
 
ᐅᖃᖅᓯᒪᒻᒪᓐ ᐅᖃᓯᐅᖏᓐᓂ ᑖᒃᑯᐊ $1000 ᐅᑎᖅᑎᒋᐊᖃᓐᖏᑦᑐᖅ ᐋᖅᑭᑉᐹᓪᓕᕈᑕᐅᔪᓐᓇᕐᑐᓐ ᓇᖕᒥᓂᖃᕐᑐᓄᑦ. 
ᑐᑭᓯᔾᔪᑎᓂᒃ ᖃᓄᐃᑦᑐᓂᒃ ᐊᑐᒐᒃᓴᓂᒃ ᑖᑦᓱᒧᖓ ᐱᓕᕆᐊᖓᓐᓄᓐ ᐊᖏᕐᕋᖃᕐᑐᓕᒫᓄᓐ ᓇᖕᒥᓂᓕᓐᓄᑦ 
ᑐᕌᕐᑐᖃᕐᐸ ᖃᓄᖕ? ᖁᔭᓐᓇᕐᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑐᑐ. ᐃᒡᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐄ, ᑖᒃᑯᐊ ᓇᖕᒥᓂᖃᐅᕐᑐᐃᑦ ᐃᓪᓗᓂᒃ ᑕᒪᒃᑯᓄᖓ 
ᐊᑐᐃᓐᓇᐅᑎᑕᐅᔪᖅ ᑮᓇᐅᔭᖅ ᑐᓂᔭᐅᒐᔭᕐᑐᖅ ᑖᒃᑯᓄᖓ ᐃᓪᓗᒥᓂᒃ ᐊᑐᓐᖏᓂᕐᓴᐅᔪᓐᓇᕐᑐᒥᒃ ᐃᑯᒻᒪᖁᑎᓂᒃ 
ᐋᖅᑭᒋᐊᕆᒐᔭᕐᓂᖅᐸᑕ ᑖᑦᓱᒥᖓ ᐃᓪᓗᒥᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᓯᕗᓪᓕᖅᐸᒥᒃ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᑐᑭᓯᔪᒪᔪᖓ, ᐃᓱᓕᕝᕕᖃᕐᐹ ᑖᒃᑯᐊ ᐱᓕᕆᐊᕆᔭᓯ ᐃᓗᐊᓂ. 
ᑮᓇᐅᔭᓕᐊᑦ ᑕᐅᑐᒃᖢᒋᑦ, ᐃᒡᓗᖃᕐᑎᐅᔪᓄᑦ ᐅᒃᑯᐃᖓᓗᒃᑖᕐᐸᓘᓐᓃᑦ ᑭᒃᑯᓕᒫᓄᓐ ᓇᖕᒥᓂᖃᕐᑐᓕᒫᓄᓐ. 
ᑮᓇᐅᔭᓕᐊᖏᑦ ᒪᓕᒃᖢᒋᑦ ᖃᓄᖅ ᐃᓕᖓᓂᖃᖅᐸ ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᒃᑯ (ᑐᑐ), ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᑖᓐᓇ ᐃᓪᓗᓕᒫᑦᓯᐊᓄᑦ $1000-ᓂᒃ ᑐᓂᓯᒍᓐᓇᕐᑐᑦ. ᑕᐃᒃᑯᐊ 
ᐅᐊᓴᕐᕕᖏᑦ, Dryerᖏᑦ, ᐱᓂᖅᓰᑎᖏᑦ ᐊᑭᖏᓐᓂᒃ ᒪᓕᓪᓗᑎᒃ. ᑕᐃᒃᑯᓂᖓ ᒃ1000-ᓂᒃ 
ᐅᑎᖅᑎᑦᓯᕕᐅᒍᓐᓇᕋᔭᕐᓱᑎᒃ. ᑭᓇᓕᒫᒧᑦ ᐃᓪᓗᓂᖕ ᓇᖕᒥᓂᖃᕐᑐᓕᒫᓄᑦ ᐊᑐᐃᓐᓇᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᓇᓗᓇᐃᕐᓯᖁᔭᕋ ᒥᓂᔅᑕ ᖃᐅᔨᒪᒻᒪᖔᑦ ᖃᓄᖅ ᑮᓇᐅᔭᓕᐊᑦ 
ᐊᖏᑎᒋᔭᕆᐊᖃᕐᐸᑦ ᑕᐃᒃᑯᐊ ᐱᑎᑕᐅᔪᓐᓇᕐᑐᑦ ᐃᒡᓗ, ᓇᖕᒥᓂᖃᕐᑐᑦ ᑐᒃᓯᕋᕐᐸᑕ? ᖁᔭᓐᓇᒦᒃ. 
 
ᐊᖃᖅᑎ: ᖁᔭᓐᓇᒦᒃ ᒥᔅᑕ ᑐᑐ, ᓄᓇᕘᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐄ ᑖᒃᑯᐊ ᑮᓇᐅᔭᓕᐅᕈᑕᐅᔪᐃᑦ ᐊᒃᑐᐊᓗᐊᔾᔮᖏᑦᑐᐃᑦ ᑖᒃᓱᒧᖓ. 
ᑕᒪᓐᓇ ᐊᑐᑦᑕᐃᓕᒪᓂᕐᓴᐅᓂᐅᔪᖅ, ᒪᑯᓇᓐᖓᑦ ᐃᑯᒻᒪᖁᑎᓂᒃ ᐅᖅᓱᐊᓗᒻᒥᓘᓐᓃᑦ ᐱᒐᓱᐊᕋᑦᑎᒍ. ᑖᒃᑯᐊ 
ᑭᓇᓕᒫᒧᑦ ᐊᑐᐃᓐᓇᐅᑎᓐᓂᐊᕐᑕᕗᑦ ᐃᓪᓗᖃᕐᑎᓂᒃ ᓇᖕᒥᓂᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᐱᖓᔪᐊᑦ ᐊᒻᒪ ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑐᑐ. 
 



ᕿᑎᖅᑰ, ᓄᕕᐱᕆ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2216 

ᑐᑐ (ᑐᓵᔨᑎᒍᑦ): ᖁᔭᓐᓇᒦᖕ ᐅᖃᖅᑎᑦᑎᔩ. ᑖᓐᓇ ᑐᑭᓯᓇᑦᓯᓯᐊᕐᒪᒍ, ᑮᓇᐅᔭᓕᐊᑦ ᐃᓱᓕᕝᕕᖃᓐᖏᒻᒪᑕ 
ᖁᕕᐊᓇᕐᑐᖅ ᑖᒃᑯᓄᖓ ᐆᒃᑐᖃᑦᑕᕐᑐᓂᒃ.  
 
ᑕᐃᒪ, ᑖᒃᑯᐊ ᐃᑲᔫᑕᐅᓂᕋᕐᑕᐅᒻᒪᑕ ᐃᒡᓗᖏᓐᓄᑦ ᐋᖅᑭᒋᐊᕈᑎᒃᓴᐅᓪᓗᑎᒃ ᓈᒻᒪᒃᑎᓕᕐᑕᐅᖁᔭᐅᓪᓗᑎᒃ ᐃᒡᓗᖏᑦ. 
ᑕᐃᒃᑯᐊ ᐱᔪᒪᔪᖃᕐᐸᑦ ᐆᒃᑐᕐᑐᓂᒃ ᑕᑕᑎᕈᑎᓂᒃ ᑕᐃᒃᑯ ᐱᔪᓐᓇᕐᑐᓕᒫᓐ, ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᑖᓐᓇ ᐊᐳᖅᑕᐅᑎᖃᖁᓐᓇᓗᐊᓐᖏᑦᑐᖅ ᓱᓇᒐᓚᖕᓂᒃ, ᑕᒪᒃᑯᓄᖓ 
ᓇᖕᒥᓂᖃᐅᕐᑐᓄᑦ ᐃᑲᔫᑎᒋᒐᓱᐊᕋᑦᑎᒍ. ᑖᒃᑯᐊ ᐃᓪᓗᖏᑦ ᐊᑐᓐᖏᓐᓂᕐᓴᐅᒃᑲᓐᓂᕈᓐᓇᖁᓪᓗᒋᑦ ᑕᒪᒃᑯᓂᖓ 
ᐃᑯᒻᒪᖁᑎᓂᒃ. ᑖᓐᓇ ᑐᑭᓯᒋᐊᑦᓯᐊᕋᔭᕆᕙᕋ ᐊᐳᖅᑕᐅᑎᖃᑲᓪᓚᓐᓂᕐᒪᖔᒃ, ᑐᑭᓯᑎᑦᓯᐊᕋᔭᖅᑲᕋ ᑖᓐᓇ 
ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᐃᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ: ᑯᔭᓐᓇᒦᑦ, ᒥᓂᔅᑕ. ᒪᓕᒐᓕᐅᖅᑏᑦ ᓯᕿᓐᖑᔭᖓ ᐊᐱᖅᓱᕐᓇᐅᕐ ᐃᓱᓕᒻᒥᒻᒪᑦ. ᑲᑎᒪᒡᔪᑎᔅᓴᑎᓐᓄᑦ 
ᐅᑎᕐᓂᐊᖅᑐᒍᑦ.  
 
ᑲᑎᒪᒡᔪᑎᔅᓴᕗᑦ 7. ᑲᑎᒪᒡᔪᑎᔅᓴᕗᑦ 8. ᑲᑎᒪᒡᔪᑎᔅᓴᕗᑦ 9. ᑲᑎᒪᒡᔪᑎᔅᓴᕗᑦ 10. ᑲᑎᒪᒡᔪᑎᔅᓴᕗᑦ 11. 
ᑲᑎᒪᒡᔪᑎᔅᓴᕗᑦ 12. ᑲᑎᒪᒡᔪᑎᔅᓴᕗᑦ 13, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 136 - 2(4): ᐃᓄᒃᑎᑐᑦ ᕿᒥᕈᐊᒐᖅ ᐅᓂᒃᑳᓕᐊᖅ - “ᐃᓄᒃᑎᑑᒃᑯᑦ 

ᐊᐱᖅᓱᖅᐳᑦ ᓵᒻ ᐅᕌᑎᒥᓂᒃ ᐅᓄᕕᐊᓗᐃᑦ ᒥᒃᓵᓄᑦ ᐅᐊᓕᓂᕐᒥ” - ᒫᑦᓯ 1983 (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᓴᖅᑭᑎᑦᑐᒪᓪᓗᒍ, ᐅᓂᒃᑳᖅᓯᒪᔪᖅ ᐃᓄᒃᑎᑐᑦ, ᑕᐃᓐᓇ magazine-
ᖑᖃᑦᑕᓚᐅᖅᓯᒪᔪᖅ. ᐊᐱᖅᓱᑎᓪᓗᒍ ᓵᒻ ᕌᑎ, ᖃᓄᖅ ᐃᓄᕕᐊᓗᐃᑦ ᐃᓕᖅᑯᓯᖃᑉᐸᓚᐅᕐᒪᖔᑕ ᐊᒻᒪᓗ 
ᐃᓅᓯᕆᓚᐅᖅᑕᒥᓂᒃ ᐅᓂᒃᑳᖅᓯᒪᔪᖅ. ᑖᓐᓇ ᓴᖅᑭᒍᒪᒐᒃᑯᑦ. Thank you. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑎᑎᖅᑲᖏᑦ ᒪᐅᖓᖅᑕᐅᓕᑦ. ᓴᖅᑭᖅᑕᖏᑦ ᑎᑎᖅᑲᐃᑦ 
ᒪᐅᖓᖅᑕᐃᖃᐃᓐᓇᕐᓂᐊᕐᖓᑕ. 
 
ᖁᔭᓐᓇᒦᒃ, ᑲᑎᒪᒡᔪᑎᔅᓴᕗᑦ 13, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 137 - 2(4): ᐊᕙᑎᓕᕆᓂᕐᒧᑦ ᖃᐅᔨᓴᖅᑕᐅᓂᖓ Eastmain 1-A ᐊᒻᒪ 

ᑰᔾᔪᐊᕐᒥᒃ ᓴᖑᑎᕆᓂᕐᒧᑦ ᐱᓇᓱᐊᒐᕐᒧᑦ ᑲᑎᒪᔩᑦ ᐅᓂᒃᑳᖓᑦ, ᓄᕕᐱᕆ 30, 2006 (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᓴᖅᑭᑎᑦᑐᒪᔭᕋ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑲᑎᒪᔨᖏᓐᓄᑦ 
ᐅᓂᒃᑳᓕᐊᕆᔭᐅᓯᒪᔪᖅ ᐊᕙᑎᓕᕆᓂᕐᒧᑦ. ᑖᒃᑯᐊ 1-A ᐊᒻᒪ ᕉᐳᑦ ᒥᒃᓵᓄᑦ ᐱᓕᕆᐊᖑᔪᖅ. ᖃᐅᔨᒪᓗᒃᑖᕋᑦᓯ 
ᑕᒪᑦᓯ ᑕᐃᑲᓂ James Bay ᒥᒃᓵᓄᑦ ᐱᓕᕆᐊᖑᔪᖅ ᑰᒻᒧᑦ. ᑖᓐᓇ ᐱᓕᕆᐊᖑᔪᖅ ᐊᖏᔪᐊᓗᒻᒥᒃ ᓲᕐᓗ 
ᑕᐃᒃᑯᓈᖅᑎᑦᑎᖃᑦᑕᓂᐊᕐᒪᓐ ᐃᒪᕐᒥᒃ ᑕᕆᐅᖑᖏᑦᑐᒥᒃ ᑕᐃᒃᑯᖓ ᑕᕆᐅᖓᓄᑦ Hudson’s Bay. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓴᖅᑭᖅᑕᖏᑦ ᒪᐅᖓᖅᑕᐅᑲᐃᓐᓇᕐᓂᐊᕐᒐᑕ. ᑲᑎᒪᒡᔪᑎᔅᓴᕗᑦ 13, 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 138 - 2(4): ᐅᓗᕆᐊᓇᖅᑐᑦ ᐊᑐᖅᑕᐅᔪᐃᑦ ᑲᖏᖅᑐᒑᐱᒻᒥ (ᐋᕆᐊᒃ) 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᑦᑕᓇᖅᑐᑦ ᑲᖏᖅᑐᒑᐱᒻᒥ ᐱᓕᕆᐊᕐᖑᔪᑦ. ᑕᐃᒃᑯᐊ ᓄᑕᖅᑲᑦ 
ᑎᑎᕋᖃᑦᑕᕐᒪᑕ ᐋᓐᓂᐊᕕᐅᑉ ᓵᖓᓂ. ᐱᒻᒪᕆᐅᒻᒪᑦ ᑖᓐᓇ. ᐱᒋᐊᖅᑕᐅᑦᑎᐊᖁᓪᓗᒍ ᑖᓐᓇ ᐊᑦᑕᓇᕐᓂᖓ 
ᑲᒪᒋᔭᐅᑦᓯᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑲᑎᒪᒡᔪᑎᔅᓴᕗᑦ 13. ᑲᑎᒪᒡᔪᑎᔅᓴᕗᑦ 14. ᑲᑎᒪᒡᔪᑎᔅᓴᕗᑦ 15, 
ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑎᓪᓗᒋᑦ ᐱᖁᔭᔅᓴᐃᑦ. ᑮᓇᐅᔭᓕᕆᓂᕐᒧᑦ 
ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 14 - ᑮᓇᐅᔭᐃᑦ ᐃᓚᒋᐊᕈᑎᓄᑦ (ᐊᑭᑐᔫᑎᓄᑦ) ᒪᓕᒐᖅ #2 - ᖃᐅᔨᒃᑲᐃᒍᑦ 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐃᓚᒋᐊᕈᑎᓄᑦ (ᐊᐅᓚᔾᔪᑎᓄᑦ) ᒪᓕᒐᖅ #2, 2007-08 - ᖃᐅᔨᒃᑲᐃᒍᑦ 
 
ᒪᓕᒐᒃᓴᖅ 17 - ᑮᓇᐅᔭᐃᑦ ᐃᓚᒋᐊᕈᑎᓄᑦ (ᐊᐅᓚᔾᔪᑎᓄᑦ) ᒪᓕᒐᖅ #4, 2006-07 - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᓂᒃ ᓴᖅᑭᑎᑦᑎᓂᐊᕐᕋᒪ ᓯᕗᓪᓕᖅᐹᒥ, 
ᐅᖃᓕᒫᖅᑕᐅᓂᖏᓐᓂᒃ. ᑕᐃᒪ ᓇᒡᒐᔾᔭᐅᒥ, ᓅᕕᕙ 5, 2007-ᐸᒥ, ᑖᓐᓇ ᒪᓕᒐᒃᓴᖅ 14, ᐃᓚᒋᐊᕈᑎᓄᑦ 
ᓴᓂᖅᕙᐃᓯᒪᓂᖅ ᐊᑭᑐᔫᑎᓄᑦ ᐱᖁᔭᕐᔪᐊᖅ ᑖᓐᓇ ᓇᐃᓴᐅᑎᓕᒃ 2207 08. ᓯᕗᓪᓕᖅᐹᒥ ᐅᖃᓕᒫᑕᐅᖁᓪᓗᒍ. 
ᑕᐃᒪ ᓇᒡᒐᔾᔭᐅᒥ, ᐅᖃᖅᑎᑦᑎᔩ, Bill 15, ᑖᓐᓇ ᐱᖁᔭᔅᓴᐅᑉ ᐃᓚᒋᐊᕈᑏᑦ ᑖᒃᑯᓄᖓ ᐊᐅᓚᑕᐅᓂᖏᓐᓄᑦ, 
ᑲᒪᒋᔭᐅᓂᖏᓐᓄᓪᓗ ᒪᓕᒐᒃᓴᑦ 2007-08 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎᑦᑎᔩ, ᑖᓐᓇ ᓅᕖᕙ 5-ᒥ, ᑖᓐᓇ 07, ᐱᖁᔭᔅᓴᖅ 17 ᐃᓚᒋᐊᕈᑎᓄᑦ ᓴᓂᖅᕙᐃᓯᒪᔪᓄᑦ 
ᐊᐅᓚᑦᑎᔾᔪᑎᓄᑦ ᑲᒪᒋᔭᐅᔪᓂᒃ ᐱᖁᔭᕐᔪᐊᖅ ᓈᓴᐅᑎᓕ 0607 ᓯᕗᓪᓕᖅᐹᒥ ᐅᖃᓕᒫᑕᐅᖁᓪᓗᒋᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦ ᒥᓂᔅᑕ. ᑲᑎᒪᔾᔪᑎᒃᓴᕗᑦ 15. ᑲᑎᒪᔾᔪᑎᒃᓴᕗᑦ 16 ᑲᑎᒪᔾᔪᑎᒃᓴᕗᑦ 17. ᑲᑎᒪᔾᔪᑎᒃᓴᕗᑦ 18. 
ᑲᑎᒪᔾᔪᑎᒃᓴᕗᑦ 19, ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᕐᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ ᐊᓯᖏᑦ. ᐱᖁᔭᒃᓴᖅ 16, ᒥᔅᑕ 
ᐹᓇᐸᔅ ᐃᒃᓯᕙᐅᑕᐅᓗᓂ.  
 
ᒪᓐᓇ ᑲᔪᓯᒋᐊᓚᐅᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, ᓄᖅᑲᖓᑲᐃᓐᓇᓂᐊᖅᑐᒍᑦ 20-ᒥᓂᔅ. ᐃᖅᓱᒃᑏ. 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᑦ 15:11ᒥ ᐊᒻᒪ ᑲᑎᒪᔨᕋᓛᑦ ᑲᑎᒪᒋᐊᖅᑐᑎᒃ 15:39ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᖁᔭᓐᓇᒦᒃ, ᐅᑎᕋᔅᓯ, ᑲᑎᒪᔨᐅᖃᑎᒃᑲ. ᒫᓐᓇ ᑖᓐᓇ ᑲᑎᒪᔨᕋᓛᕝᕕᒋᔭᕗᑦ 
ᐱᒋᐊᕐᓂᐊᓕᕐᒥᒐᑦᑕ. ᑕᕝᕙᓂ ᑲᑎᒪᔨᕋᓛᓂᑦ ᐱᓕᕆᐊᕆᓂᐊᖅᑕᕗᑦ ᐅᓇ ᓈᓴᐅᑎᓕᒃ ᐱᖁᔭᒃᓴᖅ 16. ᑲᑎᒪᔩᑦ 
ᖃᓄᖅ ᐃᓱᒪᖃᓕᖅᐱᓯ ᐅᓪᓗᒥ? ᒥᔅᑕ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᓕᕙᐃ ᐹᓇᐸᔅ. ᑲᔪᓯᔪᒪᔪᒍᑦ ᒪᓕᒐᒃᓴᖅ 16 ᖃᐅᔨᓴᕐᓗᒍ 
ᐊᑭᑐᔫᑎᓄᑦ ᓇᓗᓇᐃᔭᖅᓯᒪᔪᑦ. ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐅᑭᐅᖅᑕᖅᑐᒥ, ᓄᓇᕗᒻᒥ ᐱᓕᕆᐊᕆᓗᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ, ᑲᑎᒪᑐᐃᓐᓇᖅᑐᑦ ᐊᖏᖅᐱᓰ ᑖᒃᑯᐊ ᐊᑭᑐᔫᑎᓄᑦ ᓇᓗᓇᐃᔭᖅᓯᒪᔪᑦ 
ᐱᓕᕆᐊᕆᔭᐅᖁᓪᓗᒋᑦ, ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ ᐅᑲᓕᖅ ᖃᐃᖁᔨᕖᑦ ᑕᐃᒃᑯᓂᖓ ᐃᓚᒋᓂᐊᖅᑕᕐᓂᑦ 
ᐊᖏᔪᖅᑲᐅᑎᓂᒃ ᑕᐃᑯᖓ ᓵᒧᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐃᖅᑲᖅᑐᐃᔪᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐊᖏᖅᐳᖅ ᑲᑎᒪᑐᐃᓐᓇᖅᑐᑦ ᑖᓐᓇ ᒥᓂᔅᑕ ᑕᐃᑯᓐᖓᖁᓪᓗᒍ. ᒥᓂᔅᑕ 
ᐃᓚᖃᕐᓂᐊᖅᐲᑦ? 
 
ᓯᕗᓕᖅᑎ ᐹᓪ ᐅᑲᓕᖅ: ᐄ. 
 
ᐃᒃᓯᕙᐅᑕᖅ: ᒪᓕᒐᓕᐅᑏᑦ ᐊᖏᖅᐹᑦ? 
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᖅᑏ, ᐃᑲᔪᓚᐅᒃᑭᑦ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ. 
 
ᖁᔭᓐᓇᒦᒃ, ᐃᖅᓱᖅᑏ.  ᑎᑎᕋᖅᓯᒪᓂᐊᕐᒪᑕ ᑖᒃᑯᐊ ᑕᕝᕙᓂ ᐊᐱᖅᓱᖅᑕᐅᔪᓐᓇᖃᑎᒋᔭᖏᑦ ᒥᔅᑕ ᐅᑲᓕᒃ 
ᐊᑎᖏᓪᓗ ᑕᐃᔪᓐᓇᕈᕕᒋᑦ. 
 
ᓯᕗᓕᖅᑎ ᐹᓪ ᐅᑲᓕᖅ:  ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᐅᔨᒪᔭᓯ ᑕᓕᖅᐱᓃᑦᑐᖅ ᑐᖏᓕᕆᔭᕋ ᒫᑯᓯ ᕙᐳ, 
ᑖᓐᓇ ᖃᐅᔨᒪᓕᖅᑕᓯ ᓴᐅᒥᓐᓃᑦᑐᖅ ᐃᐊᑦᕗᑦ ᑎᓐᒍ, ᑖᓐᓇ ᑐᑭᒧᐊᖅᑎᒋᔭᕗᑦ ᑮᓇᐅᔭᓕᕆᓂᕐᒧᑦ ᐊᓪᓚᕝᕕᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑲᑎᒪᑐᐃᓐᓇᖅᑐᑦ ᐊᔭᐅᖅᑎᒃᑯᓐᓄᑦ ᐅᖃᐅᓯᒃᓴᖃᖅᐹᑦ? ᒥᔅᑕ 
ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑲᑎᒪᑐᐃᓐᓇᖅᑐᑦ ᑖᒃᑯᐊᓕ ᓇᓗᓇᐃᖅᓯᓯᒪᒻᒪᑕ 

2008-09-ᒥ.  
 
ᑮᓇᐅᔭᐃᑦ ᐊᑭᑐᔫᑎᓄᑦ $2,900,000. ᐊᒻᒪᓗ ᓇᓚᐅᑦᑖᖅᓯᒪᓗᓂ 52-ᐳᓴᒥ ᖁᑦᑎᓐᓂᖅᓴᐅᓂᖃᖅᑐᑎᒃ 2007-
08-ᒥ ᑖᒃᑯᐊ ᑮᓇᐅᔭᐃᑦ. ᑕᐃᒪᓕ ᓯᕗᓪᓕᕐᒥ ᓴᖅᑭᓚᐅᖅᓯᒪᔪᑦ ᑐᒃᓯᕋᐅᑎᓂᒃ ᓄᑖᓂᒃ ᐊᖑᑎᓄᑦ 
ᒪᒥᓴᕐᕕᒃᓴᐅᓂᐊᖅᑐᒥᑦ ᑲᖏᖅᖠᓂᕐᒥ.  
 
ᐃᒃᓯᕙᐅᑖᖅ, ᑖᓐᓇ ᒥᓂᔅᑕ ᓇᓗᓇᐃᖅᓯᓂᐊᕐᒪᑦ ᑕᐃᓐᓇ ᐊᓄᒡᓚᒃᓰᕕᐅᓂᐊᖅᑐᖅ ᑕᐃᑲᓂ ᐃᓄᖃᕈᓐᓇᕐᓂᐊᖅᑐᖅ 
ᑕᐅᕙᓐᖓᑦ ᓄᓇᓕᓐᓃᓐᖔᖅᑐᓂᒃ ᑭᕙᓪᓕᕐᒥ, ᑲᖏᖅᖠᓂᕐᒥᑦ ᑖᓐᓇ ᐊᐅᓚᑕᐅᓂᐊᖅᑐᖅ ᐊᒻᒪᓗ 
ᐃᑲᔪᖅᑐᖅᑕᐅᓗᑎᒃ ᐊᒻᒪᓗ ᑕᐃᒪᓐᓂ ᐊᖏᑎᒋᔪᓂᒃ. 
 
ᑖᓐᓇ ᐃᖅᑲᖅᑐᐃᕕᓕᕆᔨᒃᑯᓐᓂ ᓂᕈᐊᖅᑐᖅ ᓄᑖᖅ ᐃᑲᔪᖅᑕᐅᕕᐅᓂᐊᖅᑐᖅ ᐊᑭᖃᕐᓂᐊᖅᑐᖅ $34,084,000 
ᑲᑎᑦᑐᒍ. ᐃᒃᓯᕙᐅᑖᖅ, ᑲᑎᒪᑐᐃᓐᓇᖅᑐᐃᑦ ᑖᒃᑯᐊ ᓂᕆᐅᑦᑐᑦ ᑲᑎᒪᔨᕋᓛ ᓂᕆᐅᑦᑐᑦ ᑖᒃᑯᐊ 
ᐃᖅᑲᖅᑐᐃᕕᓕᕆᔨᒃᑯᑦ ᑖᒃᑯᐊ ᐅᖓᓯᓐᓂᖅᓴᒧᑦ ᐃᑲᔪᕐᓂᐊᕐᒪᑕ ᒫᓐᓇᐅᔪᖅ ᑕᐃᑲᓂ ᐃᓂᖃᕈᓐᓇᖅᓯᓗᑎᒃ ᐊᒻᒪᓗ 
ᓄᓇᑦᓯᐊᕐᒨᓐᖓᐅᖃᑦᑕᕐᓂᐅᔪᖅ ᑕᐃᑯᖓ ᓯᓚᑖᓂᑦ ᐅᑭᐅᖅᑕᖅᑐᒧᑦ ᑕᐃᑯᓐᖓᕈᓐᓇᕐᓂᐊᕐᒪᑕ. 
 
ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᒻᒪᑕ ᑖᒃᑯᐊ ᐊᖏᔫᒃ ᒪᕐᕉᒃ ᐊᓄᓪᓚᔅᓰᕕᐅᔫᒃ ᑲᖏᖅᖠᓂᕐᒥ ᐊᒻᒪ ᐃᖃᓗᓐᓂ 
ᓈᒻᒪᓐᓂᐊᕐᒪᑦ ᐊᐅᓚᑕᐅᓂᕆᔭᖓ ᐊᒻᒪᓗ ᒥᐊᓂᕆᔭᐅᑦᑎᐊᕐᓂᖓ ᐊᐅᓚᑕᐅᔪᑦ ᑮᓇᐅᔭᐃᑦ ᐃᓗᐊᓂ. ᑖᒃᑯᐊ 
ᑲᑎᒪᔨᐊᓛᑦ ᐊᔭᐅᖅᑐᐃᕗᑦ ᐃᖅᑲᖅᑐᐃᕕᓕᕆᔨᒃᑯᓐᓂᑦ ᓈᒻᒪᑦᑎᐊᖁᓪᓗᒋᑦ ᑮᓇᐅᔭᐃᑦ ᑖᒃᓱᒧᖓ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᑕᑯᔪᒪᒻᒪᑕ ᓄᑖᒥᑦ ᒪᑭᓯᒪᔪᒥᑦ ᐱᖅᑯᓯᖏᑦᑎᒍᑦ ᐊᑦᑐᐊᔪᓂᒃ ᐱᓕᕆᐊᑦ 
ᐃᓗᓕᖃᕈᓐᓇᖁᓪᓗᒋᑦ ᐊᒻᒪᓗ ᑖᒃᑯᐊ ᐃᑲᔪᖅᑕᐅᔪᓐᓇᖁᓪᓗᒋᑦ ᑕᒪᓐᓇ ᒥᒡᓕᒋᐊᖅᑕᐅᖁᓪᓗᒍ ᓄᓇᕗᒻᒥ 
ᐱᕋᔭᖃᑦᑕᖅᑐᑦ, ᑎᒍᔭᐅᖃᑦᑕᖅᑐᑦ ᐊᒻᒪᓗ ᑖᓐᓇ ᐃᓂᒋᔭᐅᓂᐊᖅᑐᖅ ᓄᓇᖃᕐᓂᐊᖅᑐᖅ ᑕᐃᑲᓂ 
ᓇᓗᓇᐃᖅᑕᐅᓯᒪᔪᖅ ᑲᑎᒪᔨᕋᓛᓄᑦ ᑖᒃᑯᐊᓗ ᑕᑯᔪᒪᓪᓗᑕ ᒐᕙᒪᒃᑯᑦ ᓅᒋᐊᕈᓐᓇᖁᓪᓗᒋᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᑦᑎᓂᕐᒥᑦ ᐱᕕᖃᕈᓐᓇᖁᓪᓗᒋᑦ ᖁᑦᑎᓐᓂᖅᐹᓂᓪᓗ ᐊᑲᐅᔪᓂᑦ ᐃᖅᑲᓇᐃᔭᖅᑎᖃᕐᓗᑎᒃ ᑕᐃᑲᓂ. 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᕐᒪᑕ ᐃᓕᖓᔪᓂᑦ 
ᑮᓇᐅᔭᐃᑦ ᑖᒃᑯᓄᖓ ᐃᖅᑲᓇᐃᔭᖅᑎᐅᓂᐊᖅᑐᓄᑦ ᑕᐃᑲᓂ ᐊᔾᔨᒋᓂᐊᕐᒪᒍ ᑖᒃᑯᓇᓂ ᐃᖅᑲᖅᑐᐃᕕᓕᕆᔨᒃᑯᑦ 
ᓈᓴᐅᑎᓂᒃ ᐃᓕᓯᒪᔭᖏᓐᓂᑦ. ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᐱᔭᒃᓴᖃᖅᑐᑦ ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᑎᒌᑦᑎᐊᖁᓪᓗᒋᑦ ᐊᒻᒪᓗ ᑖᒃᑯᐊ ᓈᒻᒪᒃᓯᐊᖁᓪᓗᒋᑦ ᐃᒡᓗᕐᔪᐊᑦ ᑕᐃᑲᓂ ᐊᑐᐃᓐᓇᐅᓗᑎᒃ 
ᐃᖅᑲᓇᐃᔭᕐᑎᓄᑦ. ᑕᐃᑲᓂ ᓄᑖᒥ ᒪᑭᑕᔪᒥ.  
 
ᐃᒃᓯᕙᐅᑖᖅ ᐃᓚᒋᔭᐅᔪᑦ ᑕᒡᕙᓂ ᒪᓕᒐᓕᐅᕐᑎᑦ ᖁᕕᐊᓱᒃᑐᑦ ᑕᒪᓐᓇ ᐃᓚᒌᓄᑦ ᓲᕐᓗ 
ᐱᑦᑎᐊᓐᖏᓐᓂᐅᖃᑦᑕᕐᑐᖅ, ᓄᖅᑲᕐᑎᑦᓯᓇᓱᐊᕈᓰᑦ ᐱᖁᔭᖅ. ᑖᓐᓇ ᑲᔪᓯᓂᐊᕐᒪᓐ ᐋᖅᑭᑦᑕᐅᓗᓂ ᐊᒻᒪᓗ 
ᐃᑲᔫᑕᐅᓗᓂ ᑕᒪᒃᑯᓄᖓ ᒥᒃᖠᒋᐊᕈᑕᐅᓂᐊᕐᑐᑦ ᑕᒪᒃᑯᓄᖓ ᐱᕋᔭᓐᓂᐅᖃᑦᑕᕐᑐᓂ ᓄᓇᕗᒥ. ᒪᓕᒐᓕᐅᕐᑏᑦ 
ᓂᕆᐅᒃᑐᑦ ᑕᒪᓐᓇ ᐅᑉᓗᒥᒧᑦ ᐃᓕᖓᓕᕐᑐᓂᒃ ᐋᖅᑭᑦᓯᓂᐊᕐᒪᑕ ᓄᑖᒥᒃ ᐱᖁᔭᒃᓴᒥᒃ ᒪᓕᒐᒃᓴᒥᒃ.  
 
ᐃᒃᓯᕙᐅᑖᖅ, ᑖᒃᑯᐊ ᒪᐃ 2007ᒥ ᐃᖅᑲᖅᑐᐃᕕᓕᕆᔨᒃᑯᑦ ᓴᖅᑭᑦᑎᓚᐅᕐᒪᑕ ᑲᔪᓯᓚᐅᕐᑐᓂᒃ. ᓄᒃᑎᖅᑕᐅᓪᓗᑎ 
ᐅᑭᐅᖑᔪᒧᑦ ᑮᓇᐅᔭᐃᑦ ᐊᒻᒪᓗ ᑲᔪᓯᓂᐊᕐᖢᑎᒃ ᐊᕐᓇᓄᑦ ᑖᓐᓇ ᐊᓄᓪᓚᒃᓰᕕᖑᓂᐊᕐᑐᖅ ᑕᐃᒫᒃ $1.187ᒥᓕᔭᓐᒥᒃ 
ᑖᒃᑯᐊ ᐊᕐᓇᐃᑦ ᐊᓄᓪᓚᒃᓰᕕᖓ ᐃᓱᒫᓘᑕᐅᖏᓐᓇᖃᑦᑕᕐᒪᑦ ᑲᑎᒪᔨᕈᓯᓄᑦ. ᑖᓐᓇᓗ ᐱᔾᔪᑕᐅᔪᖅ ᓄᓇᕘᒥ 
ᒪᒥᐊᓇᕈᑕᐅᓪᓗᓂ ᑖᒃᑯᐊ ᑕᐅᕗᖓ ᐃᖅᑲᖅᑐᐃᕕᓕᕆᓂᕐᒧ ᐃᓕᔭᐅᖃᑦᑕᕐᓂᖏᑦ ᐃᒃᓯᕙᐅᑖᖅ.  
 
ᒥᓂᔅᑕ ᓇᓗᓇᐃᓚᐅᕐᒪᑦ ᐊᖏᔪᒥᒃ ᐱᓕᕆᐊᖑᓂᐊᕐᒪᓐ ᑖᓐᓇ ᐱᒋᐊᕐᓗᓂ 2008-ᒥ. ᑖᓐᓇ ᐊᑭᒋᓂᐊᕐᑕᖓ 
ᓇᓚᐅᑦᑕᕐᑕᐅᓯᒪᔪᖅ $4.5 ᒥᓕᔭᓐᒥᒃ ᐊᑭᖃᓚᖓᔪᖅ. ᒪᓕᒐᓕᐅᕐᑏᑦ ᓂᕆᐅᒃᑐᑦ ᑖᓐᓇ ᑐᑭᓯᐅᒪᑎᑕᐅᓂᐊᕐᒪᑕ 
ᑲᔪᓯᓂᕆᔭᖓᓂᒃ, ᓴᓇᔭᐅᓂᖓᓄᓪᓗ.  
 
ᐃᒃᓯᕙᐅᑖᖅ ᐃᓚᒋᔭᐅᔪᑦ ᐃᑲᔪᕐᑐᐃᔪᑦ ᑖᒃᓱᒥᖓ ᑖᒃᑯᓂᖓ ᒪᓕᒐᓕᐅᕐᑏᑦ ᑕᒪᑦᓱᒧᖓ ᓄᓇᒧᑦ 
ᐊᐅᓪᓚᕐᑎᑦᓯᖃᑦᑕᕐᓂᕐᒥ ᐱᓕᕆᐊᕆᔭᐅᔪᓂᒃ ᐱᓗᐊᕐᑐᓂᒃ, ᑕᒪᒃᑯᐊ ᒪᒃᑯᑦᑐᑦ ᐱᕋᔭᖃᑦᑕᕐᑐᑦ. ᒥᓂᔅᑕ 
ᓇᓗᓇᐃᓚᐅᕐᒪᓐ ᐃᖅᑲᖅᑐᐃᕕᓕᕆᔨᒃᑯᓐᓂᒃ ᐃᑲᔪᕐᑐᐃᓂᕋᐃᓪᓗᓂ ᑕᒪᒃᑯᓂᖓ ᐱᓕᕆᐊᖑᔪᓂᒃ. ᐊᔭᐅᖅᑐᖅᑕᕗᑦ  

ᑖᒃᑯᐊ ᒪᓕᒐᓕᐅᕐᑏᑦ, ᖃᐅᔨᒃᑲᕐᑕᐅᔪᓐᓇᖁᓪᓗᒋᑦ ᓄᓇᓕᖁᑎᖏᓐᓄᓪᓗ ᐊᒻᒪ ᐊᖏᕋᕐᕆᔭᐅᔪᑦ ᓄᓇᓕᓐᓂ. 
ᑕᒪᓐᓇ ᑮᓇᐅᔭᖅ ᐅᑭᐅᖅ ᑕᐅᕗᖓ ᑲᔪᓯᓂᐊᕐᒪᓐ ᓴᖅᑯᒥᓗᑎᒃ. ᓄᓇᐃᑦ ᐊᐅᓪᓛᕐᕕᐅᖃᑦᑕᕐᓂᐊᕐᑐᑦ ᓄᓇᓕᕋᓛᑦ.  
 
ᐱᐊᓂᓕᕐᓱᖓ ᐅᒃᑯᐃᕐᔪᑎᓐᓂ ᐅᖃᐅᓯᕗᑦ ᐊᒻᒪᓗ ᐃᓚᒋᔭᐅᔪᑦ ᑲᔪᓯᓂᐊᕐᒪᑕ ᐃᓱᒫᓘᑎᖏᓐᓂᒃ 
ᐅᖃᐅᓯᒃᓴᖏᓐᓂᓪᓗ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒪᑉᓴᓚᒃ. ᑲᔪᓯᒋᐊᖏᓂᑦᑎᓐᓂ ᐃᖅᑲᐃᑎᑦᑎᒋᐊᕈᒪᔪᖓ ᑲᑎᒪᔨᐅᔪᓂᑦ. ᐅᑯᓂᖓ, 
ᒪᓕᒃᖢᒍ ᑖᓐᓇ ᒪᓕᒐᖅ 77 ᐅᖂᑕᓐᖑᐊᓕᒃ (1) ᐅᖂᑕᓐᖑᐊᖅ. 10 ᒥᓂᑦᔅᒥᒃ ᐅᖃᓪᒪᒍᓐᓇᕐᐳᓯ ᐊᒻᒪ ᒪᓕᒃᑐᖢᒍ 
ᑖᓐᓇ ᒪᓕᒐᖅ 77 ᐅᖂᑕᓐᖑᐊᖅ (2) ᒪᓕᒡᓗᒍ, ᑖᓐᓇ ᐃᒃᓯᕙᐅᑕᐅᑉ ᐃᓱᒪᓕᐅᕈᑎᒋᔭᖓ, ᒪᓕᒐᓕᐅᕐᑏᑦ 
ᐅᖃᓪᓚᒍᓐᓇᕐᐳᑦ ᐊᑕᐅᓯᐊᓐᖏᓪᓗᑎᒃ ᑖᑦᓱᒧᖓ ᐅᖃᐅᓯᐅᔪᒧᑦ ᑭᓯᐊᓂ ᐊᓯᖏᑦ ᒪᓕᒐᓕᐅᕐᑏᑦ ᐅᖃᓪᓚᒍᒪᔪᑦ 
ᐱᔭᕇᕐᐸᑕ. ᐊᒻᒪᓗᑦᑕᐅᖅ ᐅᖃᕈᒪᔪᖓ ᑲᑎᒪᔨᐅᖃᑎᓐᓄᑦ. ᑖᒃᑯᐊ ᖃᓄᑐᐃᓐᓇᖅ ᐊᐱᖅᑯᑎᒋᔭᓯ 
ᓇᓗᓇᐃᔭᕐᓯᒪᑦᓯᐊᕐᓗᒋᑦ ᐊᐱᖅᓲᑎᒋᖃᑦᑕᖁᓪᓗᒋᑦ ᑕᕝᕘᓇ ᒪᑉᐱᕐᓯᕙᓪᓕᐊᑎᓪᓗᑕ, ᕿᒥᕐᕈᑎᓪᓗᑕᓗ ᑖᒃᑯᓂᖓ 
ᐊᕕᒃᑐᖅᓯᒪᔪᖁᑎᒋᔭᐅᔪᓂᒃ ᓇᓗᓇᐃᔭᕐᓯᒪᔪᖁᑎᖏᓐᓂᒃ ᑮᓇᐅᔭᐃᑦ.  
 
ᑲᑎᒪᔩᑦ ᐊᐱᕆᓕᕐᒥᔭᒃᑲ ᐅᖃᐅᓯᒃᓴᖃᕐᑐᖃᕐᒪᖔᑦ. ᒥᔅᑐᕐ ᑰᕐᓕ. 
 
ᑰᓕ: ᖁᔭᓐᓇᒦᖕ, ᐃᒃᓯᕙᐅᑖᖅ, ᒥᓂᔅᑐᕐ ᑐᓐᖓᓱᒃᑎᑉᐸᕗᑦ ᑕᕝᕗᖓ ᑕᒫᓃᒍᓐᓇᕋᕕᑦ ᐊᒻᒪ ᐃᑲᔪᖅᑏᒃᑭᒃ ᑕᒫᓂ. 
ᐆᒥᖓᓕ ᓂᓪᓕᕈᒪᓪᓗᖓ ᑕᐃᒃᑯᐊ ᑲᖏᕐᖠᓂᕐᒨᓚᐅᖅᓯᒪᒻᒪᑕ ᒥᓂᔅᑕᐅᑉ ᐃᑲᔪᖅᑎᖏᑦ ᐅᑭᐅᖅ 
ᐊᑐᓕᓵᓕᖅᑎᓪᓗᒍ, ᑕᐃᓐᓇ ᓂᕈᐊᖅᑕᐅᖃᑎᒋᓯᒪᔭᕋᓗ ᓚᕖᓐᓂᐊ. ᑕᐃᒃᑯᐊ ᑲᑎᖃᑕᐅᔪᓐᓇᓚᐅᖅᓯᒪᒐᑦᑎᒍᑦ 
ᑖᒃᓱᒪ ᑲᖏᕐᖠᓂᕐᒦᓐᓇᔭᖅᑑᑉ Healing Facility ᒥᒃᓵᓄᑦ.  
 
ᖃᓂᕐᕋᖅᑎᐅᔪᑦ ᐊᒻᒪ Municipal Council-ᑯᑦ ᑲᑎᔭᐅᓪᓗᑎ ᖁᕕᐊᒋᔭᐅᑦᑎᐊᓚᐅᕐᒪᑕ ᐊᒻᒪ Public Meeting-
ᖃᕐᖢᑎᒃ ᖃᐅᓕᖅᑭᑎᓪᓗᒍ. ᑖᓐᓇ ᐃᖅᑲᐅᒪᔭᐅᖁᔭᕋ ᖁᕕᐊᒋᔭᐅᓚᐅᕐᓂᖓᓂᑦ ᑐᑭᓯᕙᓪᓕᐊᓪᓗᑎᒃ ᐊᒻᒪᓗ 
council-ᑯᑦ ᐱᓕᕆᖃᑦᑕᖅᓯᒪᓪᓚᕆᒃᖢᑎᒃ ᒫᓐᓇᒧᑦ ᑎᑭᓪᖢᒍ ᓇᓂ ᐃᓂᒃᓴᖃᕋᔭᕐᒪᖔᑦ ᑕᐃᒃᑯᐊ 
ᐋᖅᑭᑦᑕᐅᓯᒪᔨᕐᖢᑎᒃ ᑕᒪᑐᒪ ᒥᒃᓵᓄᑦ.  
 
ᐆᒥᖓᓕ ᐃᒃᓯᕙᐅᑖᖅ ᐅᖃᐅᑎᒃᑲᓐᓂᕈᒪᑐᐃᓐᓇᕐᑕᕋ ᒥᓂᔅᑕ, ᑖᒃᑯᐊ ᐃᑲᔪᕐᑎᑎᑦ ᑕᐃᑲᓃᓚᐅᕐᑎᓪᓗᒋᑦ 
ᐊᖏᔪᖅᑳᓪᓚᕆᐅᓪᓗᑎᓪᓗ, Deputy Ministerᑐᐃᓗ ᐃᓚᐅᓪᓗᓂ. ᑕᐃᒃᑯᐊ ᓴᕆᒪᓱᓪᓚᕆᓚᐅᕐᒪᑕ ᑖᒃᑯᐊ 
ᑲᔪᓯᓂᐊᕐᓂᖏᓐᓂᒃ, ᐅᐱᒋᔭᐅᓚᐅᕐᒪᑕ ᑕᐃᑲᓂ Public Meetings-ᖃᕐᖢᑎᒡᓗ. ᑕᐃᒪᓐᓇ 
ᑲᑎᒪᑎᕐᑎᖃᑦᑕᒃᑲᓐᓂᕈᓯ ᐱᐅᔪᖅ ᐊᒻᒪ follow up-ᖃᕋᔭᖅᑲᓐ ᐱᕙᓪᓕᐊᓯᒪᓕᕐᓂᖓᓂᒃ ᑕᐃᒃᑯᐊ ᑕᐅᕗᖓ 
ᑎᑭᑉᐸᓪᓕᐊᓗᒋᑦ ᐸᕐᓇᒍᑎᔅᓴᐅᔪᖅ. ᑕᐃᒪᓐᓇᐃᓇᔭᖅᐸᓐ ᖁᕕᐊᒋᔭᐅᒻᒪᕆᒐᔭᕐᒪᓐ. ᑖᓐᓇ 
ᑐᓂᕐᕈᑎᒋᔪᒪᑐᐃᓐᓇᕋᑖᖅᑕᕋ. ᐅᖃᐅᑎᔭᐅᖃᑦᑕᓚᐅᕐᕋᑦᑕ ᑕᐃᒃᑯᐊᓗ ᐃᓐᓇᕐᓄᑦ, ᐃᓐᓇᐃᑦ ᑕᐃᒃᑯᐊ 
ᐅᐸᒍᑎᔪᓐᓇᖏᑦᑐᑦ ᑕᑯᔭᖅᑐᖃᑦᑕᕋᒃᑭᓐ ᑲᑎᒪᔭᖅᑐᕐᓂᐊᕐᓕᕌᖓᑦᑕ, ᑕᓚᐴᑯᓪᓗ. 
 
ᑖᓐᓇ ᐱᐅᒋᔭᐅᒻᒪᕆᓚᐅᕐᒪᓐ public meeting-ᖃᓚᐅᖅᑎᓪᓗᒋᑦ. ᑖᒃᓱᒥᖓ ᖃᐅᔨᒪᑦᑎᐊᖁᔭᑦᓯ 
ᐊᓕᐊᓇᐃᒋᔭᐅᓪᓚᕆᓚᐅᕐᒪᓐ ᑖᓐᓇ ᐃᑲᔪᖅᑐᖅᑕᐅᓪᓗᓂᓗ. ᑕᐃᒃᑯᐊ ᐃᑲᔪᖅᑕᐅᖃᑦᑕᕆᐊᓖᑦ 
ᑕᐃᑯᓐᖓᕋᔭᓐᓂᖏᓐᓂᒃ ᑐᓐᖓᓱᒃᑎᑕᐅᔪᑦ ᐃᓚᖏᓐᓂᒃ ᑐᓴᖃᑦᑕᕋᑦᑕ ᑕᐃᒪᓐᓇᐃᑦᑐᓂᓪᓕ ᐱᔪᒪᖏᑦᑐᒎᓚᔪᓂᒃ.  
ᑭᓯᐊᓂ ᑲᖏᖅᖠᓂᕐᒥ ᐃᓐᓇᐃᑦ ᓈᓚᐅᑎᒃᑯᓪᓗ ᐅᖃᖃᑦᑕᓚᐅᕐᒪᑕ ᑕᒪᒃᑯᓂᖓ ᓇᕐᕈᔪᒪᓐᖏᑦᖢᑎᒃ 
ᐃᑲᔪᖅᑕᐅᒋᐊᓕᓐᓂᒃ. ᑖᓐᓇ ᓴᕆᒪᒋᓪᓚᑖᖅᖢᒍ ᐃᓐᓇᕐᓄᑦ ᑕᐃᓐᓇ wheel chair-ᒦᒃᑲᒥ ᐅᐸᒍᑎᔪᓐᓇᖏᑦᖢᓂ.  
 
ᐅᖃᐅᑎᖁᓚᐅᕐᒫᓯ ᑖᓐᓇ ᓂᓪᓕᐅᑎᒋᒃᑲᓐᓂᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓱᓕ ᐊᐱᕆᒃᑲᓂᖅᑐᖓ ᐅᖃᐅᓯᒃᓴᑐᐃᓐᓇᕐᒥᒃ ᐅᖃᐅᓯᒃᓴᖃᑦᑐᖃᒻᒪᖔᑦ. 
ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑐᓐᖓᓱᒃᑎᑦᑎᔪᒪᓪᓗᖓ ᑖᒃᑯᓂᖓ ᓵᑦᑎᓃᑦᑐᓂᒃ. ᑖᓐᓇ 
ᒥᓂᔅᑕᕆᔭᐅᔪᖅ ᐊᒻᒪᓗ ᓇᓗᓇᐃᖅᑕᐅᖃᐅᒻᒪᓐ ᑖᒃᓱᒧᖓ ᐃᒃᓯᕙᐅᑕᕆᔭᐅᔪᒧᑦ ᑲᑎᒪᔨᕋᓛᓄᑦ. ᑲᑎᒪᔨᕋᓛᑦ, 
ᑖᒃᑯᓇᓂ ᑲᑎᒪᔨᕋᓛᓃᓚᐅᕐᕋᒪ ᐊᕐᕌᒍᒐᓴᓐᓄᑦ.  

ᑖᓐᓇ ᓂᓪᓕᐅᑎᒋᖃᑦᑕᓚᐅᖅᓯᒪᔭᕗᑦ ᑖᒃᑯᓄᖓ ᒪᓕᒐᓕᕆᔨᒃᑯᓐᓄᑦ. ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᖃᑦᑕᓂᐊᖅᑕᕋ 
ᖃᖓ ᑕᐃᓐᓇ ᐃᓪᓗᓕᐊᕆᔭᐅᓂᐊᕐᒪᖔ, ᐃᓛᒃ ᐊᕐᓇᓄᑦ ᐊᓄᓪᓚᒃᓰᕕᒃ ᖃᖓ ᓴᓇᔭᐅᓂᐊᕐᒪᖔᑦ ᓯᕗᓂᒃᓴᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓱᓕ ᐊᐱᖅᑲᓂᖅᑐᖓ ᐅᖃᐅᓯᒃᓴᑐᐃᓐᓇᕐᒥᒃ ᐅᖃᐅᓯᒃᓴᖃᑦᑐᖃᒻᒪᖔᖅ. 
ᖁᔭᓐᓇᒦᒃ. ᒫᓐᓇ ᐊᑎᕐᒥᒃ ᑎᑎᕋᖅᓯᒪᔪᓐᓃᕋᒪ. ᑖᒃᑯᓄᖓ ᐅᖃᐅᓯᒃᓴᑐᐃᓐᓇᕐᓄᑦ ᐅᖃᕈᒪᔪᓂᒃ. ᒫᓐᓇ 
ᑲᔪᓯᒋᐊᕐᓂᐊᖅᑐᒍᑦ ᑖᒃᑯᑎᒎᓇ ᒪᑉᐱᖅᑐᒐᑎᒍᑦ. ᕿᒥᕐᕈᕙᓪᓕᐊᓂᕆᖁᔭᑦᑎᓐᓂᒃ ᑖᒃᓱᒥᖓ 
ᐊᕕᑦᑐᖅᓯᒪᔪᖁᑎᒋᔭᖏᓐᓂᒃ. ᑕᕝᕙᓐᖓᑦ ᐱᒋᐊᕐᓂᐊᖅᑐᒍᑦ E-6-ᒥᑦ. (ᑐᓵᔨᒃᑯᑦ): ᒪᓕᒐᓕᕆᔨᒃᑯᑦ. 
ᐊᑭᑐᔪᖅᑐᕈᑎᔅᓴᐃᑦ ᐊᐅᓚᑦᑎᕕᒻᒧᑦ, ᐱᓕᕆᕕᒻᒧᑦ ᑕᖏᓖᑦ ᑐᑦᑕᕕᒻᒥ, $400,000. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇᐃᓛᒃ ᑲᑎᒪᔨᕋᓛᑦ ᐃᒃᓯᕙᐅᑕᖓᓐ ᓇᓗᓇᐃᖅᓯᖃᐅᒻᒪᓐ 
ᐃᖃᓗᓐᓄᑦ ᑕᐃᓐᓇ $1.1 ᒥᓕᐊᓐᓚᓯᒪᖅᑲᐅᒻᒪᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᓱᒻᒪᑦ ᑖᓐᓇ 
ᑲᔪᓯᓚᐅᖏᓚᖅ ᓴᓇᔭᐅᓂᐊᓚᐅᖅᓯᒪᔪᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ 
ᖃᐅᔨᓴᓚᐅᖅᓯᒪᔭᕗᑦ ᐊᕐᕌᓂ ᐃᒡᓗᓕᐅᕈᒪᓪᓗᑕ ᑖᓐᓇ ᑲᒪᒌᓐᓇᓂᐊᖅᑕᕗᑦ.  
 
ᐊᒻᒪᓗ ᐅᖃᐅᔾᔨᒍᒪᒋᓪᓗᖓ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑖᒃᓱᒧᖓ ᐊᑐᕐᓂᐊᖅᑐᓂᒃ ᐸᕐᓇᐅᑎᓂᒃ ᐋᖅᑭᒃᓯᓯᒪᔪᑦ 
ᐊᒻᒪᓗ ᑕᐃᓐᓇ ᑲᖏᖠᓂᕐᒧᑦ ᓴᓇᔭᐅᓂᐊᖅᑐᖅ. ᐄ, ᑕᒪᑐᒪᓂ ᐊᕐᕌᒍᒥ ᐱᕚᓪᓕᕈᒪᔪᒍᑦ.  
 
ᑕᐃᒪᐃᑦᑐᓂᒃ ᐱᑕᖃᕆᐊᖃᓪᓚᕆᒃᑲᑦᑕ ᐊᒻᒪᓗ ᐃᒡᓗᖃᑦᑎᑕᐅᔭᕆᐊᖃᕐᓂᐊᕐᕆᓪᓗᑎᒃ ᑕᐃᒃᑯᐊ ᑎᒍᔭᐅᓯᒪᔪᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒪ ᒥᓂᔅᑕᕆᔭᐅᔫᑉ ᐅᖃᐅᓯᕆᖅᑲᐅᔭᖏᑦ ᒪᓕᑐᐃᓐᓇᖅᖢᒋᑦ 
ᑖᒃᑯᐊᒎᖅ ᐸᕐᓈᕆᔭᐅᕙᓪᓕᐊᓕᖅᑐᑦ ᐊᒻᒪᓗ ᐱᕚᓪᓕᕈᒪᒋᓪᓗᓂ.  
 
ᓇᓗᓇᐃᖅᓯᒃᑲᓐᓂᕈᓐᓇᖅᐸᖃᐃ ᖃᖓ ᑕᐃᓐᓇ ᓴᓇᔭᐅᓪᓚᕆᓯᒋᐊᕐᓂᐊᕐᒪᖔᑦ ᐊᕐᕌᒍ ᐅᕝᕙᓗ ᐅᖓᓕᐊᒍᑦ. 
ᓇᓗᓇᐃᖅᓯᑲᐃᓐᓇᕐᓖ ᓇᓕᐊᖕᓂᒃ ᐊᕐᕌᒍᓂ ᑕᐃᒃᑯᐊ ᐃᒡᓗᑦ ᐅᖃᐅᓯᕆᔭᖏᑦ ᒪᑭᑉᐸᓪᓕᐊᓂᐊᓕᕐᒪᖔᖏᑦ? 
ᖁᔭᓐᓇᒥᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑐᑐ. ᒥᔅᑕ ᒥᓂᔅᑕ. 



ᕿᑎᖅᑰ, ᓄᕕᐱᕆ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2222 

 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᒃᑯᑦ) ᑕᐃᒃᑯᐊ ᐃᒡᓗᒃᓴᐃᑦ ᐅᒥᐊᖅᔪᐊᖅᑕᖃᓕᖅᐸᑦ 
ᒪᐅᓐᖓᐅᔾᔭᐅᓂᐊᖅᑐᑦ ᐊᒻᒪᓗ ᐱᔭᕇᖅᑕᐅᓴᕋᐃᓐᓂᐊᖅᑐᒃᓴᐅᔪᖅ.  
 
ᐊᖏᓗᐊᖏᒻᒪᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᓄᑖᖅ ᐊᑐᖅᑎᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. (ᑐᓵᔨᒃᑯᑦ) ᒪᓕᒐᓕᕆᔨ ᐊᑭᑐᔪᖅᑐᕈᑎᒃᓴᐃᑦ ᑐᒃᑕᕐᕖᑦ ᑲᑎᓕᒫᕐᓗᒋᑦ 
$400,000. ᑕᖏᓖᑦ ᑲᑎᓕᒫᕐᓗᒋᑦ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ E9, ᒪᓕᒐᓕᕆᔨᒃᑯᑦ ᐊᑭᑐᔫᑎᓄᑦ ᓇᓗᓇᐃᔭᐃᓃᑦ ᐃᑲᔪᖅᑕᐅᕕᒃ. ᑕᖏᓖᑦ 
ᐱᖁᑎᑦ ᑭᕙᓪᓕᕐᒧᑦ, $2,500,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᕙᓪᓕᕐᒧᑦ ᑐᕌᖓᓪᓗᐊᖏᑦᑐᖅ ᐅᓇ ᐊᐱᖅᑯᑎᒋᔪᒪᔭᕋ. ᒫᓐᓇ 
ᑕᐃᒃᑯᐊ ᐸᕐᓇᐅᑏᑦ ᑖᒃᑯᐊᖑᑎᓪᓗᒋᑦ ᐃᒡᓗᓕᐅᕐᓂᐊᖅᑎᓪᓗᒋᑦ ᑕᐅᕙᓂ ᑭᕙᓪᓕᕐᒥ 
ᐊᑑᑎᖃᓪᓚᕆᖕᓂᐊᖅᑎᓪᓗᒋᓪᓗ ᑕᐃᒃᑯᐊ ᓴᓇᔭᐅᔪᒪᔪᑦ ᐃᓚᖏᑦ ᓄᓇᓕᖕᓂᑦ ᓴᓇᔭᐅᔪᑦ ᓲᕐᓗ ᒪᑯᐊ 
ᐊᐅᓪᓚᐅᔾᔭᐅᓯᒪᑎᓪᓗᑎᒃ ᑎᒍᔭᐅᓯᒪᔪᑦ ᐊᒃᓱᐊᓗᒃ ᐃᑲᔪᕐᓂᖃᖃᑦᑕᕐᒪᑕ ᐊᑐᖅᑕᐅᖏᓐᓂᖅᓴᐅᓕᓲᖑᓪᓗᑎᒃᓗ.  
 
ᑕᐃᒃᑯᐊ ᐊᓄᓪᓚᒃᓯᕖ ᖃᓄᐃᓕᖓᖃᑦᑕᖅᐸᑭᐊ ᓲᕐᓗ ᒪᑯᐊ ᐊᐅᓪᓚᐅᔾᔭᐅᓯᒪᑎᓪᓗᒋᑦ ᐊᑲᐅᓐᖏᓕᐅᕈᑏᑦ ᖃᓄᖅ 
ᐋᖅᑭᒃᓱᖅᑕᐅᖃᑦᑕᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᕐᕚᕐᓗ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᑖᓐᓇ ᖁᔭᓐᓇᒥᖅᑕᕋ ᑕᒪᒃᑯᐊ ᓄᓇᓕᕋᓛᑦ ᐃᒫᒃ 
ᖁᔭᒋᑦᑎᐊᖅᑕᕗᑦ.  
 
ᐃᑲᔪᖃᑦᑕᕐᖓᑕ ᑕᑯᒃᑲᓐᓂᕈᒪᑦᑎᐊᖅᑐᒍᓂᓛᒃ ᓇᒥᓕᒫᖅ ᑖᒃᑯᐊ ᐃᑲᔫᑎᖃᖅᐸᖕᒪᕆᒃᐸᖕᒪᑕ ᒪᒃᑯᒃᑐᓂᑦ 
ᐱᓗᐊᖅᑐᒥᒃ. ᑖᒃᑯᐊ ᐊᕐᕌᒍᑕᒫᑦ ᐃᑲᔪᖅᐸᒃᑕᕗᑦ ᐃᒫᒃ ᑕᑯᒃᑲᓐᓂᕈᒪᑐᐃᓐᓇᖅᑐᒍᑦ ᑖᒃᑯᐊ 
ᐃᓕᓐᓂᐊᕈᑕᐅᕕᒃᔪᐊᒃᑲᓐᓂᕐᖓᑕ ᒪᒃᑯᒃᑐᓄᑦ ᐱᓗᐊᖅᑐᒥᒃ ᐊᒻᒪ ᐃᑲᔫᑕᐅᒃᑲᓐᓂᖅᐸᒃᑐᑎ ᐅᕙᑦᑎᓐᓄᑦ. ᖁᔭᓐᓇᒥᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖃᐅᔨᒪᖅᑰᕋᑦᑕ ᑕᒪᑦᑕᐸᓗᒃ ᑕᒪᒃᑯᐊ ᐃᑲᔪᖅᑕᐅᒋᐊᖃᖅᐸᒃᑐᑦ ᒪᒃᑯᒃᑐᑦ ᐱᓗᐊᖅᑐᒥᒃ ᐊᒻᒪᓗ 
ᖁᕕᐊᓱᓲᑦ ᐱᕚᓪᓕᓲᑦ ᓄᓇᓕᕋᓛᕐᒥᑎᑕᐅᓪᓗᑎᒃ.  
 
ᖃᐅᔨᒪᖅᑰᕋᔅᓯ ᑕᒪᒃᑯᐊ ᑕᐃᑯᖓ ᐃᑲᔪᖅᑕᐅᒋᐊᖃᒡᒍᔪᐃᑦ ᖃᑦᓯᐳᓴᖏᒃᑭᐊᖅ ᐊᒥᓱᐊᓗᒻᒪᕇᑦ ᐳᓴᑦᑎᔾᖓ ᑖᓐᓇ 
ᐃᒃᓯᓐᓇᓱᑯᕕᓂᐅᒐᓚᓲᖑᖕᒪᑕ ᐱᕈᖅᐸᓪᓕᐊᑎᓪᓗᒋᑦ. ᑕᐃᒪᐃᒻᒪᑦ ᐃᓐᓇᕐᓂᑦ ᑲᒪᒋᔭᐅᓕᕌᖓᒥᒃ ᐱᑦᑎᐊᖅᑐᓂᒃ 
ᐋᖅᑭᒃᐸᓪᓕᐊᓯᑲᐅᑎᒋᖃᑦᑕᕐᒪᑕ. ᑖᓐᓇ ᑕᐃᒃᑯᐊ ᒪᒃᑯᒃᑐᑦ ᐃᓄᑐᐃᓐᓇᐅᖃᑦᑕᖏᒻᒪᑕ ᐃᓕᖅᑯᓯᑦᑎᐊᕆᒃᑐᑯᓗᖕᒥᒃ 
ᐱᕈᖅᓴᓂᑰᖃᖅᐸᖏᒻᒪᑕ. ᑕᐃᒃᑯᐊ ᐃᑲᔪᖅᑕᐅᒋᐊᖃᖅᐸᒃᑐᑦ ᐱᓗᐊᖅᑐᒥᒃ.  

ᑕᒪᒃᑯᐊᓕ ᐱᕈᖅᓴᑦᑕᐅᑦᑎᐊᕐᓂᑯᐃᑦ ᑕᐃᑲᓃᖃᑦᑕᖏᑦᑐᑦ. ᑖᒃᑯᐊ ᐃᑲᔪᕆᐊᖃᓪᓚᑦᑖᕐᒪᑕ ᑕᐃᒪ department 
ᐅᔾᔨᕆᖁᔭᕋᓗᐊᒃᑲ ᑭᓱᒥᒃ ᐱᔾᔪᑎᖃᖅᖢᑎᒃ ᐃᑲᔪᖅᑕᐅᒋᐊᖃᓕᓲᖑᖕᒪᖔᑕ ᑖᓐᓇᓗ ᐃᓕᓴᕐᓇᕐᒪᑦ 
ᓇᓗᓇᖏᒻᒪᓪᓗ ᑕᒻᒪᐅᑕᐅᕙᒃᑐᖅ ᓱᓇᐅᕝᕙ ᐃᒃᓯᖕᓇᑯᕕᓂᐅᔭᕌᖓᒥᒃ. ᑕᐃᒪ ᐱᑦᑎᐊᖅᑕᐅᓕᕌᖓᒥᒃ 
ᐱᑦᑎᐊᓕᖅᐸᒃᖢᑎᒃ. ᑕᒪᒃᑯᐊᖃᐃ ᐊᕝᕗᖅᓯᒪᑦᑎᐊᕋᓗᐊᖅᐸᐃᑦ ᓲᖅ, ᑭᓱ ᐱᔾᔪᑎᒋᓪᓗᒍ ᑕᒫᓂ ᓄᓇᓕᕋᓛᓂᑦ 
ᐃᑲᔪᖅᑕᐅᒋᐊᖃᑉᐸᑦ ᐃᓂᖃᕆᐊᖃᕐᓂᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᑖᒃᑯᐊ ᓇᒻᒥᓂ ᐃᖅᑲᓇᐃᔭᖅᑎᖃᕐᕕᒋᒻᒥᔭᕗᑦ ᑕᕝᕘᓇ 
ᐃᑲᔪᖅᑏᑦ ᑖᒃᑯᓄᖓ ᓄᓇᓕᕋᓛᓄᑦ. ᑕᒪᒃᑯᓂᖓ ᐊᐅᓚᑦᑎᕙᑦᑐᓄᑦ. ᐃᒫᓪᓗ ᐱᒋᐊᕈᒪᒐᐃᒻᒪᑕ 
ᐃᓕᓐᓂᐊᖅᑎᑕᐅᕙᑦᑐᑎ ᑖᒃᑯᓄᖓ. ᑕᐃᒪ ᑕᑯᒃᑲᓐᓂᕈᒪᑐᐃᓐᓇᑎᐊᖅᑐᒍᓪᓕ ᑕᐃᒪᐃᑦᑐᓂᒃ ᓴᖅᑮᒍᒪᔪᖃᕐᓂᖅᑲᑦ 
ᐃᑲᔪᕋᔭᕐᒥᔭᕗᑦ ᐸᕐᓇᒐᓱᑦᑎᓪᓗᒋᑦ. ᖁᔭᓐᓇᒦᒃ ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. ᓄᓇᓖᑦ 
ᑕᒪᕐᒥᐸᓗᑦᑎᐊᖅ ᖃᐅᔨᒪᔪᑦ ᓱᖕᒪᑦ ᑕᐃᒃᑯᐊ ᒪᒃᑯᒃᑐᑦ ᒪᓕᒐᓂᒃ ᓯᖁᒥᔅᓯᖃᑦᑕᕐᒪᖔᑦ ᐊᒻᒪᓗ, ᒪᑯᐊ 
ᐃᓐᓇᐅᓪᓚᕆᙱᑦᑐᑦ ᓱᓕ. ᑭᓯᐊᓂᓕ ᑕᐃᒪᑦᑑᒐᓗᐊᖅᑎᓪᓗᒍ ᖃᐅᔨᓴᖅᑕᐅᓯᒪᓗᐊᕌᓗᙱᒻᒪᑦ ᑕᒪᓐᓇ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᒪᓕᒐᓕᕆᔨᒃᑯᓐᓄᑦ. ᐃᒻᒪᖄᓘᓐᓃᑦ ᐃᓕᖅᑯᓯᓕᕆᔨᒃᑯᑦ 
ᖃᐅᔨᓴᖅᑕᐅᓗᐊᓲᖑᙱᒻᒪᑕ ᓱᖕᒪᑦ ᑖᓐᓇ ᒪᒃᑯᒃᑐ ᐱᕋᔭᓚᐅᕐᒪᖔᑦ ᑎᒍᔭᐅᔭᕆᐊᖃᓕᕐᓂᕐᒪᖔᓪᓗ.  
 
ᐊᕐᕌᒍᕋᓴᐅᓕᖅᑐᓂ ᐅᓄᕐᓯᕙᓪᓕᐊᓚᐅᙱᓐᓂᖏᓐᓂ ᐱᔾᔪᑎᒃᓴᐃᑦ ᐅᓄᖅᑐᕐᔪᐊᒻᒪᕆᐊᓘᒻᒪᑕ ᓲᕐᓗ, ᑮᓇᐅᔭᐃᑦ 
ᑕᒪᐅᖓ ᑮᓇᐅᔭᓕᐅᕈᑎᒃᓴᐃᓪᓗ ᐅᓄᕐᓯᕙᓪᓕᐊᓕᖅᑎᓪᓗᒋᑦ Pan Arctic-ᑯᓐᓂ ᐅᕙᓘᓐᓃᑦ ᑲᓇᑕᐅ ᒐᕙᒪᒃᑯᖏᑦ 
ᑕᒪᐅᖓ ᑎᑭᑉᐸᓪᓕᐊᓕᕐᒪᑕ ᑮᓇᐅᔭᓕᐅᕐᐸᓪᓕᐊᓕᖅᑎᓪᓗᒋᑦ ᑕᒪᓐᓇ ᐱᕋᔭᓐᓂᖅ ᐱᕙᓪᓕᐊᓂᑰᖕᒪᑦ. ᐊᒻᒪᓗ, 
ᑕᐃᒃᑯᐊ ᐊᐅᓪᓚᖅᑎᑕᐅᒡᓗᑎᒃ ᐃᓕᓐᓂᐊᕆᐊᖅᑎᑕᐅᕙᓚᐅᕐᓯᒪᔪᑦ ᐅᑎᕋᒥᒃ ᑕᒪᓐᓇ ᐱᕋᔭᖃᑦᑕᕐᓂᖅ 
ᓴᖅᑭᑉᐸᓪᓕᐊᓕᓚᐅᕐᓯᒪᖕᒪᑦ. ᐃᓚᖏᑦ ᕿᑐᙵᓕᓐᓄᑦ ᕿᑐᙵᕇᑦ ᖃᓂᒌᙱᓗᐊᕐᓂᖏᓐᓄᑦ ᑕᐃᒪᓐᓇ 
ᐱᕋᔭᖕᓂᕐᒥᒃ ᓴᖅᑭᑦᑐᖃᕐᐸᓪᓕᐊᓕᓚᐅᕐᓯᒪᔪᖅ. ᐃᒻᒪᖄᓗ, ᑕᒪᒃᑯᐊ ᐊᐅᓪᓚᐅᔾᔭᐅᓪᓗᑎᒃ ᑎᒍᔭᐅᓯᒪᖃᑦᑕᖅᑐᖅ 
ᖃᐅᔨᓴᖅᑕᐅᖃᑦᑕᕐᐸᑕ ᑐᑭᑖᕐᐹᓪᓕᕈᓐᓇᖅᑐᒍᑦ. ᒪᑯᐊᓗ ᐱᕋᔭᑦᑕᐃᓕᒪᔾᔪᑏᑦ ᐋᖅᑭᒃᓱᖅᑕᐅᓗᑎᑦ ᖃᐅᔨᒪᓕᕋᒥᒃ 
ᑭᓱᓂ ᐱᔾᔪᑎᖃᕐᓗᑎᒃ ᑕᐃᒪᐃᑦᑑᖃᑦᑕᕐᒪᖔᖅ.  
 
ᐃᒻᒪᖃ ᐊᐱᕆᒍᒪ ᖃᐅᔨᓴᖅᑕᐅᔪᓐᓇᕐᐹ ᑭᓱᓂᒃ ᐱᔾᔪᑎᖃᕐᖢᑎᒃ ᒪᒃᑯᒃᑐᑦ ᑎᒍᔭᐅᖃᑦᑕᕐᒪᖔᖏᑦ 
ᐱᕋᔭᑦᑕᐃᓕᒪᓂᕐᒧᑦ ᓵᖓᓂᕐᓴᐅᓕᕈᓐᓇᕐᓂᐊᕋᑦᑕ ᓄᓇᕗᒻᒥ ᐅᓄᖅᑐᓂ ᐊᒻᒪᓗ ᐃᓕᓐᓂᐊᒃᓯᒪᙱᓗᐊᕐᓂᖅ 
ᐃᓚᒋᔭᐅᖃᑕᐅᓪᓗᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᐅᖃᐅᓯᑦᑎᐊᕙᒃ. ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔮᖃᕐᐸᑦᑐᑦ ᑖᒃᑯᐊ ᓇᓕᐊᑐᐃᓐᓇᖅ ᑎᒍᔭᖅ ᐃᑲᔪᖅᑕᐅᓇᓱᓪᓗᓂ ᑭᓯᐊᓂᐅᒻᒪᑦ ᑕᐃᒫ ᓱᒻᒪᖃᖓᐃ 
ᑎᒍᔭᐅᖅᑲᒻᒪᖔᖅ ᖃᐅᔨᓴᖅᑕᐅᕙᑦᑐᑦ.  
 
ᐊᒻᒪᓗ ᑖᓐᓇ ᐱᓗᐊᖅᑐᒥᖃᐃ ᓴᖑᑎᕙᓪᓕᐊᒐᓱᒃᑲᑦᑎᒍ ᒪᒥᓴᕐᓂᕐᒧᑦ ᑐᕌᖓᔫᒥᑎᒐᓱᑦᑐᒍ. ᖃᐅᔨᒪᔪᐃᓐᓇᐅᒐᑦᑕ 
ᐃᒫᒃ ᐴᖅᑕᐅᑐᐃᓐᓇᓲᖑᕙᓚᐅᕐᖓᑕ ᓯᕗᓂᐊᒍᑦ ᑕᒪᓐᓇ ᐃᑲᔫᑎᖃᓗᐊᙱᒻᒪᑦ ᓄᓇᕗᑦᒥᐅᑕᓄᑦ. ᑕᐃᒫ 
ᒪᒥᓴᕐᓂᕐᒧᑦ ᑐᕌᖓᔫᒥᔪᓂᒃ ᐊᖅᑭᒃᓱᐃᕙᓪᓕᐊᒐᓱᒃᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦ. ᐊᑭᑐᔪᖅᑐᕈᑎᓕᕆᓂᕐᒥ ᕿᒪᐃᓇᓱᙱᑦᑐᖓ, ᐊᑭᑐᔪᖅᑐᕈᑎᓂ ᑲᒪᒐᑦᑕ 
ᑖᔅᓱᒧᖓ ᑲᒪᓪᓗᑕ. ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕈᑎᖃᕐᖠᒪᖕᒪᑕ ᑮᓇᐅᔭᑎᒍᑦ ᑕᕝᕘᓇ.  

ᒪᒥᐊᖦᖢᑎᒃ ᐃᓕᓐᓂᐊᕆᐊᖃᑦᑕᓚᐅᕐᓯᒪᔪᓂ ᓱᕈᓯᒃᑯᕕᒻᒥ. ᒪᒥᓴᕈᑎᒃᓴᓂᒃ ᐅᓄᑲᓪᓚᒃᑐᓂᒃ ᐊᑐᕐᓂᐊᕐᓗᑎᒃ 
ᑲᓇᑕᐅᑉ ᒐᕙᒪᒃᑯᖏᓐᓂ ᐅᖃᖃᑎᖃᕈᒫᕐᐱᓰ ᐊᔾᔨᑲᓴᖏᖕᓂᒃ ᑮᓇᐅᔭᖅᑖᖁᓪᓗᓯ ᒪᒥᓴᐃᔾᔪᑕᐅᖃᑦᑕᕐᓂᐊᖅᑐᓂ 
ᐊᓯᖏᖕᓄᑦ ᐱᓗᐊᖅᑐᒥᒃ ᒪᒃᑯᒃᑐᓄᑦ? ᑕᒪᒃᑯᓄᖓ ᐱᔾᔪᑎᒋᔭᖏᓐᓄᑦ ᑭᖑᓂᖏᓐᓂᑦ ᑕᐃᒃᑯᐊ ᑎᒍᔭᐅᖅᑲᐅᓛᕋᑎᒃ 
ᑲᒪᒋᔭᐅᔾᔪᑎᒋᓂᐊᕐᑕᖏᓐᓂᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐᕐ ᐊᕐᕚᕐᓗᒃ, ᒥᔅᑐᕐ ᒥᓂᔅᑐᕐ. 
 
ᓯᕗᓕᕐᑎ ᐹᓪ ᐅᑲᓕᖅ: ᐃᒃᓯᕙᐅᑖᖅ, ᑖᒃᑯᐊ ᖁᕕᐊᓱᒃᑐᒍᓂᓛᖕ ᑖᒃᑯᐊ ᒪᒥᐊᕐᕕᐅᓛᕐᑐᑦᓴᐅᒻᒪᑕ, 
ᒪᒥᐊᕝᕕᐅᓪᓚᕆᓚᖓᒻᒪᑕ. ᑕᐃᒪ ᐅᖃᓗᐊᕈᓐᓇᓐᖏᑦᑐᖓ ᖃᓄᐃᓕᖓᓛᕐᒪᖔᑦ, ᑐᓴᕐᓇᓚᐅᕐᑐᖅ 
ᐸᕐᓇᐸᓪᓕᐊᒻᒪᑕ.  
 
ᐃᓛᒃ ᑖᒃᑯᐊᖏᓛᒃ ᑕᕝᕙ ᐃᖅᑲᓇᐃᔭᕐᑎᕗᑦ ᖃᐅᔨᓴᕋᓱᒃᐸᒃᑐᑦ ᑖᒃᑯᓂᖓ ᑎᒍᔭᐅᔪᓂᒃ, ᓱᖕᒪᑦ ᑕᕝᕙᓃᒻᒪᖔᑕ. 
ᒪᒥᓴᒐᓱᒃᑐᑎᒃ ᐃᑲᔪᕐᑕᐅᓇᓱᒃᐸᒃᑐᑎᒃ. ᑕᒪᒃᑯᓄᖓ ᐃᒫᒃ ᒪᒥᓐᖏᑉᐸᑦ ᓇᓕᐊᑐᐃᓐᓇᖅ ᐃᓅᓯᖓ 
ᐋᖅᑭᒋᐊᔾᔮᖏᒻᒪᑦ, ᑕᐃᒫᒃ ᑖᒃᑯᐊ ᑐᕌᕈᑎᖏᑦ ᓴᖑᑎᕙᓪᓕᐊᓇᓱᒃᑕᕗᑦ ᒪᒥᓴᕐᓂᕐᒧᑦ ᓇᓕᐊᓐᓄᑐᐃᓐᓇᖅ. ᐃᓛᒃ 
ᐊᔾᔨᒌᖏᑦᑐᐃᓐᓇᐅᒻᒪᑕ, ᐃᓚᖏᑦ ᐃᒻᒥᓂᒃ ᐊᑕᓪᓗᑎᒃ ᐃᓚᖏᑦ ᒐᕙᒪᒃᑯᓐᓂᓐᖔᕐᑐᑎ ᑕᐃᒫ ᓇᓕᐊᑐᐃᓐᓇᖅ 
ᓇᓚᐅᑦᑕᑦᓴᐅᓐᖏᒻᒪᑦ ᐊᑕᖏᖅᑖᓗᒋᓗᒋᑦ.  
 
ᑕᐃᒫᒃ ᑖᒃᑯᐊ ᐊᑐᓂᒃ ᐃᖅᑲᓇᐃᔭᕐᑎᕗᑦ ᐊᑐᓂ ᖃᐅᔨᓴᕋᓱᒃᐸᒃᑐᑦ ᑖᒃᑯᓄᖓ ᐋᖅᑭᒃᓱᐃᓂᐊᕐᖓᑕ 
ᐃᑲᔫᑎᐅᓇᓱᒃᑐᓂᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐᕐ ᒥᓂᔅᑐᕐ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ ᐊᑭᑐᔪᕐᑐᕈᑎᒃᓴᖏᑦ ᑎᒍᔭᐅᒪᕖᑦ, ᑕᖏᓖᑦ 
ᐱᖁᑏᑦ ᑭᕙᓪᓕᕐᒧᑦ ᑐᕌᖓᔪᑦ ᑲᑎᓪᓗᖏᑦ $2,500,000, ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᑉᐱᒐᖅ E4ᒧᓐ, ᒪᓕᒐᓕᕆᔨᒃᑯᑦ ᓇᐃᓈᖅᓯᒪᔪᖅ ᐊᕕᒃᑐᖅᓯᒪᔪᓂᖕ 
ᐊᑭᓕᕆᐊᓖᑦ ᑲᑎᓪᓗᒋᑦ ᐊᑭᑐᔪᕐᑐᕈᑎᒃᓴᐃᑦ $2,900,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᓕᕆᔨᒃᑯᑦ ᐱᓕᕆᕕᖓᓐ ᐱᔭᕇᕐᒪᓐ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᐊᖏᖅᑐᑦ, ᖁᔭᓐᓇᒦᒃ. ᒥᔅᑐᕐ ᒥᓂᔅᑐᕐ. ᐱᕕᖃᕐᑎᑉᐸᒋᑦ. 
 
ᓯᕗᓕᕐᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ, ᐃᖅᑯᓪᓕᐅᑕᐅᕋᑖᕐᑐᓪᓗ. ᑕᒪᓐᓇᐃᓛᖕ ᐱᓗᐊᕐᑐᒥᖃᐃ 
ᓄᓇᓕᕋᓛᓂᖕ ᐃᓇᑦᑎᓚᐅᕐᓯᒪᒐᑦᑕ ᐱᕙᓪᓕᐊᔪᒃᑯᑦ ᐃᒫᖕ ᒪᑐᐃᖓᑎᑦᓯᓪᓗᑕ, ᐊᓚᒃᑲᐅᒪᑎᑦᓯᒋᐊᒃᑲᓐᓂᕐᑐᑕ 
ᑕᑯᒃᑲᓐᓂᕈᒪᒧᑦ ᑕᐃᒪᐃᒃᑲᓐᓂᕈᓐᓇᕈᑦᑕᖃᐃ ᐃᑲᔫᑕᐅᒃᑲᓐᓂᕈᓐᓇᕐᓂᐊᕐᑐᖅ.  
 
ᐃᖅᑲᓇᐃᕐᔭᕐᑎᒃᑲ ᑎᓕᕙᒃᑲ ᐸᕐᓇᐸᓪᓕᐊᖁᓪᓗᖏᑦ ᐱᕙᓪᓕᐊᔪᒃᑯᑦ ᐃᓇᑦᑎᓪᓗᑕ ᓄᓇᕗᒻᒥᐅᑕᓕᒫᓂᒃ, 
ᓇᓪᓕᐊᑐᐃᓐᓇᖅ ᐊᑐᐃᖅᓯᒐᓱᓐᖑᐊᕐᐸᑦ ᐆᒃᑐᕋᓱᖁᓪᓗᒍ. ᑕᐃᒫᒃ ᐱᓇᓱᒃᑲᓐᓂᕐᓂᐊᕐᐳᖓ ᐊᕐᕌᒎᓛᕐᑐᒥ, 
ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᑲᓕᒃ, ᒥᔅᑕ ᐅᐃᕗ ᐊᒻᒪ ᒥᔅᑕ ᑎᓐᖑᓪ. ᒫᓐᓇ ᐃᖅᓱᖅᑏ, ᑖᒃᑯᐊ 
ᐊᐱᖅᓱᖅᑕᐅᕕᒻᒥᑦ ᐊᓂᑎᑦᑐᓐᓇᕐᓯᔭᑎᑦ. ᖁᔭᓐᓇᒦᒃ ᐃᖅᓱᒃᑏ, ᒫᓐᓇ ᑲᑎᒪᔾᔪᑎᒃᓴᑎᓐᓂ ᐱᓕᕆᐊᒃᓴᖃᕋᑦᑕ ᓱᓕ. 
ᒫᓐᓇ ᐊᐱᕆᔪᒪᔭᕋ ᒥᔅᑕ ᓯᒪᐃᓚᒃ, ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, 
ᒪᑐᐃᖅᓯᕐᖓᐅᑎᓂᒃ ᐅᖃᐅᓯᒃᓴᖃᕐᒪᖔᑦ. ᒥᔅᑕ ᓯᒪᐃᓚᒃ?  
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᑦ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᐅᖃᐅᓯᒃᓴᖃᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᑐᐃᓐᓇᕆᑦ ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᐃᒃᓯᕙᐅᑖᖅ, ᖁᕕᐊᑦᑐᖓ ᐅᓪᓗᒥ 
ᑕᕝᕙᓃᒍᓐᓇᕋᒪ ᐅᖃᐅᓯᕆᒋᐊᖅᑐᕐᓗᒋᑦ ᐱᓕᕆᕕᑦᑕ 2008-2009 ᐊᑭᑐᔫᑎᓄᑦ ᐸᕐᓇᐅᑎᑦ 
ᑲᑎᒪᑐᐃᓐᓇᕆᐊᖅᓯᒪᔪᓄᑦ. 
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑐᒃᓯᕋᖅᑐᑦ $9,470,000 ᐊᑭᑐᔫᑎᓄᑦ ᐸᕐᓇᐅᑎᓄᑦ ᐊᕐᕌᒍᖏᓐᓂ 
2008-2009. 
 
ᐊᑦᑕᓇᖅᑐᒦᑦᑕᐃᓕᒪᑎᑦᓯᓂᖅ ᐊᒻᒪᓗ ᓈᒻᒪᑦᓯᐊᖅᑐᓂᒃ ᐃᖏᕐᕋᔪᓕᕆᔾᔪᑎᖃᕐᓂᖅ ᐱᒻᒪᕆᐅᓂᖃᕐᖓᑦ 
ᐱᕙᓪᓕᐊᑎᑕᐅᒍᓐᓇᖁᓪᓗᒋᑦ ᑮᓇᐅᔭᓕᐅᕈᑎᐅᒍᓐᓇᖅᑐᑦ ᓄᓇᕗᒻᒥ. ᑕᒪᓐᓇ ᖃᐅᔨᒪᓪᓗᒍ, 
ᐃᓱᒪᑦᓴᖅᓯᐅᕈᑎᒋᓪᓗᒍ ᐊᑭᑐᔪᐊᓘᖃᑦᑕᕐᓂᖏᑦ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᖅᑖᖑᒋᐊᓖᑦ, 100 
ᐳᓴᓐᑎᑲᓴᖏᑦ ᐱᓕᕆᕕᑦᑕ ᐊᑭᑐᔫᑎᓄᑦ ᐸᕐᓇᐅᑎᖏᑦ ᐊᕐᕌᒎᓛᖅᑐᒥ ᑐᕌᖓᑎᑕᐅᔪᑦ ᐃᖏᕐᕋᔪᓕᕆᓂᕐᒨᖓᔪᓄᑦ 
ᐱᓕᕆᐊᓄᑦ. ᓄᓇᕗᒻᒥᐅᑦ ᐊᑐᐃᓐᓇᖃᑦᓯᐊᒃᑲᓐᓂᖁᓪᓗᒋᑦ ᐱᓕᕆᔾᔪᑎᑦᓴᖏᓐᓄᑦ, ᐃᒻᒥᓐᓄᑦ, ᓄᓇᕐᔪᐊᒧᓪᓗ. 
 
80 ᐳᓴᓐᑏᑦ ᐅᖓᑖᓃᑦᑐᑦ ᐊᑭᑐᔫᑎᓄᑦ ᓴᓂᕐᕙᖅᑕᐅᓂᐊᖅᑐᑦ ᑲᒪᒋᔭᐅᓂᐊᖅᑐᓄᑦ ᓄᓇᓕᓐᓂ ᐱᓕᕆᐊᓄᑦ, 
ᐊᓯᖏᑦ 20 ᐳᓴᓐᑎᖏᑦ ᐊᑐᖅᑕᐅᓂᐊᖅᑐᑎᒃ ᖃᓄᖅᑑᕈᑎᐅᓯᒪᔪᓄᑦ ᐱᓕᕆᐊᓄᑦ ᐊᑦᑐᐃᓂᖃᕐᓂᐊᖅᑐᓄᑦ 
ᐊᕕᑦᑐᖅᓯᒪᕕᓕᒫᑦᑎᓐᓄᑦ. 
 
ᖃᖓᑕᓲᒃᑯᕖᑦ 
 
ᑖᒃᑯᐊ ᐃᔨᒋᓂᖅᓴᐅᓂᐊᖅᑐᑦ ᑮᓇᐅᔭᐃᑦ 2008-09-ᒧᑦ ᐊᑐᖅᑕᐅᓂᐊᖅᑐᑦ ᐱᔭᕇᖅᑕᐅᖁᓪᓗᒋᑦ ᒪᕐᕉᒃ 
ᒥᑦᑕᕐᕖᓐᓄᑦ ᐊᖏᔫᓐᓄᒃ ᐱᓕᕆᔾᔪᑕᐅᔫᓐᓄᒃ. 
 
ᓴᓇᔭᐅᓂᖓ ᐃᑉᐱᐊᕐᔪᒻᒥ ᒥᑦᑕᕐᕕᖓᑕ ᐱᖓᔪᖓᓂᑦ ᐊᕐᕌᒍᒋᓂᐊᓕᖅᑕᖓ ᑖᒃᑯᐊ ᐱᓕᕆᐊᖃᕐᓂᐊᖅᑐᑦ 
ᐃᖅᑲᓇᐃᖅᑕᐅᓇᓱᓪᓗᑎᒃ ᓴᓇᔭᐅᓂᖓ ᐅᐊᔭᓕᕆᔾᔪᑎᖏᓐᓄᓪᓗ ᐱᓕᕆᐊᖑᓂᖓ ᓴᓇᔭᐅᒋᐊᕐᓂᐊᕐᓗᑎᓪᓗ 
ᒥᑦᑕᕐᕕᒻᒥ ᐅᑕᖅᑭᕕᐅᓂᐊᖅᑐᒥᑦ ᐊᒻᒪᓗ ᖃᖓᑕᓲᓄᑦ ᐊᓯᐅᔾᔭᐃᒃᑯᑏᑦ. 
 
ᐃᓚᒋᓪᓗᒍ, ᐃᒃᓯᕙᐅᑖᖅ, ᑖᒃᑯᓄᖓ ᐱᓕᕆᐊᖃᕐᓂᐊᖅᑐᒍᑦ ᐱᐅᓯᒋᐊᖁᓪᓗᒍ ᒥᑦᑕᕐᕕᐅ ᖄᖓ, ᑭᒻᒥᕉᑉ 
ᒥᑦᑕᕐᕕᖓᓂᑦ. ᑐᐊᐱᓕᕆᔾᔪᑏᑦ ᐱᓕᕆᐊᖑᔪᖅ ᑕᐃᑲᓂ ᐅᓄᑲᓪᓚᑦᑐᓂᒃ ᐅᖓᓯᓐᓂᖃᖅᑐᒦᒻᒪᑕ ᑐᐊᐸᐃᑦ ᐊᒻᒪ 
ᐅᐸᒐᔅᓴᐅᑦᑎᐊᓐᖏᑦᑐᑎᒃ ᒫᓐᓇᐅᔪᖅ. ᑖᓐᓇ ᐱᓕᕆᐊᕆᔭᐅᑎᓪᓗᒍ ᐃᖅᑲᓇᐃᔮᖃᕐᓂᐊᖅᑐᒍᑦ ᕼᐋᒻᒪᓚᒃᑯᖏᓐᓂᑦ 
ᑭᒻᒥᕈᕐᒥᐅᑦ ᐊᒻᒪ ᐱᓕᕆᕕᖓᓐᓂᑦ ᓄᓇᓕᓕᕆᔨᒃᑯᑦ ᓯᕕᑎᔪᒧᑦ ᐋᖅᑭᒋᐊᕈᑎᔅᓴᖁᓪᓗᒋᑦ 
ᑐᐊᐸᑖᕐᕕᔅᓴᖃᕆᐊᖃᕐᓂᖓ ᑕᒪᒃᑮᒃ ᐃᒥᑦᑕᕐᕕᒃ ᐊᒻᒪᓗ ᓄᓇᓕᒃ. 

ᐱᔭᕇᖅᑕᐅᑉᐸᑕ ᑖᒃᑯᐊ ᒪᕐᕉᒃ ᐱᓕᕆᐊᖑᔫᒃ ᓇᓗᓇᐃᖅᓯᔪᖅ ᐊᖏᖅᓯᒪᓂᑦᑎᓐᓂᒃ ᐱᐅᖁᒐᑦᑎᒍ ᒥᑦᑕᕐᕖᑦ 
ᐊᒻᒪᓗᑦᑕᐅᖅ ᐱᖁᑎᕐᔪᐊᑦ ᑕᒪᒃᑯᐊ ᐊᑦᑕᕐᓇᓐᖏᑦᑐᒥᑦ ᖃᖓᑕᓲᑦ ᐊᐅᓚᖃᑦᑕᖁᓪᓗᒋᑦ. 
 
ᐊᖅᑯᓯᐅᕐᓃᑦ ᐃᖏᕐᕋᔾᔪᑎᓄᑦ 
 
ᐱᓕᕆᕕᒃ ᑮᓇᐅᔭᓂᒃ ᐊᑐᕐᓂᕆᔭᖏᑦ, ᐊᖅᑯᓯᐅᕐᓂᕆᔭᖓᑦ ᓄᓇᓕᓐᓂᑦ ᓱᓕ $500,000-ᓂᐊᕐᒥᒻᒪᑦ 2008-09 
ᐊᕐᕌᒍᐊᓂ. 
 
ᐊᖅᑯᓯᐅᕐᓂᖅ ᑕᒪᓐᓇ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᖅ ᐊᒻᒪᓗᑦᑕᐅᖅ ᐃᒡᓗᓕᐅᕐᓂᖅ ᓄᓇᓕᓐᓂ 
ᓄᓇᓕᒻᒥᐅᓄᑦ ᐊᑐᖅᑕᐅᓂᐊᕐᒪᑕ ᐊᖑᓇᓱᑦᑎᓄᑦ, ᐊᒻᒪ ᐊᐅᓪᓛᖅᓯᒪᔪᓄᑦ ᑲᔾᔭᐅᓴᒋᐊᖅᑐᖅᑐᓄᓪᓗ, 
ᑕᑯᔭᖅᑐᖅᑐᓄᓪᓗ ᐃᓕᖅᑯᓯᑦᑎᓐᓂᑦ ᐱᒻᒪᕆᐅᔪᓂᑦ ᑲᒪᓂᐊᕐᒪᑕ.  
 
ᑖᒃᑯᐊ ᐱᓕᕆᐊᕆᔭᐅᔪᑦ ᑐᓐᖓᓱᑦᑎᑕᐅᑦᑎᐊᖃᑦᑕᖅᑐᖅ ᓄᓇᓕᓐᓄᑦ. ᖁᕕᓱᐊᑦᑎᐊᕐᒥᔪᒍᑦ ᑕᒪᓐᓇ 
ᓯᕗᒧᐊᒃᑲᓐᓂᖅᑎᑦᑐᓐᓇᕋᑦᑎᒍ ᑮᓇᐅᔭᖃᖅᑎᓪᓗᑎᒍ ᓯᓚᑖᓄᐊᖅᑎᓪᓗᒋᑦ ᓄᓇᓕᖁᑎᐊᑕ ᓯᓚᑖᓄᑦ. 
 
ᓱᓕ 39.7 ᑭᓛᒥᑐᐃᑦ ᐃᑉᐱᐊᕐᔪᒻᒥᑦ ᓇᓂᓯᕕᒻᒥ ᐊᖅᑯᑎᑯᑖᖑᔪᖅ ᑕᒪᓐᓇ ᐊᑐᖅᑕᐅᖏᓐᓇᖃᑦᑕᕐᒪᑦ ᓄᓇᓕᓐᓂ 
ᒥᑦᑕᕐᕕᓕᐊᖅᑎᓪᓗᒋᑦ. ᑖᒃᑯᐊ ᐊᑐᖅᑕᐅᖏᓐᓇᕆᐊᖃᕐᓂᐊᖅᑐᑦ ᒥᑦᑕᕐᕕᒻᒥᑦ, ᐃᑉᐱᐊᕐᔪᒻᒥᐅᑦ ᒥᑦᑕᕐᕕᖓ 
ᐃᖅᑲᓇᐃᖅᑕᐅᓇᓱᓐᓂᖓᓂ. ᐊᑭᑐᔪᖅᑐᕈᑎᒃᓴᓂᒃ ᑐᓂᓯᓯᒪᔪᒍᑦ $70,000-ᓂᒃ ᑖᒃᑯᐊ ᐊᖅᑯᑏᑦ 
ᐊᑦᑕᕐᓇᓐᖏᑦᑑᖁᓪᓗᒍ ᐊᐅᓚᐃᓐᓇᖁᓪᓗᒍᓗ ᐊᕐᕌᒍᓕᒫᖅ. 
 
ᐅᒥᐊᑦ ᑐᓚᑦᑕᕐᕕᔅᓴᖏᑦ  
 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ ᐱᓕᕆᖃᑎᖃᖅᑐᑎᒃ ᐱᓕᕆᕕᑦᑎᓐᓂᑦ 
ᓴᖅᑮᓚᐅᖅᑐᖅ ᓄᓇᕗᒻᒥ ᐅᒥᐊᑦ ᑐᓚᑦᑕᕐᕕᔅᓴᖏᓐᓄᑦ ᐅᖅᑯᐊᔅᓴᖏᓐᓄᑦ ᐅᓂᒃᑳᒥᑦ 2006-ᖑᑎᓪᓗᒍ. ᐅᓂᒃᑳᑦ 
ᑖᒃᑯᐊ ᓴᖅᑭᑦᑎᓚᐅᖅᑐᑦ ᐅᒥᐊᑦ ᐅᖅᑯᐊᖃᑦᑎᐊᖁᓪᓗᒋᑦ ᓄᓇᓕᓐᓂ ᐊᑦᑕᕐᓇᓐᖏᑦᑑᖁᓪᓗᒋᑦ 
ᑮᓇᐅᔭᓕᐅᕈᑎᒋᓇᓱᐊᖅᑕᖏᓪᓗ ᓯᕗᒧᐊᖁᓪᓗᒋᑦ.  
 
ᓱᓕ ᐊᔭᐅᖅᑐᐃᕗᒍᑦ ᐃᖃᓪᓕᐊᖅᑐᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᓴᓇᖁᓪᓗᒋᑦ ᑕᐃᒪᐃᑦᑐᓂᒃ ᑖᒃᑯᐊ 
ᑎᑎᖅᑲᓂᒃ ᐊᐅᓪᓚᖅᑎᑦᑎᓚᐅᖅᑐᖅ ᓯᕗᓕᖅᑎ ᑲᓇᑕᐅᑉ ᐊᖓᔪᖅᑳᕐᔪᐊᖓᓐᓂᑦ ᐅᕙᒍᑦ ᐊᓪᓚᕝᕕᖓᓐᓃᓐᖔᖅᑐᑦ 
ᒥᓂᔅᑕ ᕼᐆᓐ ᐊᒻᒪᓗ ᑐᖏᓕᖓᓂᑦ ᒥᓂᔅᑕ ᑮᓇᐃᓐᓇᖅ, ᒥᓂᔅᑕ ᐃᒪᕐᒥᐅᑕᓕᕆᔨᒃᑯᑦ ᑐᖏᓕᖓ. 
 
ᐊᒻᒪ $1-ᒥᓕᐊᓂᒃ ᑖᒃᑯᓄᖓ ᐱᖃᓯᐅᔾᔨᓯᒪᔪᓄᑦ ᑖᒃᓱᒧᖓ ᐃᑲᔪᖅᓱᕈᑕᐅᓂᐊᖅᑐᓂᒃ ᑖᒃᑯᐊ 
ᓯᕗᒧᐊᒍᑕᐅᖁᓪᓗᒋᑦ ᐱᓕᕆᐊᓄᑦ ᑎᑎᕋᐅᒪᓂᖏᑦ ᐸᓐᓂᖅᑑᒥᑦ ᑕᐃᓐᓇ ᐅᖅᑯᐊᖑᓂᐊᖅᑐᖅ ᑖᒃᑯᐊ 
ᕿᒥᕐᕈᓇᒃᑕᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐱᓕᕆᕕᑦᑎᓐᓄᓪᓗ ᑳᓐᑐᕌᓗ ᑐᓂᔭᐅᓂᐊᕆᓪᓗᓂ ᐊᑯᓂᐅᓐᖏᑦᑐᖅ. 
 
ᑕᐃᒪᓐᓇᑎᒋ ᐊᖏᖅᓯᒪᑎᒋᑎᓪᓗᑕ ᑲᓇᑕᐅᑉ ᒐᕙᒪᒃᑯᓐᓄᑦ ᐅᒃᐱᕈᓱᑦᑐᒍᑦ ᓴᖅᑭᑦᑎᑎᓪᓗᑕ 
ᐃᒪᕐᒥᐅᑕᓕᕆᔨᒃᑯᓐᓄᑦ ᑮᓇᐅᔭᓂᒃ ᑕᐃᒪᓐᓇᐃᑦᑐᓂᒃ ᐱᔭᕆᐊᖃᒻᒪᕆᑦᑎᓪᓗᒋᑦ. 
 
ᒥᑭᔫᑎᓄᑦ ᐊᑭᑐᔪᖅᑐᕈᑎᒃᓴᐃᑦ 
 
ᐊᓯᖏᓐᓂᒃ ᐱᓕᕆᐊᖅᑕᖃᕐᒥᔪᖅ, ᐊᑭᖃᖅᑐᑎᒃ $300,000 ᑐᖔᓂ, ᑲᑎᖅᓱᖅᑕᐅᓯᒪᔪᑦ ᐊᑎᖃᖅᑎᑕᐅᓪᓗᑎᒃ 
ᒥᑭᔫᑎᓄᑦ ᐊᑭᑐᔫᑎᑦ ᐱᓕᕆᐊᑦ. 



ᕿᑎᖅᑰ, ᓄᕕᐱᕆ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓴᓂᕐᕙᐃᓯᒪᔪᒍᑦ $1,200,000 ᐱᔭᕇᖅᑕᐅᒍᓐᓇᖁᓪᓗᒋᑦ ᐱᓕᕆᐊᑦ, ᐃᓚᒋᓕᐅᑎᓪᓗᒍ ᖃᖓᑕᔫᒃᑯᕕᒻᒥ ᐊᐳᒻᒥᒃ 
ᐱᖅᓯᑎᑦᓯᒍᑦ ᖃᐅᓱᐃᑦᑐᕐᒧᑦ, ᓴᓕᒎᑦ ᓇᐅᔮᓄᑦ ᐊᒻᒪᓗ ᒪᓂᖅᖃᑦᓴᐅᑦ ᐅᖅᓱᖅᑑᒧᑦ. 
 
ᖄᒃᑲᓐᓂᖓᒍᑦ, ᐸᕐᓇᐃᕙᓪᓕᐊᓂᕐᒧᑦ ᖃᐅᔨᓴᖅᐸᓪᓕᐊᓂᐊᕐᒥᔪᒍᑦ ᓇᓗᓇᐃᖅᑕᐅᓯᒪᖁᓪᓗᒍ ᑮᓇᐅᔭᕗᑦ 
ᐊᑑᑎᐅᑦᓯᐊᖃᑦᑕᕋᓗᐊᕐᒪᖔᑕ ᐱᕙᓪᓕᐊᑎᑦᓯᒐᓱᐊᕐᓂᕐᒧᑦ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐃᖏᕐᕋᔪᓕᕆᓂᕐᒧᓪᓗ 
ᐋᖅᑭᐅᒪᔾᔪᑎᓄᑦ ᐊᕕᑦᑐᖅᓯᒪᕕᑦᑎᓐᓂ ᓯᕗᓂᑦᓴᑎᓐᓂ. 
 
ᐱᔭᕇᕈᑎᖓ 
 
ᑲᑎᒪᔨᕋᓛᖑᑎᑲᐃᓐᓇᖅᑕᕗᑦ ᐱᓕᕆᓚᐅᖅᑐᑦ ᓯᑦᑎᑉᐱᕆᐅᑎᓪᓗᒍ, ᐊᐱᕆᔪᑎᖃᒃᑐᖃᓚᕐᒪᑦ ᒪᑯᓂᖓ ᓄᑖᓂᒃ 
ᐊᖁᑦᑐᖅᓯᐅᑎᓂᒃ ᐊᔪᖏᔪᑎᓂᒃ ᐱᓕᕆᔪᑎᖏᑕ ᓴᓇᔭᒃᓴᖁᑎᖏᓐᓄᑦ.  ᖁᕕᐊᓱᒃᑐᖓ ᐅᖃᕆᐊᒃᓴᖅ ᑕᓐᓇ 
ᓴᓇᔭᒃᓴᖅ ᐱᕙᓪᓕᐊᑦᑎᐊᕐᒪᑦ ᐊᒻᒪᓗ ᐱᔭᐅᑎᑕᐅᑐᐃᓐᓇᕆᐊᖃᕐᓂᐊᓕᕐᒪᑦ ᐱᔭᕆᖅᑕᐅᓂᐊᕋᓱᒋᔭᐅᓪᓗᓂ 
ᐅᓪᓗᖓᓂ ᕕᕗᐊᕆ 2008-ᒥ. 
 
ᐱᖃᑖ ᐊᐱᖅᑯᑕᐅᓚᐅᖅᑐᑉ ᒪᑐᒧᖓᖓᓚᐅᕐᒪᑦ ᐊᓯᐊᓄᑦ ᒥᑦᑕᕐᕕᖕᒥᑦ ᓴᓇᔭᐅᓂᐊᖅᑐᒧᑦ 
ᓯᕗᓪᓕᐊᑎᔭᕆᐊᖃᓂᖓᓄᑦ.  ᐃᖃᓇᐃᔭᕐᕕᖁᑎᒐ ᐱᓕᕆᖃᑎᖃᕐᒪᑦ ᓄᓇᓕᖕᓂᑦ ᒐᕙᒪᒃᑯᓐᓂᒡᓗ ᐱᔨᑦᓯᕋᒃᑎᒃᑯᑦ, 
ᐃᓕᖁᓯᓕᕆᔨᒃᑯᑦ ᑮᓇᐅᔭᓕᕆᔨᒃᑯᓪᓗ ᐊᕿᒃᓯᖃᑎᒋᔭᐅᓇᓱᐊᖅᖢᑎᒃ ᓴᓇᔭᒃᓴᓕᕆᓂᕐᒧᑦ ᑲᓇᑕᒥ 
ᑮᓇᐅᔭᕆᔭᐅᔪᓐᓇᖅᑐᓄᑦ, ᑕᒪᓐᓇᓗ ᑕᑯᓂᐊᕐᒥᖕᒪᑦ ᐱᔭᐅᔭᕆᐊᖃᓪᓚᕆᒃᑐᓂᒃ ᓄᓇᓕᐅᔪᑎᓄᑦ 
ᑮᓇᐅᔭᖃᒃᑎᑦᑎᒍᑕᐅᔪᓐᓇᖅᑐᓂᒃ ᓄᓇᕗᒻᒧᑦ.  ᐱᓕᕆᖃᑎᒋᔭᒃᑲ ᒥᓂᔅᑕ ᕗᕋᐅᓐ ᑕᒪᑐᒥᖓ ᐱᓕᕆᐊᖑᓂᖓᒍᑦ 
ᓯᕗᓕᖅᓯᖕᒪᑦ ᐊᒻᒪᓗ ᐊᕿᒃᓯᖃᑎᒋᒍᑕᐅᓇᓱᐊᖅᑐᑦ ᐱᕙᓪᓕᐊᑦᑎᐊᖅᑐᒪᕆᐊᓗᓪᓗᑎᒃ. 
 
ᐃᒃᓯᕙᐅᑖᖅ, ᑕᕝᕙᐅᑯᐊ ᐊᖏᔪᑕᐅᓂᖏᑦ ᐱᓕᕆᐊᑦ ᑲᒪᒋᓂᐊᖅᑕᕗᑦ 2008-2009-ᒥ. ᐃᒃᓯᕙᐅᑖᖅ, ᑕᒃᑯᐊ 
ᐸᕐᓇᐅᑎᑦ ᐊᑑᑎᖃᑦᓯᐊᕈᑎᐅᔪᑦ ᐊᒥᒐᖅᑐᒻᒪᕆᐅᖃᑦᑕᑎᓪᓗᒋᑦ ᐱᓕᕆᔾᔪᑎᑦᓴᕗᑦ, ᐊᒻᒪᓗ ᑐᕌᖓᓂᖃᑦᓯᐊᖅᑐᑦ 
ᐱᓕᕆᕕᑦᑕ ᐱᔾᔪᑎᖏᓐᓄᑦ. 
 
ᑲᔪᓯᒍᑎᖃᕐᓂᐊᖅᑐᖓ ᐊᑦᓱᕉᑎᒋᓗᒋᑦ ᐱᓕᕆᕕᑦᑎᓐᓂ ᓇᓗᓇᐃᖅᑕᐅᓯᒪᖁᓪᓗᒍ ᑲᑐᔾᔨᖃᑎᒌᓐᓂᐅᕙᑦᑐᑦ 
ᒐᕙᒪᑐᖃᒃᑯᓐᓄᑦ, ᐱᓕᕆᖃᑕᐅᕙᑦᑐᓄᑦ, ᓄᓇᓕᓐᓄᓪᓗ ᓴᙱᓕᖅᐹᓪᓕᖅᑎᒋᐊᕐᓗᒋᑦ, ᐊᒻᒪᓗ 
ᖃᓄᐃᓕᐅᕈᑎᐅᕙᓪᓕᐊᔪᑦ ᓄᓇᕗᒻᒥ ᐊᑯᓂᐅᔪᒧᑦ ᐊᑑᑎᖃᑦᓯᐊᖏᓐᓇᖁᓪᓗᒋᑦ ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ 
ᐃᓅᓯᓕᕆᓂᕐᒧᓪᓗ ᓯᕗᓂᑦᓴᖓᓄᑦ ᐊᕕᑦᑐᖅᓯᒪᕕᑦᑕ. 
 
ᖁᕕᐊᓐᓂᐊᖅᑐᖓ ᑭᐅᖃᑦᑕᕈᓐᓇᕐᓗᒋᑦ ᐊᐱᖅᑯᑎᑦᓴᖏᑦ ᒪᓕᒐᓕᐅᖅᑎᐅᖃᑎᒻᒪ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒫᓐᓇ ᐊᐱᖅᓱᖅᑕᐅᕕᒻᒧᑦ ᐃᖏᖃᑎᖃᕈᒪᕖᓐ ᐃᖅᑲᓇᐃᔭᖅᑎᓐᓂᒃ?  
ᒫᓐᓇ ᐊᐱᕆᔭᒋᑦ ᐊᐱᖅᓱᖅᑕᐅᕕᒻᒥ ᐃᖅᑲᓇᐃᔭᖅᑎᑎᑦ ᑕᐃᑲᓂ ᐊᐱᖅᓱᖅᑕᐅᕕᒻᒦᖃᑎᒋᔪᒪᔭᑏᓐ? 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᑦ ᓈᒻᒪᓴᖅᐹᓐ, ᑖᒃᑯᐊ ᐊᐱᖅᓱᖅᑕᐅᕕᒻᒧᑦ ᐃᖏᑉᐸᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐃᓯᖅᑎᓚᐅᒃᑭᓐ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ. 
 
ᖁᔭᓐᓇᒦᒃ ᐃᖅᓱᖅᑎ. ᒫᓐᓇ ᑖᒃᑯᐊ ᑎᑎᕋᖅᓯᒪᓂᐊᕐᒪᑕ ᐊᑎᖏᑦ. ᒥᓂᔅᑕ ᐊᐱᕆᔭᒋᑦ ᑖᒃᑯᐊ ᐊᑎᖏᑦ 
ᑕᐃᔭᐅᖁᓪᓗᒋᑦ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᕉᔅᒥᐅᕆ ᑮᓇᐃᓐᓇᖅ. ᓴᐅᒥᓐᓂ, 
Reverend ᒥᑐᓴᓚ ᑯᓄᒃ. ᒪ’ᓇ. 
 
ᐃᒃᓯᕙᐅᑕᖅ: ᒪ’ᓇ, ᒥᔅᑕ ᒥᓂᔅᑕ. ᒫᓐᓇ ᐃᒃᓯᕙᐅᑕᖓ ᑖᒃᑯᐊ ᑲᑎᒪᔨᕋᓛᖑᔪᐃᑦ ᒪᑐᐃᖅᓯᕐᖓᐅᑎᒥᒃ 
ᐅᖃᐅᓯᒃᓴᖃᒻᒪᖔᑦ ᐊᐱᕆᔪᒪᔭᕋ. ᒥᔅᑕ ᑰᓕ. 
 
ᑰᓕ: ᐅᖃᐅᓯᒃᓴᖃᖅᑐᒍᑦ. ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᒥᓂᔅᑕ ᖁᔭᓐᓇᒦᒃ, ᐅᖃᐅᓯᕆᔭᑎᑦ 
ᐱᐅᒋᑦᑎᐊᕐᕋᑖᖅᑕᒃᑲ ᐅᖃᓕᒫᖅᑕᑎᑦ ᐊᒻᒪᓗ ᑐᓐᖓᓱᒃᑎᐊᕆᑦᑎ ᑖᒃᑯᐊ Deputy Minister Keenainak ᐊᒻᒪ 
ᑕᐃᓐᓇ Director-ᒋᔭᓯ. ᖁᔭᓐᓇᒦᒃ. 
 
ᐃᒃᓯᕙᐅᑕᐅᑎᓪᓗᖓ ᑖᒃᑯᓄᖓ ᑲᑎᒪᔨᕋᓛᓄᑦ ᑕᒪᒃᑯᓄᖓ ᐱᖁᑎᓄᑦ ᐃᓪᓗᓕᕆᔨᓄᓪᓗ, 
ᐱᕙᓪᓕᐊᔪᓕᕆᓂᕐᒧᓪᓗ. ᖁᕕᐊᓱᓪᓚᕆᑦᑐᖓ ᑖᒃᑯᐊ ᐅᒃᑯᐃᒍᑎᒋᓂᐊᖅᑕᕗᓐ ᑕᕝᕙᓂ Committee-ᒥᑦ 
ᑲᑎᒪᑎᓪᓗᑕ ᑖᒃᑯᐊ ᐃᓱᒪᒋᓂᐊᖅᖢᑎᒍ ᐱᕙᓪᓕᐊᔪᓕᕆᔨ ᐊᒻᒪ ᐃᖏᕐᕋᔪᓕᕆᔨᒃᑯᑦ 2008-09 ᐱᖁᑎᓄᑦ 
ᐊᑐᕈᒪᔭᖏᑦ. 
 
ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᑦ, Standing Committee-ᖑᔪᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ 
September-ᒥ ᑲᑎᒪᓚᐅᖅᓯᒪᒐᑦᑕ ᖃᐅᔨᓴᖅᖢᑎᒍ ᑖᒃᑯᐊ ᐸᕐᓇᐅᑎᒋᔭᖏᑦ 2008-09-ᒧᓪᓗ ᐱᖁᑎᓄᑦ 
ᑐᕌᖅᑐᓐ.  
 
ᐃᒃᓯᕙᐅᑖᖅ, ᑖᒃᑯᐊ department-ᖑᔪᑦ 2007-08 ᐱᖁᑎᓄᑦ ᑐᕌᖅᑐᓐ, $1-ᒥᓕᐊᓐᓂᒃ ᑮᓇᐅᔭᓂᒃ GN-ᑯᓐᓂᑦ 
ᐃᑲᔫᑎᖃᕈᒪᓂᕐᒧᑦ ᑖᓐᓇ ᐅᖃᐅᓯᕆᖅᑲᐅᔭᖓ ᒥᓂᔅᑕ ᑕᒪᒃᑯᓄᖓ ᑲᖏᖅᖢᓐᓄᑦ ᐅᕝᕙᓘᓐᓃᑦ 
ᑐᓚᒃᑕᖅᕕᐅᒐᔭᖅᑐᓄᑦ ᑐᕌᖅᑐᓄᑦ ᓄᓇᓕᓐᓂ 7-ᐸᓄᑦ. ᑖᓐᓇ ᑕᕝᕙᓂ ᑐᕌᖓᔪᖃᒻᒪᓐ ᐸᖕᓂᖅᑑᒧᑦ, ᒥᑦᑎᒪᑕᓕᒃ, 
ᕿᑭᖅᑕᕐᔪᐊᖅ, ᑰᒑᕐᔪᒃ, ᑲᖏᖅᑐᒑᕐᐱᒃ, ᐃᓪᓗᓕᒑᕐᔪᒃ ᐊᒻᒪ ᓇᐅᔮᑦ. ᐊᒻᒪ ᑖᒃᑯᐊ Department of 
ᐱᕙᓪᓕᐊᔪᓕᕆᔨᒃᑯᑦ ᐱᖁᑎᓄᑦ ᑐᕌᖅᑐᓐ ᐊᑐᕈᒪᔭᖏᑦ ᑕᕝᕙᓃᑦᑐᖃᕆᓪᓗᑎᒃ $1-ᒥᓕᐊᓂᑦ ᑮᓇᐅᔭᓂᒃ. ᑖᒃᑯᐊ 
ᒐᕙᒪᒃᑯᑦ ᐋᖅᑭᒃᓯᒪᔭᖏᑦ, ᐃᑲᔫᑎᒋᔪᒪᔭᖏᑦ $6 ᒥᓕᐊᓐᖑᓂᐊᖅᑐᑎᒃ ᑕᐅᕙᓂ ᓯᕗᓂᒃᑎᓐᓂ 
ᑮᓇᐅᔭᓕᕆᕝᕕᐅᖃᑦᑕᖅᑐᓄᑦ ᐃᒻᒪᖄ 10-ᐳᓴᓐᖑᓂᐊᖅᑐᑦ ᑖᒃᑯᐊ ᐊᑐᕋᔭᖅᑕᖏᑦ ᑖᒃᑯᓄᖓ ᐱᖁᑎᓪᓚᕆᓐᓄᑦ, 
ᐱᓪᓚᕆᓐᓄᑦ.  
 
ᑖᒃᑯᐊ ᑲᑎᒪᔨᕋᓛᑦ ᑭᓯᐊᓂ ᐆᒥᖓ ᐃᓱᒫᓗᒍᑎᖃᒐᓚᓚᐅᕐᑐᑦ ᑖᒃᑯᐊ Federal Government-ᑯᑦ 
ᐃᑲᔫᑎᒋᓇᔭᕐᑕᖏᑦ ᑕᒪᒃᑯᓄᖓ ᑐᓚᒃᑕᕐᕕᕋᓛᓄᑦ, ᓴᖅᑭᑉᐸᓪᓕᐊᓗᐊᓐᖏᓐᓂᖓ ᓲᕐᓗ 
ᐱᕚᓪᓕᐅᑕᐅᔪᓐᓇᓚᕆᒃᑎᓪᓗᒍ ᓄᓇᓖᑦ ᒪᑭᑕᔾᔪᑎᒋᓇᔭᕐᑕᖏᓐᓄᑦ ᐊᒻᒪᓗ ᐃᖏᕐᕋᔾᔪᑎᒋᔪᓐᓇᕐᑕᖏᓐᓄᑦ.  
ᑭᓯᐊᓂ ᑲᑎᒪᔨᕋᓛᑦ ᐊᒥᓱᑦ ᒥᓂᔅᑐᒥᒃ ᑲᔪᓯᖁᔨᓪᓚᕆᒃᑐᑦ, Federal Government-ᑯᑦ ᐊᔭᐅᕐᑕᐅᖏᓐᓇᖁᓪᓗᒋᑦ. 
ᑮᓇᐅᔭᑦ ᑕᐃᒃᑯᐊ ᓴᖅᑭᓐᓇᓱᖁᓪᓗᒋᑦ ᐊᒻᒪ ᑕᐃᒃᑯᓄᖓ ᑐᓴᓚᐅᕐᖢᑕ, Senate Committee-ᑯᖏᓐᓄᑦᑕᐅᖅ 
ᑕᐃᑲᓃᒃᑐᖃᓚᐅᕐᓂᖓᓂᒃ.  
 
ᑖᒃᑯᐊ ᑲᑎᒪᔨᕋᓛᑦ ᐃᓕᓴᕐᓯᔫᒐᓗᐊᑦ ᑖᒪᒃᑯᐊ ᑮᓇᐅᔭᑦ ᐋᖅᑭᒃᑕᐅᖃᑦᑕᕐᑐᑦ ᐊᕐᕌᒍᑕᒫ, ᓲᕐᓗ ᐅᕙᒍᑦ ᑮᓇᐅᔭᑦ, 
ᓄᓇᕗᑦ ᒐᕙᒪᒦᓛᖕ ᐊᖏᓗᐊᓐᖏᑦᑑᔮᕋᓗᐊᕐᑎᓪᓗᒋᑦ ᐱᔾᔪᑎᐊᓗᕐᒪᑦ, ᓲᕐᓗ ᑮᓇᐅᔭᑦ Federal Government-
ᑯᖏᑦ ᓴᖅᑭᑦᑎᕙᓪᓕᐊᓐᖏᓗᐊᕐᓂᖓᓄᓐ. ᑭᓯᐊᓂ ᐃᒃᓯᕙᐅᑖᖅ ᑖᒃᑯᐊ ᑲᑎᒪᔨᕋᓛᖑᔪᑦ ᓂᕆᐅᒃᑐᑦ ᑕᒪᒃᑯᐊ 
ᐱᖁᑎᑦ ᐊᒻᒪ ᑮᓇᐅᔭᑦ ᐸᕐᖕᓇᐅᑕᐅᔪᑦ Federal Government-ᑯᑦ ᐅᖃᐅᓯᕆᔭᖏᓐᓂ ᐃᒻᒪᖄ 
ᐃᑲᔪᑐᐃᓐᓇᕆᐊᖃᕐᓂᐊᕐᑐᑦ ᓄᓇᕗᑦᒥ ᐱᕚᓪᓕᕐᐹᓪᓕᕐᑎᓐᓇᔭᕆᐊᒃᓴᖅ ᐸᕐᖕᓇᒍᑎᒋᖃᑦᑕᑉᑕ ᑕᒪᒃᑯᓄᖓ 
ᐃᖏᕋᔫᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᑕᒫᓂ. ᑕᒪᒃᑯᐊᓗ ᑲᖏᖅᖢᑯᓗᐃᑦ ᐊᒻᒪ ᑲᖏᖅᖢᖃᓐᖏᑦᑐᑦ 
ᑕᐃᒃᑯᐊ ᑐᓚᒃᑕᕐᕖᓪᓗ, Airport-ᓗ ᒥᒃᓵᓄᓐ.  ᐃᒃᓯᕙᐅᑖᖅ Federal Government-ᑯᑦ ᓲᕐᓗ 
ᐃᑲᔪᓐᖏᑦᑐᕕᓂᐅᑉᐸᑕ ᐃᑲᔫᑎᒋᔪᒪᔭᒥᓐᓂᒃ ᑕᒪᒃᑯᓄᖓ ᑲᖏᖅᖢᓄᓪᓗ ᒥᑦᑕᕐᕕᓐᓄᓪᓗ. ᑖᒃᑯᐊ Department-
ᖑᔪᖅ ᖃᐅᔨᓴᑦᑎᐊᕆᐊᖁᔭᕋᓗᐊᕗᑦ ᐃᒻᒪᖄ ᐃᓚᖓᓂᒃ ᑲᔪᓯᑎᑦᓯᔪᓐᓇᖃᑦᑕᕐᒥᔪᑦ ᐃᒻᒥᓄᐃᓐᓈᕋᓗᐊᕐᓗᑎᒃ.   
 
(ᑐᓵᔨᑎᒍᑦ) ᐃᑦᓯᕙᐅᑖᖅ ᑲᑎᒪᔨᕋᓛᖑᔪᑦ ᖃᐅᔨᓚᐅᕐᒥᔪᑦ ᐊᖏᖅᑕᐅᑉᐸᑕ ᑮᓇᐅᔭᖃᕐᑎᑦᑎᖃᑦᑕᕐᓗᑎᒃ 
ᐊᕐᕌᒍᑕᒫᕐᓯᐅᑎᖏᓐᓂ ᐊᑭᑐᔪᕐᑐᕈᑎᓄᑦ ᓄᓇᓕᓐᓂ ᐊᖅᑯᑎᐅᔪᓄᑦ ᓯᓚᑖᓅᖓᔪᒥ ᑖᒃᑯᐊ ᐸᕐᖕᓇᒍᑕᐅᔪᑦ 2008-
2009 500ᑕᐅᓴᓐᖑᒻᒪᓐ. ᑲᑎᒪᔨᕋᓛᖑᔪᑦ ᐃᓱᒫᓗᒍᑎᖃᖅᑯᑦ ᐊᑐᓕᕐᑎᑕᐅᓂᖓᓂᒃ ᐊᑯᓂᑦ ᓯᕕᑐᔪᒧᑦ 
ᐸᕐᓇᒍᑕᐅᔪᓂᒃ ᑕᒪᒃᑯᓄᖓ ᖃᖓᑕᓲᒃᑯᕕᓐᓂ ᓴᓇᔭᐅᒋᐊᖃᕐᑐᓂ ᓄᓇᕗᒻᒥ.  

ᑲᑎᒪᔨᕋᓛᓪᓗ ᓱᖅᑯᐃᓱᒃᐳᑦ ᒐᕙᒪᒃᑯᑦ 2003 ᓄᓇᕗᒻᒥ ᖃᐅᔨᓴᕐᓂᐅᓚᐅᕐᑐᖅ ᖃᖓᑕᖃᑦᑕᕐᓂᕐᒧᑦ ᐱᖁᑎᕐᔪᐊᓄᑦ 
ᐸᕐᖕᓇᒍᑕᐅᓂᐊᕐᑐᓂᒃ ᐊᑐᕆᐊᖃᕐᖓᑕ ᐱᐅᓯᑎᑕᐅᒃᑲᓐᓂᕐᓂᐊᖅᑲᑕ ᑕᒪᒃᑯᐊ ᖃᖓᑕᓲᓕᕆᓂᐅᕙᒃᑐᑦ ᑕᑭᓂᖏᑦ 
ᒥᑦᑕᕐᕕᐅᔪᑦ ᐃᓗᓕᕆᔭᖏᓪᓗ, ᖃᖓᑕᓲᖃᕈᑕᐃᓕᑦᑎᐊᖃᑦᑕᕈᓐᓃᓲᖑᒻᒪᑕ ᐊᒻᒪᓗ ᐱᐅᓯᒃᑲᓐᓂᕋᔭᕐᑐᑎᒃ. 
ᑲᑎᒪᔨᕋᓛᓪᓗ ᑎᓕᐅᕆᒃᑲᓐᓂᖅᑯᑦ ᒥᓂᔅᑕᒥᑦ ᖃᖓᑕᓲᒃᑯᕕᐅᔪᑦ ᓴᓇᒋᐊᕐᑕᐅᖃᑦᑕᕐᓗᑎᒃ ᓄᓇᕘᒥ 
ᖃᖓᑕᓲᖑᖃᑦᑕᕐᑐᓂᒃ. ᐊᒻᒪᓗ ᓇᓗᓇᐃᕐᓯᓚᐅᕐᒥᔪᑦ ᐃᓱᒪᒋᔭᐅᒋᐊᖁᔭᐅᓪᓗᑎᒃ ᐃᑲᔪᕈᑕᐅᒐᔭᕐᑐᑦ ᑕᒪᒃᑯᓄᖓ 
ᐱᓕᕆᐊᖑᔪᓂᒃ ᑮᓇᐅᔭᓕᐅᕈᑕᐅᔪᓐᓇᕐᑐᓂᒃ ᐊᓯᖏᓂᓗ. ᐱᓗᐊᕐᑐᒥᒃ ᓄᓇᓂᓐᖔᕐᑐᑦ ᐊᕕᒃᑐᖅᓯᒪᔪᓂ ᐅᕝᕙᓗ 
ᐅᔭᕋᓐᓂᐊᕐᓂᐅᔪᖅ ᑕᐃᒪᓐᓇ ᓯᕗᒧᐊᕐᐸᓪᓕᐊᒻᒪᕆᓕᕐᖓᑦ.  
 
ᐃᒃᓯᕙᐅᑖᖅ ᐋᒋᓯ 10, 2007ᖑᑎᓪᓗᒍ ᒐᕙᒪᑐᖃᒃᑯᑦ ᐊᒥᓱᑲᓪᓚᐅᔪᓂ ᐅᖃᓚᐅᕐᒪᑕ ᖁᑦᑎᑦᑐᒥ ᑐᓚᒃᑕᕐᕕᒃ 
ᐅᓯᓕᕐᓱᐃᕕᐅᒐᔭᕐᑐᖅ ᐅᖅᓴᒃᓴᐃᕕᐅᒐᔭᕐᑐᖅ ᓇᓂᓯᕕᒻᒥ. ᑭᓯᐊᓂ ᑐᑭᓯᓇᓗᐊᓐᖏᓚᖅ ᑖᒃᑯᐊ ᒐᕙᒪᑐᖃᒃᑯᑦ 
ᖃᓄᐃᓕᖓᓂᐊᕐᒪᖔᑕ ᓇᓂᓯᕕᒻᒥ ᒥᑦᑕᕐᕕᖓᓂ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᓴᓂᕐᕙᐃᓚᐅᕐᑐᑦ 
$6,400,000, 2008-2009 ᐱᔭᕇᕋᓱᓐᓂᐊᕐᓗᑎᒃ ᐃᑉᐱᐊᕐᔪᖕᒥ ᓇᓂᓯᕕᒻᒥ ᖃᖓᑕᓲᒃᑯᕕᒋᔭᖓᓐᓂ. $70,000 
ᐊᖅᑯᑎᑯᑖᖑᔪᒧᑦ ᓴᓇᔭᐅᓂᖓᓄᑦ ᐃᑉᐱᐊᕐᔪᒃ, ᐊᑯᕐᖓᓂ ᐃᑉᐱᐊᕐᔫᑉ ᐊᒻᒪ ᓇᓂᓯᕕᒃ.  
 
ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐱᓕᕆᖃᑎᖃᖁᓪᓗᑎᒃ ᒐᕙᒪᑐᖃᒃᑯᓐᓂᒃ ᓄᓇᓕᓐᓂᓗ 
ᑕᒪᓐᓇ ᐃᑲᔪᕐᐹᓪᓕᐊᑎᖃᕐᓂᐊᕐᒪᑦ. ᐊᒻᒪᑦᑕᐅ ᑲᑎᒪᔨᕋᓛᑦ ᑎᓕᐅᕆᒃᑲᓂᕐᐳᑦ ᓄᓇᕗᑦ ᒐᕙᒪᒃᑯᖏᓐᓂᒃ. 
ᐊᔪᐃᓐᓇᑲᓐᓂᖁᓪᓗᒋᑦ ᒐᕙᒪᑐᖃᒃᑯᓐᓄᑦ ᑕᒪᓐᓇ ᐱᕙᓪᓕᐊᑎᑕᐅᑦᑎᐊᓂᐊᕐᖓᑕ ᑐᓚᑦᑕᕐᕕᐅᖃᑦᑕᖅᑑ ᑕᒫᓂ 
ᓄᓇᑦᑎᓐᓂ.  
 
ᐃᔅᓯᕙᐅᑖᖅ, $75,000 ᓴᓂᕐᕙᑦᑕᐅᓚᐅᕐᒥᔪᑦ 2007, 2008 ᓄᓇᕗ ᒐᕙᒪᒃᑯᖏᑦᑕ ᐃᑲᔪᖅᑐᐃᔾᔪᑎᒋᓂᐊᕐᓗᓂᐅ 
ᕿᖓᕐᒥ ᐊᒻᒪᓗ ᐊᑐᕆᐊᓕᐊᕐᓂᕐᒥ ᐱᓕᕆᐊᒥ ᒥᑦᑕᕐᕕᒻᒥᒃ, ᐋ, ᑐᓚᑦᑕᕐᕕᒻᒥ ᐊᑐᕆᐊᒧᓪᓗ. ᑕᐃᒃᑯᐊ 
ᓇᓗᓇᐃᕐᓯᓯᒪᔪᑦ ᐅᖃᕐᓯᒪᓚᐅᕐᒪᑕ 2007, 2008-ᒥᓂ ᑭᖑᓪᓕᕐᐹᕆᓕᕋᔭᕐᖓᒍᑦ ᒐᕙᒪᒃᑯᑦ 
ᑮᓇᐅᔭᖃᖅᑎᑦᑎᓂᖏᓐᓄᑦ.  
 
ᒥᓂᔅᑕᐅᔪᕐᓕ ᓵᖏᓐᓃᑎᓪᓗᒍ ᐅᖃᓚᐅᕐᖓᑦ ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᖏᓐᓇᕐᖓᑕ ᑖᔅᓱᒥᖓ ᐊᒻᒪᓗ, 
ᐃᓚᐅᖃᑕᐅᓂᐊᖅᑐᑎ ᐱᓕᕆᐊᕆᔭᖏᑕ ᑲᑎᒪᔨᕋᓛᖏᓐᓂ. ᑲᑎᒪᔨᕋᓛᖑᔪᓪᓗ ᑎᓕᐅᕆᒃᑲᓂᕐᐳ ᒥᓂᔅᑕᐅᔪᒥᒃ 
ᑐᓴᖅᑎᑦᑎᖃᑦᑕᖁᓪᓗᒍ ᒪᓕᒐᓕᐊᕐᕕᒻᒥ ᖃᓄᑎᒋ ᐱᕙᓪᓕᐊᓂᖃᓕᕐᒪᖔᑕ ᑕᒪᔅᓱᒧᖓ ᖃᓄᕐᓗ ᓄᓇᕗᑦ 
ᒐᕙᒪᒃᑯᖏᑦ ᐃᑲᔪᖅᑐᐃᒻᒪᖔᑕ ᓯᕗᒻᒧᐊᕐᓂᐊᕐᖓᑦ.  
 
ᔫᓂᒥ ᑕᒫᓂ ᐊᕐᕌᒍᒥ $66,000 Manitoba-ᒥ ᓄᓇᕗᒻᒥ ᐊᖅᑯᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᑲᔪᓯᑎᑕᐅᓚᐅᕐᖓᑦ. 
ᐃᓚᒋᐊᕈᑎᓂᒃ ᑖᒃᑯᐊ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᒍᑎᒋᔭᖓ ᐱᖃᓯᐅᔾᔨᓚᐅᖅᑐ $5,000,000 ᑮᓇᐅᔭᓂ.  
ᑖᔅᓱᒧᖓ ᑭᓯᐊᓂᓕ ᐱᒋᐊᕐᕕᓴᓪᓚᑖᖓ ᓴᓇᒋᐊᖅᑕᐅᓪᓚᕆᕕᒋᒐᔭᖅᑕᖓ ᐊᖅᑭᒃᑕᐅᓯᒪᙱᑦᑐ ᑮᓇᐅᔭᓪᓗ 
ᑖᕝᕙᐅᓛᕋᓗᐊᕐᒪᖔᑕ ᓇᓗᓇᐃᖅᑕᐅᓯᒪᙱ. ᑲᑎᒪᔨᕋᓛᖑᔪᑦ ᐃᓕᓴᕐᓯᔫᒐᓗᐊᑦ ᑖᓐᓇ ᑲᓇᑕᒥ ᐱᓕᕆᐊᖑᔪᑦ 
ᕕᓕᐊᓐ-ᖅᑲᐃ ᐅᖓᑖᓃᒃᑲᔭᖅᑐ ᐊᒻᒪᓗ ᐊᖏᖅᑕᐅᓯᒪᑦᑎᐊᕆᐊᖃᕐᓂᐊᖅᑐ ᐋᑐᕚᒥ ᑮᓇᐅᔭᖃᖅᑎᑕᐅᓪᓗᑎᒃ 
ᐱᕙᓪᓕᐊᓂᖃᑦᑎᐊᓂᐊᖅᑲᑦ. ᐃᒃᓯᕙᐅᑖᖅ ᑲᑎᒪᔨᕋᓛᖑᔪᓪᓗ ᑎᓕᐅᕆᒃᑲᓂᖅᑯ ᒥᓂᔅᑕᐅᔪᒥ ᐊᔅᓱᕈᒃᑲᓐᓂᖁᓪᓗᒋᑦ 
ᑮᓇᐅᔭᖃᖅᑎᑦᑎᖃᑕᐅᓗᑎ Manitoba-ᒥ ᐱᓕᕆᖃᑎᖏᑦ ᐊᒻᒪᓗ ᓄᓇᕗᒻᒧᑦ, ᓄᓇᕗᒻᒥ ᑕᒪᔅᓱᒧᖓ ᐱᖃᑕᐅᔪᖅ 
ᓲᕐᓗ ᑭᕙᓪᓕᖅ ᐃᓄᐃᑦ ᑲᑎᔾᔨᖃᑎᒌᖏᑦ.  



ᕿᑎᖅᑰ, ᓄᕕᐱᕆ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᔅᓯᕙᐅᑖᖅ, ᑕᕝᕙ ᐅᖃᐅᓯᓴᕆᔭᒃᑲ 2008, 2009 ᐊᑭᑐᔪᖅᑐᕈᑎᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ 
ᐃᖏᕐᕋᔪᓕᕆᔨᒃᑯᓐᓄᑦ. (ᑐᓵᔨᒃᑯᑦ ᓄᖅᑲᖅᑐᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. (ᑐᓵᔨᒃᑯᑦ) ᑲᔪᓯᓚᐅᙱᓂᑦᑎᓐᓂ ᐃᖅᑲᐃᑎᑦᑎᔪᒪᔪᖓ ᒪᓕᓪᓗᒍ 77 (1), 
10 ᒥᓂᑦ ᓂᓪᓕᐊᔪᓐᓇᕋᕕᑦ. ᒪᓕᒻᒥᓗᒍ 77 (2) ᐃᓱᒪᕐᓲᑎᒋᓗᓂᐅ ᐃᔅᓯᕙᐅᑕᐅᑉ ᒪᓕᒐᓕᐅᖅᑎᐅᔪ 
ᐊᑕᐅᓯᐊᙱᓪᓗᓐᓂ ᐅᖃᐅᓯᖃᕈᓐᓇᖅᑐ ᐅᖃᐅᓯᕆᔭᐅᔪᒥ. ᑭᓯᐊᓂ ᑖᒃᑯᐊ ᐊᓯᖏᑦ 
ᐅᖃᐅᓯᖃᕈᓐᓇᕐᓯᓯᒪᔪᐃᓐᓇᐅᓕᖅᑲᑕ ᐅᖃᕈᒪᓯᒪᔪᑦ. ᖁᔭᓐᓇᒦᑦ. ᐊᒻᒪᓗ ᑕᒪᒃᑯᐊ ᐊᐱᖅᑯᓯᒋᔭᓯ 
ᓈᒻᒪᓈᕆᐊᖃᑦᑕᓂᐊᖅᑲᓯ ᒪᑉᐱᖅᑐᒐᖏᓐᓂ ᐅᖃᐅᓯᕆᔭᐅᔪᓂᒃ.  
 
ᐅᖃᐅᓯᔅᓴᑐᐃᓐᓇᖅᑕᖃᖅᑳ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐃᑦᓯᕙᐅᑖᖅ, ᐃᓛ ᐃᓚᒋᐊᔾᔮᖏᑕᕋ ᑖᔅᓱᒪ ᑲᑎᒪᔨᕋᓛᑦ ᐃᒃᓯᕙᐅᑕᖓᑕ ᐅᖃᓪᓚᕋᑖᖅᑕᖏᑦ.  
ᑭᓯᐊᓂ ᓇᓗᓇᐃᕐᓯᐊᕐᔪᒍᒪᓪᓗᖓ, ᑕᐃᔅᓱᒪᓂ ᒪᒃᑯᒃᑎᓪᓗᑕ ᑖᓐᓇ $500,000 ᑕᒪᒃᑯᓄᖓ ᐊᖅᑯᑎᓕᐅᖅ ᐃᓛ 
ᒪᑯᓄᖓ ᑲᔾᔮᕆᐊᕐᕕᓐᓄᓪᓗ ᐊᖑᓇᓱᕝᕕᓐᓄᓪᓗ ᐊᖅᑯᑎᓕᐅᕋᓱᖕᓂᖅ $500,000-ᖑᓕᓚᐅᕐᓯᒪᖕᒪᑦ 
ᓱᕐᕋᓚᐅᕐᓂᖏᒻᒪᑦ ᓱᓕ. ᐊᒻᒪᓗ ᐅᖃᖃᑦᑕᕐᓯᒪᔪᖓ ᓱᓕ ᑕᐃᒪᙵᓕᒫᖅ ᐃᓛ ᒪᓕᒐᓕᐅᖅᑏᑦ ᑕᒪᕐᒥᐅᒐᓗᐊᖅ.  
 
ᒪᑯᐊ ᐃᓄᐃᑦ ᑲᔾᔮᕆᔭᖏᑦ ᐱᕙᓪᓕᐊᔾᔪᑎᒋᔪᒪᔭᖏᓪᓗ ᐊᑐᕆᔭᖏᓪᓗ ᓄᓇᓕᖕᓃᑦᑐᐃᑦ 
ᑭᖑᓪᓕᐅᑎᑕᐅᖅᑰᔨᖃᑦᑕᕐᒪᑕ ᓄᓇᕗᑦ ᒐᕙᒪᒃᑯᓐᓄᑦ. ᑕᒪᒃᑯᐊ ᓄᓇᕘᑦ ᒐᕙᒪᒃᑯᑦ Department-ᖏᑕ ᐱᔪᒪᔭᖏᑦ 
ᓲᕐᓗ ᓯᕗᓪᓕᐅᓪᓗᑎᒃ. ᑖᓐᓇᑦᑕᐅᖅ ᑕᕙ ᑕᐃᒪᐃᒻᒥᔪᖅ $500,000 ᐅᖃᐅᓯᕆᔭᐅᖅᑲᐅᔪᖅ. ᑕᐃᒪᙵᑦ 
ᐊᖏᒡᓕᒋᐊᓚᐅᕐᓯᒪᙱᒻᒪᕆᒃᑐᖅ ᑖᓐᓇᑦᑕᐃᓐᓇᐅᖏᓐᓇᐅᔭᖅᑐᖅ ᐊᑭᑦᑐᕐᐸᓪᓕᐊᑎᓪᓗᒋᑦ.  
 
ᐊᒻᒪᓗ, ᐃᓄᐃᑦ ᖃᐅᔨᒪᓕᕋᒥᒃ ᐃᓅᓯᕐᒥᓂᕐᒥᓂᒡᓗ ᐅᑎᖅᑎᑦᑎᕙᓪᓕᐊᓕᕋᒥᒃ ᐅᖃᐅᓯᕐᒥᓂᒡᓗ ᐊᓐᓂᕈᓱᓕᕋᒥᒃ 
ᑕᕙᓐᓂ ᓄᓇᓕᒻᒦᑐᐃᓐᓇᖃᑦᑕᕈᒪᔪᓐᓃᕐᒪᑕ ᐱᓗᐊᖅᑐᒥᒃ ᐅᐱᕐᖔᒃᑯᑦ ᐊᐅᔭᒃᑯᓪᓗ. ᐊᒻᒪᓗ ᓂᕿᒃᓴᒥᓂᒃ ᐅᑭᐅᒃ 
ᓂᕿᒃᓴᒥᓂᒃ ᑲᔾᔮᕆᔭᒥᖕᓂᒃ ᐱᑦᓯᓕᐅᕐᓂᕐᒥᒃ ᒥᒃᑯᓕᐅᕐᓂᕐᒥᓪᓘᓐᓃᑦ ᕿᓚᓗᒐᕐᓯᐅᕐᓂᕐᒥᒡᓘᓐᓃᑦ 
ᐃᖃᓗᒐᓱᖕᓂᕐᒥᓪᓘᓐᓃᑦ. ᑕᒪᒃᑯᓂᖓ ᐃᓅᓯᕐᒥᓄᑦ ᐃᓗᐊᖅᓯᕚᓪᓕᕈᑎᒃᓴᓂᒃ ᓱᕈᓯᕐᒥᓄᓪᓗ ᐃᓕᑦᑎᕚᓪᓕᕈᑎᒃᓴᒥᒃ 
ᐊᑐᕋᓱᐊᖃᑦᑕᕐᒪᑕ ᐊᒡᓛᑦ ᕼᐊᓕᑕᐃᓕᒫᑯᓗᒃᑎᒃ ᐃᓚᖏᑦ ᐊᑐᖅᖢᒋᑦ ᓇᒧᓐᖓᒃᑲᓐᓂᕈᓐᓃᖅᖢᑎᒃ. 
 
ᑖᓐᓇ ᑭᓯᐊᓂ ᐊᒥᒐᐃᓐᓇᐅᔭᖅᐸᒃᑐᖅ ᐊᖅᑯᓯᐅᕐᓂᖅ ᓄᓇᓖᑦ ᒪᐅᖓ ᓄᓇᓖᑦ ᐊᓯᐊᓄᑦ. ᐱᓗᐊᖅᑐᒥᖃᐃ 
ᐅᕙᒍᖅᑲᐃ High Artctic-ᒥᐅᑎᒍᑦ ᐃᓛᒃ ᕿᑭᖅᑖᓗᖕᒥᐅᑎᒍᑦ ᑕᒫᓂ East coast-ᒥᑦᑐᒍ 
ᐊᔪᕐᓇᑲᓴᒻᒪᕆᖃᑦᑕᕐᒪᑦ ᐊᑭᑭᑦᑑᓗᒍ ᐊᖅᑯᓯᐅᕋᓱᒋᐊᒃᓴᖅ ᑕᒪᐅᖓ ᓄᓇᓕᖕᓄᑦ ᐅᐸᖃᑦᑕᕈᒪᔭᑦᑎᓐᓄᑦ 
ᐊᑭᑭᑦᑑᓗᒍ ᐊᖅᑯᓯᐅᕋᓱᒋᐊᔅᓴᖅ ᓄᓇᑉ ᐅᐸᖃᑦᑕᕈᒪᒐᑦᑕᕈᒪᔭᑦᑎᓐᓄᑦ, ᑭᙵᖃᓗᐊᕐᒧᑦ. ᑖᓐᓇ 
ᐃᓱᒪᒃᓴᖅᓯᐅᕈᑕᐅᖁᓪᓗᒍ ᐅᖃᐅᓯᕆᔭᕋ.  
 
ᒪᓐᓇ ᓯᑯᔪᓐᓇᐃᓕᖃᑦᑕᖅᑎᓪᓗᒍ ᐊᒻᒪᓗ ᓯᑯᐃᖅᓴᐃᓕᓵᓕᔪᒻᒪᕆᐅᖃᑦᑕᓕᖅᑎᓪᓗᒍ ᐊᑐᖃᑦᑕᖅᑐᒍ 
ᐊᖑᓇᓱᐊᖅᑐᑕ ᐅᐱᕐᖔᒃᑯᑦ ᐱᓗᐊᖅᑐᒥᖃᐃ, ᐊᔭᙱᑦᑕᓕᕇᖃᑦᑕᕐᒪᑕ ᒥᑦᑎᒪᑕᓕᒃ ᐆᒃᑑᑎᒋᓗᒍ ᐅᓐᓇ ᓱᓕ 
ᓵᕗᑦ ᓯᑭᑑᕐᓇᕐᔪᐊᕌᓘᑎᓪᓗᒍ ᓯᓈᖓᓗ ᑕᐅᓄᖓ ᒥᑦᑎᒪᑕᓕᐅᑉ ᖃᓂᒋᔮ ᐊᐅᑦᑐᐊᓘᖃᑦᑕᕐᒪᑦ 
ᓯᑭᑑᕐᓇᕈᓐᓃᖅᖢᓂ. ᐊᓯᖏᓪᓗᑦᑕᐅᖅ ᓄᓇᓖᑦ ᑕᐃᒪᐃᖅᑰᕐᒥᔪᑦ, ᑲᖏᖅᖠᓂᖅ ᓯᓈᖅᐸᓯᖅᑐᖅ ᓱᓕ 
ᓯᑯᖃᖅᑎᓪᓗᒍ.  
 
Mr. Chairman ᐃᒪᐃᓕᓇᓱᒃᑐᖓ ᑖᑦᓱᒧᖓ ᑖᓐᓇᑐᖅ ᕿᒥᕐᕈᐊᖅᑕᐅᓚᐅᕐᓂᐊᖅᐳᑦ ᓇᐅᒃᑯᑦ 
ᐱᕝᕕᖃᕐᔫᒥᓐᓇᕐᓂᖅᓴᒃᑯᑦ ᐅᓇ Access Road ᓄᓇᐅᑉ ᐊᓯᐊᓄᑦ ᐊᖅᑯᓯᐅᕐᓂᖅ ᑐᑭᖃᕐᒥᖕᒪᑦ ᒪᑯᐊ ᑰᑦ 
ᐃᑳᕈᑎᖅᓱᖅᑕᐅᔭᕆᐊᖃᓲᖑᒻᒪᑕ. ᑰᖃᐅᖅᑐᒻᒪᕆᐅᒻᒪᑦ ᓄᓇᕗᓕᒫᒥ ᖃᐅᔨᒪᒐᑦᑕ. ᑖᓐᓇ ᐃᓱᒪᒋᔭᐅᖁᔭᕋ 
ᖃᖓᑭᐊᖅ ᑭᖑᓪᓕᕐᒥᒡᓘᓐᓃᑦ ᓇᓚᐅᑦᑎᔾᔫᒥᔪᒥᒃ ᐅᓇ Access Road ᓇᓚᐅᒃᑎᔾᔫᒥᔪᓂᒃ 
ᑮᓇᐅᔾᔭᖅᑕᐅᓯᒪᖁᓪᓗᒍ. 
 
ᐊᒻᒪ ᐱᖃᑖ ᐅᖃᐅᓯᕆᔪᒪᔭᕋ ᐃᒃᓯᕙᐅᑖᖅ, ᖃᐅᔨᒪᒐᓗᐊᖅᑐᖓ ᑲᑎᒪᔨᕋᓛᑦ ᐃᒃᓯᕙᐅᑕᖓᓄᑦ 
ᐅᖃᐅᔾᔭᐅᐱᓪᓚᕋᑖᕐᒥᔪᖅ ᐅᓇ ᐅᒥᐊᓄᑦ ᑐᓚᒃᑕᕐᕕᒃᓴᖅ ᐅᖅᑯᐃᕝᕕᒃᓴᖅ ᖃᐅᔨᒪᒐᓗᐊᖅᐸᑦ ᓄᓇᕗᑦ ᒐᕙᒪᒃᑯᑦ 
ᐱᓇᓱᐊᒻᒪᕆᑦᑐᑦ ᑭᓯᐊᓂ ᕿᓂᒃᑲᓐᓂᕆᐊᖃᕐᓂᐊᖅᑰᓕᕐᒥᔪᑦ ᓇᐅᒃᑯᑦ ᐊᖏᕈᑎᖃᖅ-ᐊᖏᖅᑎᑦᑎᔪᓐᓇᕋᔭᕐᒪᖔᑕ.  

ᐅᑯᐊ ᐆᑦᑑᑎᒋᓗᒍ ᑮᓇᐅᔭᑲᓪᓚᕈᓗᓐᓂᒃ Federal Government-ᒃᑯᑦ ᐊᑐᕐᓂᐊᕐᒪᑕ ᐃᓕᓴᖅᓯᓯᒪᒐᒥᒃ 
ᑕᒻᒪᓚᐅᕋᒥᒃ ᐅᑯᓄᖓ ᓱᕈᓯᒃᑯᕕᒻᒧᑦ ᐊᐅᓪᓚᖅᑎᑦᑎᖃᑦᑕᓚᐅᖅᑐᑦ ᑕᒻᒪᓚᐅᕐᓂᕐᒥᓂᒃ, ᑕᐃᒪ ᑮᓇᐅᔭᓂᒃ.  
 
ᐃᓕᓴᖅᓯᓯᒪᔭᕆᐊᖃᕐᒥᔪᑦᑕᐅᖅ Nunavut Land Claims ᐃᓗᐊᓂ ᐅᖃᓕᒫᒋᐊᓕᓵᑦᑎᐊᖅᑎᓪᓗᒋᑦ 
ᐅᖃᐅᑎᒋᓂᐊᕋᕕᒋᑦ ᐃᒪᐃᓕᖓᔪᓂᒃ. ᑕᒪᒃᑯᐊ ᐃᓄᐃᑦ ᓄᓇᕗᒻᒥᐅᑦ ᓇᒻᒥᓂᖅ ᐱᔪᓐᓇᖅᓯᕙᓪᓕᐊᔾᔪᑎᖏᓐᓄᑦ 
ᑖᓐᓇ ᑐᕌᒐᓕᒃ. ᑕᐃᒪ ᒫᓐᓇ ᐃᓱᒪᒃᓴᖅᓯᐅᖅᐸᓪᓕᒐᓗᐊᕐᒪᑕ ᓄᓇᓖᑦ ᐱᔪᓐᓇᖅᓯᕚᓪᓕᕈᑎᒋᓂᐊᖅᑕᖏᓐᓂᒃ 
ᐊᔪᖅᓴᖅᑐᓕᕆᔨᒃᑯᓐᓂᑦ ᐃᑲᔪᖅᑕᐅᑐᐃᓐᓇᕐᓗᑎᑦ ᐃᓅᔪᒪᙱᑦᑐᑦ ᐃᓕᖅᑯᓯᕆᙱᒻᒪᔾᔪᒃ. ᐃᒻᒥᓂᒃ 
ᑮᓇᐅᔾᔭᒃᓴᖅᐸᓪᓕᐊᒐᓱᒍᒪᔪᑦ ᓇᐅᒃᑯᑐᐃᓐᓇᑦᑎᐊᖅ ᐃᒻᒥᓐᓂᒃ ᓴᖅᑭᔮᖅᑕᒥᓐᓂᒃ ᑮᓇᐅᔭᖃᓚᐅᑐᐊᕈᑎᑦ 
ᒐᕙᒪᒃᑯᑎᒍᑦ ᑐᓐᓂᖅᓱᖅᑕᐅᑐᐃᓐᓇᙱᓪᓗᑎᑦ.  
 
ᑖᓐᓇ ᓇᓗᓇᙱᑦᑐᖅ ᐅᖃᖅᑕᕋ ᐱᔾᔪᑎᖃᕐᒥᔪᖅ ᓄᓇᕗᒃᑯᓐᓄᑦ ᐃᑲᔪᖅᑕᐅᓕᑐᐊᕋᒥᒃ ᓇᒻᒥᓂᖅ 
ᐃᒡᓗᖃᕈᓐᓇᕐᓂᕐᒥᓂᒃ ᐱᓇᓱᓯᑲᐅᑎᒋᓚᐅᖅᑐᑦ, ᐊᑐᖅᑐᐊᒐᑐᐃᓐᓇᕐᒥᒃ ᑐᓂᔭᐅᑐᐃᓐᓇᕐᓂᕐᒥᒃ ᐃᒡᓗᒥᒃ 
ᐱᖃᕈᒪᙱᑦᑐᑦ. ᑖᓐᓇ Federal Government-ᒃᑯᑦ ᑕᑯᑎᑕᐅᑦᑎᐊᕆᐊᖃᖅᑐᐃᑦ ᑐᕌᒐᖃᖅᑕᖃᖅᑐᑦ Federal 
Government-ᒃᑯᑦ ᒪᓕᒐᖁᑎᖏᓐᓂᒃ, ᐃᒪᐃᓕᖓᔪᒥᒃ Preamble ᑖᓐᓇ ᐅᖃᓕᒫᕈᖕᓂ ᐃᒻᒥᓐᓃᕈᓐᓇᖅᓯᖁᓪᓗᒋᑦ 
ᐃᓄᐃᑦ ᑖᓐᓇ ᐊᖏᖃᑎᒌᒍᑦ ᐋᖅᑭᒃᓯᒪᔪᖅ. ᑖᓐᓇ ᑮᓇᐅᔭᖃᖅᑎᑦᑎᓂᖅ ᑐᓚᒃᑕᕐᕕᒃᓴᒧᑦ ᑖᓐᓇ 
ᑕᕝᕙᓃᓕᕇᖅᑐᖅ. 
 
ᐊᒻᒪ ᑭᖑᓪᓕᕐᒥᒃ, ᑭᖑᓪᓕᖅᐹᒥᒃ ᓂᓪᓕᒐᓛᒍᒪᖕᒥᔪᖓ ᐃᒃᓯᕙᐅᑖᖅ. ᒥᓂᔅᑕ ᐅᖃᓪᓚᖅᑲᐅᖕᒪᑦ Licensing 
Project. ᐊᓕᐊᓇᐃᒍᓱᒃᑐᖓ ᑖᒃᓱᒥᖓ. ᐃᓚᖏᒡᒎᖅ ᒫᓐᓇ ᐊᖁᑦᑐᓐᓇᐅᑎᑦ, ᐃᓛ ᑎᔅᓯᓇᖏᑦᑑᒐᓗᐊᖅ ᒫᓐᓇ 
ᑎᔅᓯᓇᖅᑰᔨᖃᑦᑕᕐᒪᑦ. ᓚᐃᓴᑖᕋᓱᖃᑦᑕᕐᒪᑕ ᐃᓛᓐᓂᒃ 6-ᓂᑦ ᑕᖅᑭᓂᒃ. ᒥᑦᑎᒪᑕᓕᖕᒥᑐᐅᖑᓇᓱᒋᓚᐅᖅᑕᕋᓗᐊᕋᓕ 
ᓱᓇᐅᕝᕙ ᐊᓯᑦᑎᓂᑦᑕᐅᖅ. ᐊᑯᓂᕐᔪᐊᒻᒪᕆᐊᓗᒃ, ᐃᖅᑲᓇᐃᔭᕈᓐᓇᖅᓯᒐᒥᒃ ᓄᓇᓕᖕᓂ ᐊᖁᑦᑐᓐᓇᐅᑎᖃᕐᓗᑎᒃ 
ᑭᓯᐊᓂ. ᐊᑯᓂᕐᔪᐊᕌᓗᒃ ᑕᕝᕙ ᐱᓇᓱᕐᓂᐊᓕᕆᕗᖅ ᐊᖁᑦᑐᓐᓇᐅᑎᒥᒃ ᐃᖅᑲᓇᐃᔭᕐᓂᐊᕈᓂ. ᑖᓐᓇ 
ᐋᖅᑭᒃᑕᐅᖁᓪᓚᕆᒃᑕᕋ ᖁᕕᐊᓱᒃᖢᖓᓗ ᑖᓐᓇ ᑲᒪᒋᔭᐅᓂᐊᕐᓕᕐᒪᑦ.  
 
ᐊᒻᒪ ᑭᖑᓪᓕᖅᐹᑦᑎᐊᒥ ᓂᓪᓕᐅᑎᒋᒐᓛᕈᒪᔭᕋ Economic Development-ᑯᑦ ᐱᓕᕆᖁᓪᓗᒋᑦ ᑖᒃᑯᐊ 
ᓄᓘᔮᓂᖃᐃ ᐱᑦᔪᑎᒋᓪᓗᒍ. ᑕᐃᓐᓇ ᐸᕐᓇᒃᑕᐅᓂᐊᕐᒥᒻᒪᓐ. ᑕᐃᒪ ᓂᖏᖅᑕᖅᕕᐅᓂᐊᕐᒪᓐ ᓄᓇᕗᑦ 
ᑐᓐᖓᕕᒃᑯᓐᓄᑦ ᐊᓯᖏᓐᓄᓪᓗ ᑖᒃᑯᓄᓂ ᐊᑎᓕᐅᖃᑕᐅᓯᒪᔪᓄᑦ, ᐃᓚᐅᖃᑕᐅᓯᒪᔪᓄᑦ. ᑖᓐᓇ ᓄᓘᔮᑦ ᐃᓄᓐᓄᑦ 
100-ᐳᓴᓐ ᐱᒋᔭᐅᒻᒪᓐ ᑕᐅᓄᖓᓕᒫᖅ ᐊᑖᓄᑦ. ᑭᓯᐊᓂ ᑐᕌᑲᐅᑎᒋᑦᑕᖅᑐᒥᒃ ᒥᑦᑎᒪᑕᓕᒃᒥᐅᑦ, Arctic Bay-ᒥᐅᓐ, 
Clyde River-ᒥᐅᑦ, ᐃᒡᓗᓕᒃᒥᐅᑦ, ᓴᓂᕋᔭᒻᒥᐅᓪᓗ ᑭᑭᑕᐅᓂᐊᖅᑐᑦ, ᖃᓂᒋᔮᓃᑦᑐᑦ ᑖᒃᑯᐊ. ᓇᐅᒃᑯᒃᑭᐊᖅ, 
ᐃᖅᑲᓇᐃᔭᕐᓂᑯᖃᐃ ᐱᑎᑕᐅᒐᓛᓐᓂᐊᖅᑑᒐᓗᐊᖅ ᑭᓯᐊᓂ ᐊᖑᓇᓱᒃᕕᓚᑦᑖᖓᓃᖦᖢᓂᓗ, 
ᓂᕈᐊᖅᓯᒪᓪᓚᑦᑖᖅᑐᓂᐅᓪᓗ ᑭᓱᓪᓚᕐᒥᒃ ᑐᓂᔭᐅᔾᔮᖏᑦᑐᑦ.  
 
ᑖᒃᑯᐊ ᒐᕙᒪᒃᑯᑦ ᐃᓚᐅᖁᒐᓗᐊᖅᐸᒃᑲ, Inuit Impact Benefit Agreement, ᑕᐃᓐᓇ ᒫᓐᓇ ᐋᔩᖃᑎᒌᒍᑕᐅᔪᖅ 
ᓄᓇᕗᑦ ᒐᕙᒪᒃᑯᑦ ᐃᓚᐅᔭᕆᐊᖃᑦᑐᑦ. ᑭᓱᒥᓪᓕ ᓄᓇᓕᒃ ᖃᓂᒋᔮᓃᑦᑐᑦ ᑖᒃᑯᓂᖓ directly ᐱᓂᐊᖅᐸᑦ. 
ᓲᕐᓗᖃᐃ ᑐᓚᒃᑕᖅᕕᒃ ᐅᖃᐅᓯᕆᔭᐅᖅᑲᐅᔪᖅ ᐃᒃᓯᕙᐅᑕᖓᓐᓄᑦ. ᒥᒃᑕᖅᕖᑦ, ᐊᓯᖏᓪᓗ ᓄᓇᓕᓐᓄᑦ 
ᑐᕌᑲᐅᑎᒋᑦᑕᖅᑐᓐ. ᑖᒃᓱᒪ ᐃᓗᐊᓃᖃᑕᐅᔪᓐᓇᕋᓗᐊᕐᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᓱᓕ ᑕᕝᕙᓃᓐᓇᑦᑕ ᒪᓕᒐᓕᐅᖅᑏᑦ ᐅᖃᐅᓯᒃᓴᑐᐃᓐᓇᖏᓐᓂ. ᒫᓐᓇ 
ᐊᑎᖁᑎᖃᕈᓐᓃᕋᒪ.  
 
ᒫᓐᓇ, ᑕᕝᕙᓂ ᒪᑉᐱᖅᑎᒐᓐᓂ ᕿᒥᕐᕈᓂᐊᖅᑐᒍᑦ. ᑖᒃᑯᐊ ᐊᕕᑦᑐᖅᓯᒪᔪᖁᑎᒋᔭᖏᑦ, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ. K-7-ᐸᒥᒃ ᐱᒋᐊᕐᓗᑕ. (ᑐᓵᔨᒃᑯᑦ): ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓐᓂᑦ ᓇᓗᓇᐃᔭᖅᑕᐅᓯᒪᔪᑦ.  
ᐊᖏᔪᖅᑳᖃᕝᕕᒻᒧᑦ $1.500,000.00. ᒥᔅᑕ ᐲᑕᓴᓐ ᐊᖏᖅᐲᑦ?. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ ᐅᓪᓗᒥ ᒫᓂ ᑲᑎᒪᑎᓪᓗᑕ. ᑖᓐᓇ ᐃᒃᓯᕙᐅᑖᖅ, 
ᒥᓂᔅᑕᖃᐃ ᐊᑐᐃᓐᓇᕈᐃᔪᓐᓇᖅᐳᖅ ᑮᓇᐅᔭᐃᑦ ᒪᑯᐊ ᒥᑭᔪᓄᑦ ᑖᓐᓇ ᖃᖓᑕᓲᓄᑦ ᑐᓚᒃᕕᒃᓴᖅ ᑕᐃᑲᓂ ᓴᓪᓕᒥ.  
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᑖᓐᓇ ᑮᓇᐅᔭᖃᑦᑎᑕᐅᔪᖅ ᐱᓕᕆᐊᖅ ᑖᒃᓱᒧᖓ, ᑖᒃᑯᐊ 
ᓴᓇᔭᐅᓂᖏᑦ ᑕᐃᑲᓂ ᐸᓐᓂᖅᑑᒥ ᑐᓚᑦᑕᕐᕕᐅᓂᐊᖅᑑᑉ ᑎᑎᕋᐅᔭᖅᑕᐅᓂᖓᓄᑦ ᑕᕝᕙᓃᑦᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑕᕝᕙᓃᓐᓇᑦᑕᐃᓛᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. K-7-ᒦᑉᐱᑖ, ᒪᑉᐱᒑᓂ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐱᑕᓴᓐ, ᐄ, ᑕᕝᕙᓃᑦᑐᒍᑦ K-7.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑭᐅᒐᕕᑦ, ᐃᒻᒪᖃ ᓇᓗᓇᐃᔭᑦᑎᐊᕐᓗᒋᑦ 
ᐅᖃᐅᓯᕆᔪᓐᓇᖅᐱᒌᑦ ᒥᓂᔅᑖ, ᒥᑭᔪᓄᑦ ᐅᒥᐊᓄᑦ ᑐᓚᑦᑕᕐᕕᒃ $1-ᒥᓕᐊᓐ ᓴᓂᕐᕙᖅᑕᐅᓯᒪᒻᒪᑦ ᑕᐃᒃᓱᒧᖓ ᓇᓕᐊ 
ᐱᓕᕆᐊᖅ ᑮᓇᐅᔭᓄᑦ ᑖᒃᑯᐊ ᑮᓇᐅᔭᖃᖅᑎᑕᐅᕙᑦ ᓇᒡᓕᐊ ᑖᒃᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᓚᐅᕋᓗᐊᖅᑐᒍᑦ ᑖᒃᑯᐊ 
ᒐᕙᒪᑐᖃᒃᑯᓐᓃᓐᖔᕋᔭᓚᐅᖅᑐᑦ ᑮᓇᐅᔭᓂᒃ ᑐᒃᓯᕋᖅᓯᒪᔪᒍᑦ ᐱᒋᐊᕈᒥᓇᓚᐅᖅᑑᒐᓗᐊᖅ ᐊᕐᕌᓂᐅᓚᐅᖅᑐᑦ ᐊᒡᓛᑦ 
ᐊᕐᕌᒍᓂᒃ ᖄᖏᖅᑐᒦᓛᖅᑐᒥᒃ ᐊᐱᖅᑯᓯᕆᖅᑰᕐᒪᑦ, (prior years)-ᒦᑦᑐᓂᑦ ᐊᐱᖅᓱᖅᑰᕐᒪᑦ ᑕᐃᑲᓂ.  
 
ᑕᐃᒪ ᐱᒋᐊᕈᒪᓚᐅᕋᓗᐊᖅᑐᒍᑦ ᑖᒃᑯᐊ $1,000,000 ᐃᑲᔫᑎᒋᓂᐊᕐᓗᑎᒍᑦ ᑕᐃᒃᑯᓄᖓ 
ᓴᓇᕙᓪᓕᐊᓂᐊᖅᑎᓪᓗᒋᑦ. ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓄᑦ, ᑭᓯᐊᓂ ᐱᒋᐊᓚᐅᓐᖏᒻᒪᑕ ᑕᐃᒪ ᒫᓐᓇ 
ᑖᒃᑯᐊ ᑮᓇᐅᔭᑦ ᐊᑐᕈᒪᓂᐊᖅᑕᕗᑦ ᑕᐃᓐᓇ ᐸᖕᓂᖅᑑᑉ ᑐᓚᒃᑕᕐᕕᖓ ᖃᐅᔨᓴᐅᒋᐊᒃᑲᓐᓂᖁᓕᖅᖢᒍ ᒫᓐᓇ 
ᐃᓱᒪᒋᔭᖃᖅᓯᒪᕙᓪᓚᐃᔪᒍᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑐᑭᓯᓇᖅᓯᑎᑦᑎᒐᕕᑦ. ᑖᓐᓇ $500,000 ᐊᖅᑯᑎᓄᑦ, 
ᐊᖅᑯᓯᐅᕐᓂᕐᒧᑦ ᑖᒃᑯᐊ ᓱᓇᐅᓂᐊᖅᐸᑦ, ᓱᓇᓄᑦ ᓴᓇᔾᔪᑕᐅᓚᖓᔪᑦ ᐱᓕᕆᐊᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐱᑖᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᑦᑑᑎᒋᓗᒍ ᐅᓇ, ᒫᓐᓇ ᐅᑭᐅᕆᔭᑦᑎᓐᓂ 
07-08-ᒥ ᐅᑭᐅᖏᓐᓂ ᑖᒃᑯᐊ ᖁᓕᐅᓚᐅᖅᑐᑦ ᑐᒃᓯᕋᐅᑏᑦ ᑕᑕᑎᖅᓯᒪᔪᑦ ᑮᓇᐅᔭᖃᖅᑎᑕᐅᓚᖅᑐᑎᓪᓗ $20- 
$60,000 ᐊᔾᔨᒌᓐᖏᑦᑑᑕᐅᓪᓗᑎᒃ. 08-09-ᓂ ᑖᓐᓇ $500,000 ᐊᐃᐳᕈ 30-ᖑᓕᖅᑲᑦ ᑖᒃᑯᐊ 
ᑮᓇᐅᔭᖃᖅᑎᑕᐅᓂᐊᖅᑐᑦ ᒥᓂᔅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᕋᕕᑦ. ᒥᓂᔅᑕ ᐅᖃᖅᑲᐅᒻᒪᑦ ᑖᓐᓇ $500-ᑕᐅᓴᓐ ᑖᒃᑯᓄᖓ 
ᑐᒃᓯᕋᐅᑕᐅᔪᓂᑦ ᓄᓇᓕᓕᒫᓄᑦ ᓄᓇᕗᒻᒥ? ᖁᓕᓂᒃ ᓈᓴᐃᖅᑲᐅᒐᕕᑦ ᖁᓕᓂᒃ ᑐᒃᓯᕋᖅᑐᓂᒃ. 25-ᖑᒻᒪᑕ ᓄᓇᓖᑦ 
ᓄᓇᕗᒻᒥ ᑕᐃᒪ ᐃᓚᖏᑦ ᑮᓇᐅᔭᖅᑖᕈᒪᓂᐊᖅᑐᒃᓴᐅᒻᒪᑕ.  

ᖁᓕᓂᒃ ᑮᓇᐅᔭᖃᖅᑎᑦᑎᒍᕕᑦ ᑕᐃᒃᑯᐊ 25 ᐃᓗᐊᓂ ᓄᓇᓕᓐᓂᑦ ᐱᔪᒪᔪᑦ ᑖᒃᑯᑐᐊᑦ ᒥᓂᔅᑖ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᒻᒪᖏᑦᑑᒐᓗᐊᖅ ᑖᓐᓇ ᖁᓕᓄᑦ 
ᑐᒃᓯᕋᖅᑐᑦ ᑕᕝᕙᓐᖓ ᑕᐃᒃᑯᓄᖓ ᐊᖅᑯᓯᐅᒃᑲᓐᓂᕈᒪᔪᓄᑦ ᐃᑳᕈᑎᓄᓪᓗ. ᑕᐃᒪ ᖁᓖᑦ $1,600,000-ᓄᑦ 
ᐊᑭᖃᕐᓂᐊᖅ, ᖁᓕᓄᑦ ᓄᓇᓕᓐᓄᑦ ᑐᒃᓯᕋᐅᑕᐅᔪᖅ. ᑖᓐᓇ ᐅᑭᐅᓄᑦ ᑕᓪᓕᒪᓄᑦ ᑕᐃᒃᑯᐊ ᐊᖅᑯᑎᓄᑦ 
ᐊᖅᑯᑎᑖᕈᒪᔪᑦ ᑕᐃᒪᓐᓇ ᐊᖏᓂᖃᖅᑐᑦ 09-10. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᒪᐃᓛᒃ, ᖁᔭᓐᓇᒦᒃ. ᑖᓐᓇ ᐱᓕᕆᐊᖅ ᑐᒃᓯᕋᐅᑎᒻᒪᕆᐊᓘᒻᒪᑦ 
ᐱᔪᒪᔭᐅᒻᒪᕆᑦᖢᓂ ᓄᓇᕗᒥ.  
 
ᑖᒃᑯᐊ ᑐᒃᓯᕋᐅᑏᑦ ᐱᔭᕌᖓᔅᓯᐅᒃ ᓄᓇᓕᓐᓂ, ᖃᓄᕐᓕ ᑕᐃᒪ ᓯᕗᓪᓕᐅᑎᓐᓇᓱᖃᑦᑕᖅᐱᓯᐅᒃ ᓇᓪᓕᐊ ᑮᓇᐅᔭᓂᒃ? 
ᓇᒡᓕᐊᓪᓗ ᓄᓇᓖᑦ ᑕᐃᒃᑯᐊᓗ ᑮᓇᐅᔭᖅᑖᓐᖏᑦᑐᑦ ᑕᕝᕘᓇ ᑐᒃᓯᕋᐅᑎᒃᑯᑦ ᖃᓄᖅ ᑲᒪᒋᖃᑦᑕᖅᐱᓯᐅᒃ? ᑭᓇᒃᑯᑦ 
ᑮᓇᐅᔭᖃᖅᑎᑕᐅᖃᑦᑕᖅᐸᑦ, ᓇᓪᓕᐊ ᓯᕗᓪᓕᐅᑎᑕᐅᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᑕᒪᓐᓇ ᐊᑲᐅᓐᖏᓕᐅᕈᑎᒋᓚᐅᖅᓯᒪᓐᖏᑕᕗᑦ ᐊᐅᔭᖅ. ᑖᒃᑯᐊ ᖁᓖᑦ 
ᐱᓚᐅᕐᒪᑕ ᑐᒃᓯᕋᐅᑎᓂᑦ ᓄᓇᓖᑦ. ᑖᓐᓇ $500,000-ᑐᐃᓐᓇᐅᒻᒪᑦ ᑮᓇᐅᔭᖅ ᓱᓕ $1,600,000 ᑖᓐᓇ 
ᐃᓗᐊᒃᑲᖅ. ᐊᐅᔭᖅ ᐃᓚᖏᓐᓂ ᑮᓇᐅᔭᖅᑖᓚᐅᕋᑦᑕ ᐃᓚᖓᒍᑦ ᑖᒃᑯᓄᖓ ᐊᖅᑯᑎᓄᑦ ᐋᖅᑭᓯᒋᐊᕈᑕᐅᔪᒪᔪᓄᑦ 
ᐃᑳᕈᑎᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓛᒃ. ᐃᓛ, ᖃᐅᔨᒪᒐᓗᐊᖅᑐᖓ ᑐᒃᓯᕋᐅᑏᑦ ᐊᒥᒐᓐᖏᒻᒪᑕ $1,100,000 
ᒥᒃᓴᐅᓴᓐᖏᒻᒪᕆᒃᖢᓂ ᐃᓛ,  
 
ᐃᓚᖏᑦ ᓈᓴᐅᓂ ᐊᔪᓕᕋᒪ, ᐃᓚᖏᑦ ᐱᓐᖏᓗᐊᖅᖢᑎᑦ. ᑖᓐᓇ ᑐᑭᓯᔾᔪᑎᒋᒐᑦᑎᒍ ᐊᖏᔪᒥᑦ ᑖᒃᑯᐊ ᐊᖅᑯᑏᑦ 
ᐃᑳᕐᕕᑖᕈᒪᔪᓪᓗ ᓄᓇᓕᓐᓂ ᐋᖅᑭᔅᓱᖅᑕᐅᔭᕆᐸᓖᓪᓗ ᐊᖅᑯᑏᑦ. ᑖᒃᑯᐊ ᐊᖏᓂᖏᑦ ᑮᓇᐅᔭᑦ ᐊᒻᒪᓗ 
ᐋᖅᑭᒋᐊᖅᑕᐅᔪᒪᔪᑦ ᐊᖅᑯᑏᑦ. ᑕᐃᒪ ᑐᑭᓯᓇᖅᓯᔪᖅ ᐅᕙᑦᑎᓐᓄᑦ ᓄᓇᓕᒻᒥᐅᑦ ᓄᓇᓯᐅᑎᖃᕐᓂᖅᓴᐅᕙᓕᕐᒪᑕ 
ᐊᒥᓱᓂᑦ ᓄᓇᓯᐅᑎᖅᔪᐊᓂᓪᓗ ᐊᖅᑯᑎᒃᑰᖃᑦᑕᖅᑐᑦ.  

ᑕᐃᒪᓕ ᖃᓄᖅ ᑐᒃᓯᕋᐅᑎᓂᑦ ᐱᔭᕌᖓᔅᓯ ᓄᓇᓕᓐᓂ $150,000-ᑐᖅᑐᒥᑦ ᑖᒃᑯᐊ ᓄᓇᓖᑦ ᖃᓄᖅ 
ᑮᓇᐅᔭᖃᕐᑎᑦᑎᖃᑦᑕᖅᐸᑦ 40,000-ᓂᒃ ᑭᒡᓕᖃᖅᑎᓪᓗᓯ? ᑖᓐᓇ ᐱᓕᕆᐊᖑᓂᐊᖅᑐᖅ ᐱᒋᐊᒃᓵᓕᔪᒪᔾᔪᒃᑯᒃ 
ᐊᒻᒪᓗ ᐊᕐᕌᒍᓂᐊᖅᑐᒧᑦ ᑐᓂᓯᖃᑦᑕᖅᐱᓰ ᖃᓄᖅ ᐊᒥᒐᖅᓯᔭᕌᖓᑕ ᕼᐊᒻᒪᓚᒃᑯᑎᒍᑦ? ᖃᓄᖅ ᐃᓕᔭᐅᖃᑦᑕᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᐃᓚᖏᑦ ᐃᒪᓐᓇᐃᖃᑦᑕᕐᒪᑕ 
ᑮᓇᐅᔭᖅᑖᕋᓱᖃᑦᑕᕐᒪᑕ ᐊᓯᖏᑎᒍᑦ ᐱᓕᕆᐊᖑᔪᑎᒍᑦ. ᓄᓇᓕᕋᓛᖑᓂᖅᓴᐃᑦ ᐱᒋᐊᕈᑎᑎᒍᑦ ᐃᑲᔪᖅᑎᐅᔪᓂᑦ 
ᑖᓐᓇ ᐃᑲᔫᑎᐅᖃᑦᑕᖅᑐᖅ.  
 
ᐊᓯᖏᑦ ᓄᓇᓖᑦ ᐱᓕᕆᐊᖏᓐᓂ ᐊᐅᔭᒃᑯᑦ ᐱᓕᕆᐊᖑᓂᐊᖅᑐᓄᑦ ᐊᕐᕌᒎᓂᐊᖅᑐᒥ ᐆᒃᑐᒃᑲᓐᓂᓕᖃᑦᑕᖅᑐᑦ 
ᐊᒥᒐᖅᓯᓕᕌᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᓯᒪᐃᓚᒃ ᑐᑭᓯᑎᑦᑎᒻᒪᑦ. ᑕᐃᒪ ᓄᓇᓕᓕᕆᔨᒃᑯᑦ 
ᓄᓇᕗᒻᒥ ᑖᒃᑯᐊ ᐃᑲᔪᖅᑎᐅᔪᑦ ᑲᑎᒪᔨᖏᑦ ᐱᑕᖃᕐᒪᑕ ᑖᒃᑯᐊ ᓄᓇᓕᓐᓂ ᐊᒻᒪᓗ ᑐᒃᓯᕋᐅᑎᓂᑦ 
ᓯᕗᓪᓕᐅᑎᑕᐅᔪᒪᔪᓪᓗ ᐊᒻᒪ ᑮᓇᐅᔭᐃᑦ ᓇᓪᓕᐊ ᓯᕗᓪᓕᐅᑎᑦᑎᓂᐊᕐᒪᖔᑕ.  
 
ᐃᓱᒪᒐᒪ ᑕᐃᒃᑯᐊ ᐱᓕᕆᕝᕕᔅᓯᓂ ᐃᖅᑲᓇᐃᔭᕐᕕᔅᓯᓐᓂ ᖃᓄᖅ ᑭᓇᒃᑯᑦ ᕼᐊᒻᒪᓚᒃᑯᓐᓂ 
ᐃᖅᑲᓇᐃᔭᖃᑎᖃᖃᑦᑕᖅᐸᑦ ᑕᐃᒃᑯᐊ ᓇᓪᓕᐊ ᓯᕗᓪᓕᐅᑎᑕᐅᓂᐊᕐᒪᖔᑕ ᑐᒃᓯᕋᕌᖓᑕ ᑐᒃᓯᕋᐅᑎᑦᑎᒍᑦ 
ᓯᕗᓂᒃᓴᒧᑦ ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᖁᓕᓂᑦ ᑐᒃᓯᕋᐅᑎᓂᑦ 
ᐊᐅᔭᖅ ᐱᖅᑲᐅᒐᑦᑕ ᑕᒪᑦᓱᒧᖓᓕᕆᓂᕐᒧᑦ ᑕᐅᕗᖓᓗ ᒪᕐᕉᓐᓂ ᐱᓕᕆᐊᖃᕐᒥᒐᑦᑕ ᑕᒪᑦᓱᒧᖓ ᐃᖏᕐᕋᔪᒥᑦ 
ᐱᔪᓐᓇᕐᕕᐅᔪᒥᑦ ᑕᒪᒃᑯᓄᖓ ᑐᒃᓯᕋᐅᑎᓄᑦ.  
 
ᑕᕝᕙᓂ ᐃᖅᑲᓇᐃᔭᕐᕕᑦᑕ ᐃᓗᐊᓂ ᕼᐊᒻᒪᓚᒃᑯᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐋᖅᑭᖃᑎᒋᒐᓱᒃᖢᒋᑦ 
ᐊᖏᖃᑎᒌᒍᑎᐅᑉ ᐃᓗᐊᓂ ᐊᒻᒪ ᑮᓇᐅᔭᖃᕐᑎᑦᑐᓐᓇᖅᑐᑎᒍ $1,600,000-ᓂᒃ ᐊᐅᔭᐅᖅᑲᐅᔪᖅ ᐊᑐᖅᑲᐅᔪᒍᑦ. 
ᐄ', ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᕼᐊᒻᓚᒃᑯᑦ ᑲᑎᒪᔨᖏᑦ, ᕼᐊᒻᓚᒃᑯᑦ ᐊᓪᓚᒡᕕᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᓯᒪᐃᓚᒃ. ᐃᒪᓐᓇᐃᑦᑐᖃᓕᕐᓂᖅᐸᓪᓕ ᓄᓇᓕᓕᒫᑦ 
ᑮᓇᐅᔭᖅᑖᕈᒪᔪᐃᓐᓇᐅᑉᐸᑕ ᑐᒃᓯᕋᐅᑎᒃᑯᑦ ᑐᑭᓯᒪᓗᒃᑖᕈᑎᑦ ᑕᒪᔅᓱᒥᖓ ᐃᓛᒃ…  
 
ᐊᔪᕐᓇᑲᓴᒐᔭᖅᑰᕐᒪᑦ ᖁᓖᑦ ᓄᓇᓖᑦ ᐆᑦᑐᖅᑐᑦ ᓄᓇᓕᓕᒫᑦ ᒪᓕᒐᖃᖅᑐᐃᓐᓇᐅᒻᒪᑕ ᒪᐃᔪᐃᓪᓗ ᑲᑎᒪᔨᖏᓪᓗ 
ᓴᖅᑭᖅᑕᕌᖓᑕ ᐅᖃᖅᐱᓗᒃᐸᑦᑐᑎᓪᓗ ᐊᖅᑯᑏᑦ ᒥᒃᓵᓄᑦ. ᐊᒻᒪᓗ ᐃᖅᑲᓇᐃᔭᖃᑎᒋᓪᓗᒍ ᒪᐃᔭᐅᔪᖅ 
ᑮᓇᐅᔭᖅᑖᕋᓱᖃᑦᑕᖅᖢᑎᒡᓗ ᑕᒪᑦᓱᒧᖓ.  
 
ᓄᓇᓕᓕᒫᑦ ᐆᑦᑐᖅᑐᐃᓐᓇᐅᒃᐸᑕ 500-ᑕᐅᓴᓐ ᑖᓚᓂᒃ ᖃᓄᕐᓕ ᑕᒪᓐᓇ ᐱᓕᕆᐊᕆᓇᔭᖅᐱᓯᐅᒃ? ᓇᓪᓕᐊᑦ 
ᐃᖅᑲᓇᐃᔭᖃᑎᓯ ᐊᖓᔪᖅᑲᐅᑎᓯ ᒐᕙᒪᓕᓕᕆᔨᒃᑯᓐᓂ ᐃᖅᑲᓇᐃᔭᖃᑎᖃᖃᑦᑕᖅᐸᑦ ᑮᓇᐅᔭᖅᑖᕋᓱᒃᑐᒡᓗ 
ᐃᓚᖏᒡᓗ ᓲᕐᓗᒃ ᐊᓯᖏᑦᑎᒍᑦ ᑖᒃᑯᐊ ᐃᑲᔪᖅᑎᒌᒃᖢᑎᑦ ᐱᖃᑦᑕᖅᑰᕐᒪᑕ. ᐊᒻᒪᓗ ᑮᓇᐅᔭᓂᒃ ᓇᑭᑐᐃᓐᓇᖅ 
ᐱᓇᓱᒃᖢᑎᒃ.  
 
ᖃᓄᕐᓕ ᐃᖅᑲᓇᐃᔭᕐᕕᓯ ᐃᑲᔪᐃᖃᑦᑕᖅᐸᑦ ᑕᒪᒃᑯᐊ ᐊᑐᐃᓐᓇᐅᔪᑦ ᐃᓱᒪᒋᒡᓗᒋᑦ ᑲᑎᒃᖢᒋᓪᓘᓐᓃᑦ 
ᑲᑎᓪᓗᒋᓪᓘᓐᓃᑦ ᑮᓇᐅᔭᖃᖅᑎᑦᑎᓇᓱᓐᓂᕐᒥᒃ ᐊᖅᑯᑎᓄᑦ ᒪᕐᕉᒡᓘᓐᓃᑦ ᐱᖓᓱᒡᓘᓐᓃᑦ ᑮᓇᐅᔭᖅᑖᕐᕕᐅᔪᖅ 
ᖃᓄᖅ ᑕᕝᕙ ᐋᖅᑭᒃᓯᖃᑦᑕᖅᐱᓯ ᑖᒃᑯᐊ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᒻᓚᒃᑯᑦ ᐃᓗᐊᓂ ᐊᒻᒪᓗ ᑐᓴᖅᑎᑕᐅᓯᒪᖃᑦᑕᕐᓂᖏᑦᑕ 
ᒥᒃᓵᓄᑦ, ᐊᑕᐅᓯᐊᙱᒃᖢᑕ ᐅᐸᖃᑦᑕᖅᓯᒪᔪᒍᑦ ᓄᓇᕗᒻᒥ ᕼᐊᒻᓚᒃᑯᑦ ᑲᑐᔾᔨᖃᑎᒌᖏᑦ ᑲᑎᒪᓕᕌᖓᑦ ᐊᒻᒪᓗ 
ᕼᐊᒻᓚᒃᑯᓐᓄᑦ ᑎᑎᕋᖃᑦᑕᕐᒥᔪᒍᑦ ᖃᓄᖅ ᑮᓇᐅᔭᓂᒃ ᑐᒃᓯᕋᕈᓐᓇᕐᒪᖔᑦ.  
 
ᐊᖅᑯᓯᐅᕈᒪᓐᓂᕈᑎᑦ ᒪᑯᓄᖓ ᐃᓛᒃ ᓄᓇᓖᑦ ᓯᓚᑖᓄᑦ ᑕᐃᒪᐃᑦᑐᓂᒃ ᐊᑐᐃᓐᓇᖃᕐᓂᑎᓂᖏᒃ 
ᓇᓗᓇᐃᖅᓯᕕᒋᖃᑦᑕᖅᑕᕗᑦ ᐊᒻᒪᓗ ᐅᕙᓂ ᐃᖅᑲᓇᐃᔭᖅᑎᕗᑦ ᐊᒻᒪᓗ ᐅᕙᓂ ᑐᑦᑕᕐᕕᒻᒥ ᐃᖅᑲᓇᐃᔭᖅᑎᕗᑦ 
ᖃᔅᓯ ᑖᓚᓂᒃ ᐃᓘᓐᓈᓗᖏᑦ ᑮᓇᐅᔭᖃᖅᑎᑦᑐᓐᓇᙱᓐᓇᑦᑎᒍᑦ ᐊᖏᖃᑎᒌᓐᓂᒃᑰᖃᑎᒌᓇᓱᖃᑦᑕᖅᑕᕗᑦ ᖃᔅᓯᑦ 
ᑖᓚᑖᕐᓂᐊᕐᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᓯᒪᐃᓚᒃ. ᕼᐊᒻᓚᒃᑯᕗᓂᒃᑯᐊ 
ᑮᓇᐅᔭᖅᑖᖅᑰᓚᐅᖅᑐᑦ ᐅᕕᔭᕐᒧᑦ ᐊᖅᑯᓯᐅᕈᓐᓇᕐᓂᐊᕋᑦᑕ ᐊᐅᔭᖅ. ᑮᓇᐅᔭᖅᑖᓚᐅᕋᑦᑕ ᖁᔭᓐᓇᒦᕌᓗᒃ.  
 
ᑭᓯᐊᓂᓕ ᓄᓇᓕᖕᓄᐊᖅᓯᒪᒐᒪ ᐊᓯᖏᓐᓄᑦ ᐊᖅᑯᑎᕐᓗᖅᑐᕐᔪᐊᒻᒪᕆᐊᓗᓄᒡᓗ ᒥᑉᐸᒃᖢᑕ ᖃᓄᖅ ᑕᐃᒃᑯᐊ 
ᑐᒃᓯᕋᐅᑏᑦ ᑲᒪᒋᔭᐅᖃᑦᑕᖅᐸᑦ ᐊᒻᒪᓗ ᖃᓄᐃᓕᐅᖃᑎᒋᖃᑦᑕᖅᐱᓯᐅᒃ ᕼᐊᒻᓚᒃᑯᑦ 
ᐊᖅᑯᑎᓕᕆᔨᓪᓚᕆᐊᓘᙱᒻᒥᖕᒪᑕ.  

ᑭᒃᑯᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᑭᒃᑯᓐᓄᑦ ᐅᖄᓚᖃᑦᑕᕈᓐᓇᖅᐸᑦ ᑕᐃᒃᑯᐊ ᕼᐊᒻᓚᒃᑯᑦ ᑐᒃᓯᕋᐅᑎᓂᒃ 
ᐋᖅᑭᒃᓱᐃᓂᐊᕈᑎᒃ ᐊᒻᒪᓗ ᑮᓇᐅᔭᖅᑖᕈᓐᓇᕐᓂᐊᕈᑎᑦ ᐃᓕᒃᓯᖕᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕕᑦᑐᖅᓯᒪᔪᓂᒃ ᑕᐃᒃᑯᐊ ᐊᐱᕆᖅᑳᓲᑦ 
ᖃᐅᔨᒪᑦᑎᐊᕐᒪᑕ ᑕᐃᒃᑯᐊ ᐊᖅᑯᑎᓕᕆᓂᐅᑉ ᒥᒃᓵᓄᑦ. ᑭᐅᔪᓐᓇᙱᑦᑕᕌᖓᑕ ᒪᐅᖓ ᐃᖃᓗᓐᓄᑦ 
ᐅᖄᓚᑎᑦᑎᖃᑦᑕᕐᒥᔪᑦ.  
 
ᒪᑯᐊ ᐃᒡᓕᓃᒃᑯᐊ ᐊᖅᑯᑎᓪᓚᕆᐅᙱᑦᑐᑦ ᐃᒡᓕᓃᑦ. ᓄᓇᓯᐅᑎᓄᑦ ᐱᐅᓗᐊᕌᓗᙱᒃᑲᓗᐊᖅᖢᑎᑦ 
ᓇᒧᙵᕐᕕᐅᖃᑦᑕᕐᒪᑕ ᒪᑯᐊ ᑎᓴᒪᓕᖕᓄᑦ ᐊᑐᖅᑕᐅᖃᑦᑕᖅᖢᑎᒃ ᑕᓯᕐᓄᑦ ᒪᐅᖓᓗ ᐅᐸᒃᑕᐅᒐᔪᒃᑐᓄᑦ 
ᑕᐃᒪᐃᓕᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᒥᓂᔅᑕ ᖁᔭᓐᓇᒦᒃ ᑖᒃᑯᐊ ᑐᑭᓯᕚᓪᓕᖅᐸᓪᓕᐊᒐᑦᑎᒍᑦ ᑖᔅᓱᒧᖓᑦᑕᐅᖅ ᐊᐱᖅᑯᑎᒃᓴᖃᖅᑐᖓ 
ᓯᕗᓪᓕᕐᒥᒃ ᑖᓐᓇ Access Roads Program-ᒋᔭᓯ ᑕᐃᒃᑯᐊ ᐊᐱᖅᑯᑎᒋᖅᑲᐅᔭᕋᓗᐊᖏᑦ.  
 
ᐆᒥᖓᓕ ᐊᐱᖅᑯᑎᖃᕈᒪᔪᖓ, ᑖᓐᓇ Access Roads ᑖᒃᑯᓂᖓ ᐊᑐᕆᐊᓄᑦ ᐊᖅᑯᑎᓄᑦ ᐃᑲᔫᑎᒃᓴᕆᔭᔅᓯ 
ᖃᓄᖅ ᐊᔾᔨᒋᙱᒍᑎᒋᖕᒪᖔᒍ CGS-ᑯᑦ ᐃᑲᔫᑎᒋᖃᑦᑕᖅᑕᖓᓂ Access Road Program-ᖃᖅᑰᕐᒥᒻᒪᑕ? ᑖᒃᑯᐊ 
ᓄᓇᓖᑦ CGS-ᑯᓐᓄᑦ ᐃᑲᔪᖅᑕᐅᓂᖅᑲᑕ Access Road Program-ᖓᓄᑦ Condition-ᖃᕆᕕᓯ ᖃᓄᖅ 
ᑕᐃᒃᑯᓄᖓ ᐃᑲᔪᖅᑕᐅᓂᖅᑲᑕ ᐃᓕᑦᓯᓂ ᐊᔪᕐᐸᑦ ᐅᕙᓘᕝᕙ ᐅᒃᑯᐃᙶᑦᑎᐊᕐᐸ ᐱᔪᒪᓇᕐᓂᕐᐹᑐᐃᓐᓇᕐᒧᑦ? 
Thank you. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᒪ’ᓇ ᐃᒃᓯᕙᐅᑖᖅ. ᑖᒃᑯᐊ CGS-ᑯᑦ ᓄᓇᓕᓕᕆᔨᒃᑯᓪᓕ ᑕᒡᕙᓂ ᓄᓇᓕᐅᑉ 
ᐃᓗᐊᓂ ᐱᓕᕆᐊᖃᓗᐊᔪᒻᒪᑕ. ᑖᒃᑯᐊᓕ ᑮᓇᐅᔭᖁᑎᕗᑦ ᐊᑐᖅᑐᒃᓴᐅᒐᓗᐊᖅᑐᑦ ᓄᓇᓕᐅᑉ ᓯᓚᑖᓄᐊᖅᑐᓄᑦ. 
ᑕᒪᒃᑯᓄᖓ Honda-ᓄᓪᓘᓐᓃᑦ ᒥᑭᔫᑎᓄᓪᓘᓐᓃᑦ ᖃᓄᖅ ᐃᑲᔪᕆᐊᕈᑕᐅᑐᐃᓐᓇᕐᖢᑎᒃ. ᓲᕐᓗ ᒪᖃᐃᒡᕕᖕᓄᑦ or 
ᐃᖃᓪᓕᐊᕐᕕᒻᓄᑦ or ᑕᒫᕐᕕᐅᒐᔪᒃᑐᓄᑦ ᑕᒪᑉᑯᓄᖓ ᐊᑐᓗᐊᖅᑐᒋᑦ ᑮᓇᐅᔭᖁᑎᕗᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ, ᒥᔅᑕ ᓯᒪᐃᓚᒃ. ᒥᔅᑕ ᑰᓕ. 
 
ᑰᓕ: ᐄ, ᑐᑭᓯᕚᓪᓕᕐᐸᕋ. ᑖᓐᓇ ᖁᔭᓐᓇᒦᒃ ᐊᒻᒪ ᐊᐱᕈᔪᒻᒪᓪᓗᑎᑦ ᑕᐃᒃᑯᐊ Conditions-ᖏᓐᓂᒃ ᐃᓚᐃᑎᒍᑦ 
ᖃᐅᔨᒪᓗᐊᙱᓐᓇᒃᑕ ᑕᐃᒃᑯᐊ ᐊᖅᑯᑎ ᓯᓚᑖᓃᑉᐸᑕ ᓇᓗᓇᙱᑦᑎᐊᕐᖢᓂ ᐆᒪᔪᕐᓂᐊᖅᑎ ᑲᑎᒪᔨᕋᓛᖏᑦ, 
ᐃᒻᒪᖃ ᑖᒃᑯᐊ ᑐᒃᓯᕋᕌᔭᕐᐸᑦ ᐅᕙᓘᕙ ᑭᓇᒃᑯᑐᐃᓐᓇᐃᑦ ᑐᒃᓯᕋᕈᓐᓇᕐᐸᑦ ᖃᑦᓯᐅᑐᐊᕈᑎᒃ. ᑎᒥᐅᔭᕆᐊᖃᕐᐸ 
ᑕᐃᓐᓇ apply-ᓂᐊᖅᑐᖅ ᖃᓄᐃᓕᖓᕙ ᑖᓐᓇ ᑐᑭᓯᒍᒪᒐᓗᐊᖅᑕᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᒪ’ᓇ ᐃᒃᓯᕙᐅᑕᖅ. ᕼᐊᒻᓚᑦᑯᑎᒎᕋᔪᒃᑐᒍᑦ. ᕼᐊᒻᓚᑦᑯᓐᓂ ᑲᑎᒪᔨᖏᓐᓂ Motion 
ᐃᓛ ᐱᖁᔨᕗᖔᕈᑎᑕᖃᕆᐊᖃᖅᖢᓂ ᐃᑲᔪᖅᑐᐃᔪᒥᒡᓘᓐᓃᑦ ᕼᐊᒻᓚᑦᑯᑎᒎᕋᔪᒃᑐᒍᑦ. ᒪ’ᓇ, ᐃᒃᓯᕙᐅᑕᖅ.  
 
ᐃᓯᒃᕙᐅᑕᖅ: ᒪ’ᓇ, ᒥᔅᑕ ᓯᒪᐃᓚᒃ. ᒥᔅᑕ ᑰᓕ. 
 
ᑰᓕ: Thank you, ᐊᓱ. ᓲᑭᐊ ᐅᒃᑯᐃᖔᑲᓐᓂᖏᓪᓚᑦ ᑕᐃᒃᑯᐊ ᐃᓚᖏᑦ ᕼᐊᒻᓚᑦᑯᑦ ᐃᓚᖏᑦ 
ᐊᖑᓇᓱᒃᑎᐅᓗᐊᙱᑦᑐ ᐃᓚᖏᑦ ᑲᑎᒪᔨᐅᖃᑦᑕᓕᖅᑎᓪᓗᒋᑦ. ᑕᒪᓐᓇ ᐃᓚᖓᓂ 
ᐊᑐᖅᑕᐅᓗᐊᙱᒻᒪᕆᒃᑐᒻᒪᕆᐊᓘᒋᖃᑦᑕᕋᒃᑯ ᐃᑲᔪᓗᐊᕋᑎ ᐃᓚᖓᓂᒃ, ᓲᕐᓗ ᓄᓇᓖᑦ ᐃᓚᖏᑦ ᐅᖃᕈᓐᓇᕋᑦᑕ.  
 
ᓲᕐᓗ ᒫᓐᓇ ᑕᐃᒃᑯᐊ ᑭᒡᒐᖅᑐᖅᑕᕗᑦ ᓚᕖᓂᐊᓗ Rivers-ᑕᖃᕐᒪᑦ ᐊᕙᑖᓂ, ᐱᖃᑖ ᐊᖏᓗᐊᖑᐊᕐᖢᓂ 10 Miles 
ᐃᓗᐊᓂ. ᐃᓛ ᐱᖃᑖ ᐊᖏᓗᐊᙳᐊᕐᖢᓂ 1 mile, 1 and half mile-ᑐᐃᓐᓇᐅᖅᑰᕐᖢᓂ. ᒫᓐᓇ 
ᑕᐃᒪᓐᓇᐃᑦᑑᓕᖅᑎᓪᓗᒍ ᐃᓛ October September-ᒥᓗ ᐅᓗᕆᐊᓇᕐᓯᖃᑦᑕᕐᒪᑕ ᑖᒃᑯᐊ ᓯᑯᕙᓪᓕᐊᓕᕌᖓᑦ 
ᖄᒥᑉᐸᓪᓕᐊᓕᖃᑦᑕᕐᒪᑦ ᓯᑯᙱᒃᑲᓗᐊᕐᖢᓂ ᓯᒥᒃᓯᓯᒪᔮᖅᑐᓄᑦ. ᒥᑑᓴᓚᐅᑉ ᐅᖃᐅᓯᖓᒍᑦ ᐅᖃᕈᒃᑯ 
ᑐᓴᐅᒪᑉᑐᓪᓚᕆᐊᓘᒐᔭᕐᖢᓂ. ᖄᒥᑉᐸᓪᓕᐊᓕᖃᑦᑕᕐᒪᑦ ᓯᑯᓘᓐᓃᑦ ᓂᐱᓚᐅᖅᑎᓐᓇᒍ ᑕᐃᑯᖓ ᑕᒪᓐᓇ ᕿᓂᕐᓗᒃ 
ᑐᓄᓕᕌᖓᑦ ᐊᓄᕌᓚᐅᖅᑎᓪᓗᒍ ᑲᑉᐱᐊᓇᕐᓯᒐᓚᒻᒪᕆᖃᑦᑕᖅᑐᖅ.  
 
ᑕᐃᒃᑯᐊ ᓱᕙᓕᑭᐊ ᑕᒪᑉᑯᐊ ᐆᒪᔪᕐᓂᐊᖅᑎ ᑲᑎᒪᔨᖏᓪᓘᓐᓃᑦ ᐊᑐᐊᕐᓗᒋᑦ ᑐᒃᓯᕋᕈᓐᓇᖅᑎᑦᓯᒍᑦᓯᖃᐃ 
ᐱᐅᓗᐊᙳᐊᕋᔭᖏᒃᑲᓗᐊᕐᐸ? ᖃᐅᔨᒪᓪᓗᑕᓕ ᐃᓚᖏᑦ ᓄᓇᓖᑦ ᕼᐊᒻᓚᒃᑯᑦ ᖃᐅᔨᒪᙱᑕᖏᑦ ᐊᑐᕆᐊ ᐃᓚᖓ 
ᐊᑐᖅᑕᐅᖃᑦᑕᖅᑐᖅ ᐃᓛ ᓯᓚᒥ ᐃᔾᔪᐊᓗᑐᐃᓐᓇᐅᓂᑯᒧᑦ. ᐃᑉᐸᒃᓵᓂ ᐅᖃᐅᑎᔭᐅᓚᐅᕐᒥᔪᒍ ᓈᓚᐅᑎᒃᑯᑦ 
ᑐᓴᕐᖢᑕ ᖃᓄᓗᒃᑖᕈ ᐃᓐᓈᓗᖕᒧᑦ. ᖃᓄᓗᒃᑖᑦᑎᐊᕉᖅ ᑖᓐᓇ ᓯᑕᒪᓕᕈᓗᓂ ᐅᒋᐊᕐᖢᓂᐅ ᑭᓯᐊᓂ 
ᐲᕈᓐᓇᕐᓯᓚᐅᖅᑐ ᐃᑲᕐᕋᓂ ᐱᖓᓱᓂ. ᐊᓃᑦ ᓲᕐᓗ ᑕᐃᓐᓇ ᓯᕕᑭᑦᑑᒐᓗᐊᖅ Gravel-
ᓕᖅᑐᖅᑕᐅᔭᕆᐊᖃᖅᑑᔮᖅᑎᐊᖅᑐᑦ.  
 
ᑕᒪᒃᑯᐊ ᑖᓐᓇᖃᐃ ᒫᓐᓇ ᐋᖅᑭᖏᒃᑲᓗᐊᕈᓂ ᖃᐅᔨᒋᐊᒃᑲᓐᓂᕈᓐᓇᖅᑐ ᑕᐃᒃᑯᐊ ᑐᒃᓯᕋᖃᑕᐅᔫᕝᓗᐊᕐᒪᖔᑕ 
ᖃᐅᔨᖃᑦᑕᕐᖢᒋᓪᓗ ᐊᖏᔾᔮᖏᒻᒥᔪᐃᓖᒃᑯᐊ ᑲᑎᒪᔨᕗᑦ. ᑕᐃᒪᐃᓕᒐᓚᖃᑦᑕᖅᑐᐊᓗᑐᐃᓐᓇᐅᑎᓪᓗᒋᑦ 
ᑖᒃᑯᐊᑦᓴᐃᓐᓇᐃ ᐊᖅᑯᑕᐅᑎᓪᓗᒋ ᑖᓐᓇ ᑮᓇᐅᔭ ᐅᒃᐱᕐᓇᓗᐊᙱᖕᐃᒪᑦ ᐊᑐᖅᑕᐅᓇᔭᕐᒪᖔ 
ᐊᑐᕆᐊᖃᓪᓚᕆᑦᑐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪᑦᓇ, ᐃᒃᓯᕙᐅᑖᖅ. ᓄᓇᓕ ᖃᓄᓕᐅᕈᐊᕈᓂ ᐃᓱᒪᒃᓱᖅᑎᐊᖅᑐᖅ 
ᖃᓄᐃᓕᐅᕆᐊᑐᐊᕈᓂ ᐃᓱᒪᒃᓱᖅᑎᐊᖅᑐᖅ ᓄᓇᓕᓐᓂ. ᐱᔪᒪᔭᑐᐊᕈᓪᓕ ᕼᐊᒻᒪᓚᒃᑯᑦᑎᒎᕐᓗᓂ ᕼᐊᒻᒪᓚᒃᑯᓐᓄᑦ 
ᐃᑲᔪᖅᑐᖅᑕᐅᓯᒪᓗᓂ. ᕼᐊᒻᒪᓚᒃᑯᓐᓂ Motion-ᑕᖃᕐᓗᓂ ᐱᖁᔨᕗᖔᕈᑎᑕᖃᕐᓗᓂ ᑖᒃᑯᓂᖓ ᑮᓇᐅᔭᓂᑦ 
ᑐᒃᓯᕋᖅᑐᒥᑦ. ᓄᓇᓕᐅᑉ ᐃᓗᐊᓂ ᖃᓄᐃᓕᐅᕈᒪᑉᐸᑕ ᐃᓱᒪᔅᓱᖅᑎᐊᖅᑐᑦ. ᒪᑦᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪᑦᓇ, ᒥᓂᔅᑕ ᓯᒪᐃᓚᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐊᕐᕌᓂᐅᖅᑰᖅᑐᖅ ᑐᓴᖃᑦᑕᓚᐅᕋᑦᑕ ᒥᓂᔅᑕ ᑖᒃᑯᐊ O&M-ᓕᕆᑎᓪᓗᑕᓖᓛᒃ ᑕᒪᒃᑯᐊᒎᖅ 
ᐊᕝᕕᐊᖅᑯᑖᓗᐃᑦ ᐊᖏᖅᑕᐅᑎᑦᑎᓇᓱᓐᓂᕐᒧᑦ ᐱᕙᓪᓕᐊᔾᔪᑕᐅᔪᓄᑦ Business-ᒧᓪᓘᓐᓃᑦ 
ᐱᔭᖅᑕᐅᕙᓪᓕᐊᔾᔫᒥᖃᑦᑕᕐᒪᑕ.  
 
ᑭᓯᐊᓂ ᑕᐃᒪᐃᓐᖏᒻᒪᑦ ᑕᒪᓐᓇ ᐅᖃᐅᑕᐅᓯᒪᒻᒪᑕᑦ Red Tape-ᖑᓂᕋᖅᑕᐅᔪᖅ. Red tape-ᖃᓗᐊᓐᖏᑉᐸᑦ 
ᐱᐅᔪᓪᓚᕆᐅᒐᓗᐊᖅ ᑭᓯᐊᓂ ᖃᐅᔨᒪᓕᖅᖢᒍᓗ ᑕᐃᒃᑯᐊ O&M Grants ᒥᔅᓵᓄᑦ ᓱᕐᓗ Red tape ᑕᖃᕐᒪᑦ 
ᐊᒥᓱᓪᓚᕆᐊᓗᓐᓂ. 
 
ᑖᓐᓇ ᑕᕝᕗᖓᑲᓚᐅᑐᐃᓐᓇᖅᑕᕋ ᐱᖃᑖᓄᑦ ᐆᒧᖓ Small craft harbour ᐊᐱᕆᔪᒪᒐᓗᐊᖅᑕᒋᑦ. ᒥᓂᔅᑕ 
ᐊᔾᔨᒌᓐᖏᑦᑐᓂᖃᐃᑦ ᑖᓐᓇ Small craft harbour ᐊᑐᖅᑕᐅᖃᑦᑕᖅᐹ?  

Breakwater-ᑐᐃᓐᓇᐃᑦ ᐊᔾᔨᒋᖅᑰᖏᒻᒪᒋᑦ. ᕼarbour-ᓕᐅᖅᑐᖃᖃᑦᑕᖅᑰᖏᒻᒪᑦ 
ᑐᓚᑦᑕᕐᕕᓕᐅᑐᐃᓐᓇᒐᓚᖃᑦᑕᖅᑰᖅᑐᓯ ᓇᓕᐊᓐᓄᑦ ᐊᑐᕐᓂᖅᓴᐅᖃᑦᑕᖅᐱᓯ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪᑦᓇ ᐃᒃᓯᕙᐅᑖᖅ. ᒥᑐᓴᓚ ᑯᓄᒃ ᑖᓐᓇ ᐅᓂᒃᑳᑦᓯᐊᓚᐅᕐᓕᐅᖓᐃ. ᒪᑦᓇ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑯᓄᒃ. 
 
ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᓚᑦᑕᕐᕖᑦ, ᐃᓛ Harbour-ᖑᓂᕋᖅᑕᕗᑦ ᐱᓕᕆᐊᕆᔭᐅᔪᑦ ᑕᐃᒃᑯᐊ 
Report-ᑎᒍᑦ ᑕᐃᒃᑯᑦᑎᒎᓇᖅ ᐋᖅᑭᒃᑕᐅᓚᐅᖅᑐᑦ. ᓴᕙᐅᔪᑦ ᑕᐃᒃᑯᐊ Harbour-ᖑᓪᓗᑎᑦ ᓱᕐᓗ ᐋᖅᑭᓱᖅᓯᒪᔪᑦ 
ᑖᓐᓇ ᐅᖅᑯᐊᑐᐃᓐᓇᐅᖏᖦᖢᓂ ᐊᒻᒪᓗᑦᑕᐅᖅ ᐊᑐᖅᑕᐅᔪᓐᓇᕋᔭᖅᖢᑎᑦ ᑕᒪᒃᑯᓄᖓ ᐅᒥᐊᕐᔪᐊᓄᑦ ᓂᐅᕋᐃᔪᓄᑦ 
ᓱᕐᓗ. ᐃᓚᖏᑦ ᐅᖅᑯᐊᑐᐃᓐᓇᐅᓪᓗᑎᑦ ᑕᐃᒃᑯᐊ ᐸᕐᓇᒃᐸᓪᓕᐊᓇᓱᖕᒥᔭᕗᑦ ᐅᖅᑯᐊᑐᐃᓐᓇᐅᓪᓗᑎᑦ ᐅᕝᕙᓘᓐᓃᑦ 
ᑐᓚᒃᑕᕐᕕᑐᐃᓐᓇᐅᓪᓗᑎᑦ. ᑕᐃᒪᐃᑦᑐᑦ ᐃᓚᖏᑦ ᑕᐃᒪᐃᑦᑑᖏᑦᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ ᑰᓕ. 
 
ᑰᓕ: ᐄ, ᑕᐃᑲᓂ Standing Committee ᑲᑎᒪᑎᓪᓗᒋᑦ, Mr. Chairman ᐅᖃᐅᑎᓚᐅᕋᑦᑎᒍ ᑖᒃᑯᐊ 
ᓴᖅᑯᒥᓄᑦ. ᐃᓚᖓᓂᖃᐃ Federal Government-ᑯᑦ ᐅᑕᖅᑭᑐᐃᓐᓇᕋᓗᐊᕈᔅᓯ ᐃᑲᔪᕐᓂᐊᕈᔅᓯ ᑖᔅᓱᒧᖓ ᓱᕐᓗ 
ᐅᖃᓚᐅᕋᔅᓯ ᐅᑕᖅᑮᓐᓇᕈᓐᓇᑦᑎᐊᕋᔅᓯ. Engineering Design-ᖏᑦ ᑕᐃᒃᑯᐊ Breakwater-ᖑᑉᐸᑦ Landing 
lake or loading deck-ᖑᒃᐸᑦ ᐱᔭᕆᑐᔪᐋᓗᖅᑰᒥᒻᒪᑕ Engineering Study-ᖃᓗᐊᓐᖑᐊᖅᑑᔮᕋᑎᓪᓗ.  
 
ᖃᐅᔨᓚᐅᕋᓗᐊᖅᑐᖓ ᐊᐅᔭᖅ DFF-ᑯᑦ ᐃᖃᓗᓐᓃᑦᑐᑦ ᖃᐅᔨᓴᖃᑦᑕᖅᖢᑎᒃ ᐃᒪᐃᓕᐅᒐᓚᒃᑐᑦ ᐊᒻᒪᓗ 
ᐃᖏᕐᕋᓂᖓ ᑕᒪᓐᓇ tide ᐅᓕᒃᑕᕐᓂᖅ. ᐅᓇᓕ ᐃᓚᖏᑦ ᖃᐅᔨᒪᕕᔾᔪᐊᖅᑎᓪᓗᒋᑦ ᐃᓛᓐᓂᖃᐃ ᑖᓐᓇ ᑮᓇᐅᔭᖅ 
ᐃᖏᕐᕋᓂᖅᓴᐅᓇᔭᓐᖏᒃᑲᓗᐊᖅᐳᖅ ᐃᓕᒃᓯᓐᓂ ᐋᖅᑭᒍᓐᓇᖅᑕᓯ ᐋᖅᑭᖃᑦᑕᕐᓗᓯᐅᒃ Federal government-
ᑯᓐᓂ ᐅᑕᖅᑭᐊᓗᑐᐃᓐᓇᖏᓪᓗᓯ ᑖᒃᓱᒥᖓ ᐋᖅᑭᒋᐊᖅᓯᒪᒐᓚᒃᐱᓰ ᑕᐃᒪᐃᓕᐅᕈᓐᓇᓂᕐᒥᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᕈᓐᓃᖅᑐᖅ) ᐄ, ᑖᒃᑯᓂᖓ 
ᐅᑕᖅᑭᑐᐃᓐᓇᖏᑦᑐᒍᑦ. ᐱᔭᕆᐊᖃᓪᓚᕆᒃᑐᓂᑦ ᐱᐊᓂᒃᐸᓪᓕᐊᑦᑕᖅᑐᒍᑦ, (fish habitat studies) 
ᐱᔭᕆᐊᖃᓚᐅᖅᖢᑎᑦ. ᑖᒃᑯᐊᓗ ᐃᒪᕐᒥᐅᑕᓕᕆᔨᑐᖃᒃᑯᑦ ᐅᖃᐅᑎᓯᒪᔭᕗᑦ ᑖᒃᑯᐊ ᕿᑭᖅᑖᓗᒻᒥ ᑐᑭᓯᒪᒋᓯᒪᔭᖏᑦ 
ᒥᑦᑎᒪᑕᓕᒃ ᑲᖏᖅᖢᒑᐱᒃ ᕿᑭᖅᑕᕐᔪᐊᖅ ᐸᓐᓂᖅᑑᕐᓗ. ᑖᒃᑯᐊ ᑎᑎᕋᐅᔭᖅᓯᒪᓂᒃᑯᑦ ᓇᓗᓇᐃᔭᐃᒃᑲᓐᓂᕐᓂᒃᑯᑦ 
ᐱᒋᐊᕈᒪᑉᓗᑎᒍ ᑖᒃᑯᐊ $1-ᒥᓕᐊᓐ ᐋᖅᑭᒃᓯᒪᔭᕗᑦ ᐊᑐᕐᓗᒋᑦ ᑕᐃᒪᓐᓇ ᐱᔪᒪᓂᕋᖅᖢᑕ ᐅᖃᐅᑎᓯᒪᔭᕗᑦ.  
 
ᑕᒪᒃᑯᓂᖓᓕ ᑐᓚᑦᑕᕐᕕᖕᓂ ᐅᖂᑕᕐᓂᓪᓗ ᓴᓇᓪᓚᕆᓐᓂᕐᒧᑦ ᑖᒃᑯᐊ ᓴᓇᓐᖑᐊᑐᐃᓐᓇᕋᑦᑎᒍ ᑲᓇᑕᓗᒃᑖᓂᑦ 
ᓄᓇᕗᒻᒥᐅᖏᑦᑐᖅ ᑕᒪᒃᑯᓂᖓ ᓴᓇᓯᒪᒻᒪᑕ ᓄᓇᓕᓗᒃᑖᓂ, ᑐᓚᒃᑕᕐᕕᖃᖅᑐᓗᒃᑖᓂ, ᐅᖂᑕᖃᖅᑐᓗᒃᑖᓂᒃ. 
ᓄᓇᕗᑦᑕᐅᖅ ᑕᐃᒪᓐᓇᑦᓴᐃᓐᓇᖅ ᑖᒃᑯᓂᖓ ᐱᔭᐅᔭᕆᐊᖃᕋᓗᐊᕐᓂᕋᖅᖢᒍ. ᒫᓐᓇ ᑕᐃᒪᓐᓇᐃᓕᐅᖅᓯᒪᕗᒍᑦ. 
ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓯᒪᐃᓚᒃ. ᒥᔅᑕ ᑰᓕ. 
 
ᑰᓕ: Thank you. Yes, ᑐᑭᓯᑦᑎᐊᖅᑕᕋ ᑖᓐᓇ. Mr. Chairman, ᐆᒥᖓᓕ ᐅᖃᕈᒪᔪᖓ, ᑕᐃᓐᓇ 
ᓱᓕᔫᖅᑲᐅᖕᒪᓐ ᐅᖃᖅᑲᐅᔭᕋ ᐅᑕᖅᑭᑐᐃᓐᓇᐃᓐᓇᕈᓐᓇᖅᑐᒍᑦ Federal Government-ᑯᑦ ᑮᓇᐅᔭᒥᒃ 
ᐃᑲᔫᑎᒋᓂᐊᖅᑕᒥᓂᒃ ᓲᕐᓗ, $1,000,000-ᖑᓂᐊᖅᑰᖅᑐᕐᖑᓇ.  

$1,000,000-ᖃᓐᖑᐊᕋᓂᓗ ᐃᒻᒪᖄ ᐅᓇ ᐃᖃᓗᐃᑦ Breakwater-ᖓ ᐊᔭᐃᒐᔭᖅᑐᖅᓴᐅᔫᒐᓗᐊᖅ ᐅᑭᐅᖅ 
ᐊᑕᐅᓯᐅᖏᑦᑐᖅ ᓴᓇᔭᐅᓯᒪᒐᓂ, ᑐᓴᐅᒪᔭᕋᓕ $400,000 ᐅᖓᑖᓂ ᐊᑭᖃᖅᓯᒪᔪᖅ. $1,000,000-
ᖑᓇᕋᔭᓗᐊᕋᓱᒋᖏᑕᕋ. ᑕᐃᒃᑯᐊ ᓄᓇᓖᑦ ᐃᓚᖏᑦ ᐱᔭᕆᐊᖃᓪᓚᕆᑦᑐ, breakwater-ᖃᕆᐊᖃᑦᖢᑎᓪᓗ. ᓲᖅ 
Federal Government-ᑯᓐᓂᑦ ᐅᑕᖅᑮᓐᓇᕆᐊᖃᑉᐸᑦ ᑮᓇᐅᔭᖅ ᐅᓇ ᐊᖏᓪᓕᒋᐊᕐᓗᒍ ᑐᒃᓯᕋᕈᓐᓇᕋᑦᑕ. ᓲᕐᓗᓕ 
ᐃᓕᓐᓂᐊᖅᕕᓕᐅᕐᓂᐊᕐᕈᑦᑕ ᑐᐊᕕᓐᓇᖅᑐᒥᒃ ᑮᓇᐅᔭᖅ ᑎᒍᔮᓗᒋᓲᓯ ᑎᒍᔭᐅᖃᑦᑕᖅᑐᐊᓕᒃ Minister of 
Education-ᒥ.  
 
ᓴᓂᕐᕙᐃᑲᓐᓂᓚᐅᖅᑕ, $500,000-ᑐᐃᓐᓇᑯᓘᒍᓐᓃᕐᓗᒍ. ᐅᑯᐊᓕ ᓴᓇᔪᓐᓇᖅᑕᕗᑦ. ᐅᑯᐊᓕ Federal 
Government-ᑯᓐᓄᑦ ᐃᑲᔫᓯᐊᖃᕝᕕᒋᔭᕗᑦ ᐊᕕᓪᓗᒋᑦ. ᐊᑕᐅᓰᓐᓇᖅ, one pot-ᒦᒍᓐᓃᕐᓗᒍ. ᑖᓐᓇᓕ ᓲᖅ 
ᑕᐃᒪᓐᓇ ᐊᔪᓐᓇᖅᐸ? Thank you. 
 
ᐃᒃᓯᕙᐅᑕ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐃᒃᓯᕙᐅᑕᓕᕆᔩ. ᒫᓐᓇ ᐱᔫᓗᐊᑲᑦᑎᓐᓂᒃ ᐱᓕᕆᐊᖃᖃᑦᑕᖅᑐᒍᑦ. 
ᑖᓐᓇ $1 ᒥᓕᐊᓐ ᐊᑐᖅᖢᒍ. ᓲᕐᓗ ᒫᓐᓇᑕᐃᒪ ᖃᐅᔨᓴᖅᐸᓪᓕᐊᓕᕐᒥᒐᑦᑎᒍᑦ ᐊᕐᕕᐊᓂᓗ, ᑭᓐᖓᐃᓗ. ᖃᓄᖅ 
ᑐᓚᒃᑕᕕᒃᓕᐅᖅᑕᐅᔪᓪᓗᐊᕋᔭᕐᒪᖔᑕ, ᖃᓄᐃᑦᑐᒐᔭᕐᒪᖔᖅ ᑕᐃᓐᓇ ᐅᖂᑕᕆᓇᔭᖅᑕᖓ ᖃᓄᐃᑦᓇᔭᕐᒪᖔᖅ. 
ᑕᒪᒃᑯᓂᖓ ᑖᒃᑯᓂᖓ ᓄᓇᓖᓐᓂᒃ ᒪᕐᕉᓐᓂᒃ ᑕᕝᕙ ᖃᐅᔨᓴᖅᐸᓪᓕᐊᓕᕐᒥᔪᒍᑦ ᑕᐃᒃᑯᐊ ᑮᓇᐅᔭᖁᑎᒋᔭᕗᑦ 
ᐊᑐᖅᖢᒋᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓯᒪᐃᓚᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒥᓂᔅᑕ ᑐᑭᓯᑦᑎᐊᖅᐳᖓ ᐊᒻᒪ ᑲᔪᓰᓐᓇᑐᐃᓐᓇᕆᑦᓯ Federal Government-ᑯᑦ 
ᐊᔭᐅᕌᓗᓪᓗᒋᑦ.  
 
ᐃᑲᔪᕆᐊᓖᑦ ᖃᐅᔨᒪᓪᓚᑖᖅᑕᑲᑦᑕᐅᖅ ᑭᓯᐊᓂ ᐃᓚᖓᓂ ᐱᐊᓂᒃᑑᓗᐊᒃᑕᑎᓐᓂᒃ ᐱᓕᕆᐊᖃᒻᒪᕆᑦᑑᔮᓲᑦ 
ᐃᓚᖏᑦ ᓄᓇᓖᑦ ᐃᓚᖏᑦ ᓱᓇᑕᖃᖏᓪᓗᐊᕕᑦᑎᐊᖅᑐᓐ. ᑲᖏᖅᖠᓂᕐᓕ ᑮᓇᐅᔭᖅᔪᐊᕐᓂᒃ ᐊᑐᖅᓯᒪᓐᖏᒻᒥᔪᖅ 
ᑕᒪᑐᒧᖓ. ᑭᓯᐊᓂ ᐅᖅᑯᐊᓪᓚᒻᒦᑦᖢᓂᓕ ᐃᓚᖏᑦ ᑕᐃᒪᐃᒃᑲᒥᒃ. ᑕᐃᒃᑯᖓ gravel ᐳᖅᑐᓯᔭᐅᕌᓗᑐᐃᓐᓇᖅᖢᓂ  
ᐊᔭᐅᖅᑕᐅᓪᓗᓂ ᓲᕐᓗ ᓴᓪᓕᒥ ᐊᒻᒪ ᑕᐃᒪᐃᒻᒥᔪᖅ ᓱᓇᖃᖏᑦᑑᒐᓗᐊᑦ.  
 
ᑕᒪᓐᓇ ᐱᓪᓗᒍ ᒥᓂᔅᑕ ᐃᑲᔪᖅᑐᑎᐊᖅᑕᑦᑎᒋᑦ Federal Government ᐊᔭᐅᑐᐃᓐᓇᖅᓯᐅᑦ ᐊᒻᒪᓗ ᑕᐃᒃᑯᐊ 
report-ᖏᑦ ᐱᐅᔪᓪᓚᕆᐅᓪᓗᑎᒃ Consultation-ᒋᓚᐅᖅᑕᖏᑦ. ᑖᒃᓱᒥᖓ ᖁᔭᓐᓇᒦᑐᐃᓐᓇᕈᒪᓕᖅᑕᒋᑦ ᑕᕝᕗᖓ 
ᑎᑭᑦᖢᒍ ᑲᔪᓯᖁᔭᑦᓯ, ᑲᔪᓯᓇᓱᑐᐃᓐᓇᕆᑦᓯ ᑕᒪᑐᒪ ᒥᒃᓵᓄᑦ. ᑕᕝᕗᖓ ᐃᓱᓕᑲᓚᐅᖅᑐᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪ’ᓇ ᑕᐃᒫ ᐅᖃᐅᔾᔪᖅᑕᐅᑎᓪᓗᑕ. 
ᑎᓕᐅᕇᓐᓇᖅᑐᒍᑦ ᓱᓕ.  
 
ᑕᖅᑭᐅᓚᐅᖅᑐᒦᓛᒃ ᐃᓄᓕᕆᔨᑐᖃᒃᑯᑦ ᒥᓂᔅᑕᕆᔭᖓᓐ ᖃᒪᓂᖅᑐᐊᒥ ᑲᑎᒪᖃᑎᒋᔫᓗᐊᓚᐅᕐᒥᒐᒃᑯᑦ ᑕᐃᑲᓂ 
ᐅᔭᕋᖅᑕᕆᐊᓂ ᑕᑯᓴᐃᔪᒪᑎᓪᓗᒍ. ᐃᑲᔪᖅᑐᐃᖃᑕᐅᓕᕐᒥᔪᖅ ᐋᑐᕚᒥ ᑕᐃᓐᓇ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓐᓂᒃ 
ᑎᓕᐅᕆᔪᖅ ᑕᒪᓐᓇ ᑲᔪᓯᑎᑕᐅᒋᐊᖁᓕᖅᖢᓂᐅᒃ ᑐᐊᕕᕈᑎᒋᔭᐅᖁᓕᖅᖢᓂᐅᒃ ᐃᑲᔪᖅᑐᐃᖃᑕᐅᓕᕐᒥᔪᖅ. 
Premier-ᕗᑦ ᑎᑎᕋᖅᑕᖅᓯᒪᔪᖅ Prime Minister-ᒧᑦ. 
 
ᐄ, ᑕᒪᒃᑯᐊ ᑎᓕᐅᕆᔾᔪᑎᒌᓐᓇᓂᐊᖅᑕᕗᑦ ᓱᓕ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓚᒋᐊᒃᑲᓐᓂᒐᓛᑐᐃᓐᓇᕐᓗᒍ. ᐃᓛ ᐃᓱᒫᓗᖕᒪᑕ ᓄᓇᓖᑦ ᐃᓚᖏᑦ. 
ᐊᓪᓛᑦ ᒥᑦᑎᒪᑕᓕᒃ ᑕᐃᒪᐃᑦᑐᖃᑦᑐᖅ ᓇᒻᒥᓂᖅ ᐊᑭᓕᖅᖢᒍ.  
 
ᑐᓚᒃᑕᖅᕖᑦ, ᐅᑯᐊ ᑐᑭᓯᔭᐅᔪᓐᓇᑎᐊᖃᑦᑕᖏᒪᑦ. ᐅᓇ ᐅᓕᒃᑕᕐᓂᖅ, ᑎᓂᑦᑕᕐᓂᖅ ᓄᓇᓕᓐᓂ ᐃᒪᐅᑉ 
ᐊᒃᓱᕐᔪᐊᕌᓗᒃ ᐊᑐᕆᕐᒪᒍ. ᓲᕐᓗ ᒥᑦᑎᒪᑕᓕᒃ ᐆᑦᑏᑦᒋᓗᒍ, ᐊᓄᕌᕐᔪᐊᒻᒪᕆᐊᓗᖏᒃᑲᓗᐊᖅᖢᓂ 
ᑕᒫᓃᑐᐃᓐᓇᕋᓗᐊᖅᑎᓪᓗᒍᓘᓐᓃᑦ 60 miles an hour ᐅᖓᑖᓅᕈᓐᓇᖅᐳᕐᓗ ᐅᖓᑖᓅᖅᑐᐊᓘᕙᒃᑲᓗᐊᕆᓪᓗᓂ 
ᐃᓛᓐᓂᒃᑯᑦ. ᑕᒫᓃᑐᐃᓐᓇᖅᑎᓪᓗᒍᓘᓐᓃᑦ ᑕᒪᓐᓇ ᑎᓂᓐᓂᖅᐹᓯᖅ ᐃᖏᕐᕋᓂᖅ ᓈᒻᒪᓈᕆᐊᑐᐊᕌᖓᒥ 
ᐊᒃᓱᕐᔪᐊᕌᓗᒃ ᒪᓪᓕᓲᖑᒻᒪᑦ.  
 
ᐊᒡᓛᑦ ᐃᓐᓇᕐᒥᒃ ᐃᒪᓐᓇ Hunter-ᓪᓚᑦᑖᕐᒥᒃ ᐊᔪᙱᑦᑎᐊᖅᑐᒥᒃ ᑭᙳᐃᔪᖃᖅᓯᒪᔪᖅ, ᐃᓅᔪᓐᓃᖅᓯᒪᓪᓗᓂᓗ ᐊᒻᒪ 
ᑕᐃᒪ ᐊᐅᔭᕐᓘᓐᓃᑦ ᒪᕐᕈᒻᒪᕇᓐᓂᒃ ᐅᒥᐊᓐᓂᒃ ᖃᓄᖅ, ᒪᓕᒻᒧᑦ ᐅᓕᔾᔭᐅᒥᐊᑐᐃᓐᓇᖅᖢᓂ ᑭᕕᓯᒪᔪᖃᓕᕇᕆᕗᖅ. 
ᐊᕐᕌᒍᑕᒫᑦ ᐱᕙᓪᓕᐊᑐᐃᓐᓇᖅᑐᖅ ᐊᓄᕆᑦᑐᖅᐸᓪᓕᐊᑐᐃᓐᓇᕐᒪᑦ ᑕᒪᓐᓇ ᓯᓚᑉ ᐊᓯᔾᔨᖅᐸᓪᓕᐊᓂᖓᑦ ᒪᓕᒃᖢᒍ.  
 
ᑕᐃᒪ ᐅᖃᖅᑲᐅᒐᒪ ᐃᓄᐃᑦ ᑐᓐᓂᖅᓴᖅᑕᐅᑐᐃᓐᓇᕈᒪᖏᑦᑐᑦ ᑮᓇᐅᔭᓂᒃ. ᓲᕐᓗ ᐃᒻᒥᓂᒃ ᐱᓇᓱᐊᖏᓪᓗᑎᑦ 
ᐱᓇᓱᐊᕈᒪᔪᑦ. ᒥᑦᑎᒪᑕᓕᖕᒥ ᐆᑦᑑᑎᒋᔭᕋ ᒥᑦᑎᒪᑕᓕᖕᒥ ᐊᓯᖏᓐᓄᑦ ᓄᓇᓕᓐᓂᑦ ᑕᐃᒪᐃᒻᒥᔪᖅ ᓇᓗᓇᙱᑦᑐᖅ, 
ᐃᖃᓗᒐᓱᕝᕕᑦᑖᕈᒪᔪᑦ. ᑕᐃᒃᑯᐊ ᒥᓂᔅᑕᑉ ᑐᓴᓚᐅᖅᑕᖏᑦ ᓲᕐᓗᒃ ᐆᑦᑑᑎᒋᓗᒍ OA-ᒦᑦᑐᑦ ᐃᖃᓗᒐᓱᒡᕖᑦ ᑕᐅᓄᖓ 
ᓅᒃᒧᓪᓗ ᐊᒻᒪᓗ ᓂᐅᕙᐅᓐᓛᓐᒧᑦ ᐃᓛᓐᓂᓚᐅᓱᖔᕐᔪᒃᑯᑦ ᐸᖕᓂᖅᑑᕐᒧᑦ ᐊᑯᓂᐊᓗᒃ ᐃᖏᕐᕋᓪᓗᑎᑦ 
ᓯᓈᓕᐊᖅᑐᖃᑦᑕᖅᑐᑦ. ᒥᑦᑎᒪᑕᓕᒃ ᑕᕝᕙ ᑭᒡᓕᒻᒪᕆᐊᓗᐊᓃᒃᖢᑎᒃ. ᐊᒻᒪᓗ Clyde River 
ᖃᓂᒋᔭᒻᒪᕆᑯᓗᐊᓃᖦᖢᑎᒃ.  
 
ᐃᒃᑯᐊ ᐅᖃᕋᓱᖃᑦᑕᕐᒪᑕ ᐊᐱᕆᓂᐊᕋᓗᐊᖅᑐᖓ ᒥᓂᔅᑕ ᐅᖃᐅᓯᕆᒃᑲᓐᓂᐊᕐᔪᑐᐃᓐᓇᕐᓗᒍ, Arctic Island-ᒎᖅ 
ᑲᓇᑕᒃᑯᓐᓄᑦ ᐱᒋᔭᐅᒻᒪᑦ ᓇᓗᓇᐃᕈᒪᓪᓗᒍᒎᖅ ᐅᓇᑕᖅᑐᒃᓴᓂᒃ ᐋᖅᑭᒃᓯᕗᑦ Resolute Bay-ᒥ ᐊᒻᒪᓗ 
ᐅᖅᓴᒃᓴᕐᕕᒃᓴᒥᒃ ᓇᓂᓯᕕᖕᒥ, ᑐᓚᒃᑕᕐᕕᒋᓗᒍ. ᐅᓇᑕᖅᑐᒃᓴᐃᓐᓇᒃᑯᑦ.  
 
ᑖᒃᑯᐊ ᐅᒃᐱᕈᓱᐊᓲᑦ ᐃᒡᓚᐅᑕᐅᑐᐃᓐᓇᒻᒪᕆᑦᑐᑦ ᓇᓗᓇᙱᑦᑐᖅ American-ᓂᒃ ᑕᐃᒪᓐᓇ ᖃᓂᙳᓛᙳᐊᕋᓱᒃᑐᑦ 
ᑖᒃᑯᓄᖓ ᐅᒥᐊᕐᔪᐊᑯᓗᖕᓄᑦ. ᐅᑉᐱᕆᔭᐅᓂᖅᓴᐅᓇᔭᖅᑐᒡᓕ ᑕᐅᑐᑦᑎᑦᑎᑉᐸᑕ Norway-ᒥᒡᓗ Denmark-ᒥᒡᓗ 
American-ᓂᒡᓗ Russia-ᒥᓪᓗ ᐆᒥᖓ: ᑲᓇᑕᒦᑦᑐᑦ ᑖᒃᑯᐊ High Arctic Island-ᒥ ᖃᓄᖅ ᐃᑲᔪᖃᑦᑕᖅᐱᓯᐅᒃ 
ᑕᒪᓐᓇ Arctic Islands ᐱᒋᓂᕋᖅᖢᒍ?  
 
ᖃᓄᖅ ᐃᑲᔪᖃᑦᑕᖅᐱᓯᐅᒃ? ᓱᓕ ᑐᓚᒃᑕᕐᕕᒃᓴᒥᒡᓘᓐᓃᑦ ᖃᑦᓯᑯᓗᒃ $42 ᒥᓕᐊᓐ, ᖃᔅᓯᑦ ᒥᓕᐊᓂᒃ 
ᐊᒥᐊᒃᑯᖃᕐᓂᕋᓚᐅᖅᑐᑦ. ᑖᓐᓇ ᓲᕐᓗᒃ ᓄᓇᕗᓪᓘᓐᓃᑦ budget-ᖓᑦ ᐃᓗᐃᑦᑑᑦᑎᐊᕐᓗᒍ 998 ᒥᓕᐊᓐᑖᓚᐅᓗᒍ 
ᐃᓗᐃᑦᑑᑦᑎᐊᖅᖢᒍ Budget-ᒥᑦ ᐅᓂᒃᑳᓚᐅᕐᓕ Federal Government-ᒃᑯᑦ Asterisk-ᓕᐅᑐᐃᓐᓇᕋᔭᖅᑐᑦ 
Budget ᐃᓗᐊᓃᓐᓇᔭᙱᑦᑐᖅ, ᒥᑭᓗᐊᕐᒪᑦ. 
 
ᐃᒃᑯᐊᑐᖅ ᑐᑭᓯᒋᐊᖅᑎᓚᐅᕐᓂᐊᕆᕙᓯᐅᒃ DOA-ᒃᑯᑦ ᐅᓇ ᐊᖏᖅᑕᐅᓯᒪᕙᒌᖅᑐᖅ ᒐᕙᒪᓄᑦ 
ᒐᕙᒪᑦᑎᐊᕙᐅᓯᒪᒍᔅᓯ ᐅᖃᓪᓚᖃᑦᑕᕐᒪᑦ Good Government ᑕᐃᒪᐃᓕᐅᖃᑦᑕᕐᒪᑕ ᐊᑏ Good Government-
ᐅᒍᔅᓯ Liberal-ᒃᑯᓐᓂᑦ ᑲᔪᓯᑎᑕᐅᓐᓂᙱᑦᑐᕕᓃᑦ Good Government-ᖑᓗᐊᒧᑦ ᑲᔪᓯᓚᐅᖅᓯᐅᒃ. 
ᖃᓄᑐᐃᓐᓇᖅ ᑐᓴᖅᑎᑕᐅᑎᒋᖃᑦᑕᕐᓂᐊᖅᑐᓯ ᓇᐅᒃᑯᑐᐃᓐᓇᖅ ᑐᓴᕐᓇᖅᑐᒃᑯᑦ. 
 
ᐆᒥᖓ ᐊᐱᕆᔪᒪᔪᖓ Mr. Chairman ᐅᖃᖅᐱᓪᓚᖅᑲᐅᒐᓗᐊᖅᑐᑎᑦ ᐱᓇᓱᐊᕈᓯᐅᓚᐅᖅ-ᑕᖅᑭᐅᓚᐅᖅᑐᒥᒎᖅ 
Baker Lake-ᒥ ᑲᑎᒪᖃᑎᒋᓚᐅᖅᑕᐃᑦ ᒥᓂᔅᑕ, ᐊᓯᖏᑦ ᖃᔅᓰᖅᓱᖅᖢᑎᑦ ᐊᕐᕌᒎᒃ ᒪᕐᕉᒃ ᑲᑎᒪᖃᑎᖃᖅᓯᒪᓕᖅᐱᓯ 
ᑭᓱᓂᒃ ᑭᒃᑯᓐᓂᒃ ᑖᓐᓇ ᐊᖏᖅᑎᓐᓇᓱᐊᕐᓗᓯᐅᒃ Small Craft Harbour ᑲᔪᓯᒋᐊᖁᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐃᖅᑲᓇᐃᔭᖅᑎᒋᔭᕗᑦ ᑕᕝᕙᓂ ᐱᕙᓪᓕᐊᔪᓕᕆᔨᒃᑯᓐᓂ ᐊᒥᓱᐃᕕᒡᔪᐊᖅᖢᑎᒃ 
ᑲᑎᒪᖃᑎᖃᖅᑕᖅᓯᒪᓕᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᓯᕗᓕᖅᑎᕗᑦ ᑎᑎᕋᖅᑕᖅᓯᒪᔪᖅ Prime 
Minister-ᒧᑦ, ᑎᑎᕋᖅᑕᖅᓯᒪᕗᖓ ᒥᓂᔅᑕ ᕼᐅᓐᒧᑦ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓄᑦ. ᑕᐃᓐᓇ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᑦ ᑲᑎᒪᖃᑎᒋᓚᐅᖅᐸᕋ ᖃᒪᓂ'ᑐᐊᕐᒦᑎᓪᓗᒍ.  
 
ᒥᓂᔅᑕᔅᓂᓪᓗ ᓇᓂᑐᐃᓐᓇᖅ ᑲᑎᒪᖃᑎᖃᑐᐊᕌᖓᑉᑕ ᐃᓛᒃ ᒐᕙᒪᑐᖃᒃᑯᑦ ᒥᓂᔅᑕᐅᔪᓂᒃ ᑕᒪᓐᓇ 
ᐅᖃᐅᓯᕇᓐᓇᖅᖢᑎᒍᑦ ᐃᑲᔪᖅᑐᖅᑕᐅᒋᐊᒃᑲᓐᓂᖁᑉᓗᒍ. ᐃᑲᔪᖅᑐᖅᑕᐅᔪᖅ ᑭᓯᐊᓂ ᑖᒃᑯᐊ ᑮᓇᐅᔭᑦ 
ᓇᓗᓇᐃᖅᑕᐅᓯᒪᔪᑦ ᐊᑐᕆᐊᖃᕋᖅᑐᑦ ᑕᒡᕙᐅᓕᖅᐳᓚᔭᐅᓯᒪᓐᖏᓐᓇᑦᑕ ᓱᓕ ᑕᒡᕙ ᑖᓐᓇ ᒫᓐᓇ 
ᓄᖅᑲᖓᔾᔪᑎᒋᔭᑐᐊᕆᓕᖅᑕᕋᓗᐊᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $42,600,000 ᑖᓐᓇ ᒥᑭᒃᑐᕈᓘᒻᒪᑦ ᒐᕙᒪᒃᑯᑦ 
ᐊᑐᕈᒫᖅᑕᖏᓐᓂᑦ, ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᔭᐅᔪᑦ. 
 
ᐄ, ᐃᓕᓴᖅᓯᓯᒪᓕᕇᖅᑐᖅ ᐅᖃᕇᖅᑲᐅᔪᖅ, ᒥᓂᔅᑖ. ᐃᓘᓐᓇᖏᑦ ᐃᖅᑲᖅᑐᐃᕖᑦ ᑐᓚᑦᑕᕐᕕᓕᒫᑦᑎᐊᑦ ᐱᒻᒪᕆᐅᔪᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᑕᐅᕙᓂ ᑲᓇᑕᐅᑉ ᑲᓇᓐᓇᖓᓂ. ᐃᑲᔪᖅᑕᐅᓐᖏᓐᓇᑦᑕᓕ ᒫᓂ ᓄᓇᕗᒻᒥ, ᑕᒫᓂ 
ᐃᒃᓯᖕᓇᖅᑕᐅᓯᒪᔫᔮᕋᑦᑕ.  
 
ᐱᖁᔭᕐᔪᐊᖓᓂ ᑲᓇᑕᐅᑉ ᑐᓐᖓᕕᔾᔪᐊᖓᓂ ᓱᕋᐃᓐᖏᓛᖅ, ᐃᓚᖓᓂ ᑲᓇᑕᐅᑉ ᐃᑲᔪᖅᑐᐃᓂᖅᓴᐅᓪᓗᑎᒃ 
ᐃᓚᖏᓐᓂᓪᓗ ᐃᑲᔪᖅᑐᐃᓐᖏᓐᓂᖅᓴᐅᓪᓗᑎᒃ? ᐊᔾᔨᒌᒃᑎᑦᑎᓂᕐᒥᑦ ᓯᖁᒥᑦᑎᓯᒪᕙ? ᖃᓄᐃᒻᒪᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᒥᑭᑦᑐᑯᓗᖕᒥᑦ ᑮᓇᐅᔭᒥᑦ ᑐᓂᓯᔪᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᔪᓐᓇᖏᓐᓇᒃᑭᑦ ᑲᓇᑕᐅᑉ 
ᒐᕙᒪᒃᑯᖏᑦ. ᐅᖃᐅᔾᔩᓐᓇᖃᑦᑕᖅᑐᑦ ᐅᕙᑦᑎᓐᓂᒃ ᓄᖅᑲᖓᔾᔪᑕᐅᓕᖅᑐᖅ ᓇᓂᓯᓚᐅᓐᖏᒻᒪᑕ ᓱᓕ 
$40,000,000-ᖏᓐᓃᑦᑐᓂᒃ. ᓴᓇᔾᔪᑕᐅᓂᐊᖅᑐᖅ ᑐᓚᑦᑕᕐᕕᒻᒥ ᐃᒪᕐᒥᐅᑕᓕᕆᔨᒃᑯᑦ ᐊᑐᕈᒫᖅᑕᖏᓐᓃᑦᑐᑦ.  
 
ᑲᓇᑕᐅᑉ ᒥᓂᔅᑕᖓᑦ ᓱᓕ ᓇᓂᓯᓚᐅᓐᖏᒻᒪᑦ ᓱᓕ $40,000,000 ᐃᓚᖃᖅᑐᓂ ᐊᑐᖅᑕᐅᔪᒃᓴᒥ ᑕᕝᕘᓇ 
ᓄᖅᑲᖓᔾᔪᑕᐅᓕᖅᑐᖅ. ᐊᖏᔪᐊᓗᒻᒥᑦ ᐊᒥᐊᒃᑯᖃᕋᓗᐊᖅᑐᑎᒃ ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᖅᑐᑦ, 
ᓇᓂᓯᓚᐅᓐᖏᑦᑐᖅ ᓱᓕ ᑮᓇᐅᔭᒥᒃ, ᑕᕝᕘᓇ ᐊᑲᐅᓐᖏᓕᐅᕈᑎᖃᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ, ᕿᓚᒻᒥᐅᓗᓂ ᐃᒃᓯᕙᐅᑖᖅ. 
ᐋᕝᒑᓇᔅᑖᓐᒥᓕ ᑮᓇᐅᔭᓂᒃ ᓇᓂᓯᑦᑕᐅᑎᒋᖃᑦᑕᖅᑐᑦ ᑕᐅᕙᓂ ᐊᑐᖅᑕᐅᓂᐊᖅᑐᓂᒃ ᐃᒻᒪᖃ 
ᕕᓕᐊᑦᑖᓚᖏᓐᓃᑦᑐᓂᒃ. ᐱᒻᒪᕆᐅᓂᖅᓴᐅᒻᒪᑕᖃᐃ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑲᓇᑕᒦᓐᖏᒻᒪᑦ ᑕᐃᓐᓇ 
ᐊᔾᔨᑐᐃᓐᓇᖓ ᓄᐊᑦ ᐊᒥᐊᓕᑲ ᓇᓂᔭᐅᓚᐅᖅᓯᒪᒻᒪᑦ ᑭᓯᐊᓂ ᑕᒫᓂᕐᒥᐅᑕᑐᖃᐃᓪᓕ 
ᓇᓂᓯᓚᐅᖅᓯᒪᑎᑕᐅᓐᖏᒻᒪᑕ ᓄᓇᒥᖕᓂᒃ. 
 
ᐃᒃᓯᕙᐅᑖᖅ, ᓇᓗᓇᐃᖅᓯᒪᔪᖅᑕᖃᓐᖏᒻᒪᑦ ᖃᓄᐃᑦᑐᑐᐃᓐᓇᒃᑯᖁᑦ ᑕᐃᒃᑯᓇᓐᖓᓂᓛᒃ, ᑭᓱᒥᑦ 
ᑐᓗᖅᑕᐅᑎᖃᕐᒪᖔᑕ. ᐆᑦᑑᑎᒋᓗᒍ, ᐃᓄᓕᕆᔨᑐᖃᒃᑯᑦ ᒥᓂᔅᑕᖓᑦ ᐃᓕᓐᓄᑦ ᐅᖃᓪᓚᓚᐅᖅᑐᖅ 

ᓇᓗᓇᐃᖅᓯᓚᐅᓐᖏᑦᑎᐊᕐᒪᑦ ᖃᓄᑐᐃᓐᓇᖅ, ᑭᓱᒥᑦ ᑐᓗᖅᑕᕈᑎᖃᕐᒪᖔᑕ ᑮᓇᐅᔭᓂᒃ 
ᐊᑐᐃᓐᓇᐅᑎᑦᑎᓇᓱᑦᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᔭᐅᖅᑐᐃᓐᓇᕐᓂᐊᖅᑕᕗᑦ ᑲᓇᑕᐅᑉ 
ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᖁᓗᒋᑦ ᑕᒪᒃᑯᓂᖓ ᐱᓕᕆᐊᓂᒃ, ᑕᐃᒪᓐᓇ ᐅᖃᕈᓐᓇᑐᐃᓐᓇᖅᑐᖓ 
ᐊᔭᐅᖅᑐᑐᐃᓐᓇᕐᓂᐊᖅᑕᒃᑲ. ᐱᔪᓐᓇᖅᓯᑐᐃᓐᓇᕌᖓᑕ ᖃᖓᑐᐃᓐᓇᓕᒫᑦᑎᐊᒃᑯᑦ ᐱᔪᓐᓇᖅᓯᑐᐊᕌᖓᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᒃᑲᑦᑕ K-7. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐃᒃᓯᕙᐅᑖᖅ, ᒥᓂᔅᑕ ᓂᐱᓕᐅᖅᑕᐅᓯᒪᓂᐊᕐᒪᑦ 
ᐊᑎᖏᓐᓂᑦ ᑐᓂᔭᐅᓯᒪᒻᒪᑕ 7 ᑕᐃᒃᑯᐊ ᓄᓇᓖᑦ ᐅᖃᐅᓯᕆᕋᑖᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᔅᓯ 2004-ᖑᑎᓪᓗᒍ ᑐᖏᓕᖓ 
ᐃᒪᕐᒥᐅᑕᓕᕆᔨᒃᑯᑦ ᓴᖅᑭᑦᑎᓚᐅᖅᓯᒪᒻᒪᑕ ᐱᔭᕆᐊᑭᓪᓕᑎᑦᑎᔨᐅᓂᐊᖅᑐᓂᒃ ᓄᓇᕗᒻᒥ ᑐᓚᑦᑕᕐᕕᓕᕆᔨᐅᓂᕐᒧᑦ. 
ᓄᓇᕗᒻᒥ ᑕᐃᒃᑯᐊ ᑐᓚᑦᑕᕐᕕᓄᑦ ᐅᒥᐊᓄᑦ ᒥᑭᑦᑑᑎᓄᑦ ᓇᓗᓇᐃᖅᓯᓚᐅᖅᑐᖅ 7-ᓂᒃ ᓄᓇᓕᓐᓂᑦ 
ᐃᑲᔪᖅᓯᖅᑕᐅᓂᐊᖅᑐᑦ ᑕᐃᒃᑯᓇᓐᖓᑦ ᓂᐅᕐᕈᑕᐅᖃᑦᑕᖅᑐᓂᒃ ᐃᖃᓗᓐᓂᑦ. 
 
ᐸᓐᓂᖅᑑᖅ, ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ, ᒥᑦᑎᒪᑕᓕᒃ, ᑭᕙᓪᓕᕐᒥ ᓇᐅᔮᑦ ᐃᒡᓗᓕᒑᕐᔪᓪᓗ, ᐊᒻᒪ ᕿᑎᕐᒥᐅᓂᑦ 
ᑰᒑᕐᔪᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. K-7-ᒦᒃᑲᑦᑕ. ᐱᕙᓪᓕᐊᔪᓕᕆᔨᒃᑯᓐᓄᑦ ᓅᒃᑕᐅᓯᕆᔨᒃᑯᓪᓗ. 
ᓇᓗᓇᐃᖅᓯᒪᔪᑦ ᐊᑭᑐᔪᖅᑐᕈᑎᖏᑦ. ᓅᒃᑕᐅᓯᕆᓂᕐᒧᑦ. ᑲᑎᓪᓗᒋᑦ ᑐᓂᕐᕈᑏᑦ ᐊᒻᒪ ᐃᑲᔪᕈᑏᑦ. ᐊᖏᔪᖅᑳᒃᑯᕕᒻᒥ. 
ᑲᑎᓪᓗᒋᑦ ᐊᖏᔪᖅᑳᒃᑯᕕᒻᒥ $1,500,000. (ᑐᓵᔨᑕᖃᕈᓐᓃᖅᑐᖅ) ᐊᖏᖅᐱᓯᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑐᓂᕐᕈᑎᑦ ᐃᑲᔪᕈᑏᓪᓗ $1,500,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᒋᔮᓗᒋᒐᒃᑯ ᑕᒪᓐᓇ ᒪᒃᐱᒐᖅ ᑖᓐᓇ 
ᕿᑎᕐᒥᐅᓕᕆᓕᕌᖓᑦ.  
 
ᑕᐃᓯᓯᒪᒻᒪᑦ ᕿᖓᐅᒻᒥ ᐊᖅᑯᓯᐅᓐᓂᕐᒧᑦ ᐊᒻᒪ ᑐᓚᑦᑕᕐᕕᓕᐅᕐᓂᕐᒧᑦ ᐱᓕᕆᔾᔪᑎᔅᓴᐅᔪᖅ ᑖᒃᑯᐊ ᑲᑎᒪᔨᕋᓛᖑᓪᓗᑕ 
ᑕᐃᓯᓚᐅᕐᒥᒐᑦᑕ ᑖᒃᑯᓂᖓ ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᒻᒪᑕᒎᖅ ᑖᔅᓱᒥᖓ ᐊᖅᑯᓯᐅᕐᓂᕐᒧᑦ 
ᑐᓚᑦᑕᕐᕕᓕᐅᕐᓂᕐᒧᓪᓗ ᕿᖓᐅᒻᒥ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ, ᑮᓇᐅᔭᖅᑐᕈᑎᔅᓴᖃᓐᖏᑎᐊᕐᒪᑦ ᑕᕝᕙᓂ ᐊᑭᑐᔪᖅᑐᕈᑎᔅᓴᓂᑦ. ᒥᓂᔅᑕᖃᐃ 
ᓇᓗᓇᐃᖅᓯᔪᓐᓇᓂᐊᖅᐸ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᖃᑦᑕᕐᒪᖔᑕ ᑖᔅᓱᒥᖓ ᐱᓕᕆᔾᔪᑎᐅᔪᒥᑦ? 
ᓯᕗᓪᓕᐅᔾᔭᐅᓯᒪᑦᑎᐊᖢᓂ ᐱᓕᕆᐊᕆᔭᐅᖅᑰᔨᓚᐅᕐᒪᑎ ᕿᑎᕐᒥᐅᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑎᑎᕋᖅᑕᐅᕙᓪᓕᐊᔪᖏᓛᖅ ᐊᒻᒪ 
ᐃᑲᔪᖅᑐᐃᓪᓗᑕ ᐃᑲᔪᕐᓂᐊᖅᑐᑦ $326,000-ᓂᑦ ᑖᔅᓱᒧᖓ.  
 
ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᕙᑎᒧᓪᓕ ᐃᑉᐱᓇᕐᓂᖓᓄᑦ $1,850,000. $326,000 ᐃᑲᔪᖅᓯᒪᔪᒍᑦ ᐊᒻᒪ ᑕᐃᒃᑯᐊ 
ᐊᒥᐊᒃᑯᖏᑦ ᑖᒃᑯᓇᓐᖔᓛᖅᑐᑎᑦ.  
 
ᑮᓇᐅᔭᖃᕐᑎᑦᑎᓯᒪᔪᒍᑦ ᐊᒻᒪᓗ ᐃᑲᔪᖅᑐᐃᓪᓗᑕ ᐋᖅᑭᔅᓯᒪᓂᖓᓄᑦ ᑕᐃᒃᑯᐊ ᑲᒪᔨᐅᔪᑦ ᑲᑎᒪᔨᖏᓐᓄᑦ 
ᐃᑲᔪᕐᓂᐊᕐᒥᔪᒍᑦ $75,000 ᐱᔪᓐᓇᖅᑎᑕᐅᓂᕆᓂᐊᖅᑕᖓᓄᑦ 2008-ᒥᑦ ᑕᐃᒪᐃᒍᒫᕐᓂᐊᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᐊᒃᓱᐋᓗᒃ ᑐᓴᕈᒥᓇᖅᑐᖅ. ᒥᓂᔅᑕᐅᔪᖅ 
ᐅᖃᐅᑎᒍᓐᓇᖅᐹᖓ ᒥᓂᔅᑕᐅᔫᑉ ᖃᓄᑎᒋ ᐃᑲᔪᖅᑐᖅᑎᒋᓂᐊᕐᒪᖔᑕ ᑕᕝᕗᖓ ᐊᕐᕌᒍᓄᑦ ᑕᓪᓕᒪᓄᑦ 
ᐊᑭᑐᔪᖅᑐᕈᑎᓄᑦ ᐸᕐᓇᒍᑕᐅᔪᓄᑦ ᑐᓴᖅᑎᑦᑎᒋᐊᕈᓐᓇᖅᑭᑦ ᐅᕙᑦᑎᓐᓂ ᑖᔅᓱᒪ ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᐅᓛᖅᑐᑦ ᑮᓇᐅᔭᖃᕐᑎᑦᑎᓂᖅ 
ᒪᕐᕉᔫᒃ ᐆᒃᑑᑕᐅᔪᓐᓇᖅᑑᒃ ᐅᖃᐅᓯᕆᔭᐅᓯᒪᒻᒪᑎᒃ ᐊᒻᒪᓗ ᑕᖅᑳᕐᖓᑦ ᑭᒃᑯᑐᐃᓐᓇᕐᓂᑦ ᑲᑐᔾᔭᐅᓗᓂ ᐃᓛ, 
ᐊᔾᔨᐸᓗᒋᔭᖓ ᑕᐃᓐᓇ ᐅᑭᐅᒃᑯᑦ ᐊᖅᑯᑎᐅᔪᖅ ᐋᖅᑭᒃᓯᒪᓂᕆᓚᐅᖅᑕᖓ.  
 
ᑖᒃᑯᐊ ᖃᓄᖅ ᐋᖅᑭᔅᓯᒪᓚᐅᕐᒪᖔᖅ ᑮᓇᐅᔭᖃᕐᑎᑕᐅᓗᓂᓗ ᐱᕙᓪᓕᐊᓂᖅ ᕿᒥᕐᕈᓇᒃᑲᔭᖅᑲᕗᓪᓗ ᖃᓄᖅ 
ᑮᓇᐅᔭᖃᕐᑎᑦᑎᒐᕙᕐᒪᖔᑕ ᑭᓯᐊᓂ ᒫᓐᓇᐅᔪᖅ ᐊᑭᑐᔪᖅᑐᕈᑎᓂᑦ ᐱᑕᖃᓐᖏᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᓂᔅᑕ ᑭᐅᒻᒪᖓ. ᐃᒃᓯᕙᐅᑖᖅ, ᓱᖅᑯᐃᓱᒃᑲᒪ 
ᐋᒌᓯᐅᕙᓪᓚᐃᑎᓪᓗᒍ ᑲᑎᒪᔾᔪᑎᒥᓂᕐᓂᑦ ᓄᓇᑦᓯᐊᕐᒥ ᐅᖃᓕᒫᖅᑐᒋᑦ ᓄᓇᑦᓯᐊᕐᒥ ᒪᓕᒐᓕᐅᖅᑎᖏᑦ 
ᐃᖏᕐᕋᔪᓕᕆᔨᖓᑕ ᒥᓂᔅᑕᖓᓐᓂ ᑎᓕᐅᕆᓚᐅᕐᖓᑕ ᔭᓗᓇᐃᕝ ᓯᓚᑖᓂ ᑕᐅᕗᖓ ᐅᔭᕋᓐᓂᐊᕕᒻᒧᑦ ᓄᓇᕗᒻᒥᐅᑦ 
ᓴᓇᒋᐊᓚᐅᓐᖏᓐᓂᖏᓐᓂ ᑕᕝᕙᓐᖓᑦ ᕿᖓᐅᒻᒥᑦ. 

ᑕᐃᒪᓕ, ᖃᐅᔨᒪᔪᖓ ᒥᓂᔅᑕᐅᖃᑎᒌᑦᑐᓯ ᑲᑎᒪᖃᑎᒌᑉᐸᒻᒥᒐᒃᓯ ᖃᑯᑎᒃᑯᑦ. ᐅᖃᖃᑎᒋᓯᒪᓕᖅᑭᐅᒃ ᐅᕝᕙᓘᓐᓃᑦ 
ᐅᖃᖃᑎᒋᔫᔮᓐᓂᐊᖅᑭᐅᒃ ᑕᐃᓐᓇ ᒥᓂᔅᑕᐅᖃᑦᑕᓚᐅᖅᑐᖅ ᓄᓇᑦᓯᐊᕐᒥ, ᑐᑭᓯᐅᒪᖃᑎᒌᒋᐊᕐᓗᓯ 
ᖃᓄᐃᓘᕐᓂᐊᕐᒪᖔᑕᓕ. ᓄᓇᕗᓪᓗ ᐃᓚᐅᒍᒪᒻᒥᒻᒪᑕ ᑕᐅᕙᒃᑯᐊᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐃᖏᕋᔪᓕᕆᔨᒃᑯᑦ ᒥᓂᔅᑕᐅᔪᓂ 
ᐊᒻᒪᓗ ᑲᓇᑕᒦᓛᒃ ᐊᕕᑦᑐᖅᓯᒪᔪᓂᑦ ᐅᑭᐅᑕᖅᑐᒥᓗ ᒥᓂᔅᑕᖏᓐᓂ ᑕᕝᕙᓂ ᑕᖅᑭᒥ ᑭᓯᐊᓂ 
ᑭᖑᕙᕆᐊᖅᑕᐅᓛᕐᖓᑦ ᑕᐃᓐᓇ. ᑯᐃᓐ ᑭᒡᒐᑐᖅᑎᖓ ᐅᖃᓪᓚᒋᐊᖃᒪᐅᕐᖓᑦ. 
 
ᐅᖃᖃᑎᖃᖅᓯᒪᖏᑦᑐᖓ, ᒥᓂᔅᑕᐅᓚᐅᖅᓯᔪᒧᑦ ᐃᖏᕋᔪᓕᕆᔨᒃᑯᓐᓄᑦ ᑖᒃᓱᒪ ᒥᒃᓵᓄᑦ ᕿᖓᐅᑦ ᐊᖅᑯᑎᒋᔭᖓ 
ᕿᖓᐅᒻᒥᑦ. ᖁᔭᓐᓇᒦᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕ ᑭᐅᒻᒪᖓ. ᑕᐃᒪᓕᖃᐃ ᒥᓂᔅᑕᐅᔪᖅ 
ᓇᓗᓇᐃᖅᓯᒍᓐᓇᖅᑯᖅ ᑖᓐᓇ ᕿᖓᐅᑦ ᐊᖅᑯᑎᐅᔪᖅ ᓄᓇᓄᒻᒥ ᐃᖏᕋᔪᓕᕆᔨᒃᑯᓐᓂ ᓯᕗᓪᓕᐅᔾᔭᐅᓂᐊᕈᒪᓯᒪᒻᒪᑕ 
ᑕᒫᓂ. ᑕᐃᒪᐃᑦᑐᓪᓚᕆᐅᕚ ᓯᕗᓪᓕᐅᔾᔭᐅᖁᔭᐅᒻᒪ ᑕᒫᓂ ᑲᓇᑕᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᖅ ᓱᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕ. ᑕᕝᕙᓂ ᕿᑎᕐᒥᐅᓃᓛᒃ 
ᐊᒃᓱᕈᕋᓱᖃᑦᑕᕋᓗᐊᕐᒥᒐᒪ ᒪᐃᔫᓪᓗᖓ ᐊᒻᒪ ᒫᓐᓇ ᒪᓕᒐᓕᐅᖅᑎᐅᓕᖅᑐᖓ, ᑕᐃᓐᓇ ᖃᖓᑕᓲᒃᑯᕕᒋᔭᕗᑦ 
ᒥᑦᑕᕐᕕᐅᔪᖅ ᐃᖃᓗᑦᑑᑦᑎᐊᒥ.  
 
ᐅᖃᓕᒫᓚᐅᕐᒥᒐᒪ ᑐᓴᒐᒃᓴᓂ ᐅᖃᐅᔾᔨᔪᖅ ᖃᖓᑕᓲᒃᑯᕕᒃ ᐊᑐᖅᑕᐅᖃᑦᑕᓂᖅᓴᐅᓂᐊᕐᒪᑕ ᓄᓇᕗᒻᒥ ᐊᒻᒪᓗ 
ᓇᓗᓇᖅᓯᓪᓗᑎ ᖃᓄᑎᒋ ᐊᑐᖅᑕᐅᕙᒻᒪᖔᑕ. ᐃᖃᓗᑦᑑᑦᑎᐊᖅ ᐊᑐᖅᑕᐅᓕᕐᐸᓕᐊᒻᒪᑦ.  
 
ᐊᒻᒪᓗ ᒥᓂᔅᑕᐅᖃᑦᑕᖅᓯᒪᔪᖅ ᒥᓂᔅᑕᐅᔪᖏᓛᖅ ᑮᓇᐅᔭᓂ ᑐᒃᓯᕋᕈᑎᖏᓐᓂ ᐃᑲᔪᖅᑕᐅᔪᒪᔾᔪᑎᓂᑦ ᐊᑭᑐᔫᑎᓄᑦ 
ᖃᖓᑕᓲᓕᕆᔨᒃᑯᓐᓄᑦ ᐋᑐᕚᒥ. ᐃᖃᓗᑦᑑᑦᑎᐊᖅ ᐃᑲᔪᖅᑕᐅᓯᒪᓗᐊᕈᓂ ᑐᓴᖅᑎᑦᑎᒋᐊᕈᓐᓇᖅᐳᖃᐃ.  
 
ᑖᒃᑯᐊ ᐱᓕᕆᕕᒋᔭᖏᑦ ᐊᔪᐃᓐᓇᑲᓐᓂᕋᓱᓛᕐᒪᖔᑕ ᒐᕙᒪᑐᖃᒃᑯᓐᓂ ᑮᓇᐅᔭᓂ ᖃᖓᑕᓲᒃᑯᕕᒋᔭᕗᑦ ᐃᓛᒃ, 
ᒥᑦᑕᕐᕕᒋᔭᕗᑦ ᑕᑭᓪᓕᒋᐊᓛᕐᖓᑦ. ᐃᖃᓗᑦᑑᑦᑎᐊᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᑕᓴᓐ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑕᐅᖏᓕᐅᕈᑎᒋᔭᕗᓪᓕ ᒫᓐᓇᐅᔪᖅ 
ᐃᖏᕋᔪᓕᕆᔨᒃᑯᑦ ᑲᓇᑕᒥ ᑕᐃᔅᓱᒧᖓ ᑲᖓᑕᓲᒃᑯᕕᖓ ᑲᖓᑕᕙᑦᑐᓄᑦ ᐊᑭᑐᔫᑎᓄᑦ ᐃᑲᔪᕈᑕᐅᕙᑦᑐᑦ.  
 
ᑖᓐᓇ ᐊᑲᐅᖏᓕᐅᕈᑎᒋᕙᓪᓚᐃᒻᒪᒍ ᐃᖃᓗᑦᑑᑦᑎᐊᕐᒥ ᐊᖅᑯᓵᖅᑕᒐᐅᓪᓗᐊᑕᕐᖓᑦ ᑕᒪᒃᑯᐊᓗ 
ᓯᕗᓪᓕᐅᑎᔪᒪᒐᑦᑎᒍᑦ. ᓇᓗᓇᐃᓛᖅᑕᕋᓗᐊᕗᑦ ᒐᕙᒪᑐᖃᒃᑯᓐᓄᑦ ᐃᖃᓗᑦᑑᑦᑎᐊᖅ.  
 
ᐊᓯᖏᓐᓂᓗ ᕿᓂᒃᑲᓂᕐᒥᔪᒍᑦ ᐱᖁᑎᕐᔪᐊᖅᑖᕈᑎᒃᓴᐅᒐᔭᖅᑐᓂᑦ. ᓲᕐᓗ ᑕᐃᓐᓇᑎᑐᑦ ᐃᖃᓗᑦᑑᑦᑎᐊᒥ ᒥᑦᑕᕐᕕᖓ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2000-ᕈᔪᒻᒥᐅᕙᓪᓚᐃᔪᖅ ᓱᖅᑯᐃᓱᒻᒥᒐᒪ ᒥᔅᓴᐅᓴᖅᑕᐅᓂᖓᓄᑦ 
ᒥᑦᑕᕐᕕᐅᔪᑦ $6,000,000ᖑᒐᔭᓚᐅᕐᖓᑦ ᓱᖅᑯᐃᓱᑦᑎᐊᕈᒪ, ᐊᒻᒪᓗ ᑲᑎᒪᔨᕋᓛᓄᑦ ᒥᔅᓴᐅᓴᔅᓯᓕᕐᒥᒻᒪᑕ 
$18,000,000 ᐊᑭᑦᑐᕆᐊᖅᐸᓪᓕᐊᔪᐊᓗᑐᐃᓐᓇᐅᒻᒪᑦ ᐊᕐᕌᒍᑕᒫᑦ ᐃᓚᖓᒍᑦ ᐃᓱᒫᓗᓇᖅᓯᒻᒪᑦ 
ᑕᑭᓪᓕᒋᐊᖅᑕᐅᒍᓐᓇᙱᑦᑎᐊᒻᒪᕆᓛᓕᖅᑐᖅᑲᐃ ᐊᑭᑐᓗᐊᖅᑐᐊᓘᓕᖅᑲᑦ.  
 
ᐃᓱᒫᓗᒍᑎᒋᖃᕐᕕᒋᔭᕋ ᑖᓐᓇ ᐅᖃᖅᑲᐅᒐᕕᓪᓗ ᐃᓛᑦᑕᐅᖅ ᐃᑲᔪᕈᑕᐅᔪᑦ ᐱᖁᑎᕐᔪᐊᖑᔪᓄᑦ ᑖᒃᑯᐊᑦᑕᐅᖅ 
ᑐᓴᖅᑎᑦᑎᓚᐅᖅᓯᒪᕙᓪᓚᐃᒻᒥᔪᓯ ᑲᑎᒪᔨᕋᓛᓄᑦ.  
 
ᑕᕝᕙᓂᓗ ᐅᖃᖅᓯᒪᓚᐅᖅᓯᒪᕙᓪᓚᐃᔪᖅ ᑮᓇᐅᔭᖃᖅᑎᑦᑎᓂᖅ ᑮᓇᐅᔭᑦ ᐊᑐᐃᓐᓇᐅᓂᖏᓐᓂᒃ 
ᓯᕗᓪᓕᐅᔾᔭᐅᖁᔭᐅᔪᓂᒃ.  
 
ᑕᐃᒪᓕᖃᐃ ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᐸᑦ ᐅᕙᓐᓂᒃ ᐃᖃᓗᒃᑑᑦᑎᐊᖅ ᒥᑦᑕᕐᕕᒋᔭᖓᑦ ᐊᔪᕋᔭᙱᒻᒥᒻᒪᖔᑦ 
ᑕᕝᕘᓇ ᑮᓇᐅᔭᖃᖅᑎᑕᐅᒍᓐᓇᕐᓗᓂ ᒐᕙᒪᑐᖃᒃᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᓴᐅᓴᔅᓯᒪᔭᕗᑦ ᑭᖑᓪᓕᖅᐹᖅ 
ᓯᓕᔅᓯᒋᐊᖅᑕᐅᒋᐊᕐᓂᖓᑦ $8,000,000ᙳᒐᔭᕐᒪᑦ ᐊᒻᒪᓗ ᐅᐃᒍᔭᐅᓂᖓᑦ ᖁᐊᖅᑕᖅᑐᑎᑕᐅᓗᓂ $20,000,000 
ᐅᖃᐅᓯᖃᓕᖅᑯᒍᓪᓕ ᑕᕝᕙᓃᓐᓇᑯᓗᒃ.  
 
ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᓇᓗᓇᐃᖅᓯᓚᐅᖅᓯᒪᒻᒪᑕ ᓄᑖᖑᔪᓄᑦ $25,000,000 ᐊᕐᕌᒍ 
ᐊᑕᐅᓯᖅ ᐊᕐᕌᒍᓄᑦ 7-ᓄᑦ ᐃᑲᔪᕈᑕᐅᓂᐊᖅᑐᑦ ᑕᒪᒃᑯᓄᖓ ᐊᖅᑯᓵᖅᑕᕕᓪᓗᐊᑕᐅᕙᑦᑐᓂᒃ ᐊᖅᑯᑎᓄᓪᓘᓐᓃᑦ 
ᖃᖓᑕᓲᒃᑯᓪᓘᓐᓃᑦ ᑎᑎᕋᖅᓯᒪᔪᑦ ᓯᕗᓪᓕᐅᔾᔭᐅᖁᔭᐅᓯᒪᓪᓗᑎᑦ ᑲᓇᑕᒥ ᑖᒃᑯᐊ.  

ᐱᖃᓯᐅᔾᔭᐅᒐᔭᖅᑐᔅᓴᐅᒐᓗᐊᖁᔪᒥᓇᕋᓗᐊᖅᑯᑦ ᒥᑦᑕᕐᕕᐅᔪᑦ ᑖᓐᓇ ᑐᑭᓯᑦᑎᐊᑲᓐᓂᕋᓱᒃᑕᕗᑦ ᑲᓇᑕᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᑐᒍ ᒥᓂᔅᑕ. ᑕᐃᒪ $2,000,000ᒥᒃ 
ᖁᕝᕙᕆᐊᕇᕐᓂᕐᒥᔪᖅ ᑕᖅᑮᒃ ᒪᕐᕉᒃ ᐱᖓᓱᑦ? ᐊᑭᑦᑐᐸᓪᓕᐊᕈᓗᓕᕐᒪᑦ, ᐊᕐᕌᒎᓛᖅᑐᖃᐃ $40,000,000-
ᖏᓐᓃᓛᓕᖅᑐᖅ? 
 
ᒥᓂᔅᑕᑉ ᐅᖃᐅᑎᔪᓐᓇᖅᐹᖓ ᑕᒪᓐᓇ ᐱᖁᑎᕐᔪᐊᖑᔪᓄᑦ ᐱᐅᓯᕚᓪᓕᑎᑦᑎᓂᕐᒧᓂᓛᑦ ᖃᑦᑎᑦ ᐊᑐᐃᓐᓇᐅᕙᑦ? 
ᑲᓇᑕᒥ ᐊᕕᑦᑐᖅᓯᒪᔪᓄᑦ ᐅᑭᐅᖅᑕᖅᑐᓂ ᐊᕕᑦᑐᖅᓯᒪᔪᓄᑦ ᐅᖃᐅᓯᕆᒍᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᖃᖅᑲᐅᒐᒪᑦ $25,000,000 ᐊᕐᕌᒍ 7.  
$175,000,000-ᙳᒐᔭᖅᑐᑦ ᑲᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᒃᕙᐅᑖᖅ ᖁᔭᓐᓇᒦᓪᓗ ᐅᖃᒃᑲᓐᓂᕐᖓᒍ. ᐅᖃᐅᑎᔪᓐᓇᖅᐱᙵ ᑖᒃᑯᐊ 
ᒐᕙᒪᑐᖃᒃᑯᓐᓂᑦ ᐃᖅᑲᓇᐃᔭᖅᑎᖏᓪᓘᓐᓃᑦ ᐋᔩᖃᑎᒌᒐᓱᑉᐱᓯ? ᑖᒃᑯᐊ $25,000,000 ᓄᓇᕗᒻᒨᖅᑲᑕ ᐃᒫᒃ 
ᑭᓱᒧᑦ ᐊᑐᖅᑕᐅᖁᓗᒍ ᐅᖃᕋᓗᐊᖅᐸᑕ.  
 
ᐅᕙᒍᓪᓕᑦᑕᐅᖅ ᓄᓇᕗᒥ ᑮᓇᐅᔭᖃᖅᑎᑦᑎᔭᕆᐊᖃᕐᒥᒐᑦᑕ ᐱᓕᕆᐊᓄᑦ ᓲᕐᓗ ᐃᖃᓗᑦᑑᑦᑎᐊᕐᒥ ᒥᑦᑕᕐᕕᐅᔪᑦ 
ᑕᐃᒪᐃᒍᓐᓇᕋᔭᖅᑭᓯᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᖅᑎᐅᔪᕐᓗ ᑖᔅᓱᒧᖓ ᑲᒪᓪᓗᐊᑕᕐᖓᑕ ᐊᒻᒪᓗ ᑖᒃᑯᐊ ᐱᓕᕆᖃᑎᒋᕙᑦᑐᒋᑦ ᑮᓇᐅᔭᓕᕆᔨᒃᑯᓐᓄᑦ 
ᐃᓕᖅᑯᓯᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓪᓗ.  
 
ᑖᓐᓇ ᐋᖅᑭᓱᖅᑕᐅᕙᓪᓕᐊᓕᖅᑐᖅ ᐋᖅᑭᔅᓯᒪᓂᕆᓂᐊᖅᑕᖓ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᑦ ᐊᒻᒪᓗ 
ᐱᓕᕆᐊᖑᔪᖅ ᐱᔭᐅᕙᓪᓕᐊᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ ᑐᓴᖅᑎᑦᑎᒋᐊᕐᖓᑦ ᒥᓂᔅᑕᐅᔪᖅ. ᓱᖅᑯᐃᓱᒻᒥᒐᒪ 
ᒥᓂᔅᑕᒥᒃ ᑲᑎᒪᖃᑎᒋᓪᓗᒍ ᐃᓛᒃ ᐅᖃᓚᐅᕐᖓᑦ ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ 
ᑐᖏᓕᕆᕙᓪᓚᐃᔭᕋᐃᓐᓇ ᐅᖃᓚᐅᕐᖓᑦ ᑮᓇᐅᔭᑦ ᐊᑐᖅᑕᐅᔪᓐᓇᕐᓂᕋᖅᑐᒋᑦ ᑕᒫᓂ ᐊᕐᕌᒍᒥ $25,000,000. 

ᐊᑐᕐᓂᐊᖅᐳᖅᑲᐃ $25,000,000 ᑕᒫᓂ ᐊᕐᕌᒍᒥ 2007-08 ᐊᒻᒪᓗ ᑕᐃᒃᑯᐊ ᐱᓕᕆᐊᖑᔪᑦ ᑎᑎᕋᖅᓯᒪᔭᔅᓴᕆᔭᓯ 
ᓴᓇᔭᐅᓚᐅᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕆᔭᕋ ᑮᓇᐃᓐᓇᖅ 
ᑐᓴᖅᑎᑦᑎᑦᑎᐊᕈᓐᓇᖅᑐᖅ ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅ ᑮᓇᐃᓐᓇᖅ. 
 
ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᑐᖏᓕᕆᔭᖓᑦ ᐱᔨᑦᓯᖅᑎᐅᔪᖅ ᒐᕙᒪᒃᑯᓐᓄᑦ ᒫᓐᓇ 
ᐃᒪᐃᓕᖓᒻᒪᑦ, ᒐᕙᒪᑐᖃᒃᑯᑦ ᑕᐃᒫᒃ ᐅᖃᓚᐅᕐᒪᑕ ᑖᒃᑯᐊ ᑮᓇᐅᔭᑦ ᓴᖅᑭᐸᓪᓕᐊᓛᕐᖓᑕᒎᖅ ᑕᒫᓂ ᐊᕐᕌᒍᒥ 
ᐊᕐᕌᒍᓄᑦ 7-ᓄᑦ.  
 
ᑭᓯᐊᓂ ᐱᔭᕇᖅᓯᒪᓐᖏᑦᑑᒐᓗᐊᖅ ᓄᓇᕗᑦ ᑭᓯᐊᓂ ᓯᕗᓪᓕᖅᐸᐅᖃᑕᐅᕙᓪᓚᐃᔪᖅ. ᐊᑎᓕᐅᖃᑕᐅᖅᑳᖅᓯᒪᔪᖅ 
ᑕᐃᒃᑯᐊ ᑭᖑᓪᓕᐅᓪᓗᑎᒃ ᐊᓯᔾᔩᓂᖅ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑕᐃᒃᑯᓄᖓ ᒐᕙᒪᑐᖃᒃᑯᓐᓂᑦ. 
 
ᑖᒃᑯᐊ ᑮᓇᐅᔭᑦ ᑐᓂᔭᐅᒐᓗᐊᖅᑲᑕ ᒫᓐᓇ ᓴᓇᒋᐊᕈᓐᓇᕋᔭᓐᖏᑦᑐᒍᑦ.  
 
ᑕᐃᒪᓕ ᐅᖃᖃᑎᖃᖅᐸᑦᑐᒍᑦ ᒐᕙᒪᑐᖃᒃᑯᓐᓂᑦ ᑕᐃᒃᑯᐊ ᐊᕙᓂ ᓯᕗᓂᑦᑎᓐᓂ ᑲᒪᒋᔭᐅᒍᓐᓇᕐᒪᑕ. 
ᐱᔭᕇᔭᖅᑕᐅᕙᓪᓕᐊᒻᒪᑦ ᐅᖃᐅᓯᕆᔭᐅᕙᓪᓕᐊᔪᖅ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑮᓇᐃᓐᓇᖅ ᖁᔭᓐᓇᒦᖅᐸᕋ ᑭᐅᒻᒪᑦ.  
 
ᑕᐃᒪ ᐃᓱᒫᓘᑎᒋᖅᑲᐅᒐᒃᑯ ᑕᒪᓐᓇ ᓄᕕᐱᕆᒥ ᑖᒃᑯᐊ ᐋᔩᖃᑎᒌᒍᑕᐅᒻᒪᑕ ᐊᔪᕐᓇᖅᓯᒐᓚᖃᑦᑕᕐᒪᑕ ᐅᑭᐅᖅ 
ᔭᒐᐃᓪᓗᒍ ᐊᒻᒪ ᐊᓐᖑᑎᓐᓇᓱᓕᖅᖢᓂ ᐋᔩᖃᑎᒋᒃᑲᓐᓂᓕᖅᖢᒋᑦ, ᐊᖏᖃᑎᒌᒐᓱᓕᖅᑐᒋᑦ. ᑖᓐᓇ $25,000,000 
ᐊᖏᔪᐊᓘᒻᒪᑦ, ᑕᐃᒪ ᓂᕆᐅᓐᓇᖅᑐᖅ ᐅᑭᐅᓄᑦ 7-ᓄᑦ ᐊᑐᖅᑕᐅᒍᓐᓇᖅᑑᒐᓗᐊᖅ ᑕᒪᓐᓇ. 
 
ᐃᑲᔪᖅᑐᕈᓐᓇᕋᓗᐊᖅᑕᓯ ᐋᑐᕚᒥ ᑕᐅᓇᓂ, ᐱᔪᓐᓇᕈᒪ ᑭᓯᐊᓂ ᑖᒃᑯᐊ ᑐᒃᓯᕋᐅᑏᑦ ᓇᒃᓴᕐᓗᒋᑦ ᑕᐅᓄᖓ 
ᒥᑦᑕᕐᕖᑦ ᒥᒃᓵᓄᑦ ᐱᔾᔪᑎᓖᑦ. 
 
ᐊᐱᖅᑯᑎᒐ ᒥᓂᔅᑕᒧᑦ, ᐃᒃᓯᕙᐅᑖᖅ. ᓄᓇᖁᑎᒐᓄᑦ ᐅᑎᕈᒪ ᐃᖃᓗᑦᑑᑦᑎᐊᒧᑦ ᒪᐃᔭ ᐃᒃᓯᕚᖃᑎᒋᓛᕋᒃᑯ ᖃᓄᖅ 
ᐅᖃᐅᑎᔪᓐᓇᖅᐸᕋ ᑕᐃᓐᓇ ᐊᕐᓇᖅ, ᒥᔅ ᒪᐃᔭ. ᑖᓐᓇ ᐃᓕᖓᓂᐅᔪᒥᑦ, ᑖᓐᓇ ᒥᑦᑕᕐᕕᒃ ᑮᓇᐅᔭᖁᑎᖏᑦ, 
ᑐᒃᓯᕋᐅᑎᖏᑦ ᐊᖏᖅᑕᐅᒻᒪᖔᑕ.  

ᓯᕗᓂᒃᓴᒥ ᑐᓐᖓᓱᒍᑎᒃᓴᕋᓂᑦ ᑐᓂᔪᓐᓇᖅᐱᓐᖔ ᑭᐅᔾᔪᒻᒥᑦ ᖃᓄᖅ ᐅᑭᐅᒃ ᒪᕐᕉᒃ ᐅᕝᕙᓘᓐᓃᑦ 
ᐱᒋᐊᖅᑕᐅᔪᓐᓇᕋᔭᕐᒪᖔᑕ, ᐃᒃᓯᕙᐅᑖᖅ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᒪᕐᕈᐃᖅᖢᖓ, ᐱᓕᕆᐊᕆᒐᒃᑯ 
ᓱᓕ ᑕᒪᓐᓇ (CGS)-ᑯᑦ ᑕᒪᔅᓱᒥᖓ ᑕᓯᐅᖅᓯᒻᒪᑕ. ᓯᕗᓪᓕᐅᑎᑕᐅᔭᕆᐊᓖᑦ ᓱᓕ ᑎᑎᕋᖅᑕᐅᔭᕆᐊᖃᕐᒪᑕ.  
 
ᓂᕆᐅᑦᑐᒍᑦ ᑖᓐᓇ ᑮᓇᐅᔭᖅ ᓇᓗᓇᐃᖅᑕᐅᑉᐸᑦ ᐊᑐᖅᑕᐅᓂᐊᕐᓗᓂ ᐊᖅᑯᑎᓄᑦ, ᐊᖅᑯᑎᕐᔪᐊᓄᓪᓗ, 
ᐃᒡᓗᕐᔪᐊᓄᓪᓗ. ᓂᕆᐅᑦᑐᖓ ᑕᐃᒪ ᒥᑦᑕᕐᕕᒃ ᑕᐃᑦᓱᒧᖓ ᐱᔪᓐᓇᕋᔭᖅᑐᒃᓴᐅᔪᖅ ᑮᓇᐅᔭᓂᒃ ᒥᑦᑕᕐᕕᒃ 
ᐱᓗᐊᖅᑐᒥᒃ ᐃᖃᓗᑦᑑᑦᑎᐊᖅ ᑕᐃᓐᓇᐅᖕᒪᑦᑕᐅᖅ ᐃᖃᓗᑦᑑᑦᑎᐊ ᒥᑦᑕᕐᕕᖓᑦ ᐊᑦᑐᖅᓯᓗᒃᑖᒃᒪᑦ 
ᕿᑎᕐᒥᐅᓗᒃᑖᓄᑦ ᐊᑐᖅᑕᐅᖃᑦᑕᖅᖢᓂ.   
 
ᑕᐃᒪ ᓂᕆᐅᓕᖅᑐᖓ ᓂᕆᐅᑦᑐᖓ ᒥᑦᑕᕐᕖᑦ ᓯᕗᓪᓕᐅᑎᑕᐅᓂᐊᕐᒪᑕ ᓯᕗᓪᓕᐅᑎᑕᐅᓂᐊᕐᒪᑕ ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ.  ᒫᓐᓇ ᐊᑎᓕᐅᖅᓯᒪᔪᖅᑕᖃᕈᓐᓃᕋᒪ.  ᑕᕝᕗᙵᕐᓗᑕ Economic 
Development and Transportation, Detailed Capital Transportation (ᑐᓵᔨᑎᒍᑦ) ᑖᒃᑯᐊ 
ᓇᓗᓇᐃᔭᖅᓯᒪᔪᑦ ᑲᑎᒃᖢᒋᑦ ᑐᓂᕐᕈᑏᑦ ᐊᒻᒪ ᐃᑲᔫᑏᑦ ᑕᐃᒫᑦ ᐊᖏᓂᓖᑦ 1 ᒥᓕᐊᓐ 500 ᑕᐅᓴᓐ. ᐊᖏᖅᑕᐅᕚ? 
 
ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): K-8 ᒪᒃᐱᒑ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᓇᓗᓇᐃᖅᓯᒪᔪᑦ ᑮᓇᐅᔭᐃᑦ 
ᐃᖏᕐᕋᔪᓕᕆᓂᕐᒧᑦ ᑖᒃᑯᐊ ᑕᖏᓖᑦ ᐱᖁᑏᑦ ᐊᖓᔪᖅᑳᖃᕐᕕᒃ ᐊᖓᔪᖅᑳᖃᕐᕕᒃ 1.2 ᒥᓕᐊᓐ ᐊᖏᖅᐱᓯᐅᒃ 
ᐊᖏᖅᐹᑦ ᑲᑎᒪᔨᐊᓛᑦ?   
 
ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᕿᑭᖅᑖᓗᒻᒥ, 6 ᒥᓕᐊᓐ 770 ᑕᐅᓴᓐ.  ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᓈᒻᒪᒃᓴᙱᑦᑐᐊᓘᙱᒃᑲᓗᐊᖅᑐᖓ ᑖᑦᓱᒧᙵᑦ ᑕᐃᒃᑯᓄᖓ 
ᐊᑭᓕᖅᑎᑕᐅᔪᓐᓇᕋᔭᑦᑕ ᑳᓐᑐᕌᒃᑦ-ᑎᐅᔪᓄᑦ ᐊᖏᓂᖃᖅᑐᑦ ᐃᓱᒪᒋᓗᓂᔾᔪᒃ.   
 
ᑕᐃᒪ ᓯᕗᓂᐊᒍᑦ ᑖᓐᓇ ᐊᖏᔪᐊᓘᓚᐅᖅᓯᒪᖕᒪᑦ $12.4 ᒥᓕᐊᓐ ᒥᑦᑕᕐᕕᖓᑦ ᐃᒃᐱᐊᕐᔫᑉ 2008-2009-ᒥ ᐊᒻᒪᓗ 
$6.4-ᒥᓕᐊᖑᓂᐊᕐᒪᑦ. ᑖᓐᓇ ᐃᓚᐅᖕᒪᑦ ᑖᓐᓇ ᒥᑦᑕᕐᕕᒃ ᐃᑎᖅᑕᕐᕕᐊ ᑕᐃᓐᓇ ᓱᓇᓕᒫᑦ ᐃᓗᐊᓃᑦᑐᑦ ᑕᐃᓐᓇ, 
ᑕᐃᓐᓇᓗ ᒪᑭᑕᔪᖅ ᐃᒡᓗᕐᔪᐊᖅ ᑕᕝᕙᓂ ᐃᓚᐅᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ.  ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐄ', ᑕᐃᒪᓐᓇᐃᑦᑐᖅ.  ᐃᓗᐃᑦᑕᓕᒫᕐᒧᑦ ᑕᐃᔅᓱᒧᖓ 
ᒥᑦᑕᕐᕕᒻᒥ ᑕᐃᓐᓇ ᐃᑎᖅᑕᕐᕕᒃ.   
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᒪᐃᓚᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓚᐅᖅᑰᕋᕕᑦ ᐃᒃᐱᐊᕐᔪᒃ ᒥᔅᑕ ᕼᐊᐳ ᐃᓱᒪᓚᐅᖅᑎᓐᓇᒍ 
ᑐᒃᓯᕋᖃᑦᑕᕌᖓᑦᑕ.  
 
ᑐᓵᒑᖓᑦᑕ ᓴᓇᔭᐅᒋᐊᒃᑲᓐᓂᓕᖅᑎᓪᓗᒋᑦ ᐋᖅᑭᒋᐊᖅᑕᐅᓂᕐᒧᑦ ᑕᐃᒃᑯᐊ ᑐᓚᑦᑕᕐᕖᑦ ᑕᐃᑲᓂ ᑕᐃᓐᓇ ᑐᓚᑦᑕᕐᕕᒃ 
ᐊᒻᒪ ᐋᖅᑭᒋᐊᖅᑕᐅᒃᑲᓐᓂᕐᓂᐊᕐᓂᕋᐃᓚᐅᕐᒪᑕ ᓇᓂᓯᕕᒻᒥ ᒥᑦᑕᕐᕕᒃ ᑕᐃᓐᓇ ᐊᑐᖅᑕᐅᒃᑲᓐᓂᕐᓂᐊᖅᑐᖅ? 
ᒥᑦᑕᕐᕕᖃᕆᐊᖃᕐᓂᐊᕐᒪᑕ ᒥᕝᕕᖃᕆᐊᖃᕐᓂᐊᕐᒪᑕ ᐊᒻᒪ ᐃᒃᐱᐊᕐᔪᑉ ᒥᕝᕕᖓᑦ ᐊᑐᖅᑕᐅᖃᑦᑕᕐᒪᑦ ᐊᒻᒪ 
ᓇᓂᓯᕕᖕᒥ ᑕᐃᒃᑯᐊ ᐊᑐᖅᑕᐅᒋᐊᕐᓂᐊᖅᐸᑦ ᓇᓂᓯᕕᖕᒥ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ.  ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑲᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᖃᖃᑎᒌᓐᓂᖃᕋᑦᑕ ᑕᐃᒃᑯᓂᖓ 
ᐅᓇᑕᖅᑐᒃᓴᓕᕆᔨᒃᑯᓐᓂ ᓇᓗᓇᐃᖅᓯᓚᐅᕐᒪᑕ ᑕᐃᒃᑯᐊ ᐅᓇᑕᖅᑐᒃᓴᐃᑦ ᐊᑐᕐᓂᐊᖅᑐᑦ ᑕᐃᑲᓂ ᑐᓚᒃᑕᕐᕕᒻᒥ 
ᐃᓕᙵᓕᕇᖅᑐᒥᑦ ᑕᐃᓐᓇ ᓇᓂᓯᕕᒃ ᒥᕝᕕᖓᑦ ᐊᐅᓚᑕᐅᔪᓐᓇᖁᓪᓗᓂ ᐊᑐᖅᑕᐅᓂᐊᖅᑐᖅ ᑕᐃᓐᓇ ᐃᒃᐱᐊᕐᔫᑉ 
ᒥᑦᑕᕐᕕᖓᒎᖅ ᐊᑐᖅᑕᐅᓂᐊᖅᑐᖅ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ.  ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑐᓵᔭᕋ ᑐᓴᓚᐅᕋᒪ ᐃᒃᐱᐊᕐᔫᑉ ᒥᑦᑕᕐᕕᖓᑦ ᖃᓂᒻᒪᑦ 
ᖃᓂᒃᑐᑯᓘᖕᒪᑦ ᐃᒃᐱᐊᕐᔪᖕᒧᑦ ᓄᓇᓕᐊᓄᑦ ᑕᐅᓇᓂ ᓯᔾᔭᐅᑉ ᖃᓂᒋᔮᓃᒻᒪᑦ.  ᑕᐃᒪᓕ ᐊᐱᖅᑯᑎᒐᓕ ᑭᓇ 
ᐊᖅᑯᒻᒥᒃ ᐅᒃᑯᐃᖓᑎᑦᑎᖃᑦᑕᕐᓂᐊᖅᐸ ᓇᓂᓯᕕᖕᒥ ᑐᓚᒃᑕᕐᕕᐊᓄᑦ ᑕᐃᑯᖓ ᐃᒃᐱᐊᕐᔫᑉ ᒥᑦᑕᕐᕕᐊᓄᑦ ᑕᐃᒃᑯᐊᓗ 
ᐅᓇᑕᖅᑐᒃᓴᐃᑦ ᑕᐃᑯᖓ ᑎᑭᐅᑎᔪᓐᓇᖁᓪᓗᖏᑦ ᐃᒃᐱᐊᕐᔫᑉ ᒥᕝᕕᐊᓄᑦ?   
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᒃᑯᐃᖓᑎᓐᓇᓱᓐᓂᐊᖅᑕᕗᑦ ᐃᒃᐱᐊᕐᔫᑉ 
ᒥᑦᑕᕐᕕᖓᑦ ᐃᖏᕐᕋᑏᓐᓇᕐᓗᒍ.  ᑕᐃᓐᓇ ᓇᓂᓯᕕᒡᓗ ᒥᑦᑕᕐᕕᐊ ᑕᐃᒪ ᐅᓇᑕᖅᑐᒃᓴᐃᑦ ᐊᑐᖃᑦᑕᕐᒪᑕ 
ᓇᓂᓯᕝᕕᐅᑉ ᒥᑦᑕᕐᕕᐊᓂ ᐅᒃᑯᐃᖓᑎᑦᑎᓂᐊᖅᑐᖅ ᑕᐃᓐᓇ ᓂᕆᐅᑦᑐᒍᑦ. ᑕᐃᓐᓇ ᑐᓚᑦᑕᕕᓪᓗ ᐊᒻᒪ ᐊᐅᔭᒃᑯᑦ 
ᐅᒃᑯᐃᖓᓂᐊᕐᒪᑦ ᐃᒃᐱᐊᕐᔫᑉ ᒥᑦᑕᕐᕕᐊ ᐊᑐᖅᑕᐅᖃᑦᑕᕐᓗᓂ.  
 
ᑕᐃᒪ, ᑭᓇᒃᑯᑦ ᖃᐅᔨᒋᐊᖃᕐᓂᐊᖅᑐᒍᑦ ᑭᓇᒃᑯᑦ ᐊᖅᑯᑎᓂᑦ ᑲᒪᔨᐅᓂᐊᕐᒪᖔᑕ ᑕᐃᒪ ᐅᖃᖃᑎᒌᓐᓂᖃᕋᑦᑕ 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᐋᖅᑭᓱᖅᑕᐅᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓇᓕᐊᓐᓂᑭᐊᖅ ᒪᒃᐱᒐᕐᒥ ᐱᔾᔪᑎᖃᕐᑐᖅ ᐱᓕᕆᐊᕆᒐᑦᑎᒍ 
ᒥᑦᑕᕐᕖᑦ ᓴᖅᑭᑎᑕᐅᓂᖏᑦ ᐋᖅᑭᒋᐊᖅᑕᐅᓂᖏᑦ ᐊᒻᒪᓗ ᒥᕝᕕᓪᓚᑦᑖᑦ.  

ᐅᖃᐅᓯᕆᓯᒪᒐᒃᑯ ᑕᒪᓐᓇ ᑕᐃᔅᓱᒪᓂ ᐊᖏᔪᒥ ᖃᐅᔨᓴᕈᑎᖃᓚᐅᖅᓯᒪᒻᒪᑕ ᐸᕐᓇᒍᑎᓂ ᑕᕝᕙᓂ ᒥᕝᕕᒻᒥ 
ᐃᖃᓗᓐᓂ ᐃᒻᒪᖃ ᐅᓪᓗᒥᐅ ᐃᓕᖓᓕᖅᑐᒥᑦ ᒥᓂᔅᑕᒥ ᐊᖏᔪᖅᑲᐅᑎᖏᓪᓗ ᑭᐅᖁᔭᕋᓗᐊᒃᑲ ᑕᒪᓐᓇ ᐱᓕᕆᐊᖅ 
ᖃᓄᖅ ᐃᓕᒪᓕᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑯᓄᒃ ᑭᐅᓂᐊᕐᒪᒍ. 
 
ᐃᒃᓯᕙᐅᑕᖅ: ᒥᔅᑕ ᑯᓄᒃ. 
 
ᑯᓄᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒋᐊᖅᓯᒪᔭᕗᑦ ᐊᐅᔭᖅ ᓴᓇᔭᐅᓂᖓ ᐊᕐᕌᓂᐅᓚᐅᖅᑐᕐᓗ 
ᑖᓐᓇ ᒥᑦᑕᕐᕕᒻᒧᑦ ᐃᓂᓪᓚᔅᓴᖅᑕᐅᓂᖓᓄᑦ ᐃᖃᓗᖕᓂ ᑖᓐᓇ ᐃᓚᒋᔭᐅᖃᑕᐅᔪᖅ ᐋᖅᑭᓱᖅᑕᐅᔪᓄᑦ. ᑖᓐᓇ 
ᐱᐊᓂᑦᑑᒐᓗᐊᖅ ᑕᐃᒪ ᑐᒡᓕᐊᓂ ᐱᒋᐊᕈᑎᒋᓂᐊᖅᑕᕗᑦ ᑖᓐᓇ ᒥᕝᕕᖓᑕ ᐃᑎᖅᑕᕐᕕᐊ ᓯᕗᓂᒃᓴᒥ 
ᐱᒋᐊᖅᑕᐅᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᖏᒻᒪᑕ ᐊᒃᑐᐊᓂᖃᕐᒪᑕ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ 
ᑮᓇᐅᔭᓄᑦ ᐊᒃᑐᐊᒻᒪᑦ. ᖃᖓ ᕿᒥᕐᕈᓂᐊᕐᒪᖔᑕ ᑲᔪᓯᓂᐊᕐᓂᖓᓂ ᖃᐅᔨᒪᓪᓚᒃᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᑮᓇᐅᔭᖅᑕᖃᕐᒪᑕ ᒥᑦᑕᕐᕕᓕᕆᓂᕐᒧᑦ ᐊᑭᑐᔫᑎᓄᑦ ᐸᕐᓇᖅᓯᒪᓐᖏᑦᑐᖅ ᑐᒃᓯᕋᐅᑎᓂᑦ ᐱᔪᒪᓯᒪᓐᖏᒻᒪᑕᒎᖅ 
ᑭᓯᐊᓂ ᐅᕙᒍᑦ ᐱᓕᕆᐊᒃᓴᕗᑦ ᑕᐃᒃᑯᓄᖓ ᐱᐊᓂᒃᐸᓪᓕᐊᓕᕈᑦᑎᒍ ᐱᓕᕆᐊᕗᑦ ᓄᑖᓂᑦ ᐊᖏᔪᓂᒡᒎᖅ 
ᐱᑕᖃᔾᔮᖏᑦᑐᖅ ᑮᓇᐅᔭᓄᑦ ᒫᓐᓇ. ᐊᐱᕆᔭᐅᓚᐅᕋᑦᑕ ᑐᒃᓯᕋᐅᑎᓄᑦ ᑲᓇᑕᐅᑉ ᐃᖏᕐᕋᔪᓕᕆᔨᒃᑯᓐᓂ 
ᒥᓂᔅᑕᖓᓐᓄᑦ ᐱᓯᒪᓐᖏᑕᕋ ᑕᒪᓐᓇ ᒫᓐᓇ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕ ᐅᖃᕐᒪᑦ ᑐᒃᓯᕋᐅᑎᓂᒡᒎᖅ ᐱᔾᔮᒍᓐᓃᕐᒪᑕ ᑭᓯᐊᓂ 
ᐱᐊᓂᒃᐸᓪᓕᐊᓕᖅᐸᑕ ᐱᓕᕆᐊᖑᔪᑦ ᐅᕙᓂ ᐅᕝᕚᓘᓐᓃᑦ ᐊᑕᖏᓗᒃᑖᖅᖢᒋᑦ ᓄᓇᕗᓕᒫᒥ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑭᐅᖅ ᓄᓇᕗᒧᑦ ᑖᒃᑯᐊ ᐱᓕᕆᐊᓗᒃᑖᑦ 
ᐱᓪᓗᒋᑦ ᑖᓐᓇ ᑐᕌᖅᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᖓ ᐱᒋᐊᕐᓂᐊᕐᒪᖔᖅ ᖃᐅᔨᒪᕚ ᑐᑭᓯᐅᒪᕚ? ᐅᕝᕙᓘᓐᓃᑦ 
ᐊᑯᓂ ᓄᖅᑲᖓᑎᑕᐅᑐᐃᓐᓇᕆᐊᖃᕐᒪᑦ ᑕᐃᒃᑯᐊ ᑭᓯᐊᓂ ᐱᓕᕆᐊᕆᔭᐅᔪᑦ ᐱᐊᓂᒃᑕᐅᑉᐸᑕ ᐱᔪᓐᓇᔾᔮᖏᓐᓇᑦᑕ 
ᐊᓯᖏᓐᓂ ᐱᓕᕆᐊᒃᓴᐅᔪᓂᑦ ᐱᒋᐊᔾᔮᖏᒻᒪᑕᒎᖅ?  
 
ᓇᓗᓇᐃᖅᓯᔪᓐᓇᖅᐹ ᒥᓂᔅᑕ ᖃᖓ ᓂᕆᐅᓐᓂᖃᖅᐸ ᖃᖓᒃᑯᑦ ᑖᒃᑯᐊ ᐱᓕᕆᐊᑦ ᐱᐊᓂᒃᑕᐅᓂᐊᕐᒪᖔᑖ ᓄᑖᓂᑦ 
ᑐᒃᓯᕋᐅᑎᓂᑦ ᑐᓂᓯᔪᓐᓇᕋᔭᕐᒪᑕ ᓄᑖᓄᑦ ᐱᓕᕆᐊᒃᓴᓂᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᐄ, ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒻᒪᖃ ᐅᑭᐅᑦ ᐱᖓᓱᓂᒃ ᑕᐅᑐᒃᑐᒍᑦ. 
ᖁᔭᓐᓇᒦᒃ. (ᑐᓵᔨᒃᑯᑦ ᓄᖅᑲᖅᑐᑦ) 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᒪᐃᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓂᕆᐅᖕᓇᖅᑑᒐᓗᐊ ᑕᐃᒪᑐᖅ. ᐱᔭᕆᐊᖃᕐᒪᑕ ᐱᐊᓂᒋᐊᖃᕐᒪᑕ 
ᕿᒥᕐᕈᔭᐅᓗᑎᒃ ᐅᑭᐅᓄᑦ, ᑭᓯᐊᓂ ᐱᒋᐊᖅᑕᐅᔾᔮᖏᒻᒪᑕ ᓂᕆᐅᖕᓂᐊᕐᐳᒍᑦ ᑕᐃᒃᑯᓇᖓ ᐱᓕᕆᐊᒃᓴᐅᔪᓂ.  
 
ᑕᐃᒪ ᑭᖑᕙᕆᐊ ᓂᕆᐅᒌᓐᓇᓚᐅᕐᐱᓯᐅ ᑕᒪᒃᑯᐊ ᐅᑭᐅᓅᑦ ᐱᐊᓂᒃᑕᐅᓇᓴᖕᓂᖏᓐᓄᑦ ᐅᕝᕙᓘᓐᓃᑦ 
ᑭᖑᕙᕐᓯᒪᕕᓯ ᓱᓇᓄᑦ ᐱᔾᔪᑎᖃᕐᖢᓯ ᑭᖑᕙᕐᓯᕙᑦ?. ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᒃᑯᑦ ᓄᖅᑲᖅᑐ)  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᕼᐃᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᐃᑦ ᐱᐊᓂᒐᓱᒃᑕᕗᑦ ᐱᓕᕆᐊᕗᑦ 
ᒫᓐᓇ ᐅᑭᐅᓄᑦ ᐱᖓᓱᓄᑦ ᐃᖃᓗᐃᑦ ᐱᓪᓗᒍ.  
 
ᑖᓐᓇ ᐃᓚᒋᔭᖓᑦ ᐱᓕᕆᐊᕗᑦ ᑐᒃᓯᕋᐅᑎᒋᔪᓐᓇᕐᓂᐊᖅᑕᕗᑦ ᑲᓇᑕᐅ ᑮᓇᐅᔭᖁᑎᖏᓐᓂᑦ 
ᑮᓇᐅᔭᖅᑖᕐᕕᒋᖃᑦᑕᖅᑕᖏᓐᓂᑦ ᐱᖓᓱᓪᓘᓐᓃᑦ ᐱᓕᕆᐊᒃᓴᐃᑦ ᐊᒻᒪᑕᐅ ᐊᓯᐊᒎᕐᕕᖃᕈᓐᓇᕋᑦᑕ ᐊᔾᔨᒌᙱᑦᑐᓄᑦ 
ᒥᑦᑕᕐᕕᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᒃᑯᑦ ᓄᖅᑲᖅᑐ) 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒪᐃᓚᒃ. ᒥᓂᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᓯᐊᒍ ᐱᕕᖃᕈᓐᓇᕋᑦᑕ ᕿᒥᕐᕈᓗᒋᑦ. ᑖᒃᑯᐊ ᐃᖏᕐᕋᔪᓕᕆᔨᒃᑯᑦ 
ᓯᕗᓪᓕᐅᕐᐸᐅᑎᑦᑎᓇᓱᒃᐱᓰ ᓇᒡᓕᐊᓂᒃ, ᑕᐃᓐᓇ ᐃᒡᓗᕐᔪᐊᖅ ᐅᖃᐅᓯᕆᕋᑖᖅᑕᓯ ᐱᓪᓗᒋ ᑲᓇᑕᐅ 
ᑮᓇᐅᔭᖅᑖᕐᕕᐅᖃᑦᑕᖅᑐᒥᑦ ᐱᔪᓐᓇᖅᑐᓂᑦ?  
 
ᓇᓗᓇᐃᔭᕐᓯᒪᕕᓯᐅ ᑕᐃᒃᑯᐊ ᓇᓪᓕᐊ ᓯᕗᓪᓕᐅᑎᑕᐅᔭᕆᐊᖃᕐᒪᖔᑕ ᑮᓇᐅᔭᓂᒃ ᑕᐃᑦᓱᒪ ᐊᑖᒎᕐᓗᓂ ᑲᓇᑕᐅᑉ 
ᑮᓇᐅᔭᖃᕐᕕᖓᓐᓂ?  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᐊᑦᑎᐊ ᐅᖃᖅᑲᐅᒐᑦᑕ ᑕᐃᒃᑯᐊ ᑲᓇᑕᐅᑉ 
ᒐᕙᒪᒃᑯᖏᖕᓂ ᑮᓇᐅᔭᖁᑎᖏᑦ ᐊᑐᕐᓗᒋᑦ ᓄᓇᕗᑦ ᒐᕙᒪᒃᑯᖏᑎᒎᖅᑎᑕᐅᔭᕆᐊᓖᑦ ᐅᖃᖅᑲᐅᒐᑦᑕᐃᓛ ᐅᑯᐊ 
ᒐᕙᒪᓕᕆᔨᒃᑯᑦ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᖅᑏᑦ ᑕᐃᒪᐃᑦᑐᓕᕆᔨᐅᖕᒪᑕ.  
 
ᑕᐃᒃᑯᐊ ᓯᕗᓪᓕᐅᔾᔭᐅᒃᓴᑦ ᒪᓕᒃᑕᐅᓗᑎᒃ ᑲᓇᑕᐅ ᒐᕙᒪᒃᑯᖏᓐᓂᖔᖅᑐᓂ ᑮᓇᐅᔭᑦ ᐊᑐᕋᔭᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᒃᑯᑦ ᓄᖅᑲᖅᑐ) 
 
ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓯᒪᐃᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕᖃᐃ ᓇᓗᓇᐃᕐᓯᔪᓐᓇᕐᐳᖅ ᐱᓕᕆᐊᕆᓚᐅᙱᖕᐃᒪᔾᔪᒃ ᓱᓕ. 
ᖃᖓᑭᐊᖅ ᑕᐃᒪ ᐱᕙᓪᓕᐊᔭᐅᓂᐊᕐᐸ ᑕᐃᒃᑯᐊ ᑎᑎᕋᖅᑕᐅᓯᒪᓂᖏᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. (ᑐᓵᔨᒃᑯᑦ ᓄᖅᑲᖅᑐ)  
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕙᓪᓕᐊᔪᓕᕆᔨᐅᓪᓗᑕ 
ᐊᖅᑭᒃᓱᐃᕙᓪᓕᐊᔪᒍᑦ ᓯᕗᓪᓕᐅᑎᓂᐊᖅᑕᑦᑎᓐᓂᒃ ᐊᒻᒪᓗ ᑕᐃᒃᑯᓂᖓ ᐱᔭᕆᐊᑭᓪᓕᑎᑦᑎᔨᓄᑦ 
ᐃᖅᑲᓇᐃᔭᖅᑎᖏᓐᓄᑦ ᐊᖅᑭᒃᓱᖅᑕᖏᓐᓄᑦ ᐃᓕᔭᕆᐊᖃᕐᓂᐊᕐᖢᑎ. ᖁᔭᓐᓇᒦᒃ, ᑕᐃᑲᖓᑦ ᐱᒋᐊᕋᔭᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᒪᐃᓚᒃ. ᒥᔅᑕ ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊᖃᐃ ᐱᕙᓪᓕᐊᔪᓕᕆᔨᒃᑯᑦ ᓯᕗᓪᓕᐅᒡᔭᐅᔪᒃᓴᓄᑦ ᐃᓕᓯᓇᔭᕐᐳᑦ ᐃᓐᓇ ᒥᔅᑕ 
Harper ᐅᖃᓚᐅᕐᒪᑦ, ᐃᑎᔪᓄᑦ ᑐᓚᒃᑕᕐᕕᒡᔪᐊᓕᐅᕐᓂᐊᕐᓂᕋᓚᐅᕐᒪᑕ ᒫᓂ ᐃᖃᓗᖕᓂ.  
 
ᑕᐃᓐᓇ ᐃᓕᔭᐅᖃᑎᐅᔾᔭᐅᓇᔭᕐᐹ ᐊᒻᒪᓘᓐᓃᑦ ᐃᒥᕐᒥ ᐊᑐᖅᑐᒥᒃ ᐆᒻᒪᖅᑯᑎᓕᐅᕐᕕᖕᒥᒃ ᓴᓇᓂᐊᕈᑦᑕ 
ᐊᖅᑯᓯᐅᕋᔭᕐᐱᓯᐅᒃ ᓯᕗᓪᓕᐅᔾᔭᐅᔪᓄᓪᓗ ᐃᓚᖃᓯᐅᔾᔭᐅᓇᔭᕐᐸ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᓄᖓ ᒥᑭᔫᑎᓄᑦ, ᐃᓛᒃ ᒥᑭᓐᓂᖅᓴᓄᑦ 
ᐅᒥᐊᕐᓄᑦ ᑐᓚᑦᑕᕐᕖᑦ ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᓐᓄᑦ ᐱᓕᕆᐊᕆᔭᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ 
ᑮᓇᐅᔭᑦ ᐊᓯᖏᑦᑎᒎᕋᔭᖅᑐᑦ. 
 
ᑕᐃᒃᑯᐊᓗ ᐱᖁᑎᕐᔪᐊᓄᑦ ᐊᑐᖅᑐᑦ ᐊᖅᑯᑎᕐᔪᐊᓄᑦ ᑐᓚᑦᑕᕐᕕᓄᓪᓗ ᐊᓯᖏᓐᓄᓪᓗ ᐄ, ᒐᕙᒪᒃᑯᑦ ᐱᓕᕆᕝᕕᖏᑦ 
ᐊᓯᖏᑦᑕ ᓯᕗᓪᓕᐅᔾᔭᐅᓯᒪᔪᓄᑦ ᐃᓕᔭᐅᖃᓯᐅᔾᔭᐅᔭᕆᐊᖃᕋᔭᕐᒪᑕ ᐱᓕᕆᐊᕆᔪᒪᔭᕗᑦ ᓯᕗᓪᓕᐅᑎᓯᒪᔭᕗᐃᓛᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ ᒥᔅᑕ ᐊᕐᕚᕐᓗᒃ ᐃᓚᖏᓐᓂᑦ 
ᑭᐅᔭᐅᖁᔨᖅᑲᐅᔭᓐᓂᒃ ᓂᓪᓕᐅᑎᖃᖅᑲᐅᒻᒪᑦ ᓇᓂᓯᕕᐅᑉ ᒥᒃᓵᓄᑦ. ᐃᓛᒃ, ᐃᓱᒫᓘᑎᖃᖅᑲᐅᒐᒪ ᑕᑉᐹᓂ 
ᐅᒥᐊᕐᔪᐊᓄᑦ ᑐᓚᑦᑕᕐᕕᓕᐅᕐᓂᐊᕐᒪᑕ ᒥᕝᕕᖓᓗ ᑕᐃᑲᓃᑦᑐᓂ.  
 
ᓇᓂᓯᕕᒻᒧᑦ ᑐᕌᖓᔪᖅᑕᐅᖅ ᑕᐃᓐᓇ ᑐᓚᑦᑕᕐᕕᕐᔪᐊᖅ ᓴᓇᔭᐅᓂᐊᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᓂᓪᓕᐅᑎᒋᔭᐅᓚᐅᖅᓯᒪᒻᒪᑦ ᑕᖅᑮᑦ ᖃᑦᓯᐅᓕᖅᑐᒃᑭᐊᖅ.  
 
ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᐃᓱᒪᓕᐅᕌᓂᒻᒪᖔᑦ ᑲᓇᑕᐅᑉ ᒐᕙᒪᒃᑯᖏᑦ ᑕᐃᓐᓇᓗ ᐅᒥᐊᕐᔪᐊᓄᑦ 
ᑐᓚᑦᑕᕐᕕᒻᒥ ᓇᓂᓯᕕᒻᒥ ᓴᓇᔭᐅᖏᓐᓇᕐᓂᐊᕐᒪᖔᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐱᑕᖃᒃᑲᓂᕐᓂᐊᕐᒪᖔᑦ ᓄᓇᕗᑦ 
ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ (opinion)-ᓂᒃ ᐊᐱᕆᒻᒪᑦ ᑖᓐᓇ ᒥᔅᑕ ᐲᑕᓴᓐ, 
ᑭᐅᔪᒪᒍᕕᐅᒃ ᐃᓱᒪᖅᓱᖅᑐᑎᑦ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖏᕐᕋᔪᓕᕆᔨᐅᓪᓗᖓ 
ᑕᑯᔪᒪᑐᐃᓐᓇᕋᔭᖅᑐᖓ ᑐᓚᑦᑕᕐᕕᓐᓂᑦ, ᐅᒥᐊᕐᔪᐊᓄᑦ ᑐᓚᑦᑕᕐᕕᐅᖃᑦᑕᕋᔭᖅᑐᓂᒃ. ᑮᓇᐅᔭᑦ ᑭᓯᐊᓂ 
ᓇᑭᓐᖔᕆᐊᖃᕋᔭᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐃᒪᓚᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑖᓐᓇ ᒥᓂᔅᑕ ᑭᐅᒻᒪᑦ. ᑕᒪᒃᑮᒃ 
ᐃᓯᑦᑎᑲᑕᓕᕋᓗᐊᕐᒪᑎᒃ. ᐃᒃᓯᕙᐅᑖᖅ, ᐊᕐᕌᒍᒐᓴᐅᓕᖅᑐᓂᒃ ᐅᖃᐅᑎᖃᕈᓘᔭᖃᑦᑕᖅᓯᒪᒻᒪᑕᐃᒃᑯᐊ ᐅᒥᐊᕐᔪᐊᓄᑦ 
ᑐᓚᑦᑕᕐᕕᓕᐅᕈᓐᓇᖅᑐᑎᒃ ᐃᖃᓄᑦᑑᑦᑎᐊᕐᒥ, ᐃᖃᓗᓐᓂ, ᑭᒻᒥᕈᕐᒥᓗ ᑕᐃᒪ ᓇᓂᓯᕕᒻᒦᓐᓂᕋᖅᑕᐅᑦᑕᓕᖅᐳᖅ 
ᐊᒻᒪᓗ ᐊᓯᖏᓐᓂᑦ ᐅᖃᐅᓯᖃᖅᓯᒪᓪᓗᑎᒃ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᖃᓄᖅ ᐃᓱᒪᒻᒪᖔᖅ ᐊᐱᕆᔾᔮᓐᖏᑕᕋ, ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ, 
ᐃᖏᕐᕋᔾᔪᑎᓕᕆᔨᒃᑯᓪᓗ ᐊᑐᐊᒐᓕᐅᕐᓂᐊᕐᒪᖔᖏᑦ ᐅᒥᐊᕐᔪᐊᓄᑦ ᑐᓚᑦᑕᕐᕕᐅᒐᔭᖅᑐᑦ ᒥᒃᓵᓄᑦ? ᐃᒻᒪᖃ ᑕᒪᓐᓇ 
ᐃᓱᒪᒃᓴᖅᓯᐅᕈᑎᒋᔭᕆᐊᖃᕐᓂᐊᖅᑕᕗᑦ ᑐᑭᒧᐊᕈᑎᒃᓴᖃᕐᓂᐊᕋᑦᑕ ᖁᓕᓄᑦ ᐊᕐᕌᒍᓄᑦ ᐊᒡᒋᖅᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐱᐅᔪᐊᓘᒻᒪᑦ ᑎᓕᓂᐊᖅᐸᒃᑲ 
ᐃᖅᑲᓇᐃᔭᖅᑎᒃᑲ ᑕᒪᓐᓇ ᑲᒪᒋᔭᐅᒋᐊᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᐲᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒪᐃᓕᒍᓐᓇᕐᒪᑦ. 
ᒪᓕᒐᓕᐅᖅᑎᐅᖃᑎᒃᑲ ᐃᒻᒪᖃ ᐊᑐᐊᒐᐅᓐᖏᓪᓗᓂ ᑐᑭᒧᐊᐊᕈᑕᐅᑉᐸᑦ ᐱᐅᓂᖅᓴᐅᒐᔭᖅᑐᖅ ᑕᒪᓐᓇᖃᐃ 
ᒥᓂᔅᑕᐅᑉ ᓂᒡᓕᐅᑎᒋᔪᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐊᒐᑦ ᑐᑭᒧᐊᕈᑏᑦ 
ᓇᓕᐊᑐᐃᓐᓇᐅᔪᓐᓇᖅᐳᖅ ᐱᑕᖃᕆᐊᖃᓪᓚᕆᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚ. ᒫᓐᓇ ᐃᑲᕐᕋᕗᑦ ᐃᓱᓕᒻᒪᑦ. ᒫᓐᓇ ᖁᔭᓐᓇᒦᓚᐅᑲᒍᒪᕙᒋᑦ 
ᒥᓂᔅᑕ ᓯᒪᐃᓚᒃ ᐊᒻᒪ ᐃᖅᑲᓇᐃᔭᖅᑎᑎᑦ. ᐃᖅᓱᖅᑏ, ᑕᕝᕙᓐᖓᑦ ᐊᐱᖅᓱᖅᑕᐅᕕᒻᒥᑦ... closing comments-
ᖃᕈᒪᕖᑦ? ᒥᓂᔅᑕ ᓯᒪᐃᓚᒃ. ᒪᒥᐊᓇᖅ, ᐱᐊᓂᓐᖏᓐᓇᑦᑕ. ᑖᒃᑯᐊ ᐃᖅᓱᒃᑏ, ᑖᒃᑯᐊ ᐊᐱᖅᓱᖅᑕᐅᕕᒻᒥ 
ᐊᓂᑎᓚᐅᑲᒍᓐᓇᖅᑭᒋᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ?  
 
ᐅᖃᖅᑎ: ᑲᑎᒪᔾᔪᑎᔅᓴᑎᓐᓄᑦ. 20. ᑐᓴᖅᑎᑎᔾᔪᑎᖏᑦ ᑲᑎᒪᑐᐃᓐᓇᑎᓪᓗᒋᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐹᓇᐸᔅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᓯ ᒪᓕᒐᒃᓴᖅ 16-ᒥᑦ ᐃᓱᒪᖅᓲᑎᖃᖅᑲᐅᔪᑦ ᐊᒻᒪᓗ 
ᐊᑭᑐᔪᖅᑐᕈᑎᔅᓴᓂᑦ ᓄᖅᑲᕈᒪᓕᖅᖢᑎᑦ. ᐅᖃᖅᑏ, ᐱᖁᔨᕗᖓ ᑖᒃᑯᐊ ᑲᑎᒪᔩᑦ ᑲᑎᒪᔾᔪᑎᖏᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᖅᑕᖃᕐᖓᑦ ᐊᐃᑉᐲᔪᖃᕐᒪᖔᑦ. ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᒥᔅᑕ ᑯᐊᑦ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔪᒪᓪᓗᖓ ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
6:30-ᒥ ᐅᓐᓄᒃ ᑲᑎᒪᓂᐊᖅᑐᑦ ᑐᒃᑑᑉ ᑲᑎᒪᕕᖓᓂ. 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 16 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ, ᐅᓪᓗᑐᐃᓐᓇᖅ 
10:00-ᒥ ᐅᓪᓛᒃᑯᑦ ᐱᒋᐊᓛᕆᓪᓗᑕ ᓄᕕᐱᕆ 2, 2007.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:04ᒧᐊᖅᑎᓪᓗᒍ



 

 

 


